
БИСМИЛЛАҲИР РОҲМАНИР РОҲИЙМ! 
 

“Шамоили Муҳаммадия” китоби шарҳининг аввалги жузида сиз муҳтарам ўқувчилар севикли 

Пайғамбаримиз соллаллоҳу алайҳи ва салламнинг таналари тузилиши, у зотнинг муҳри нубувватлари, 

соч парваришлари, сурма қўйишлари, кийинишлари, овқатланишлари, пойабзаллари, узуклари, 

саллалари, урушда қўллаган қурол-яроғлари қандай бўлгани, қандай таомлар еганлари, овқатланиб 

бўлгач, қилган дуолари ҳақидаги ҳадисларни ўқидингиз. Бу билан сийрат борасидаги илмингиз зиёда 

бўлди ёки мустаҳкамланди. Мазкур китобнинг иккинчи жузида Расулимиз алайҳиссаломнинг ичимликни 

қандай ичганлари, хушбўй нарсалар суртганлари, сўзлашлари, кулишлари, ҳазиллари, уйқулари қандай 

бўлгани, ибодатлари, йиғилари, хулқлари, қон олдиришлари, исмлари, ёшлари, вафотлари, у зотни тушда 

кўриш ҳақида келган ҳадислар шарҳи билан танишасиз. 

Аллоҳ таоло бизга манфаатли илм берсин, ҳабибимиз Муҳаммад соллаллоҳу алайҳи ва саллам 

муборак ҳаётларини ўрганиб, покиза суннатларига амал қилишни, охиратда шафоатларига эришишни 

насиб этсин! 

 

31-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ 

ИЧИМЛИКЛАРИ СИФАТИ ҲАҚИДА КЕЛГАН РИВОЯТЛАР 
(Унда 2 та ҳадис бор: 204-205) 

 

Шарҳ. Бу бобда Расулуллоҳ соллаллоҳу алайҳи ва саллам қандай ичимлик ичганлари ҳақида 

иккита ривоят келтирилган. Бундан кейинги бобда ичимликни қай тарзда ичганлари баён этилади. 

 

ثَ نَا – ٢٠٤ ثَ نَا سُفْيَانُ، عَنْ مَعْمَر   ،ابْنُ أَبِي عُمَرَ  حَدَّ يَ اللُ  وَةَ، عَنْ عَائيشَةَ يِّ، عَنْ عُرْ لزُّهْري ا، عَني حَدَّ هَارَضي   عَن ْ
 ريدَ.لْوَ الْبَامَ الُْ وَسَلَّ   عَلَيْهي  صَلَّى اللُ كَانَ أَحَبُّ الشَّراَبي إيلََ رَسُولي اللي قاَلَتْ:  

204 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

учун энг севимли ичимлик ширин, салқин (ҳолатдагиси) эди1”. 

Шарҳ. Расулуллоҳ соллаллоҳу алайҳи ва саллам севиб ичадиган ичимликлари икки хил сифатга 

эга бўлган: 

1. Салқин. 

2. Ширин. 

Яъни, салқин жойда сақланган чучук сув бўлсин, асал қўшилган ичимлик2 бўлсин, майиз ёки 

хурмодан тайёрланган набиз бўлсин, у зот муздек, тотли ичимликларни хуш кўрардилар. 

“Салқин” ёки “муздек”, деганда мўътадил салқинлик назарда тутилади. Ҳозирги вақтда айримлар 

музлаткичга бирон нарса қўйиб, яхна ҳолида истеъмол қилади. Бу – соғлиқ учун зарарли. Пайғамбаримиз 

алайҳиссалом мўътадил салқинликдаги тотли ичимликлар истеъмол қилганлар. Бу борада ҳам ўртача йўл 

                                                 
1 204 – санади мурсал. Уни мавсул қилиш хато. Бу борада Суфён ибн Уяйна хатога йўл қўйган. Ушбу ҳадис мурсал 

бўлгани учун иллатли саналади. Бошқа йўллар орқали келтирилган ривоятларни ҳисобга олиб, мазкур ҳадис санадини ҳасан 

санаганлар ҳам бор (Манба: Абу Исо Муҳаммад ибн Исо ибн Савра Термизий. Аш-Шамоилун набавия вал хасоилул 

мустафавия /Муҳаққиқ: Саййид ибн Аббос Жалимий. – Макка: Ал-Мактабатут тижория, 1993. – Б. 169.). 

Бу ҳадисни мусанниф – имом Термизий худди шу матн ва санад билан “Жомеъ”да (1895) келтиргач, “Зуҳрий 

раҳматуллоҳи алайҳ Набий соллаллоҳу алайҳи ва салламдан мурсал тарзда ривоят қилгани тўғридир”, деган. Кейин Маъмар ва 

Юнус йўли билан (1896) нақл қилинган мурсал ривоятни келтирган. Иккиси Зуҳрийдан ривоят қилишича, Расулуллоҳ 

соллаллоҳу алайҳи ва салламдан: “Қайси ичимлик тотлироқ?” деб сўралган. Шунда у зот: “Ширини, салқини”, деб жавоб 

берганлар. 

Имом Термизий кейин: “Шунингдек, Абдураззоқ “Мусаннаф”да (19583) Маъмардан, у Зуҳрийдан, у эса Набий 

соллаллоҳу алайҳи ва салламдан мурсал тарзда ривоят қилган. Бу Ибн Уяйна ҳадисидан саҳиҳроқ”, деб айтган. 

Бу ҳадисни, шунингдек, Аҳмад “Муснад”да (6/38, 40), Ҳоким “Мустадрак”да (4/137), Бағавий “Шарҳус сунна”да 

(3026) нақл қилган. 
2 Уламолар асал қўшилган сув ёки сутнинг соғлиққа фойдаларини алоҳида зикр қилишган. 

тутганлар3. Агар ичимлик меъёрида салқин ва ширин бўлса, энг хушхўр, соғлиқ учун фойдали саналади. 

Жумладан, жигар ва юракка фойда беради. Шўр ёки ўта иссиқ ичимлик бунинг аксидир. 

Шуни ҳам айтиб ўтиш лозим: Ичимликни салқинлатиш, унга маза берадиган нарсалар қўшиш 

зуҳдга тескари эмас. Зеро, бу иш Аллоҳ неъматларига шукр қилиш сирасига киради. Бундан чиқди, 

мусулмон инсон ичаётган сувига эътиборли бўлиши, иложи борича тоза (тиндирилган) сув ичиши 

лозим4. 

 

ثَ نَا – ٢٠٥ ثَ نَا إيسْْاَعييلُ ، أَحَْْدُ بْنُ مَنييع   حَدَّ  ابْنُ أَبِي حَرْمَلَةَ  هُوَ  – نُ زَيْد ، عَنْ عُمَرَ بْ عَلييُّ  أنَاَأنَْ بَ  ،رَاهييمَ بْنُ إيب ْ  حَدَّ
هُمَا ابْني عَبَّاس   عَني  ،– يَ الُل عَن ْ  ،الْوَلييدي عَلَى مَيْمُونةََ  سَلَّمَ أنَاَ وَخَاليدُ بْنُ وَ لُل عَلَيْهي لَّى ا صَ للي االَ: دَخَلْتُ مَعَ رَسُولي قَ  رَضي

: لَى يَيَينيهي وَخَاليدٌ عَلَ وَأنَاَ عَ  ،مَ وَسَلَّ  يْهي  صَلَّى اللُ عَلَ  لَبََ ، فَشَريبَ رَسُولُ اللي فَجَاءَتْ نَا بيإيناَء  مينْ  اَليهي، فَ قَالَ لِي الشَّرْبةَُ لَكَ، ى شِي
ئْ  اَ خَاليدًافإَينْ شي لَيْهي وَسَلَّمَ: مَنْ عَ  صَلَّى الُل  رَسُولُ اللي ا، ثَُُّ قاَلَ حدً كَ أَ ؤْري وثيرَ عَلَى سُ فَ قُلْتُ: مَا كُنْتُ لُ  ،تَ آثَ رْتَ بِي

نْهُ، وَ نَا خَي ْ عيمْ وَأَطْ  ،: اللَّهُمَّ باَريكْ لنََا فييهي فَ لْيَ قُلْ   طعََامًامَهُ اللُ أَطْعَ  : اللَّهُمَّ باَريكْ لنَاَ فَ لْيَ قُلْ  لَّ لبََ نًا عَزَّ وَجَ مَنْ سَقَاهُ اللُ راً مي
نْهُ  ،فييهي  ُُ   الطَّعَامي ءٌ يُُْزيئُ مَكَانَ : ليَْسَ شَيْ سَلَّمَ يْهي وَ  صَلَّى اللُ عَلَ ثَُُّ قاَلَ: قاَلَ رَسُولُ اللي  ،وَزيدْناَ مي رَ  .اللَّبََي  وَالشَّراَبي غَي ْ

نَةَ هَذَا الَْ  يَ  نْ عَائيشَةَ عَ لزُّهْرييِّ، عَنْ عُرْوَةَ، عَني ا عْمَر ،عَنْ مَ  دييثَ قاَلَ أبَوُ عييسَى: هَكَذَا رَوَى سُفْيَانُ بْنُ عُيَ ي ْ رَضي
هَا رُ وَ  وَغَ كي وَعَبْدُ الرَّزَّاقي  بْنُ الْمُبَارَ ، وَرَوَاهُ عَبْدُ اللي الُل عَن ْ د  عَنْ مَ ي ْ ِّ صَلَّى الُل عَلَيْهي وَسَلَّمَ عْمَر ، عَني الزُّهْرييِّ، عَ احي ني النَّبِي

د  وَ ونُسُ يُ وَى رَ رُوا فييهي عَنْ عُرْوَةَ، عَنْ عَائيشَةَ، وَهَكَذَا ولََْ يَذْكُ  مُرْسَلً  رُ وَاحي ِّ صَلَّى ا عَني الزُّهْرييِّ، عَني النَّ غَي ْ للُ عَلَيْهي وَسَلَّمَ بِي
 .مُرْسَلً 

نَةَ مينْ بَ يْْي ال اَ أَسْنَدَهُ ابْنُ عُيَ ي ْ  .نَّاسي قاَلَ أبَوُ عييسَى: إينََّّ
ِّ صَ قاَلَ أبَوُ عييسَ  الْوَلييدي، وَخَالَةُ ابْني  مَ هييَ خَالَةُ خَاليدي بْني لَيْهي وَسَلَّ عَ الُل  لَّىى: وَمَيْمُونةَُ بينْتُ الْاَريثي زَوْجُ النَّبِي

هُمْ عَبَّ  يَ الُل عَن ْ ، وَخَالَةُ يزَييدَ بْني الَصَمِّ رَضي ني زَيْدي بْني جُدْعَانَ بْ  عَنْ عَلييِّ ذَا الَْدييثي  ريوَايةَي هَ في نَّاسُ  الوَاخْتَ لَفَ  .اس 
نْ عَمْريو بْني حَرْمَلَةَ، لييِّ بْني زَيْد  فَ قَالَ: عَ عْبَةُ عَنْ عَ شُ رَوَى وَ ةَ، فَ رَوَى بَ عْضُهُمْ عَنْ عَلييِّ بْني زَيْد ، عَنْ عُمَرَ بْني أَبِي حَرْمَلَ 

يحُ   .أَبِي حَرْمَلَةَ  عَنْ عُمَرَ بْني  :وَالصَّحي
205 – Ибн Аббос розияллоҳу анҳумодан ривоят қилинади: “(Бир куни) мен ва Холид ибн Валид 

(иккимиз) Расулуллоҳ соллаллоҳу алайҳи ва саллам билан Маймунаникига кирдик. У бир идишда 

олдимизга сут келтирди. Шунда Расулуллоҳ соллаллоҳу алайҳи ва саллам сутдан ичдилар. Мен у 

зотнинг ўнг тарафларида эдим. Холид эса чап тарафларида эди. Шу пайт Расулуллоҳ менга: 

“Ичиш (навбати) сеники. Агар истасанг, бу борада Холидни ўзингдан афзал биласан”, дедилар. 

Мен: “Сиздан ортиб қолган нарсада ҳеч кимни ўзимдан афзал билган эмасман”, дедим. Сўнг 

Расулуллоҳ соллаллоҳу алайҳи ва саллам: “Аллоҳ кимни таомлантирса, “Эй Аллоҳ! Бу таомни биз 

учун баракали қил, бизни ундан ҳам яхшироғи билан таомлантир!” деб айтсин. Агар Аллоҳ азза ва 

жалла кимни сут билан сероб қилса, “Эй Аллоҳ! Бу сутни биз учун баракали қил, бизга уни зиёда 

                                                 
3 Расулуллоҳ соллаллоҳу алайҳи ва саллам яшаган Макка ва Мадина шаҳарлари Арабистон ярим оролида 

жойлашганини, у ерда қиш фаслида ҳам қаттиқ совуқ бўлмаслигини ҳисобга олиш лозим. Бизнинг ҳудудларда об-ҳаво у 

ердагидан фарқ қилади. 
4 Қаранг: Иброҳим ибн Муҳаммад Божурий Шофеъий. Ал-Мавоҳибул ладуния алаш шамоилил Муҳаммадия. – 

Мадина: Дорул юср, 2015. – Б. 321-322. 

қил!”, деб айтсин”, дедилар. Кейин Расулуллоҳ соллаллоҳу алайҳи ва саллам: “Таом ва ичимлик 

ўрнига ўтадиган сутдан бўлак нарса йўқ”, дедилар5”. 

Шарҳ. Пайғамбаримиз соллаллоҳу алайҳи ва саллам Абдуллоҳ ибн Аббос ва Холид ибн Валид 

билан Маймунанинг (Аллоҳ улардан рози бўлсин!) уйига кирдилар6. Уй бекаси бир идишда сут олиб 

келди. Шунда Расулуллоҳ сутдан ичдилар. Кейин Ибн Аббосга қараб: “Ичиш (навбати) сеники”, яъни, 

мендан кейин ичишга сен ҳақлисан, дедилар. Чунки у ўнг томонда ўтирганди. Пайғамбаримиз 

соллаллоҳу алайҳи ва саллам Ибн Аббос истаса, аввал катта ёшли саҳоба Холид ибн Валидга идишни 

узатиши мумкинлигини айтдилар7. Лекин Абдуллоҳ: “Сиздан қолган нарсани истеъмол қилишда ҳеч 

кимни ўзимдан афзал билган эмасман”, деб жавоб берди. Бу билан Расулуллоҳга бўлган муҳаббатини, у 

зотдан қолган нарсаларни табаррук санашини билдирди8. 

Расулуллоҳ соллаллоҳу алайҳи ва саллам шундан кейин: “Аллоҳ кимни таомлантирса, “Эй Аллоҳ! 

Бу таомни биз учун баракали қил, бизни ундан ҳам яхшироғи билан таомлантир!” деб айтсин”, дедилар. 

Яъни, эй Аллоҳ, биз еган таомни баракали қил, бизга ундан яхшироқ, афзалроқ таомни муяссар эт. 

Бу ердаги “барака”дан мурод таомнинг баданга сингиши, унга фойда келтириши, таомда бўлиши 

мумкин зарарлардан саломатлик, таом қувватини эзгу ишларга сарфлашдир. 

Мазкур дуони овқатланишдан олдин ёки кейин айтса ҳам бўлади. 

Расулуллоҳ соллаллоҳу алайҳи ва саллам кейин: “Агар Аллоҳ азза ва жалла кимни сут билан сероб 

қилса, “Эй Аллоҳ! Бу сутни биз учун баракали қил, бизга уни зиёда қил!”, деб айтсин”, дедилар. Яъни, 

биз ичган сутни барака қил, уни бизга кўпайтириб бер. 

Мусулмон банда таом ва ичимликни Аллоҳ беради, деб эътироф этади. Бунинг тасдиғи ўлароқ 

юқоридаги дуони ўқийди. 

Эътибор берсангиз таом борасида ўргатилган дуода “бизни ундан ҳам яхшироғи билан 

таомлантир”, дейилган. Сут ҳақидагисида эса “бизга уни зиёда қил”, дейилмоқда. Бунинг ҳикматини 

мана бу жумладан билиб оламиз: 

“Таом ва ичимлик ўрнига ўтадиган сутдан бўлак нарса йўқ”. 
Демак, сутдан яхшиси йўқ экан. Сут ҳам очликни қондирадиган озуқа, ҳам чанқоқни босадиган 

ичимлик. Буни чақалоқ мисолида кўриш мумкин. Гўдак овқат еб, ичимлик ича олгунича она сути билан 

озуқланади. Аллоҳ таоло сутда шундай хусусиятни жамлаган. 

Имом Термизий ривоят сўнггида 204-205-ҳадис санади билан боғлиқ маълумотларни келтирган. У 

ҳақида ҳаволада (сноскада) қисқача тўхталиб ўтилди. 

 

32-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ ҚАЙ 

ТАРЗДА ИЧИМЛИК ИЧГАНЛАРИ ҲАҚИДА КЕЛГАН РИВОЯТЛАР 
(Унда 10 та ҳадис бор: 206-215) 

 

                                                 
5 205 – санади заиф. Чунки: 1. Али ибн Зайд ибн Жудъон заиф ровий. 2. Унинг шайхи Умар ибн Абу Ҳармаланинг 

ҳоли номаълум. 

Бу ҳадисни мусанниф худди шу матн ва санад билан “Жомеъ”да (3455) келтиргач, санадини ҳасан, деган. Уни, 

шунингдек, Абу Довуд “Сунан”да (3730), Аҳмад “Муснад”да (1/220), Байҳақий “Шуабул имон”да (5957) нақл қилган. 
6 Маймуна бинти Ҳорис Ҳилолия Омирия розияллоҳу анҳо Набий соллаллоҳу алайҳи ва салламнинг завжалари, Аббос 

розияллоҳу анҳу завжаси Уммул Фазлнинг опаси, Абдуллоҳ ибн Аббос розияллоҳу анҳунинг холасидир. Маймуна розияллоҳу 

анҳо Холид ибн Валид розияллоҳу анҳунинг ҳам холаси саналади. Маҳрам бўлгани учун мазкур икки саҳоба Расулуллоҳ 

соллаллоҳу алайҳи ва саллам билан Маймунанинг уйига киришган. 
7 Бундан чиқди, қавм раҳбари ичимлик ичиб, гарчи ёшда ёки мартабада кичикроқ бўлса-да, ўнг тарафидаги одамга 

узатади. Агар ўнг тарафдаги рози бўлса, ичиш навбатини чап тарафдаги кишига берса бўлади. 
8 Шунга ўхшаш ривоятни имом Бухорий – Саҳл ибн Саъд розияллоҳу анҳудан – нақл қилган: “Набий соллаллоҳу 

алайҳи ва саллам ҳузурларига бир идиш келтирилди. У зот (идишдаги ичимликдан) ичдилар. Расулуллоҳнинг ўнг томонларида 

қавм ичидаги ёши энг кичик бир бола бор эди. Кексалар у зотнинг чап тарафларида эди. Шунда у зот: “Эй бола, (ичимликни 

аввал) ёши катталарга узатишимга рухсат берасанми?” деб сўрадилар. Ҳалиги бола: “Ё Расулуллоҳ, сиздан ортиб қолган 

нарсада биронтасини афзал билган эмасман”, деди. Шунда у зот (ичимликни) ўша болага узатдилар” (Қаранг: Бухорий. Саҳиҳ. 

– Ж. 3. – Б. 109. – Ҳ. 2351.). 

Шарҳ. “Расулуллоҳ соллаллоҳу алайҳи ва саллам ичимликни туриб ичганмилар ёки ўтириб 

ичганмилар? Ичимлик ичаётиб неча марта нафас ростлаганлар?” каби саволларга қуйидаги ривоятлардан 

жавоб топамиз. 

 

ثَ نَا – ٢٠٦ ثَ نَا هُشَيْمٌ  ،أَحَْْدُ بْنُ مَنييع   حَدَّ مٌ  أنَْ بَأنَاَ ،حَدَّ ِّ، عَني ابْ لُ وَمُغييَ حْوَ الَ  عَاصي يَ  ني عَبَّاس  ةُ، عَني الشَّعْبِي رَضي
هُمَا َّ صَلَّى اللُ عَلَيْهي وَسَلَّمَ شَريبَ مي اللُ عَن ْ  .هُوَ قاَئيمٌ وَ مْزَمَ نْ زَ : أَنَّ النَّبِي

206 – Ибн Аббос розияллоҳу анҳумодан ривоят қилинишича, Набий соллаллоҳу алайҳи ва 

саллам тик туриб замзам сувидан ичганлар9. 

Шарҳ. Пайғамбаримиз алайҳиссалом, одатда, ичимликни ўтириб ичардилар, бироқ ҳажжатул 

вадоъда Маккадаги машҳур замзам булоғи сувини турган ҳолда ичганлар. Чунки шароит шуни тақозо 

этган. 

Умуман олганда, бу борада турли ривоятлар келган. Расулуллоҳ соллаллоҳу алайҳи ва саллам тик 

туриб ичишдан қайтарганлар. Бироқ айрим ҳолларда ўзлари туриб ичганлар. Уламолар буни турлича 

изоҳлашган: 

1. Расулуллоҳ соллаллоҳу алайҳи ва саллам туриб ичимлик ичганлари аввалги қайтариқ насх 

бўлганини билдиради. 

2. Туриб ичишлари бу борадаги қайтариқ ўша иш ҳаромлигини эмас, афзалини тарк этиш эканини 

билдириш учун бўлган. 

3. Бундай ривоятлар орасида мутлақо қарама-қаршилик йўқ. У зот зарурат юзасидан замзам 

сувини туриб ичганлар10. 

 

ثَ نَا – ٢٠٧ ثَ نَا مَُُمَّدُ بْنُ جَعْ  ،قُ تَ يْبَةُ بْنُ سَعييد   حَدَّ ، عَنْ عَمْريو بْني شُعَيْ يْْ  الْمُعَلِّ نْ حُسَ فَر ، عَ حَدَّ ، عَنْ أبَييهي، مي ب 
هي قاَلَ:   .مًا وَقاَعيدًا قاَئي شْرَبُ يَ  صَلَّى اللُ عَلَيْهي وَسَلَّمَ رأَيَْتُ رَسُولَ اللي عَنْ جَدِّ

207 – Амр ибн Шуайб отасидан, отаси ўзининг бобосидан11 ривоят қилади: “Мен Расулуллоҳ 

соллаллоҳу алайҳи ва саллам тик туриб ва ўтирган ҳолда (ичимлик) ичганларини кўрганман12”. 

Шарҳ. Амр ибн Шуайбнинг катта бобоси, машҳур саҳобий Абдуллоҳ ибн Амр ибн Ос розияллоҳу 

анҳудан ривоят қилинишича, у бир сафар Расулуллоҳ соллаллоҳу алайҳи ва саллам ичимликни турган 

ҳолда, бошқа сафар ўтирган ҳолда ичганларини кўрган экан. Демак, шароит тақозо этса, турган ҳолда 

ичимлик ичиш жоиз. 

Аллома Божурий шарҳида бундай дейилган: “Инсон ҳолати саккиз хил бўлади: тик туриш, 

ўтириш, юриш, бир нарсага суяниш, эгилиш, сажда қилиш, ёнбошлаш, ётиш. Булар ичида ўтириш 

ичимлик ичиш учун энг афзали, соғлиққа фойдалисидир. Ундан кейин тик туриб ичиш келади. 

Расулуллоҳ соллаллоҳу алайҳи ва саллам кўпинча ўтириб ичимлик ичганлар. Жоизлигини, унда бирон 

танглик йўқлигини билдириш учун баъзан тик туриб ичганлар. Бу ҳадисда аввал тик туриб ичганларини 

зикр қилиш унинг кўп бўлганини билдирмайди, балки бундан мақсад туриб ичиш жоизлигини инкор 

этувчига раддия беришдир13”. 

 

                                                 
9 206 – санади саҳиҳ. 

Бу ҳадисни Бухорий (1635, 5617) ва Муслим (2027) “Саҳиҳайн”да, Термизий (1882), Насоий (5/237) ва Ибн Можа 

(3422) “Сунан”да, Аҳмад “Муснад”да (1/214), Ибн Хузайма “Саҳиҳ”да (2945) ривоят қилган. 
10 Қаранг: Абдураззоқ Абдулмуҳсин. Шарҳу шамоилин Набий соллаллоҳу алайҳи ва саллам. – Риёз, 1435 ҳ. – Б. 233-

234. 
11 Амрнинг отаси Шуайб, бобоси Муҳаммад, отасининг бобоси Абдуллоҳ ибн Амр ибн Ос розияллоҳу анҳу саналади 

(Амр – Шуайб – Муҳаммад – Абдуллоҳ – Амр). Бу ерда “бобоси” деганда “отасининг бобоси” назарда тутилмоқда. Яъни, Амр 

ибн Шуайб отасидан, отаси Шуайб ибн Муҳаммад ўзининг бобоси Абдуллоҳ ибн Амр розияллоҳу анҳудан ривоят қилган. 
12 207 – санади саҳиҳ. 

Бу ҳадисни Абу Довуд (653), Термизий (1883) ва Ибн Можа (931, 1038) “Сунан”да, Аҳмад “Муснад”да (2/174, 178, 

179), Табароний “Авсат”да (7888) ривоят қилган. 
13 Қаранг: Божурий. Ал-Мавоҳибул ладуния. – Б. 332. 

ثَ نَا – ٢٠٨ ثَ نَا ابْنُ  حَدَّ ، عَنْ  الْمُبَارَ عَلييُّ بْنُ حُجْر  قاَلَ: حَدَّ م   كي ، عَ الَ  عَاصي ِّ، عَني ابْني حْوَلي بَّاس  عَ ني الشَّعْبِي
هُمَا يَ اللُ عَن ْ َّ صَلَّى اللُ عَلَيْهي وَسَ  رَضي  .بَ وَهُوَ قَائيمٌ فَشَري  ،مْزَمَ مينْ زَ  لَّمَ قاَلَ: سَقَيْتُ النَّبِي

208 – Ибн Аббос розияллоҳу анҳумодан ривоят қилинади: “Мен Расулуллоҳ соллаллоҳу алайҳи 

ва салламга замзамдан ичирганман. У зот (сувни) тик турган ҳолда ичганлар14”. 

Шарҳ. 206-ҳадис шарҳида Расулуллоҳ соллаллоҳу алайҳи ва саллам замзамни тик туриб 

ичганлари ҳақида тўхталиб ўтилганди. Бу ерда ўша ривоят бошқа йўл орқали нақл қилинган. 

Савол: Пайғамбаримиз алайҳиссалом замзам сувини нега туриб ичганлар? 

Жавоб: Чунки булоқ атрофида одам кўплигидан ўтириб ичиш имкони бўлмаган. 

 

ثَ نَا – ٢٠٩ ُّ يف  الْكُ نُ طرَي ءي وَمَُُمَّدُ بْ كُرَيْب  مَُُمَّدُ بْنُ الْعَلَ   أبَوُ حَدَّ ، عَني الَ ابْنُ الْفُضَيْ  أنَْ بَأنَاَ: قاَلَ  وفي ، لي عْمَشي
رَةَ قَالَ  يَ اللُ  ي  عَلي  ىَ أتُي : عَنْ عَبْدي الْمَليكي بْني مَيْسَرَةَ، عَني الن َّزَّالي بْني سَب ْ ُْ وَهُوَ  – بيكُوز  مينْ مَاء   نْهُ  عَ رَضي  – بةَي في الرَّحَ

نْهُ كَفًّا فَ غَسَلَ يَدَيْهي   قاَئيمٌ، ثَُُّ قاَلَ: هَذَا رأَْسَهُ، ثَُُّ شَريبَ وَهُوَ ذيراَعَيْهي وَ وَ جْهَهُ  وَ وَمَسَحَ  ،وَاسْتَ نْشَقَ  ،وَمَضْمَضَ  ،فَأَخَذَ مي
 .مَ فَ عَلَ وَسَلَّ  يْهي  صَلَّى اللُ عَلَ تُ رَسُولَ اللي ، هَكَذَا رأَيَْ وُضُوءُ مَنْ لََْ يُُْديثْ 

209 – Наззол ибн Сабрадан ривоят қилинади: “Али розияллоҳу анҳу – (Куфадаги масжид) 

саҳнидалигида – ҳузурига бир кўзада сув олиб келинди. Шунда у сувдан бир ҳовуч олиб, қўлини 

ювди, оғзини чайди, бурнига сув олиб қоқди, юзига, икки билаги ва бошига масҳ тортди15. Сўнг 

тик турган ҳолда (ортиб қолган сувни) ичди. Кейин: “Бу таҳорати синмаган (кишининг) 

таҳоратидир. Расулуллоҳ соллаллоҳу алайҳи ва саллам мана шундай қилганларини кўрганман”, 

деди16”. 

Шарҳ. Бу ерда айтилишича, Али розияллоҳу анҳу Пайғамбар соллаллоҳу алайҳи ва саллам 

таҳоратларини оммага кўрсатган. Кейин тик турган ҳолда таҳоратдан ортиб қолган сувни ичган. 

Расулуллоҳ соллаллоҳу алайҳи ва саллам таҳоратлари синмаган бўлса, “енгил” таҳорат олардилар. 

“Енгил таҳорат” аъзоларни бир мартадан ювиш ёки уларга худди масҳ тортгандек сув теккизишдир. 

Таҳорати йўқ киши қандай таҳорат олиши, намоздан олдин қилинадиган таҳоратга қандай шартлар 

қўйилгани ҳаммамизга маълум. 

Яна бир тоифа уламолар: “Бу ердаги таҳорат шаръий эмас, луғавийдир. Луғавий таҳорат поклик 

ниятида айрим аъзоларни ювишдир”, дейишган. 

Ривоятдан келиб чиқиб айтиш мумкин, замзам сувини ва таҳоратдан ортган сувни тик туриб ичса 

бўлади. Бу ишнинг ҳеч қандай кароҳати (ёмон кўриладиган жиҳати) йўқ. 

 

ثَ نَا – ٢١٠ ثَ نَا  :قاَلَ  قُ تَ يْبَةُ بْنُ سَعييد  وَيوُسُفُ بْنُ حََّْاد   حَدَّ ، عَنْ م  نُ سَعييد ، عَنْ أَبِي عَاصي بْ ثي دُ الْوَاري بْ عَ حَدَّ
يَ الُل عَنْهُ  أنََسي بْني مَاليك   َّ صَلَّى الُل عَلَ  :رَضي ناَءي ثَلَ  فَّسُ  كَانَ يَ تَ ن َ سَلَّمَ وَ يْهي أَنَّ النَّبِي ذَا شَريبَ، وَيَ قُولُ: هُوَ أمَْرأَُ ثاً إي في الإي

 .وَأرَْوَى
210 – Анас ибн Молик розияллоҳу анҳудан ривоят қилинишича, Набий соллаллоҳу алайҳи ва 

саллам (ичимлик) ичсалар, идишни (оғизларидан узоқлаштириб,) уч марта нафас ростлардилар 

ҳамда: “У мазалироқ ва чанқоқни кўпроқ қондирувчидир”, деб айтардилар17. 

                                                 
14 208 – санади саҳиҳ. 

Бунинг тахрижи 206-ҳадисникида келтирилган. 
15 Бир ривоятда айтилишича, икки оёғига ҳам масҳ тортган. Яна бошқа бир ривоятга кўра, икки оёғини ювган. 

Ривоятлар турфа хиллиги Али розияллоҳу анҳу бу ишни бир неча марта қилганини англатади. Валлоҳу аълам! 
16 209 – санади саҳиҳ. 

Бу ҳадисни Бухорий “Саҳиҳ”да (5615, 5616), Абу Довуд (3718) ва Насоий (1/84) “Сунан”да, Аҳмад “Муснад”да (1/78, 

123, 139), Ибн Хузайма “Саҳиҳ”да (16, 202) ривоят қилган. 
17 210 – санади ҳасан. 

Шарҳ. Набий соллаллоҳу алайҳи ва саллам ичимликни бир нафасда ичмасдилар, балки бир марта 

ичиб, идишни оғизларидан узоқлаштириб, нафас ростлар, кейин яна бир ҳўплаб, нафас ростлар, кейин 

яна ичардилар, орада яна бир бор идиш ташқарисида нафас олардилар. Идишдаги сув ёки сутни бўлиб-

бўлиб ичардилар. Бунинг фойдасини тушунтириб бундай деганлар: “У мазалироқ ва чанқоқни кўпроқ 

қондирувчидир”. 
Яъни, ичимликни дам олиб, орада нафас ростлаб ичилса, тотли бўлади, ичакларда яхши юради, 

чанқоқни қондиради. Бир кўтаришда сипқорилса, соғлиққа зиён етади18. Қолаверса, киши тўйганини 

билмайди. Бўлиб-бўлиб ичилганда мияга тўйганлик ҳақида маълумот етиб боради. 

Ҳар сафар ичимлик ичишдан олдин “Бисмиллааҳ”, ичиб бўлгач, “Алҳамдулиллааҳ”, дейилса, нур 

устига нур бўлади. Бу айни суннатга мувофиқ ишдир19. 

Бу ҳадисда Ислом динининг улуғлиги ва комиллиги кўринади. Динимизда бандаларнинг икки 

дунё саодатига бошлайдиган кўрсатмалар келган. Ибодат ва муомала бўлсин, тана ва қалб саломатлиги 

бўлсин, зиёнлардан сақланиш бўлсин, барчаси ҳақида зарур йўл-йўриқ кўрсатилган. Бизни 

мусулмонлардан қилган, тўғри йўлга бошлаган Аллоҳ таоло ҳамду санога энг муносиб Зотдир! 

 

ثَ نَا – ٢١١ ثَ نَا عيي ،عَلييُّ بْنُ خَشْرَم   حَدَّ ،بْ  نَ يعَنْ ريشْدي  نُ يوُنُسَ،سَى بْ حَدَّ  اس  ، عَني ابْني عَبَّ عَنْ أبَييهي  ني كُرَيْب 
هُمَا يَ اللُ عَن ْ َّ صَلَّى اللُ عَلَيْهي وَسَلَّمَ كَ رَضي  .مَرَّتَ يْْي  ريبَ تَ نَ فَّسَ ذَا شَ انَ إي : أَنَّ النَّبِي

211 – Ибн Аббос розияллоҳу анҳумодан ривоят қилинишича, Набий соллаллоҳу алайҳи ва 

саллам (ичимлик) ичсалар, икки марта дам олардилар20. 

Шарҳ. Расулуллоҳ соллаллоҳу алайҳи ва саллам гоҳида икки нафас билан ичимлик ичган эканлар. 

Киши истаса, ичимликни икки ёки уч марта нафас ростлаб ичса бўлади. Бироқ битта кўтаришда 

ичилмайди. 

Баъзилар: “Эҳтимол у зот ичимликни учга бўлиб ичиб, орада икки марта нафас ростлагандирлар”, 

деб айтишган. 

Имом Термизий – Ибн Аббос розияллоҳу анҳудан – ривоят қилишича, Расулуллоҳ соллаллоҳу 

алайҳи ва саллам бундай деганлар: “Туяга ўхшаб бир (нафасда) ичманглар, балки икки ёки уч (нафасда) 

ичинглар. (Ичимлик) ичсангиз, “Бисмиллааҳ” денглар. Агар (идишни оғзингиздан) узоқлаштирсангиз, 

(Аллоҳга) ҳамд айтинглар21”. 

 

ثَ نَا – ٢١٢ ثَ نَا سُفْيَانُ، عَنْ يَ  ،ابْنُ أَبِي عُمَرَ  حَدَّ مْرَةَ، عَنْ بِي عَ نْ عَبْدي الرَّحَْْني بْني أَ ني جَابير ، عَ بْ زييدَ يَ زييدَ بْني حَدَّ
تيهي كَبْشَةَ  ُّ صَلَّى اللُ عَلَيْهي  جَدَّ  .مًا، فَ قُمْتُ إيلََ فييهَا فَ قَطعَْتُهُ قيرْبةَ  مُعَلَّقَة  قاَئي  في  شَريبَ مينْ لَّمَ فَ وَسَ  قاَلَتْ: دَخَلَ عَلَيَّ النَّبِي

212 – Абдураҳмон ибн Абу Амра бувиси Кабша розияллоҳу анҳодан ривоят қилади: “Набий 

соллаллоҳу алайҳи ва саллам олдимга кириб, осиб қўйилган меш оғзидан тик туриб (сув) ичдилар. 

Шунда мен бориб, меш оғзини кесиб олдим22”. 

Шарҳ. Набий соллаллоҳу алайҳи ва саллам Кабша розияллоҳу анҳонинг уйидаги мешдан тик 

туриб сув ичишлари ҳам зарурат юзасидан бўлган. Чунки, осиб қўйилган меш оғзидан ўтириб сув ичиш 

имкони йўқ. 

                                                                                                                                                             
Бу ҳадисни Муслим “Саҳиҳ”да (2028), Абу Довуд “Сунан”да (3727), мусанниф “Жомеъ”да (1884), Аҳмад “Муснад”да 

(3/118, 158, 211, 251), Ҳоким “Мустадрак”да (4/138) ривоят қилган. 
18 Ичимликни бир кўтаришда ичиш ошқозон ва жигарга зиён етказиши, турли касалликларга сабаб бўлиши 

китобларда ёзилган. 
19 Манба: Божурий. Ал-Мавоҳибул ладуния. – Б. 336. 
20 211 – санади заиф. Чунки Ришдин ибн Курайб ибн Абу Муслим Ҳошимий заиф ровий. 

Бу ҳадисни мусанниф “Жомеъ”да (1886), Ибн Можа “Сунан”да (3417), Аҳмад “Муснад”да (1/284, 285) ривоят қилган. 
21 Бу ҳадис санади заиф. Қаранг: Термизий. Сунан. – Ж. 3. – Б. 366. – Ҳ. 1885; Табароний. Кабир. – Ж. 11. – Б. 166. – Ҳ. 

11378; Байҳақий. Шуабул имон. – Ж. 8. – Б. 142. – Ҳ. 5614. 
22 212 – санади саҳиҳ. 

Бу ҳадисни мусанниф “Жомеъ”да (1892), Ибн Можа “Сунан”да (3423), Аҳмад “Муснад”да (6/434), Ибн Ҳиббон 

“Саҳиҳ”да (5318), Табароний “Кабир”да (25/8) ривоят қилган. 

Савол: Кабша розияллоҳу анҳо нима учун Пайғамбаримиз алайҳиссалом сув ичган меш оғзини 

кесиб олган? 

Жавоб: Чунки унга Расулуллоҳнинг сўлаклари теккан. Саҳобалар Набий соллаллоҳу алайҳи ва 

салламдан қолган нарсаларни табаррук билишар, уни ўзлари учун сақлаб қўйишар эди. Кабша 

розияллоҳу анҳо ҳам шу мақсадда у зотнинг муборак оғизлари теккан меш оғзини қирқиб олган. 

Эҳтимол, Набий соллаллоҳу алайҳи ва саллам ичган меш оғзидан бошқа одам ичмасин, деб мулоҳаза 

қилгандир. 

 

ثَ نَا – ٢١٣ ثَ نَا عَبْدُ الرَّحَْْني  ،مَُُمَّدُ بْنُ بَشَّار   حَدَّ ثَ نَا  ،هْديي  بْنُ مَ  حَدَّ عَنْ ثُُاَمَةَ بْني يُّ، نْصَاري ثاَبيت  الَ رَةُ بْنُ زْ عَ حَدَّ
يَ الُل عَنْهُ  : كَانَ أنََسُ بْنُ مَاليك  عَبْدي اللي قاَلَ  نَ  في يَ تَ نَ فَّسُ  رَضي َّ صَلَّ  زَعَمَ وَ ثاً، اءي ثَلَ  الإي لَّمَ كَانَ ى الُل عَلَيْهي وَسَ أَنَّ النَّبِي

ناَءي ثَلَ   .ثاًيَ تَ نَ فَّسُ في الإي
213 – Сумома ибн Абдуллоҳдан ривоят қилинади: “Анас ибн Молик розияллоҳу анҳу идишни 

(оғзидан узоқлаштириб,) уч бор нафас ростларди. Унинг таъкидлашича, Набий соллаллоҳу алайҳи 

ва саллам идишни (оғизларидан узоқлаштириб,) уч бор нафас ростлардилар23”. 

Шарҳ. Бу ҳадисда саҳобалар Расулуллоҳ соллаллоҳу алайҳи ва салламни нақадар 

ҳурматлаганларини, у зотнинг суннатларига оғишмай амал қилганларини кўриш мумкин. Жумладан, 

Анас ибн Молик розияллоҳу анҳу сув ичишда ҳам Расулуллоҳга эргашган. Буни бошқаларга ўргатган. 

 

ثَ نَا – ٢١٤ م   أبَوُ أَخْبَ رَناَ ،ني  بْنُ عَبْدي الرَّحَْْ عَبْدُ اللي  حَدَّ ، عَني بْني جُرَيْج  ، عَني اعَاصي  الْبَ راَءي بْني زَيْد   ، عَنْ عَبْدي الْكَرييمي
يَ الُل عَنْهُ  ابْني ابْ نَةي أنََسي بْني مَاليك   – َّ صَ  : أَنَّ مَاليك   عَنْ أنََسي بْني  ،– رَضي  ،مُعَلَّقَةٌ وَقيرْبةٌَ  خَلَ دَ مَ لَّى الُل عَلَيْهي وَسَلَّ النَّبِي

نْ فَمي الْقيرْبةَي وَهُوَ قاَئيمٌ، فَ قَامَتْ أمُُّ سُلَيْم  إيلََ  هَاقيرْبةَي فَ قَ أْسي الْ  رَ فَشَريبَ مي  .طعََت ْ
214 – Анас ибн Молик розияллоҳу анҳудан ривоят қилинишича, Набий соллаллоҳу алайҳи ва 

саллам (кунларнинг бирида уларнинг уйига) кирдилар. Ўша пайтда меш осиб қўйилганди. Шунда у 

зот тик туриб меш оғзидан (сув) ичдилар. Шунда (Анаснинг онаси) Умму Сулайм бориб, меш оғзини 

қирқиб олди24”. 

Шарҳ. Бу ерда худди Кабша розияллоҳу анҳо билан бўлган воқеа келтирилган. 

 

ثَ نَا – ٢١٥ نَا عُب َ  ،وييُّ مَّد  الْفَرْ نُ مَُُ بْ سْحَاقُ إي  أنَْ بَأنَاَ ،بْنُ نَصْر  الن َّيْسَابوُرييُّ  أَحَْْدُ  حَدَّ ثَ ت ْ ، عَنْ بي دَةُ يْ حَدَّ نْتُ ناَئيل 
، عَني أبَييهَا َّ  :عَائيشَةَ بينْتي سَعْدي بْني أَبِي وَقَّاص   .ائيمً سَلَّمَ كَانَ يَشْرَبُ قاَ عَلَيْهي وَ ى اللُ  صَلَّ أَنَّ النَّبِي

 .دَةُ بينْتُ ناَبيل  ضُهُمْ: عَبييْ وَقاَلَ بَ عْ 
215 – Саъд ибн Абу Ваққос розияллоҳу анҳудан ривоят қилинишича, Набий соллаллоҳу алайҳи ва 

саллам тик туриб (ичимлик) ичар эдилар25. 

Шарҳ. Саҳобалар Расулуллоҳ соллаллоҳу алайҳи ва саллам тик туриб ичимлик ичганларини ҳам 

кўришган. У зот гоҳида тик туриб ичганлар. Бу ҳақида юқорида тўхталиб ўтилди. 

                                                 
23 213 – санади саҳиҳ. 

Бу ҳадисни Бухорий (5631) ва Муслим (2028) “Саҳиҳайн”да, Термизий (1884), Ибн Можа (3416) ва Доримий (2126) 

“Сунан”да, Аҳмад “Муснад”да (3/114, 119, 128, 185), Ибн Ҳиббон “Саҳиҳ”да (5329) ривоят қилган. 
24 214 – санади заиф. Чунки Анас ибн Молик розияллоҳу анҳунинг жияни Баро ибн Зайднинг ҳоли мажҳул. 

Ривоятнинг турли йўлларини инобатга олиб, ҳадис санадини саҳиҳ лиғайриҳ, деганлар ҳам бор. 

Бу ҳадисни имом Аҳмад “Муснад”да (3/119) ривоят қилган. Қаранг: “Туҳфатул ашроф”, 242-ҳадис; “Ал-Муснадул 

жомеъ”, 894-ҳадис. 
25 215 – санади заиф. Чунки: 1. Исҳоқ ибн Муҳаммад заиф ровий. 2. Убайда бинти Ноилнинг ҳоли мажҳул. Шавоҳиди 

бўлгани учун ҳадис матни саҳиҳ. Қаранг: “Туҳфатул ашроф”, 3957-ҳадис; “Ал-Муснадул жомеъ”, 4082-ҳадис. 

Бобга хулоса қиладиган бўлсак, ичимликни ўтириб ичиш афзал. Зарурат юзасидан тик туриб ичса 

бўлади. Ичимлик ичаётганда орада икки-уч марта нафас ростланади. Шунда ичимлик мазали бўлади, 

чанқоқни яхши қондиради. 

 

33-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМНИНГ 

ХУШБЎЙЛАНИШЛАРИ ҲАҚИДА КЕЛГАН РИВОЯТЛАР 
(Унда 7 та ҳадис бор: 216-222) 

 

Шарҳ. Расулуллоҳ соллаллоҳу алайҳи ва саллам хушбўй нарсаларни яхши кўрардилар. Доим 

ўзлари билан хушбўйлик олиб юрардилар. У зотнинг ҳидлари дунёдаги энг ёқимли ҳид эди. 

Пайғамбаримиз алайҳиссаломнинг терлари ҳам муаттар бўлган. Шунга қарамай ҳидлари янада ёқимли 

бўлиши учун хушбўйлик ишлатардилар. 

Анас розияллоҳу анҳу Расулуллоҳ соллаллоҳу алайҳи ва салламдан ривоят қилади: “Менга 

дунёдан аёллар, хушбўйлик севимли этилди. Кўзимнинг қувончи эса намозда қилинди” (Насоий, Аҳмад, 

Ҳоким ривояти. Ҳадис санади саҳиҳ). 

Абу Саид Худрий розияллоҳу анҳудан ривоят қилинишича, Набий соллаллоҳу алайҳи ва саллам: 

“Энг яхши хушбўйлик мушкдир”, деганлар (Термизий, Насоий, Аҳмад ривояти. Ҳадис санади саҳиҳ). 

“Шамоили Муҳаммадия” китобининг бу бобида Пайғамбаримиз соллаллоҳу алайҳи ва саллам 

хушбўйлик ишлатишлари ҳақидаги айрим ҳадислар жамланган. 

 

ثَ نَا – ٢١٦ د  قاَلُوا:  حَدَّ ، وَغَي ْرُ وَاحي ث َ  ،يُّ دَ الزُّبَ يْي و أَحَْْ أبَُ  ناَأنَْ بَأَ مَُُمَّدُ بْنُ راَفيع   بْني نْ عَبْدي اللي نَا شَيْبَانُ، عَ حَدَّ
، عَنْ أبَييهي قاَلَ:   هَا عَلَيْهي وَسَلَّمَ سُكَّةٌ ي َ  صَلَّى اللُ ولي اللي رَسُ لي كَانَ الْمُخْتَاري، عَنْ مُوسَى بْني أنََسي بْني مَاليك  ن ْ  .تَطيََّبُ مي

216 – Мусо ибн Анас ибн Молик отасидан ривоят қилади: “Расулуллоҳ соллаллоҳу алайҳи ва 

салламнинг хушбўйлик соладиган идишлари бор эди. Ундан (мушк олиб,) хушбўйланар эдилар26”. 

Шарҳ. Пайғамбаримиз алайҳиссаломнинг бир идишлари бўларди. Унда хушбўйлик сақланарди. 

Расулуллоҳ ўша идишдаги нарсадан суртиб, хушбўйланар эдилар. 

Юқорида айтилганидек, у зотнинг таналари ўта пок, муаттар эди. Янада зиёда бўлиши учун доим 

хушбўйлик суртиб юрардилар. Зеро, поклик имондандир. Аллоҳ покиза бандаларини яхши кўради. 

 

ثَ نَا – ٢١٧ ثَ نَا عَبْدُ الرَّحَْْني بْ  ،مَُُمَّدُ بْنُ بَشَّار   حَدَّ ثَ نَا عَزْ حَ  ،ديي  نُ مَهْ حَدَّ ، دَّ  قاَلَ:  ةَ بْني عَبْدي اللي عَنْ ثُُاَمَ رَةُ بْنُ ثاَبيت 
َّ يَ ردُُّ الطِّيبَ،  لَ  كَانَ أنََسُ بْنُ مَاليك    .يبَ يَ رُدُّ الطِّ  سَلَّمَ كَانَ لَ  عَلَيْهي وَ للُ لَّى ا صَ وَقاَلَ أنََسٌ: إينَّ النَّبِي

217 – Сумома ибн Абдуллоҳдан ривоят қилинади: “Анас ибн Молик хушбўйликни рад этмасди. 

Анас: “Набий соллаллоҳу алайҳи ва саллам хушбўйликни рад этмасдилар”, деб айтган27”. 

Шарҳ. Хушбўй нарсани ўзи билан олиб юриш осон, ҳиди ёқимли. Одам доим ҳушбўй нарсалар 

олиб юрса, истаган вақтида танасига, либосларига суртиб хушбўйланиши, шерикларига ҳам баҳам 

кўриши мумкин. 

Бу ҳадисда айтилишича, машҳур саҳоба Анас ибн Молик розияллоҳу анҳуга хушбўй нарсалар 

тортиқ этилса, зинҳор рад этмаган. У Расулуллоҳ соллаллоҳу алайҳи ва саллам суннатларига мувофиқ 

шундай қилган. 

 

                                                 
26 216 – санади саҳиҳ. 

Бу ҳадисни Абу Довуд “Сунан”да (4162) ривоят қилган. 
27 217 – санади саҳиҳ. 

Бу ҳадисни Бухорий “Саҳиҳ”да (2582), Термизий (2789) ва Насоий (5258) “Сунан”да, Аҳмад “Муснад”да (3/118, 133, 

261), Абу Нуайм “Ҳилятул авлиё”да (9/46) ривоят қилган. 



10 

 

ثَ نَا – ٢١٨ ثَ نَا ابْنُ أَ  ،قُ تَ يْبَةُ بْنُ سَعييد   حَدَّ ُُ ليمي بْني للي بْني مُسْ بْدي ا، عَنْ عَ بِي فُدَيْك  حَدَّ ، عَنْ أبَي جُنْدَ يهي، عَني ابْني ب 
 .لدُّهْنُ، وَالطِّيبُ ائيدُ، وَاوَسَ دُّ: الْ تُ رَ  ثٌ لَ ثَلَ  صَلَّى اللُ عَلَيْهي وَسَلَّمَ: مَرَ قاَلَ: قاَلَ رَسُولُ اللي عُ 

218 – Ибн Умар розияллоҳу анҳу Расулуллоҳ соллаллоҳу алайҳи ва салламдан ривоят қилади: “Уч 

(нарса): ёстиқ, ёғ ва хушбўйлик рад этилмайди28”. 

Шарҳ. Инсонга уч нарса берилса, қайтарилмайди. Улар: 1. Ёстиқ. 2. Ёғ. 3. Хушбўйлик. 

Масалан, бир киши суянишингиз учун ёстиқ ёки болиш узатса, қўлини қайтармайсиз. 

Зайтун ва шу каби ўсимликлик ёғи ҳам рад этилмайди. Айрим уламолар ҳадисдаги “ёғ”дан мурод 

хушбўйликдир, дейишган. 

Рад этилмайдиган нарсаларнинг учинчиси – хушбўйлик (“Шамоили Муҳаммадия”нинг баъзи 

саҳиҳ нусхаларида “хушбўйлик” ўрнига “сут” келтирилган). Хушбўйлик бўлсин, ёғ бўлсин, бундай 

неъматлар бирон инсонга берилганида инкор этилмайди. Ташаккур айтиб олинади, Аллоҳга ҳамд 

айтилади, яхшилик қилувчи ҳаққига дуо қилинади. Агар рад этилса, ҳадя берувчининг кўнгли ранжиши 

мумкин. 

 

ثَ نَا – ٢١٩ ثَ نَا أبَوُ دَاوُدَ ا ،نَ مَُْمُودُ بْنُ غَيْلَ  حَدَّ  – رَةَ، عَنْ رَجُل  لْْرُيَْرييِّ، عَنْ أَبِي نَضْ انَ، عَني اعَنْ سُفْيَ  رييُّ،لَْفَ حَدَّ
يَ الُل عَنْهُ  ، عَنْ أَبِي هُرَيْ رَةَ –فَاوييُّ هُوَ الطُّ   ،مَا ظَهَرَ رييُُهُ  :الي لَيْهي وَسَلَّمَ: طييبُ الرِّجَ لَّى الُل عَ صَ  اللي  سُولُ رَ قاَلَ: قاَلَ  رَضي
 .وَخَفييَ رييُُهُ  ،مَا ظَهَرَ لَوْنهُُ  :لَوْنهُُ، وَطييبُ النِّسَاءي وَخَفييَ 

219 – Абу Ҳурайра розияллоҳу анҳудан ривоят қилинишича, Расулуллоҳ соллаллоҳу алайҳи ва 

саллам бундай деганлар: “Эркаклар хушбўйлиги ҳиди тараладигани, ранги билинмайдиганидир. 

Аёллар хушбўйлиги ранги билинадигани, ҳиди таралмайдиганидир29”. 

Шарҳ. Эркаклар учун мос хушбўйлик ҳиди ёқимли, ҳар тарафга тараладиганидир. Эркак киши 

хушбўйлигининг ранги бўлмагани маъқул. Чунки ранг – зийнат. Бу нарса аёлларга хос. Шунинг учун 

эркакнинг хушбўйлиги ранги билинмайдиган, ҳиди яхши тарқаладиган бўлиши тавсия этилади. 

Аёлларникида эса аксинча: аёллар суртадиган хушбўйлик ҳиди атрофга таралмайдиган, ранги 

билинадиган бўлади. Аёл уйидан кўчага чиқаётганида мана шундай хушбўйлик ишлатади. Унинг ёқимли 

ҳиди бегоналар эътиборини тортмаслиги керак. Агар ўз уйида бўлса, эри учун ҳиди ёқимли хушбўйлик 

суртиши жоиз. 

 

ثَ نَا – ٢٢٠ يمَ،أنَْ بَأنَاَ إيسْْاَعييلُ بْنُ إيبْ رَ  ،عَلييُّ بْنُ حُجْر   حَدَّ أَبِي  فَاوييِّ، عَنْ نْ أَبِي نَضْرَةَ، عَني الطُّ عَ يْرييِّ، عَني الْْرَُ  اهي
يَ اللُ عَنْهُ هُرَيْ رَةَ  ِّ صَلَّى اللُ عَلَيْهي وَسَلَّمَ رَضي ث ْ  ،عَني النَّبِي  .عْنَاهُ لَهُ بيَ مي

220 – Бизга Али ибн Ҳужр ҳадис айтди, бизга Исмоил ибн Иброҳим Журайрийдан, у Абу Назрадан, 

у Туфовийдан, у Абу Ҳурайра розияллоҳу анҳудан, у Набий соллаллоҳу алайҳи ва салламдан (аввалги 

ҳадисга) ўхшаш, ўша маънодаги (ҳадисни) етказди30. 

                                                 
28 218 – заиф ҳадис. Ҳасан ёки жаййид, деганлар ҳам бор. Қаранг: Абу Исо Муҳаммад ибн Исо ибн Савра Термизий. 

Аш-Шамоилун набавия вал хасоилул мустафавия /Муҳаққиқ: Саййид ибн Аббос Жалимий. – Макка: Ал-Мактабатут тижория, 

1993. – Б. 179. 

Бу ҳадисни Термизий “Сунан”да (2790), Ибн Ҳиббон “Сиқот”да (4/110), Табароний “Кабир”да (13279), Абу Нуайм 

“Ахбору асбаҳон”да (1/99), Абу Шайх “Табақотул муҳаддисин”да (457) ривоят қилган. 
29 219 – санади заиф. Чунки ҳадисни Абу Ҳурайра розияллоҳу анҳудан ривоят қилган ровий, яъни Туфовий ҳоли 

мажҳул. Имом Термизий “Сунан”да (2787) мазкур ҳадисни худди шу матн ва санад билан келтиргач, “(Ҳадис) ҳасан, бироқ 

Туфовийни фақат мана шу ҳадисдан биламиз, унинг исмини билмаймиз”, деб айтган. 

Ҳадиснинг шавоҳиди борлиги сабаб саҳиҳ лиғайриҳ санаганлар ҳам бор. 

Бу ҳадисни Абу Довуд (2174, 4019) ва Насоий (8/151) “Сунан”да, Аҳмад (2/447, 540) ва Абд ибн Ҳумайд (1456) 

“Муснад”да, Бағавий “Шарҳус сунна”да (3162) ривоят қилган. 
30 220 – санади заиф. Бундан олдинги ҳадис тахрижига қаранг. 

Шарҳ. Бу ҳадис лафз ва маъно жиҳатидан аввалгисига ўхшайди. Фақат ровийлар силсиласида 

озроқ фарқ бор. 

 

ثَ نَا – ٢٢١ ثَ نَ : حَ قاَلَ  ي  مَُُمَّدُ بْنُ خَلييفَةَ وَعَمْرُو بْنُ عَلي  حَدَّ ثَ نَا حَجَّاجٌ الصَّ  ،ع  يدُ بْنُ زُرَيْ ا يزَي دَّ ، حَدَّ وَّافُ، عَنْ حَنَان 
جَ مينَ هُ، فإَينَّهُ خَرَ  يَ رُدَّ لَ فَ يَ أَحَدكُُمُ الرَّيَُْانَ طي مَ: إيذَا أعُْ وَسَلَّ  يْهي  صَلَّى الُل عَلَ دييِّ قاَلَ: قاَلَ رَسُولُ اللي عَنْ أَبِي عُثْمَانَ الن َّهْ 

 .الْْنََّةي 
رَ هَذَا الَْدييثَ  وَلَ قاَلَ أبَوُ عييسَى:  نََان  غَي ْ ": يلي دي عْ الت َّ وَ  حي رْ "الَْْ  ابي تَ  كي في  اتي   حَ بِي أَ   بْنُ ني حَْْ لرَّ ا دُ بْ عَ  الَ قَ ، وَ نَ عْريفُ لي

 هُ نْ ى عَ وَ رَ وَ ، يِّ دي هْ ن َّ ال انَ مَ ثْ  عُ بِي أَ  نْ ى عَ وَ رَ وَ ، د  دَّ سَ مُ  دي الي  وَ مُّ عَ  ،يقي قي الرَّ  بُ احي صَ  وَ هُ ، وَ ك  يْ رَ شُ  ني بْ  دي سَ  أَ ني بَ  نْ مي  يُّ دي سَ الَ  انٌ نَ حَ 
 .كَ لي ذَ  ولُ قُ  ي َ بِي أَ  تُ عْ سْيَ . افُ وَّ الصَّ  انَ مَ ثْ  عُ بِي أَ  نُ بْ  اجُ جَّ الَْ 

221 – Абу Усмон Наҳдий Расулуллоҳ соллаллоҳу алайҳи ва салламдан ривоят қилади: “Агар 

биронтангизга райҳон берилса, уни рад этмасин. Чунки у жаннатдан чиққан31”. 

Шарҳ. Райҳон – хушбўй ўсимлик. Ҳиди ҳар ёнга таралади. Айрим уламоларга кўра, “райҳон”дан 

мурод мутлақ хушбўйликдир. 

Бу ҳадисда айтилишича, кимга райҳон берилса, уни қайтармайди. Чунки унинг асли (ёки уруғи) 

жаннатдан чиққан. 

Имом Муслим – Абу Ҳурайра розияллоҳу анҳудан – ривоят қилишича, Набий соллаллоҳу алайҳи 

ва саллам шундай деганлар: “Кимга райҳон32 берилса, уни қайтармасин. Зеро, уни кўтариб юриш осон, 

ҳиди ёқимли33”. 

Райҳон берилганида уни узрсиз рад этилмайди. Агар бирон кишининг узри бўлса, масалан, ўзи 

билан ҳиди ўткир нарсаларни олиб юролмайдиган касалликка чалинган бўлса, у ҳолда рад этиши 

мумкин. Шунда ҳам мулойимлик билан узрини айтади. 

Бизда райҳон ўсимлигига ўзгача эътибор билан қаралади. Ўзбеклар хонадонини райҳонсиз 

тасаввур қилиш қийин. Ўзбекона уйлардан бирига кирсангиз, ўша заҳоти димоғингизга райҳон иси 

урилади. Сув сепиб, супуриб қўйилган ҳовлини кўриб, баҳри дилингиз яйрайди. Динимиз 

кўрсатмаларига амал қилиб келган халқимиз қонига озодалик, саранжом-саришталик, хушбўй 

нарсаларни яхши кўриш каби хислатлар йиллар давомида сингиб кетган. 

 

ثَ نَا – ٢٢٢ ُّ عُمَرُ بْنُ إيسْْاَعييلَ بْني مَُُاليدي بْني سَعييد  الَْ  حَدَّ ثَ نَا أَبِي حَ  ،مْدَاني ، عَنْ قَ يْسي بْ دَّ ، عَنْ  حَازيم  ني أَبِي ، عَنْ بَ يَان 
طَّاجَرييري بْني عَبْدي اللي  يَ اللُ رَ  بي  قاَلَ: عُريضْتُ بَ يَْْ يَدَيْ عُمَرَ بْني الَْْ شَى في إيزاَر  فَ قَالَ لَهُ: خُذْ لْقَى جَرييرٌ ريدَاءَهُ وَمَ فَأَ   عَنْهُ،ضي

:  ،ريدَاءَكَ   .مُ يْهي السَّلَ صُورَةي يوُسُفَ عَلَ نَا مينْ مَا بَ لَغَ  لَّ إي ، ريير  نْ جَ رةًَ مي أَحْسَنَ صُو  لً جُ مَا رأَيَْتُ رَ فَ قَالَ عُمَرُ ليلْقَوْمي
222 – Жарир ибн Абдуллоҳ розияллоҳу анҳудан ривоят қилинади: “Мен Умар ибн Хаттоб 

розияллоҳу анҳу олдида кўрсатилдим (яъни, жангга чиқиш учун салоҳиятим бор-йўқлигини 

кўришди)”. Шунда Жарир ридосини ташлаб, изорда юриб кетди. (Умар) унга: “Ридойингни ол, (биз 

                                                 
31 221 – санади заиф. Чунки Ҳанон Асадийнинг ҳоли номаълум. Қолаверса, Абу Усмон Наҳдий (исми Абдураҳмон) 

Набий соллаллоҳу алайҳи ва саллам замонларида яшаган бўлса-да, у зотни кўрмаган, бевосита ўзларидан ҳадис эшитмаган. 

Шунинг учун Абу Усмоннинг ҳадиси мурсал саналади. Зеро, (мухазрам) тобеин билан Пайғамбаримиз алайҳиссалом 

ораларида саҳоба тушиб қолган. 

Бу ҳадисни мусанниф “Жомеъ”да (2791), Абу Довуд “Маросил”да (501), Бағавий “Шарҳус сунна”да (3172) ривоят 

қилган. 
32 Қози Иёзга кўра, бу ҳадисда “райҳон” деганда ҳар қандай хушбўйлик кўзда тутилган бўлиши эҳтимолдан холи эмас. 
33 Қаранг: Муслим. Саҳиҳ. – Ж. 4. – Б. 1766. – Ҳ. 2253. 

ҳолатинг қандайлигини билдик)”, деди. Кейин Умар қавмга қараб: “Бизга (хабари) етиб келган Юсуф 

алайҳиссалом чиройидан ташқари Жарирдан кўра гўзалроқ сиймони кўрмадим”, деди34”. 

Шарҳ. Жарир ибн Абдуллоҳ розияллоҳу анҳу Набий соллаллоҳу алайҳи ва саллам охиратга 

риҳлат қилишларидан қирқ кун олдин мусулмон бўлган. У кишидан жуда кўпчилик ҳадис ривоят қилган. 

Аллоҳ тарафидан Жарир ибн Абдуллоҳга гўзал қиёфа берилганди. У киши бу борада зарбул масал 

бўлган35. 

Сиртдан қараганда бу ҳадиснинг бобга алоқаси йўқдек кўринади. Балки мусанниф раҳматуллоҳи 

алайҳ чиройли сурат ёқимли ҳидга далолат қилишини назарда тутгандир. Яна Аллоҳ билади. 

Бобга хулоса қилиб қуйидагиларни айтиш мумкин: Мўмин-мусулмон банда доим покиза бўлиб 

юради, танаси ва кийимларидаги нохуш ҳидларни кетказади, ҳамиша ювиниб, тараниб, хушбўй нарсалар 

суртади. Айниқса, намоздан олдин, масжидга кетаётганида, жума кунлари, икки ҳайит намозига 

чиқишдан аввал, одамлар тўпланадиган жойларга бораётганида бунга кўпроқ эътибор беради. 

 

34-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ 

СЎЗЛАШЛАРИ ҚАНДАЙ ЭДИ? 
(Унда 3 та ҳадис бор: 223-225) 

 

Шарҳ. Бу бобда Пайғамбаримиз соллаллоҳу алайҳи ва саллам нутқлари қандай бўлгани, қай 

тарзда гапиришлари ҳақидаги ривоятлар келтирилган. 

Одамнинг гапидан у ҳақида хулоса чиқариш мумкин. Чунки нутқ – ақл кўзгуси. Гапираётган 

гапидан инсон салоҳияти, одоби, илми яққол билинади. 

Саҳобалар Пайғамбаримиз алайҳиссалом сўзлаш услубларини шу қадар васф қилишганки, уни 

ўқиган киши Ҳабибимиз ҳадисларни одамларга қандай услубда айтганларини, қай йўсинда 

сўзлаганларини билиб олади. 

 

ثَ نَا – ٢٢٣ ثَ نَا حُْيَْ  ،حُْيَْدُ بْنُ مَسْعَدَةَ الْبَصْرييُّ  حَدَّ يِّ، عَنْ عُرْوَةَ، هْري مَةَ بْني زَيْد ، عَني الزُّ دي، عَني أُسَاسْوَ لَ دُ بْنُ احَدَّ
يَ الُل  عَنْ عَائيشَةَ  هَا تَ عَالََ رَضي انَ يَ تَكَلَّمُ كَ كينَّهُ  وَلَ  كُمْ هَذَا،رْدي سَ كَ مَ يَسْرُدُ  لَيْهي وَسَلَّ لُل عَ لَّى اصَ  مَا كَانَ رَسُولُ اللي قاَلَتْ:  عَن ْ

، يَُْفَظهُُ مَنْ جَلَسَ إيليَْهي بيكَلَ   .م  بَ يِّْ  فَصْل 
223 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

сизларга ўхшаб тўхтамасдан гапирмасдилар, балки очиқ-равшан, дона-дона жумлалар билан 

сўзлардилар. У зот билан ўтирган (киши айтилаётган гапни) ёдлаб оларди36”. 

Шарҳ. Набий соллаллоҳу алайҳи ва саллам кетма-кет, апил-тапил сўзламасдилар, балки орада 

тўхтаб, аниқ-равшан гапирардилар. У зот олдиларида ўтирган одам гапларини яхши тушуниб, зеҳнига 

сингдириб оларди. 

Агар шошилиб сўзланса, айрим ҳарфлар талаффузи яхши чиқмасдан гап тушунарсиз бўлиб 

қолади. Оқибатда тингловчи гапни англамайди ёки нотўғри тушунади. Хато англаганидан кейин амал 

ҳам, уни бошқаларга етказиш ҳам хато бўлади. Шунинг учун Пайғамбаримиз алайҳиссалом сўзга 

ниҳоятда катта эътибор берганлар. 

Расулуллоҳ соллаллоҳу алайҳи ва саллам нутқ тарафидан ҳам комил эдилар. У зот сўзи энг 

фасоҳатли, энг ёқимли инсон бўлганлар. Гаплари дил тубига етиб борар, қалбни ўзига ром қилар эди. 

                                                 
34 222 – санади жуда заиф. Чунки Умар ибн Исмоил ибн Мужолид ибн Саид матрук, отаси эса заиф ровий. Қаранг: 

“Туҳфатул ашроф”, 10428-ҳадис. 

Бу ҳадисни ёлғиз Термизийнинг ўзи ривоят қилган. 
35 “Зарбул масал бўлиш” деганда бирон хислат билан танилиш, машҳур бўлиш кўзда тутилади. Масалан, Ҳотим Тоий 

сахийлиги, Абу Бакр содиқлиги, Умар ибн Хаттоб адолати, Усмон ибн Аффон (Аллоҳ барча саҳобалардан рози бўлсин!) ҳаёси 

билан танилган. Худди шунга ўхшаб Жарир ибн Абдуллоҳ розияллоҳу анҳу жамоли билан зарбул масал бўлган. 
36 223 – санади саҳиҳ. 

Бу ҳадисни Бухорий (3567) ва Муслим (2493) “Саҳиҳайн”да, Абу Довуд (3654, 3655, 4839) ва Термизий (3639) 

“Сунан”да, Аҳмад “Муснад”да (6/118, 138, 157, 257) ривоят қилган. 

Ҳатто душманлари ҳам у зотнинг сўзга усталикларини тан олишган. Расулуллоҳ бўлиб-бўлиб 

гапирардилар. Яъни, орада нафас ростлаб сўзлардилар. Агар бирон киши у зотнинг сўзларини санамоқчи 

бўлса, бемалол санай оларди. Шу билан бирга, у зотнинг гап орасидаги тўхталишлари меъёрида эди. 

Жуда узоқ тин олмасдилар. Сўзни ҳам ўрнида сўзлар, заруратсиз гап очмас эдилар. Бундан бошқа 

ўринларда сукут сақлардилар. 

 

ثَ نَا – ٢٢٤ ثَ نَا أبَوُ قُ تَ يْبَةَ سَلْ  ،مَُُمَّدُ بْنُ يَُْيَ  حَدَّ ، عَنْ  اللي ةَ، عَنْ عَبْدي تَ يْبَ ق ُ نُ مُ بْ حَدَّ ثُُاَمَةَ، عَنْ أنََسي بْني   بْني الْمُثَ نََّّ
 .عَنْهُ  ثاً ليتُ عْقَلَ  ثَلَ كَليمَةَ الْ صَلَّى اللُ عَلَيْهي وَسَلَّمَ يعُييدُ  كَانَ رَسُولُ اللي مَاليك  قاَلَ:  

224 – Анас ибн Молик розияллоҳу анҳудан ривоят қилинади: “Расулуллоҳ соллаллоҳу алайҳи ва 

саллам тушунарли бўлиши учун гапни уч марта такрорлардилар37”. 

Шарҳ. Айрим вазиятларда бир гапни такрорлашга ҳожат туғилади. Расулуллоҳ соллаллоҳу алайҳи 

ва саллам ҳам шундай қилардилар. Одамлар гапни яхши англаб, эшитган нарсаларини тўлиқ ёдлаб 

олишлари, эътибор беришлари учун баъзи сўз ёки жумлаларни уч мартагача қайтарардилар38. 

Бу ҳадис ҳар бир гап уч мартадан такрорланганини билдирмайди, балки ҳолатга қараб шундай йўл 

тутилган. Анас ибн Моликнинг “тушунарли бўлиши учун” деган сўзи фикримиз исботидир. 

Савол: Расулуллоҳ соллаллоҳу алайҳи ва саллам қандай ҳолатларда гапни уч марта 

такрорлаганлар? 

Жавоб: У зот ҳолатга қараб шундай қилардилар. Мисол учун, айтилаётган гапни тушуниш, 

маъносини англаш қийин, эшитувчилар сони кўп бўлганида таъкид учун уч мартагача қайтарардилар. 

Ҳар бир гапни ўринсиз такрорлайвериш балоғатга зиддир. Набий соллаллоҳу алайҳи ва саллам бундай 

камчиликдан холи эдилар. 

 

ثَ ناَ – ٢٢٥ ثَ ناَ جُُيَْعُ بْنُ عُمَرَ  ،سُفْيَانُ بْنُ وكَييع   حَدَّ  –  مينْ بَني تَيَيم  حَدَّثَني رَجُلٌ  قاَلَ: لييُّ حَْْني الْعيجْ دي الرَّ ني عَبْ بْ حَدَّ
يَ  الَْسَني بْني عَليي   هَالَةَ، عَني  بِي لَ  ابْن   ، عَني – ا عَبْدي اللي نََّ أبََ يُكْ  ،وَلَدي أَبِي هَالَةَ زَوْجي خَدييَُةَ  مينْ  هُمَاارَضي قاَلَ:  لُل تَ عَالََ عَن ْ

نْدَ بْنَ  رَسُولُ  كَانَ قاَلَ:   ،لَّى اللُ عَلَيْهي وَسَلَّمَ  صَ سُولي اللي طيقَ رَ لِي مَنْ  صيفْ  فَ قُلْتُ: – وكََانَ وَصَّافاً – أَبِي هَالَةَ  سَألَْتُ خَالِي هي
لَ الَ  صَلَّى الُل عَ اللي  ، لَ تْ لَهُ راَحَ ليَْسَ  ،رَةي دَائيمَ الْفيكْ  ،حْزاَني لَيْهي وَسَلَّمَ مُتَ وَاصي يْي حَاجَة ، يَ فْتَتيحُ كَلَّمُ في غَ يَ تَ  ةٌ، طَوييلَ السَّكْتي

َوَاميعي الْ  تَ عَالََ، وَيَ تَكَلَّ بياسْمي اللي مَ وَيََْتيمُهُ الْكَلَ  يٌ  فُضُولٌ وَلَ مُهُ فَصْلٌ، لَ لَ ، كَ كَليمي مُ بِي ُُ سَ بيالْْاَفي وَلَ ، ليَْ  تَ قْصي هييْي،  الََْ
هَا شَيْئًا لَ  ،يُ عَظِّمُ الن ِّعْمَةَ وَإينْ دَقَّتْ  ن ْ رَ أَ  ،يَذُمُّ مي بُهُ ت ُ  يََدَْحُهُ، وَلَ  وَاقاً وَلَ نْ يَذُمُّ ذَ  يَكُ لََْ هُ نَّ غَي ْ نْ يَا غْضي مَا كَانَ لَاَ، فإَيذَا  وَلَ  الدُّ

رَ لهَُ، وَلَ تُ عُدِّيَ الَْقُّ لََْ يَ قُمْ ليغَضَبيهي شَيْ  هي، وَلَ ضَبُ لي يَ غْ  ءٌ حَتََّّ يَ نْتَصي رُ لَاَ، إيذَا أَشَ  نَ فْسي ارَ أَشَارَ بيكَفِّهي كُلِّهَا، وَإيذَا يَ نْتَصي
اَ، وَضَرَبَ بيراَحَتيهي اتَ عَجَّبَ قَ لَبَ هَا، وَإيذَا تَََدَّثَ  بَ أَ نَ إيبْ هَاميهي نََّ بَطْ لْيُمْ اتَّصَلَ بِي عْرَضَ وَأَشَاحَ، وَإيذَا فَريحَ  الْيُسْرَى، وَإيذَا غَضي

كيهي التَّبَسُّمُ، يَ فْتَ رُّ   .مَامي  عَنْ ميثْلي حَبِّ الْغَ غَضَّ طرَْفَهُ، جُلُّ ضَحي
225 – Ҳасан ибн Али розияллоҳу анҳудан ривоят қилинади: “Мен тоғам Ҳинд ибн Абу Ҳолага – у 

вассоф эди – “Расулуллоҳ соллаллоҳу алайҳи ва саллам қандай гапирганларини васф қилиб 

беринг”, дедим. Шунда у: “Расулуллоҳ соллаллоҳу алайҳи ва саллам узлуксиз маҳзун ҳолда 

юрардилар, доим фикр юритардилар. У зотда роҳат йўқ эди. Узоқ сукут сақлардилар, заруратсиз 

гапирмасдилар. Сўзни Аллоҳ таоло номи билан бошлар ва якунлар эдилар, жамловчи сўзлар билан 

                                                 
37 224 – санади саҳиҳ. 

Бу ҳадисни Бухорий “Саҳиҳ”да (94, 6244), Термизий “Сунан”да (3640), Аҳмад “Муснад”да (3/213, 221), Ҳоким 

“Мустадрак”да (4/273), Бағавий “Шарҳус сунна”да (141) ривоят қилган. 
38 Уч марта такрорлаш ҳикмати шундаки, биринчисида эшитади, иккинчисида яхши тушунади, учинчисида тафаккур 

қилади. 

гапирардилар. Гаплари алоҳида-алоҳида эди. Унда ортиқчалик ҳам, нуқсон ҳам йўқ эди. (У зот) 

қўпол ҳам, (ўзгаларни) таҳқирловчи ҳам эмасдилар. Гарчи кичик бўлса-да, неъматни улуғ 

санардилар, ундан бирон нарсани ёмонламасдилар. Тотли нарсаларни ёмонламас ҳам, мақтамас 

ҳам эдилар. Дунё ва унга тегишли нарсалар у зотни ғазаблантирмасди. Агар ҳақ топталса, то ундан 

ўч олмагунларича ғазабларини бирон нарса боса олмасди. Ўз нафслари учун ғазабланмаганлар, 

ўзлари учун қасос олмаганлар. Ишора қилмоқчи бўлсалар, бутун кафтлари билан ишора 

қилардилар. Агар ажаблансалар, кафтларининг ичини юқорига қаратардилар. Агар гапирсалар, 

(қўллари сўзларига) мувофиқ (ҳаракатда) бўларди, ўнг кафтларини чап бош бармоқлари ичига 

урардилар. Агар ғазаблансалар, юз ўгирар ва (унга) бепарво бўлардилар. Севинсалар, кўзларини 

пастга қаратардилар. Аксар кулгилари табассум эди. (Кулсалар, тишлари) худди дўл доналаридек 

кўринарди39”. 
Шарҳ. Ҳасан ибн Али розияллоҳу анҳу набавий шамоилни яхши биладиган тоғаси Ҳинд ибн Абу 

Ҳола розияллоҳу анҳудан Пайғамбаримиз соллаллоҳу алайҳи ва саллам нутқлари ҳақида сўраганида у 

юқоридаги жавобни айтган. Унга кўра, Набий алайҳиссалом доим маҳзун ҳолда юрардилар. Бир хафалик 

ортидан кейингиси келарди. Анбиёлар ҳолати шундай бўлган. Улар уммат ҳақида ўйлаганлари учун ҳам 

ғам-андуҳ ичида бўлишган. Банда Аллоҳни қанча кўп таниса, У Зотдан қўрқуви шунча кучли бўлади. 

Лекин, олимлардан бири: “У зот қандай қилиб доим ғамгин ҳолатда бўладилар? Ваҳоланки, Аллоҳ таоло 

у зотни дунёдаги мазҳунлик ва унинг сабабларидан сақлаган, куфр келтирганлар учун ғам чекишдан 

қайтарган, аввалги ва кейинги гуноҳларини кечирган эди. У зот ғам-қайғудан паноҳ сўраган бўлсалар, 

маҳзунлик у зотга яна қаердан келади?! У зот хафа ҳолатда бўлмаганлар, балки доим хурсанд ҳолда, 

лабларида табассум бўларди. Узлуксиз хафа ҳолда юришлари ҳақидаги ҳадис собит эмас. Унинг санадида 

(ҳоли) номаълум (ровий) бор”, деб айтган40. 

Кўп ўйлаганлари, тафаккурга ғарқ бўлганлари учун ҳам Пайғамбаримиз алайҳиссалом маҳзун 

ҳолда юрганлар, дейиш мумкин. Инсон қалбида бирон нарсанинг ғами бўлса, у ҳақида узоқ ўйлайди, 

хаёлга чўмади. Оқибатда сукути кўпаяди, жиддийлашади. 

Шу боис ҳам Расулуллоҳ соллаллоҳу алайҳи ва салламда роҳат йўқ эди. Шунингдек, у зот 

бошқалар каби дунё лаззатларидан роҳат олмасдилар. Бутун фикру хаёли уммат ғами, охират ташвиши, 

халқни Исломга чақириш, Аллоҳнинг амрларини етказиш бўлганидан кейин қандай қилиб роҳат бўлсин?! 

Шунинг учун ҳам Расулуллоҳ намозни роҳат воситаси деб билар, намоз ўқиб, қалблари қувончга тўлар 

эди. “Эй Билол, (азон айтиб,) бизни роҳатлантир”, “Кўзимнинг қувончи намоздадир”, деган сўзлари 

шунга далолат қилади. 

Набий соллаллоҳу алайҳи ва саллам узоқ сукут сақлар, фақат фойдали нарсаларни гапирар, 

заруратсиз бирон сўзга оғиз очмас эдилар. “Ким Аллоҳга ва охират кунига имон келтирган бўлса, 

яхшиликни гапирсин ёки сукут сақласин”, “Ўзига фойдасиз нарсаларни тарк этиш киши исломи 

гўзаллигидандир”, деб таълим берган зот айтган гапларига биринчи бўлиб ўзлари амал қилардилар. 

Пайғамбаримиз алайҳиссалом сўз бошлашдан олдин Аллоҳ таоло исмини зикр қилар, сўзни ҳамду 

сано билан якунлардилар. Ҳеч бир сўзлари Аллоҳнинг зикридан холи бўлмасди. 

Ҳадиснинг арабча матнида “жавомиул калим”, деб келтирилган бирикма ўзбек тилига “жамловчи 

сўзлар” тарзида ўгирилди. Жавомиул калим, деганда оз сўз билан кўп маънони ифодалашга айтилади. Бу 

балоғат илмида “ийжоз” деб аталади. Муҳаммад Мустафо соллаллоҳу алайҳи ва салламга кам сўзлар 

билан олам-олам маънони ифодалаш салоҳияти берилган эди. У зотнинг ҳадисларини узоқ шарҳлаш 

мумкин. Гапни қисқа, лўнда, очиқ-ойдин гапирганлари учун ҳам сўзлари “жамловчи” дея васф қилинган. 

Айтган сўзлари аниқ-равшан, ҳақ билан ботил орасини ажратувчи эди. Пайдар-пай гапирмасдилар. 

Орада тин олиб, эшитаётган одам зеҳнига сингдириб, қалбига жойлаб оладиган даражада тиниқ ва 

тушунарли қилиб гапирардилар. Бунда тингловчининг ҳолати ҳам ҳисобга олинарди. Сўзлаш борасида у 

зот ўртача эдилар. Гаплари ўта қисқа ҳам, жуда узун ҳам бўлмасди. Сўзларида ортиқчалик ёки нуқсон 

йўқ эди41. 

                                                 
39 225 – санади жуда заиф. Бу ҳақида 8-ҳадис тахрижида маълумот берилган. 
40 Манба: Божурий. Ал-Мавоҳиб. – Б. 355. 
41 Балоғат илми олимларига кўра, бирон маънони тўғри ифодалаш учун ийжоз, итноб, мусовот усулларидан бири 

танланади. 

Пайғамбаримиз алайҳиссалом қўпол, қўрс бўлмаганлар, балки юмшоқ табиатли, мулойим, 

муомалали инсон эдилар. Шунинг учун яқинлари у зотни жуда яхши кўрган, душманлари ичида 

айримлари дўстга айланган, одамлар қалбида Исломга мойиллик туғилган. Ҳақиқий мўмин шундай 

бўлади. Унинг сўзи, юриш-туриши, хулқи Ислом шиори, мусулмонлик кўзгусидир. 

Расулуллоҳ соллаллоҳу алайҳи ва саллам одамлар кўз ўнгида салобатли, улуғвор эдилар. Виқор ва 

маҳобат нури у зотни қуршаб турарди. Набий алайҳиссаломни бир кўрган одам танасини – 

салобатларидан – титроқ босарди. Қолаверса, Расули акрам бировни паст санамас, ўзгаларни ерга урмас 

эдилар, ҳар кимга ўз мақомига яраша муомала қилардилар. Бечораҳол кишилар ҳам у зотдан мурувват 

кўрган, зинҳор кўнгли ўксимаган. 

Аллоҳнинг кичик неъматини ҳам улуғ санардилар42. Зоҳирийми, ботинийми, дунёвийми, 

ухравийми, сўз билан ҳам, амал билан ҳам неъмат шукрини мукаммал адо этардилар. 

Неъматга сўз билан шукр қилиш унга эришганда “Алҳамдулиллаҳ”, дейиш, амал билан шукр 

қилиш эса ўша неъматни Аллоҳ рози бўладиган жойларга ишлатишдир. 

Пайғамбаримиз алайҳиссалом неъматлардан биронтасини ёмонламасдилар. Чунки уни берувчи 

Зот нақадар улуғлигини ҳаммадан яхши билардилар. Таомни, ичимликни, бошқа егуликларни 

ёмонламасдилар, уларнинг ширинлигини айтиб мақтамас ҳам эдилар. Емак ва ичимликни ёмонлаш 

ношукрликни, мақташ эса унга ҳирс қўйишни, маишатга ўчликни билдиради. Қолаверса, таомни 

ёмонлаганда уни пиширган ёки олдингизга олиб келган одамнинг кўнгли ранжийди. 

Расулуллоҳ соллаллоҳу алайҳи ва салламни дунё ҳам, ундаги матоҳлар ҳам ғазаблантира олмасди. 

У зотнинг жаҳллари фақат Аллоҳ розилиги учун чиқарди. Чунки, дунёни комил англаган, ундаги 

нарсалар арзимас, ўткинчи эканини билар эдилар. 

Агар бирон киши ҳақни поймол қилса, қоидани бузса, ундан интиқом олинмагунича ғазаблари 

босилмасди. Орага кимнидир қўшиш, бошқа воситаларни ишга солиш бефойда эди. Ҳар нарсани ўз 

ўрнига қўярдилар, адолат билан ҳукм чиқарардилар. 

Одоблари етуклигидан ўзларига нисбатан қилинган камчиликларни кечириб юборар, нафслари 

учун ўч олишни ўйламасдилар. Магар Аллоҳ белгилаб қўйган черагадан чиқилса, шундагина адолатли 

жазо тайинлаганлар. 

Агар бирон инсон ёки нарсага ишора қилмоқчи бўлсалар, айрим бармоқлари билан эмас, бутун 

кафтлари билан ишора қилардилар. Бу гапни осон тушуниш, ундаги ноаниқликни кетказиш учун 

қилинган. Гапираётганда баъзи бармоқларининг ўзи билан ишора қилиш мутакаббир кимсаларга хосдир. 

“Ан-Ниҳоя” китобида айтилишича, у зот алайҳиссалом ишоралари турлича бўлган. Тавҳид ва 

ташаҳҳуд учун қилинган ишора ёлғиз кўрсаткич бармоқлари билан, бошқа ҳолатлардагиси эса бутун 

кафтлари билан қилинган. Бу ерда тавҳид ва ташаҳҳуддан бошқа ўринларда қилинган ишора кўзда 

тутилаётган бўлиши эҳтимолдан холи эмас43. 

Расулуллоҳ соллаллоҳу алайҳи ва саллам бирон нарсадан ажаблансалар, кафтлари ичини юқорига 

қилардилар. Бу билан мажлисдагиларга таажжубланганларини билдирардилар. 

Гапирганда гапларига мос равишда қўллари ҳам ҳаракатланарди. Айтган сўзларини қўллари билан 

таъкидлардилар. 

Эшитувчи диққатини жалб қилиш учун ўнг кафтларини чап бош бармоқлари ичига урардилар. 

                                                                                                                                                             
1. Ийжоз – кўп маънони оз сўзлар билан ифодалаш. Агар таъбир ўта қисқа бўлиб, маънони ифодалай олмаса, унда 

“ихлол” (қоидага амал қилмаслик) бўлади. 

2. Итноб – маънони ифодалашда кўп сўзлардан фойдаланиш. Агар таъбир ифода учун зарур миқдордан ошиб кетса 

(яъни, гап жуда чўзиб юборилса,) у айб саналади. 

3. Мусовот – лафз миқдори маъно миқдорига мос бўлиши. Маъно ва лафз миқдори тенг бўлган калом асл каломдир. 

Мусовотда сўз айта олувчилар кам учрайди, дейилади (Манба: Салима Рустамий. Ўрта асрлар балоғат илмида тилшуносликка 

оид қарашлар. – Тошкент: Зилол булоқ, 2019. – Б. 139-149.). 

Юқорида келтирилган ийжоз, итноб ва мусовотга Қуръони каримдан, ҳадиси шарифлардан мисоллар келтирилган. 

Улар ўз ўрнида балоғат саналади. Айрим ҳолатларда гапни қисқа қилишга, баъзида эса қўшимча изоҳ беришга тўғри келади. 

Умуман олганда, маънони ифодалаш учун унга мос миқдорда сўз танлай олиш балоғатдир. Пайғамбаримиз соллаллоҳу алайҳи 

ва саллам нутқни равон, тушунарли қилиб, ўз ўрнида айта олиш борасида ҳам бизга ўрнак бўлганлар. 
42 Аслида неъматнинг катта-кичиги бўлмайди. 
43 Қаранг: Божурий. Ал-Мавоҳибул ладуния. – Б. 359. 

Агар бирон кишидан ғазаблансалар, ундан юз ўгирардилар, унга нисбатан ғазаблари тақозо этган 

муомалани қилмас, балки ҳилм ва карам кўрсатиб авф этардилар. 

Агар бирон нарсадан хурсанд бўлсалар, нигоҳларини ерга қаратардилар, севинч боиси бўлган 

нарсага ҳирс билан тикилмасдилар. 

Кулишлари асосан табассумдан иборат эди. Табассумлари жуда чиройли эди. Кулганларида 

тишлари лаблари орасидан худди дурдек кўринарди. Бу ҳақида келаси бобда батафсилроқ тўхталиб 

ўтилади. 

 

35-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ 

КУЛГИЛАРИ ҲАҚИДА КЕЛГАН РИВОЯТЛАР 
(Унда 9 та ҳадис бор: 226-234) 

 

Шарҳ. Расулуллоҳ соллаллоҳу алайҳи ва саллам кўпинча табассум қилардилар. Айрим ҳолатларда 

овоз чиқариб кулсалар-да, товушлари фақат яқиндаги одамга эшитиларди, қаҳқаҳа отиб кулмасдилар. 

Имом Термизий “Шамоил” китобининг бу бобида Расулуллоҳ соллаллоҳу алайҳи ва саллам 

кулгилари, қандай ҳолатларда кулганлари ҳақидаги баъзи ҳадисларни жамлаган. 

 

ثَ نَا – ٢٢٦ ، ، عَنْ سْيَ – هُوَ ابْنُ أرَْطاَةَ وَ  – لَْجَّاجُ ارَناَ أَخْب َ  ،امي عَبَّادُ بْنُ الْعَوَّ أَخْبَ رَناَ  ،أَحَْْدُ بْنُ مَنييع   حَدَّ اكي بْني حَرْب 
يَ الُل عَنْهُ  عَنْ جَابيري بْني سَْرَُةَ   تَ بَسُّمًا، يَضْحَكُ إيلَّ  سَلَّمَ حُُْوشَةٌ، وكََانَ لَ وَ  لُل عَلَيْهي لَّى ا صَ للي اكَانَ في سَاقي رَسُولي قاَلَ:   رَضي

 ُُ ُُ إيليَْهي قُ لْتَ ُُ إيذَا نَظرَْتَ نَ يْْي فَكُنْتَ  .حَلَ أَكْ وَليَْسَ بي  ،: أَكْحَلُ الْعَي ْ
226 – Жобир ибн Самура розияллоҳу анҳудан ривоят қилинади: “Расулуллоҳ соллаллоҳу алайҳи 

ва саллам болдирлари (бир оз) ингичка эди. Кулсалар, фақат табассум қилардилар. Агар у зотга 

қарасам, сурма қўйибдиларми, дердим. Ҳолбуки сурма қўймаган бўлардилар44”. 

Шарҳ. Набий соллаллоҳу алайҳи ва саллам болдирлари ингичка, шу билан бирга бақувват эди. 

Кўп ҳолларда жилмаярдилар. Ора-орада паст овозда кулардилар. Баъзилар айтишича, (ўрни келганида) 

дунё билан боғлиқ ҳолатларда кулар, охиратга тааллуқли ишларда табассум қилардилар45. 

У зот киприклари ости табиий қора эди. Кўрган одам у зот сурма қўйибдиларми, деб ўйларди. 

Ваҳоланки сурма қўймаган бўлардилар. Ўзи табиий шундай кўринарди. 

 

ثَ نَا – ٢٢٧ يَ  اريثي بْني جَزْء   بْني الَْ ةي، عَنْ عَبْدي اللي الْمُغييَ   بْني دي اللي  عُبَ يْ  ليَيعَةَ، عَنْ أَخْبَ رَناَ ابْنُ  ،قُ تَ يْبَةُ بْنُ سَعييد   حَدَّ رَضي
 .يْهي وَسَلَّمَ لَّى اللُ عَلَ  صَ للي ولي ارَ تَ بَسُّمًا مينْ رَسُ أنََّهُ قاَلَ: مَا رأَيَْتُ أَحَدًا أَكْث َ  اللُ عَنْهُ 

227 – Абдуллоҳ ибн Ҳорис розияллоҳу анҳудан ривоят қилинади: “Мен Расулуллоҳ соллаллоҳу 

алайҳи ва салламдан кўра кўпроқ табассум қиладиган биронтасини кўрмаганман46”. 

Шарҳ. Набий соллаллоҳу алайҳи ва саллам кўп табассум қилар, одамларга очиқ чеҳра билан 

муомалада бўлар, улар қалбига шодлик киритишга интилар эдилар. Бу Расулуллоҳ хулқлари 

комиллигидан дарак беради. У зот ўта камтар инсон эдилар. Мусулмонлар раҳбари бўлсалар-да, барчага 

бирдек қараганлар. Айримлар қўл остидагиларга жиддий муомала қилишга уринади, “Қанча жиддий 

бўлсам, шунча ҳурматим ошади, тартиб-интизом сақланади”, деб ўйлайди. Аслида инсонлар қалби гўзал 

хулқ, хуш муомала, юздаги табассум билан забт этилади. Буни билган билади. 

                                                 
44 226 – санади заиф. Чунки Ҳажжож ибн Арто(ҳ) заиф ва мудаллисдир. 

Бу ҳадисни мусанниф “Жомеъ”да (3645), Аҳмад “Муснад”да (5/105), Табароний “Кабир”да (2024), Ибн Абу Шайба 

“Мусаннаф”да (11/513), Бағавий “Шарҳус сунна”да (3642) ривоят қилган. 
45 Қаранг: Божурий. Ал-Мавоҳибул ладуния. – Б. 362. 
46 227 – санади заиф. Чунки Абдуллоҳ ибн Лаҳийъа тафаррудда (яъни, ёлғиз ўзи бўлганида) заифдир. 

Бу ҳадисни мусанниф “Жомеъ”да (3641), Аҳмад “Муснад”да (4/190, 191), Миззий “Таҳзибул камол”да (9/162) ривоят 

қилган. 

Ҳадиси шарифларнинг бирида мўмин биродари юзига табассум билан боқиш ҳам садақа, 

дейилган. Мана шу гапга биринчи бўлиб Пайғамбаримиз алайҳиссаломнинг ўзлари амал қилардилар. У 

зот хушчақчақ ва киришимли эдилар. Умматни ҳам шунга чақирганлар. Бу нарса жамият тинчлигини, 

ўзаро тотувликни таъминлашда муҳим ўрин тутади. 

 

ثَ نَا – ٢٢٨ لَّ  حَدَّ ثَ نَا يَُْيَ بْنُ  ،لُ أَحَْْدُ بْنُ خَاليد  الَْْ ُّ اقَ ال إيسْحَ حَدَّ لَحَاني ثَ نَا ليَْثُ بْنُ سَعْد   ،سَّي ْ أَبِي نْ يزَييدَ بْني ، عَ حَدَّ
، عَنْ عَبْدي اللي  يَ اللُ عَنْهُ   بْني الْاَريثي حَبييب   .تَ بَسُّمًا لَّ اللُ عَلَيْهي وَسَلَّمَ إي ى  صَلَّ ولي اللي كُ رَسُ ضَحي  مَا كَانَ قاَلَ:  رَضي

 .قاَلَ أبَوُ عييسَى: هَذَا حَدييثٌ غَرييبٌ مينْ حَدييثي ليَْثي بْني سَعْد  
228 – Абдуллоҳ ибн Ҳорис розияллоҳу анҳу ривоят қилади: “Расулуллоҳ соллаллоҳу алайҳи ва 

саллам кулгилари фақат табассумдан иборат эди47”. 

Абу Исо айтади: “Бу ҳадис ғарибдир. (Уни фақат) Лайс ибн Саъд ҳадисидан (билиб оламиз)”. 

Шарҳ. Шу ўринда савол туғилади: Пайғамбаримиз алайҳиссалом доим маҳзун ҳолда юришлари, 

узоқ сукут сақлашлари, тафаккур қилишлари айтилган. Бу ривоятларда эса табассум қилишлари зикр 

этилмоқда. Буни қандай тушуниш мумкин? 

Жавоб: Тўғри, у зот доим маҳзун бўлиб юришлари, уммат ҳақида ўйлаб, ташвиш чекишлари 

айтилган, бироқ бу саҳобаларни кўрганда табассум қилишларига монеълик қилмаган. Қалбларида уммат 

ғами, охират ташвиши бўла туриб, яқинлари билан учрашганда юзларида табассум пайдо бўларди. 

Қалбда ғам, юзда табассум. Набий соллаллоҳу алайҳи ва саллам охират ғамида яшаш билан бирга 

дўстона муносабатни пайдо қилиш учун табассум қилардилар. Шунинг учун кулгилари меъёрида бўлган: 

асосан табассумдан иборат, қаҳқаҳадан холи эди. Ўта жиддийлик ва ҳуда-беҳудага кулавериш орасидаги 

мўътадил ҳолатдир бу. 

 

ثَ نَا – ٢٢٩ ثَ نَا وكَي  ،أبَوُ عَمَّار  الُْسَيُْْ بْنُ حُرَيْث   حَدَّ  نْ أَبِي ذَر   الْمَعْرُوري بْني سُوَيْد ، عَ عْمَشُ، عَني لَ اثَ نَا حَدَّ  ،يعٌ حَدَّ
يَ اللُ عَنْهُ  يُ ؤْتَى  :خَرَ رَجُل  يََْرجُُ مينَ النَّاري وَآ ،جُل  يَدْخُلُ الْْنََّةَ لَ رَ لَمُ أَوَّ عْ  لَ إينِّ :  صَلَّى اللُ عَلَيْهي وَسَلَّمَ قاَلَ: قاَلَ رَسُولُ اللي  رَضي

غَارَ ذُنوُبيهي    لَ كَذَا، وَهُوَ مُقير  وَ كَذَا   ، يَ وْمَ كَذَارهَُا، فَ يُ قَالُ لهَُ: عَميلْتَ  عَنْهُ كيبَاأُ يَُْبَ ، وَ بيالرَّجُلي يَ وْمَ الْقييَامَةي فَ يُ قَالُ: اعْريضُوا عَلَيْهي صي
قاَلَ أبَوُ  !هُنَااا مَا أرَاَهَا هَ ، فَ يَ قُولُ: إينَّ لِي ذُنوُبً لَهَا حَسَنَةً ة  عَمي يِّئَ سَ فَ يُ قَالُ: أعَْطوُهُ مَكَانَ كُلِّ  ،يُ نْكيرُ، وَهُوَ مُشْفيقٌ مينْ كيبَاريهَا

: كَ فَ لَقَدْ رأَيَْتُ رَسُولَ اللي  ذَر  ذُهُ  بَدَتْ تََّّ  حَ  صَلَّى اللُ عَلَيْهي وَسَلَّمَ ضَحي  . نَ وَاجي
229 – Абу Зар розияллоҳу анҳудан ривоят қилинади: “Расулуллоҳ соллаллоҳу алайҳи ва саллам: 

“Мен жаннатга биринчи кирадиган кишини ҳам, дўзахдан охирги чиқадиган кишини ҳам биламан. 

Қиёмат куни бир киши олиб келиниб, “Унга энг кичик гуноҳларини кўрсатинглар”, дейилади. 

Катта гуноҳлари ундан беркитилади. Шунда: “Сен фалон, фалон ва фалон кунда (мана шу 

гуноҳларни) қилгансан”, деб айтилади. У (айбига) иқрор бўлади, инкор этмайди. Шу билан бирга 

катта гуноҳларидан қўрқиб туради. Шунда: “Унинг ҳар бир гуноҳи ўрнига савоб беринглар”, 

дейилади. (Ҳалиги киши:) “Менинг шундай (катта) гуноҳларим бор эди. Уларни бу ерда 

кўрмаяпман!” дейди”, деб марҳамат қилдилар. Абу Зар айтади: “Мен Расулуллоҳ соллаллоҳу 

алайҳи ва саллам кулганларини кўрдим. Ҳатто озиқ тишлари кўринди48”. 

                                                 
47 228 – санади ҳасан. 

Бу ҳадисни мусанниф – имом Термизий “Жомеъ”да (3642) худди шу матн ва санад билан ривоят қилган ва “Саҳиҳ-

ғариб”, деган. Термизий ҳадисни ғариб дейиш билан уни ёлғиз Лайс ибн Саъд ривоят қилганини назарда тутган. 

Мусаннифнинг бу сўзи ҳадис саҳиҳлигига монеълик қилмайди. Термизийнинг “Жомеъ”даги (“Жомеъ” ва “Сунан” бир 

китобнинг икки хил номи) ибораси саҳиҳроқ ва яхшироқ. 
48 229 – санади саҳиҳ. 

Бу ҳадисни Муслим “Саҳиҳ”да (190), мусанниф “Жомеъ”да (2596), Аҳмад “Муснад”да (5/157, 170), Ибн Ҳиббон 

“Саҳиҳ”да (7375), Бағавий “Шарҳус сунна”да (4360) ривоят қилган. 

Шарҳ. Жаннатга энг биринчи кирадиган инсон – Пайғамбаримиз соллаллоҳу алайҳи ва 

салламнинг ўзлари. 

Дўзахдан энг охири чиқадиган инсон жаннатга охирги бўлиб киради. Шундан кейин дўзахда фақат 

абадий қолувчилар, яъни, кофирлар қолади. Осий мусулмонлар эса гуноҳларига яраша азобланиб, кейин 

Аллоҳнинг раҳмати билан у ердан чиқарилади. 

Агар банда қилмишига пушаймон бўлиб, чин дилдан тавба қилса, Аллоҳ таоло унинг гуноҳларини 

савобли амалларга алмаштиради. Бу ҳам У Зот фазлу карами улуғлигидандир. 

Бу ерда зикр қилинаётган мусулмон киши гуноҳ-маъсиятга ботган, аммо тавба қилмай ўтиб 

кетган. Шунинг учун дўзахда айбига яраша жазоланиб, кейин шафоат билан жаннатга киритилади. 

Ҳадисда айтилишича, қиёмат куни бир киши олиб келинади. Шунда Аллоҳ таоло фаришталарга: 

“Бу кишига ўзининг номаи аъмолидаги кичик гуноҳларини кўрсатинглар”, деб буюради. Катта гуноҳлари 

эса яширилади. Ундан: “Сен фалон йилнинг фалон ойида, ҳафтасида ёки кунида фалон ишни 

қилганингни биласанми?” деб сўралади. У айбига иқрор бўлади, айтилган бирон нарсага эътироз 

билдирмайди. Ҳалиги киши катта гуноҳлари учун жазоланишдан қўрқиб туради. Зеро, кичик гуноҳлари 

учун шу қадар ҳисоб қилинаётган экан катта гуноҳлар қолиб кетармиди?!. Шу пайт Аллоҳ таоло 

малоикаларга: “Бу бандам чин дилдан тавба қилгани (ёки Менга итоат этгани, гуноҳини тан олгани ёки 

ундан қўрқиб тургани) учун ҳар бир гуноҳи ўрнига савоб беринглар”, деб марҳамат қилади. Шунда ўша 

киши: “Менинг шундай гуноҳларим бор эди. Уларни бу ерда кўрмаяпман”, дейди. Қизиқ! Аслида у айнан 

катта гуноҳларидан қўрқиб турганди. Аллоҳ кичик гуноҳларини кечириб, ўрнига савоб берганида катта 

гуноҳлари учун ҳам каттароқ савоб берилишига кўз тика бошлади. Аллоҳнинг раҳматини кўриб, унинг 

қўрқуви кетди. Ўрнига умид пайдо бўлди. Расулуллоҳ соллаллоҳу алайҳи ва саллам озиқ тишлари 

кўринадиган даражада кулишларига мана шу ҳолат сабаб эди. Бундан чиқди, одам бир нарсадан ҳайрон 

қолганида ёки ажабланганида черагадан чиқмаган ҳолда кулиши жоиз. Лекин бундай воқеалар 

Пайғамбаримиз алайҳиссалом ҳаётларида жуда кам бўлган. Кўпинча табассум қилардилар. Биз у зот 

ҳаётларида кўп қилинган амалга эргашамиз. Аслида у зот бизни кўп кулишдан қайтарганлар, “Кулишни 

кўпайтирманглар. Чунки у қалбни ўлдиради49”, деб таълим берганлар. Бу тавсияга амал қилган инсон 

қалби саломат бўлади, ҳурмат-эътибори сақланади. 

 

ثَ نَا – ٢٣٠ ثَ نَا مُعَاوييةَُ بْنُ عَمْر   ،أَحَْْدُ بْنُ مَنييع   حَدَّ ، عَنْ جَرييري حَازيم   ، عَنْ قَ يْسي بْني أَبِي يَان  ب َ دَةُ، عَنْ ائي ثَ نَا زَ حَدَّ  ،وحَدَّ
يَ اللُ عَنْهُ  بْني عَبْدي اللي  كَ  لَّ إي  رَآني ، وَلَ نْذُ أَسْلَمْتُ مُ هي وَسَلَّمَ  عَلَيْ اللُ   صَلَّىمَا حَجَبَني رَسُولُ اللي الَ: قَ  رَضي  .ضَحي

230 – Жарир ибн Абдуллоҳ розияллоҳу анҳудан ривоят қилинади: “Мусулмон бўлганимдан бери 

Расулуллоҳ соллаллоҳу алайҳи ва саллам мени тўсмаганлар. Қачон мени кўрсалар, кулардилар50”. 

Шарҳ. Яъни, Жарир ибн Абдуллоҳ мусулмон бўлганидан бери Расулуллоҳ соллаллоҳу алайҳи ва 

саллам унинг ҳузурларига киришига қаршилик қилмаганлар. У зот қачон Жарирни кўрсалар, кулги билан 

қарши олардилар. Бошқа ривоятларда табассум қилганлари айтилган. 

 

ثَ نَا – ٢٣١ ثَ نَا مُعَاوييةَُ بْنُ عَمْر   ،أَحَْْدُ بْنُ مَنييع   حَدَّ ، عَنْ إيسْْاَعييلَ بْني أَبِي خَاليد   ائيدَةُ، عَني ثَ نَا زَ حَدَّ  ،وحَدَّ ، عَنْ قَ يْس 
 .تَ بَسَّمَ   إيلَّ نْذُ أَسْلَمْتُ آني مُ  رَ ، وَلَ لَّمَ  صَلَّى اللُ عَلَيْهي وَسَ مَا حَجَبَني رَسُولُ اللي جَريير  قاَلَ: 

231 – Жарирдан ривоят қилинади: “Расулуллоҳ соллаллоҳу алайҳи ва саллам мени 

тўсмаганлар. Мусулмон бўлганимдан бери қачон мени кўриб қолсалар, табассум қилардилар51”. 

                                                 
49 Шу маънодаги ҳадисни имом Бухорий “Ал-Адабул муфрад”да (235) келтирган. 
50 230 – санади саҳиҳ. 

Бу ҳадисни Бухорий (3035, 6089) ва Муслим (2475) “Саҳиҳайн”да, Термизий (3820) ва Ибн Можа (159) “Сунан”да, 

Аҳмад “Муснад”да (4/358, 359, 362, 365), Ибн Ҳиббон “Саҳиҳ”да (7200, 7201), Табароний “Кабир”да (2219, 2220, 2221) ривоят 

қилган. 
51 231 – санади саҳиҳ. 

Бу ҳадисни мусанниф “Жомеъ”да (3821) худди шу матн ва санад билан келтирган, санадини “ҳасан-саҳиҳ”, деган. 

Шарҳ. Жарир ибн Абдуллоҳ розияллоҳу анҳу Расулуллоҳ соллаллоҳу алайҳи ва саллам рафиқул 

аълога риҳлат қилишларидан қирқ кун олдин мусулмон бўлган. У зот Жарирга ўзгача муомалада 

бўлардилар: уни олдиларига киришдан тўсмас, қачон кўрсалар, хурсанд бўлганларидан жилмаярдилар. 

Бунда ҳам ибрат бор. Инсон қалби Исломга мажбурлаш ёки зўравонлик эмас, чиройли муомала ва 

табассум билан мойил қилинади. Исломдаги бардавомлик ҳам гўзал муносабат билан бўлади. 

Бу ривоятда янги мусулмон бўлганларга қандай муносабатда бўлиш ҳақида амалий кўрсатма 

берилган. 

 

ثَ نَا – ٢٣٢ ث َ  ،هَنَّادُ بْنُ السَّرييِّ  حَدَّ يمَ، عَ إي ، عَني عْمَشي ني الَ نَا أبَوُ مُعَاوييةََ، عَ حَدَّ ِّ،نْ عَبييدَةَ البْ راَهي  اللي  عَنْ عَبْدي  سَّلْمَاني
يَ الُل تَ عَالََ عَنْهُ  بْني مَسْعُود   رَ أهَْلي النِّ لَ إي سَلَّمَ: هي وَ عَلَيْ  للُ  صَلَّى اقاَلَ: قاَلَ رَسُولُ اللي  رَضي رَجُلٌ يََْرجُُ  :نَّاري خُرُوجًاعْرفُ آخي

هَا زَحْفًا، فَ يُ قَالُ لهَُ: انْطلَيقْ فاَدْخُلي الْْنََّةَ  ن ْ دُ الَ يَدْخُ بُ لي فَ يَذْهَ قاَلَ:  ،مي ، لنَّاسَ قَدْ أَخَذُوا الْمَنَا، فَ يَجي عُ فَ يَ قُولُ: ياَ رَبِّ زيلَ، فَ يَ رْجي
، فَ يُ قَالُ لهَُ:  ،نَّ قَالُ لَهُ: تَََ فَ ي ُ  ،نَ عَمْ  فَ يَ قُولُ: ؟يهي نْتَ في ي كُ فَ يُ قَالُ لَهُ: أتََذْكُرُ الزَّمَانَ الَّذي  !ذَ النَّاسُ الْمَنَازيلَ قَدْ أَخَ  فإَينَّ قاَلَ: فَ يَتَمَنََّّ

نْ يَا لَكَ الَّذيي تََنَ َّيْتَهُ،  صَلَّى الُل عَلَيْهي تُ رَسُولَ اللي فَ لَقَدْ رأَيَْ  قاَلَ: ؟مَليكُ وَأنَْتَ الْ  تَسْخَرُ بِي أَ  قاَلَ: فَ يَ قُولُ: ،وَعَشَرَةَ أَضْعَافي الدُّ
ذُهُ  كَ حَتََّّ بَدَتْ نَ وَاجي  .وَسَلَّمَ ضَحي

232 – Абдуллоҳ ибн Масъуд розияллоҳу анҳудан ривоят қилинади: “Расулуллоҳ соллаллоҳу 

алайҳи ва саллам: “Мен дўзахдан охирги чиқувчи: ундан судралиб (ёки эмаклаб) чиқадиган 

кишини танийман. Шунда унга: “Бор, жаннатга кир!” дейилади. У жаннатга кириш учун боради, 

лекин одамлар (жаннатдаги) манзилларига жойлашиб бўлишганини кўради. (Ҳалиги киши) қайтиб 

бориб, “Эй Раббим, одамлар ўз манзилларига жойлашиб бўлишибди!” дейди. Шунда унга: “Ўзинг 

(яшаган дунёдаги) замонни эслайсанми?” дейилади. У: “Ҳа”, дейди. Шунда: “Тилагингни айт”, 

дейилади. У тилагини айтади. Унга: “Сенга истаган нарсанг, дунёдаги (нарсалар) ўн бараварича 

берилади”, дейилади. Шунда (ҳалиги киши): “(Барча мулклар) Эгаси бўла туриб мени масхара 

қиляпсанми?!” деб сўрайди”, дедилар”. Мен Расулуллоҳ соллаллоҳу алайҳи ва саллам 

кулганларини кўрдим. Ҳатто озиқ тишлари кўринди52”. 

Шарҳ. Ҳадисда айтилишича, жаҳаннамдан охирги чиқадиган одам орқаси билан судралиб ёки 

икки тиззаси ва қўллари билан эмаклаб чиқади53. Унга: “Бор, жаннатга кир!” дейилади. У жаннатга бориб 

қараса, ҳар ким ўз жойини эгаллаб бўлган экан. “Бошқа жой қолмабди”, деб ўйлаб ортига қайтади. 

Кейин: “Эй Раббим, одамлар ўз жойларини эгаллаб бўлишибди”, дейди. Шунда Аллоҳ: “Дунёда 

кўрганинг неъматларни, яхшиликларни эслайсанми?” деб сўрайди. Банда: “Ҳа”, деб жавоб беради. Шу 

пайт банда охират билан дунё неъматларини солиштириш хатолигини, дунё торлик ва машаққат диёри, 

охират эса кенглик ва карам диёри эканини тушунади. Аллоҳ унга: “Тилагингни айт!” деб буюради. У 

истагини айтади. Шунда унга: “Дунёдаги неъматларнинг ўн баравари сенга берилади”, деб марҳамат 

қилинади. Ҳалиги киши буни жуда улуғ иш деб билади, дунёдаги нарсаларнинг ўн мислича неъматларга 

эришишни тасаввурига сиғдира олмайди. Шу қадар хурсанд бўлиб кетганидан: “(Барча мулклар) Эгаси 

бўла туриб мени масхара қиляпсанми?” деб сўрайди. Аламли азоб ичида турган инсон шундай неъматлар 

билан сийлангани учун севинчи ичига сиғмай кетади. Ҳа, Аллоҳнинг раҳмати кенг, фазли улуғ, 

неъматлари беҳисоб. 

Мана шу ҳадисни айтиб бўлиб, Расулуллоҳ соллаллоҳу алайҳи ва саллам Аллоҳнинг раҳмати 

чексизлигидан ёки ҳалиги киши ҳайратидан кулдилар. Ҳатто озиқ тишлари кўринди. Уни ҳадис ровийси 

Абдуллоҳ ибн Масъуд розияллоҳу анҳу кўрган. 

                                                 
52 232 – санади саҳиҳ. 

Бу ҳадисни Бухорий (6571, 7511) ва Муслим (186) “Саҳиҳайн”да, Термизий (2595) ва Ибн Можа (4339) “Сунан”да, 

Аҳмад “Муснад”да (1/378, 460) ривоят қилган. 
53 Муновий айтишича, у жаҳаннам азоби сабабидан заифлиги ёки азоб фаришталаридан қочиш учун беркиниб 

дўзахдан чиқиб келади (Манба: Абу Абдуллоҳ Муҳаммад ибн Қосим Жассус. “Ал-Фавоидул жалия ал-баҳия шарҳуш 

шамоилил Муҳаммадия”. – Умон: Дорун нурил мубин, 2019. – Ж. 2. – Б. 521.). 

ثَ نَا – ٢٣٣ ثَ نَا أبَوُ الَ  ،قُ تَ يْبَةُ بْنُ سَعييد   حَدَّ ، عَنْ حَدَّ  عَلييًّا : شَهيدْتُ بْني رَبييعَةَ قاَلَ  نْ عَلييِّ ، عَ سْحَاقَ  أَبِي إي حْوَصي
يَ الُل عَنْهُ  َ بيدَابَّة  لييَ ركَْ  رَضي ، ثَُُّ ى ظَهْريهَا قاَلَ: الَْمْدُ للي ، فَ لَمَّا اسْتَ وَى عَلَ  اللي  قاَلَ: بيسْمي رِّكَابي  الفي فَ لَمَّا وَضَعَ ريجْلَهُ  ،بَ هَاأُتِي

 –  أَكْبَ رُ وَاللُ  – ثاًثَلَ  –دُ للي الَ: الَْمْ ثَُُّ قَ  ﴾قَليبُونَ ب ِّنَا لَمُن ْ رَ إيلََ  إينَّاسُبْحَانَ الَّذيي سَخَّرَ لنََا هَذَا وَمَا كُنَّا لهَُ مُقْرينييَْ وَ ﴿قاَلَ: 
ي، فاَغْفيرْ لِي  – ثاًثَلَ  نُ  غْفيرُ  ي َ نَّهُ لَ فإَي  ،سُبْحَانَكَ إينِّ ظلََمْتُ نَ فْسي كَ أنَْ  وبَ إيلَّ الذُّ نْ أَيِّ شَيْء  فَ قُلْتُ: مي  ،تَ، ثَُُّ ضَحي

كْتَ ياَ أمَييَ الْمُؤْمينييَْ  كَ سَلَّمَ صَنَعَ يْهي وَ  عَلَ  صَلَّى اللُ تُ رَسُولَ اللي ؟ قاَلَ: رأَيَْ ضَحي قُلْتُ: مينْ أَيِّ شَيْء  ف َ  ، كَمَا صَنَ عْتُ ثَُُّ ضَحي
كْتَ ياَ رَسُولَ اللي  ، إينَّهُ لَ  اغْفيرْ لِي بِّ الَ: رَ ا قَ قاَلَ: إينَّ رَبَّكَ ليََ عْجَبُ مينْ عَبْديهي إيذَ  !؟ضَحي  .نوُبَ غَي ْرُكَ الذُّ  يَ غْفيرُ  ذُنوُبِي

233 – Али ибн Рабиа ривоят қилади: “Мен Али розияллоҳу анҳу ҳузурида эдим. Унга миниш 

учун улов келтирилди. У оёғини узангига қўйганида “Бисмиллаҳ” (Аллоҳнинг исми билан уловга 

минаман), деди. Улов устига чиққанида “Алҳамдулиллаҳ” (Барча ҳамду санолар Ёлғиз Аллоҳга 

хосдир), деди. Кейин “Субҳааналлазий саххоро ланаа ҳаазаа ва маа куннаа лаҳув муқринийн, ва 

иннаа илаа роббинаа ламунқолибувн54” (Бизга бу уловни бўйсундириб қўйган Зот Покдир. Биз ўзимиз 

бунга қодир эмасдик. Шак-шубҳасиз, биз Парвардигоримизга қайтувчимиз), деб айтди. Сўнг – уч марта 

– “Алҳамдулиллаҳ”, – уч марта – “Аллоҳу акбар”, “Субҳаанака инний золамту нафсий, фағфир 

лий, фаиннаҳув лаа яғфируз-зунувба иллаа ант” (Эй Аллоҳ, Сен ҳар қандай нуқсондан Поксан. 

Албатта, мен ўзимга зулм қилдим. Шундай экан, мени мағфират эт. Зеро, гуноҳларни фақат Сен 

кечирасан), деди. Кейин кулди. Мен: “Нима учун кулдингиз, эй мўминлар амири?” деб сўрадим. У: 

“Расулуллоҳ соллаллоҳу алайҳи ва саллам худди мен қилгандек қилиб (яъни, дуо ўқиб, зикрлар 

айтиб,) кейин кулганларини кўрганман. “Нима сабабдан кулдингиз, эй Расулуллоҳ?” деб 

сўраганимда, “Агар банда “Роббиғфир лий зунувбий, иннаҳув лаа яғфируз-зунувба ғойрук” (яъни, 

Раббим, гуноҳларимни мағфират қил. Зеро, гуноҳларни Сендан ўзгаси кечира олмайди), деб айтса, 

Раббинг (унинг гапидан) ажабланади (рози бўлади)”, дедилар”, деб айтди55”. 

Шарҳ. Ривоятдан келиб чиқиб айтиш мумкин, мўмин банда уловга минганида (улов от ёки туя 

бўладими, машина, самолёт, кема, велосипед ва ҳоказо бўладими,) Аллоҳга дуо қилиб, неъматни эътироф 

этади, У Зотга истиғфор айтади, манзилга омон-эсон етиб олишни сўрайди. Агар Аллоҳ уловни бизга 

бўйсундириб қўймаса, унга минишга, узоқ сафарлар қилишга қодир бўлмас эдик. 

Қолаверса, банда доим Аллоҳга қайтишни эслаб туради. Чунки – Аллоҳ сақласин – йўлда 

кетаётганида бирон кор-ҳол юз бериб, ҳалок бўлишдан уни ҳеч нарса тўса олмайди. Шунинг учун 

неъматни эътироф этган ҳолда фақат Аллоҳга юкинилади, Ўзидан мадад сўралади. 

Савол: Уловга минганда нима учун банда ўз нафсига зулм қилганини эслаб, истиғфор айтади? 

Жавоб: Эҳтимол, бу Аллоҳ тарафидан берилган беҳисоб неъматлар шукрини комил суратда адо 

эта олмасликка ишора бўлиши мумкин. Зеро, Аллоҳ бизга жуда кўп неъматлар берган. Биз эса уларга 

тўкис шукр қила олмаймиз. Устига устак, билиб-билмай гуноҳларга қўл урамиз. 

 

ثَ نَا – ٢٣٤ ث َ  ،مَُُمَّدُ بْنُ بَشَّار   حَدَّ ثَ نَا عَبْدُ اللي  ،نْصَارييُّ نَا مَُُمَّدُ بْنُ عَبْدي اللي الَ حَدَّ ، عَنْ مَُُ حَدَّ مَّدي بْني مَُُمَّدي  بْنُ عَوْن 
كَ يَ وْمَ الْْنَْدَقي حَتََّّ بَدَتْ : قاَلَ سَعْدٌ: لَقَ عَنْ عَاميري بْني سَعْد  قاَلَ  سْوَدي،بْني الَ  َّ صَلَّى الُل عَلَيْهي وَسَلَّمَ ضَحي دْ رأَيَْتُ النَّبِي

ذُهُ  كُهُ  قاَلَ: قُ لْتُ: كَيْفَ كَانَ  ،نَ وَاجي يًا، وكََانَ ضَحي  ،سي يَ قُولُ كَذَا وكََذَا بيالت ُّرْ  الرَّجُلُ  ؟ قاَلَ: كَانَ رَجُلٌ مَعَهُ تُ رْسٌ، وكََانَ سَعْدٌ راَمي

                                                 
54 “Зухруф” сураси, 13-14-оятлар. 
55 233 – санади заиф. Чунки Абу Исҳоқ Сабиъий мудаллисдир. 

Бу ҳадисни Абу Довуд (3602) ва Термизий (3446) “Сунан”да, Насоий “Ас-Сунанул кубро”да (8800), Аҳмад 

“Муснад”да (1/97, 115, 128), Ибн Ҳиббон “Саҳиҳ”да (2697, 2698), Ибн Абу Шайба “Мусаннаф”да (10/284), Табароний 

“Авсат”да (177) ривоят қилган. 

نْهُ  ، فَ لَمَّا رَفَعَ رأَْسَهُ رَمَاهُ فَ لَمْ يَُْطيئْ هَذيهي مي هَتَهُ، فَ نَ زعََ لَهُ سَعْدٌ بيسَهْم  هَتَهُ  :يَ عْني  –يُ غَطِّي جَب ْ وَانْ قَلَبَ الرَّجُلُ وَشَالَ  –جَب ْ
ُّ صَلَّى اللُ عَلَيْهي وَسَلَّمَ حَتََّّ بَدَتْ نَ وَا ،بيريجْليهي  كَ النَّبِي ذُهُ فَضَحي نْ فيعْليهي بيالرَّجُلي  ،جي كَ؟ قاَلَ: مي  .قاَلَ: قُ لْتُ: مينْ أَيِّ شَيْء  ضَحي

234 – Омир ибн Саъддан ривоят қилинади: “(Отам) Саъд: “Мен Расулуллоҳ соллаллоҳу алайҳи 

ва саллам Хандақ куни кулганларини кўрганман. Ҳатто озиқ тишлари кўринган”, деди. Мен: “У 

зотнинг кулгилари қандай бўлган?” деб сўрадим. У: “(Душман тарафдан) бир кишининг қалқони 

бор эди. Саъд эса (моҳир) мерган эди. Ҳалиги киши бундай-бундай қилиб қалқон билан 

пешонасини тўсарди. Шунда Саъд бир ўқ олди. (Душман) бошини кўтариши билан унга (қараб) 

отди. Ўқ унга, яъни, пешонасига бехато тегди. Ҳалиги киши ўша заҳоти ағдарилди. (Зарб билан 

йиқилганидан) оёқлари тепага (бир) кўтарилиб тушди. Шунда Набий соллаллоҳу алайҳи ва саллам 

кулдилар. Ҳатто озиқ тишлари кўринди”, деди. Мен: “Нима учун кулдилар?” деб сўрадим. У: 

“Саъд ўша кишига қилган ишидан”, деб жавоб берди56”. 

Шарҳ. Хандақ урушида мусулмонларга зиён етказган бир мушрик ўзини панага олиб, душмандан 

ҳимояланаётганди. Шунда Саъд ибн Абу Ваққос розияллоҳу анҳу бир ўқ олиб, пойлаб турди. Ҳалиги 

киши қалқон остидан бошини кўтариши билан пешонасини нишонга олиб камон отди. Ўқ тўғри бориб 

пешонага тегди. У ўша заҳоти ўлди. Танаси гурсиллаб ерга қулади. Оёқлари тепага бир кўтарилиб тушди. 

Натижада аврати очилиб қолди. Шунда Расулуллоҳ соллаллоҳу алайҳи ва саллам кулдилар. Аврати 

очилиб қолгани учун эмас, душман тарафдан бир кимса маҳв етилганига хурсанд бўлдилар. 

Эътибор берилса, Омир отаси Саъд ибн Абу Ваққос розияллоҳу анҳудан Расулуллоҳ соллаллоҳу 

алайҳи ва саллам нима учун кулганлари ҳақида икки марта сўраган. Чунки, воқеадан хабардор инсон 

хаёлига пешонасидан ўқ еб, ерга қулаган кимса аврати очилиб қолгани учун кулганмиканлар, деган фикр 

келиши мумкин. Шунинг учун Омир чалкашликни бартараф этиш учун савол берган. Саъд ибн Абу 

Ваққос эса Пайғамбаримиз алайҳиссалом ҳалиги кишига қилган ишидан кулганларини айтган. Зеро, бир 

инсон аврати очилиб, уятга қолганида кулиш пайғамбардек зотга тўғри келмайди. 

 

36-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ ҚАЙ 

ТАРЗДА ҲАЗИЛЛАШГАНЛАРИ ҲАҚИДА КЕЛГАН РИВОЯТЛАР 
(Унда 6 та ҳадис бор: 235-240) 

 

Шарҳ. Ҳазиллашишдан мақсад кишилар дилига қувонч бағишлаш, орада дўстона кайфият пайдо 

қилиш, самимиятни ифодалаш ва ҳоказо. Шунинг учун Набий соллаллоҳу алайҳи ва саллам саҳобалар 

билан ўрни келганида ҳақ сўзларни айтиб ҳазиллашганлар. 

Ҳазилни тузга ўхшатиш мумкин. Агар овқатнинг тузи кам бўлса, бемаза бўлиб қолади. Агар 

кўпайиб кетса, шўр овқатни еб бўлмайди. Меъёрида солинган туз таомга маза беради. Худди шунга 

ўхшаб, ҳазил ҳам чегарадан чиқмаган ҳолда қилинса, ўринли бўлади. Умуман ҳазиллашмай, доим 

қовоғини солиб ёки ўта жиддий бўлиб юриш ҳам, бўлар-бўлмасга кулиб, бемаза қилиқлар қилиш ҳам 

ярамайди. Мўмин киши ҳар ишда ўртача бўлади, шариат кўрсатмалари доирасида иш тутади. 

Ҳазилни қандай қилиш кераклиги, нима қилса, ҳазилдан одамлар кўнгли ранжимаслиги мана шу 

бобда батафсил баён қилинган. Қуйидаги ривоятларни эътибор билан ўқисак, ўзимиз учун кўп фойда 

оламиз. 

 

ثَ نَا – ٢٣٥ ثَ نَا أبَوُ أسَُامَةَ  ،نَ مُودُ بْنُ غَيْلَ مَُْ  حَدَّ م  الَ  ، عَنْ شَرييك   ، عَنْ حَدَّ َّ  :، عَنْ أنََسي بْني مَاليك  وَلي حْ عَاصي أَنَّ النَّبِي
 .ازيحُهُ يَ عْني يََُ  بوُ أُسَامَةَ:الَ أَ ودٌ: قَ قاَلَ مَُْمُ  .ذُنَ يْْي ياَ ذَا الُ صَلَّى اللُ عَلَيْهي وَسَلَّمَ قاَلَ لَهُ: 

                                                 
56 234 – санади заиф. Чунки Муҳаммад ибн Муҳаммад ибн Асваднинг ҳоли мажҳул. 

Бу ҳадисни Аҳмад (1/186) ва Баззор (1131) “Муснад”ларида ривоят қилишган. 

235 – Анас ибн Молик розияллоҳу анҳудан ривоят қилинишича, Набий соллаллоҳу алайҳи ва 

саллам унга: “Эй, икки қулоқли”, деганлар. Маҳмуд айтишича, Абу Усома: “Яъни, у билан 

ҳазиллашганлар”, деган57. 

Шарҳ. Бу ривоятдаги “Икки қулоқли” бирикмасини икки хил изоҳлаш мумкин: 

1. Расулуллоҳ соллаллоҳу алайҳи ва саллам бу билан Анас ибн Молик розияллоҳу анҳуга ҳазил 

қилмоқчи бўлганлар. Аслида ҳаммада иккита қулоқ бўлади. Лекин, одамнинг иккита қулоғи борлиги 

алоҳида таъкидлаб айтилса, қизиқроқ эшитилади. 

2. Расулуллоҳ соллаллоҳу алайҳи ва саллам бу билан Анас ибн Моликни мақтаяптилар. Зеро, 

“икки қулоқли” дегани сўзни яхши эшитувчи, англовчи, чиройли итоат этувчи маъносини ҳам 

билдириши мумкин. 

Биз алоҳида эътибор берадиган жиҳати шундаки, Анас розияллоҳу анҳу Пайғамбаримиз 

алайҳиссалом хизматкорлари бўлган. Лекин бу, Анас билан ҳазиллашишларига монеълик қилмаган. 

Айримлар хизматчиси ёки ҳайдовчиси билан ҳазиллашишни ўзига эп кўрмайди. “Улар билан 

ҳазиллашсам, обрўйим пасайиб қолади”, деб ўйлайди. Аслида бу Расулуллоҳ соллаллоҳу алайҳи ва 

саллам суннатларига зиддир. У зот саҳобалар билан ҳазиллашганлар. Саҳобалар эса у зотни ҳаммадан 

яхши кўришган, қаттиқ ҳурмат қилишган. 

 

ثَ نَا هَنَّادُ بْنُ السَّري  - ٢٣٦ ثَ نَا وكَييعٌ، عَنْ شُعْبَةَ، عَ  ،يِّ حَدَّ ،نْ أَبِي حَدَّ سُولُ رَ إينْ كَانَ  قاَلَ: بْني مَاليك   عَنْ أنََسي   الت َّيَّاحي
رُ؟امَا فَ عَلَ  باَ عُمَيْ ،أَ : ياَ غيي  خ  لِي صَ ليَُخَاليطنَُا حَتََّّ يَ قُولَ لَ سَلَّمَ  صَلَّى اللُ عَلَيْهي وَ اللي   لن ُّغَي ْ

َّ صَلَّى اللُ  :قاَلَ أبَوُ عييسَى: وَفيقْهُ هَذَا الَْدييثي  فَ قَالَ لَهُ:  مًا صَغيياًنََّّ غُلَ : أنََّهُ كَ وَفييهي  ،يَُاَزيحُ  سَلَّمَ كَانَ وَ لَيْهي  عَ أَنَّ النَّبِي
ُّ الطَّي ْ  هُ لَ أنََّ  :وَفييهي  ،ياَ أبَاَ عُمَيْ   ُّ صَ وَإينَََّّ  ،بَ بيهي يَ لْعَ رَ لي بأَْسَ أَنْ يُ عْطَى الصَّبِي لَّى الُل عَلَيْهي وَسَلَّمَ: ياَ أبَاَ عُمَيْ ، مَا ا قاَلَ لَهُ النَّبِي

رُ؟ رٌ يَ لْ لَ  فَ عَلَ الن ُّغَي ْ ُّ صَلَّى اللُ فَمَ  ، عَلَيْهي مُ غُلَ نَ الْ  بيهي فَمَاتَ، فَحَزي عَبُ نَّهُ كَانَ لَهُ نُ غَي ْ ياَ أبَاَ عُمَيْ ، : فَ قَالَ   عَلَيْهي وَسَلَّمَ ازَحَهُ النَّبِي
رُ؟  مَا فَ عَلَ الن ُّغَي ْ

236 – Анас ибн Молик розияллоҳу анҳу айтади: “Расулуллоҳ соллаллоҳу алайҳи ва саллам биз 

билан ҳазиллашардилар. Ҳатто кичик укамга: “Эй Абу Умайр, қушчага нима бўлди?” деганлар58”. 

Абу Исо бундай деган: “Бу ҳадис маъноси шуки, Набий соллаллоҳу алайҳи ва саллам 

ҳазиллашардилар. У зот кичик болани куняси билан чақирганлар, “Эй Абу Умайр”, деганлар. 

Ҳадисга кўра, ёш бола ўйнаши учун унга қуш берилишининг ҳечқиси йўқ. Набий соллаллоҳу 

алайҳи ва саллам ўша болага: “Эй Абу Умайр, қушчага нима бўлди?” деганлар. Чунки унинг бир 

қушчаси бўлиб, у билан ўйнарди. (Бир куни ўша қушча) ўлиб қолди. Бола бундан хафа бўлди. Шунда 

Набий соллаллоҳу алайҳи ва саллам у билан ҳазиллашиб, “Эй Абу Умайр, қушчага нима бўлди?”, 

деганлар”. 

Шарҳ. Абу Умайр – Анас ибн Молик розияллоҳу анҳунинг она бир укаси. Исми Ҳафс (ёки Кабша) 

эди. Абу Умайрнинг онаси Умму Сулайм, отаси эса Абу Талҳа – Зайд ибн Саҳл Ансорий розияллоҳу 

анҳумодир. 

Анас ибн Молик “биз” деганда ўзи ва оила аъзоларини назарда тутган. 

Абу Умайрнинг чумчуққа ўхшаш, тумшуғи қизил кичкина қушчаси бор эди. Уни ўйнаб юрарди. 

Бир куни ўша қушча ўлиб қолди. Абу Умайр ўйинчоғини, балки овунчоғини йўқотгани учун хафа бўлди. 

Шунда Набий соллаллоҳу алайҳи ва саллам унга тасалли бериш учун ҳазиллашдилар, “Эй Абу Умайр, 

                                                 
57 235 – санади заиф. Чунки Шарик ибн Абдуллоҳ Нахаий заиф ровий. 

Бу ҳадисни Термизий (1992, 3828) ва Абу Довуд (5002) “Сунан”да, Аҳмад “Муснад”да (3/117, 127, 242, 260), 

Табароний “Кабир”да (663), Бағавий “Шарҳус сунна”да (3606) келтирган. 
58 236 – санади саҳиҳ. 

Бу ҳадисни Бухорий (6129, 6203) ва Муслим (659, 2150, 2310) “Саҳиҳайн”да, Термизий (333, 1989) ва Ибн Можа 

(3720, 3740) “Сунан”да, Аҳмад “Муснад”да (3/119, 171, 190) ривоят қилган. 

қушчага нима бўлди?” деб илтифот қилдилар. Мусулмонлар етакчиси бўлган зотнинг кичкина бир болага 

эътиборини қаранг! Бунда камтарлик, улуғворлик, меҳр-оқибат, ғамхўрлик бор. 

Бу ривоятда улкан маънолар яширинган. “Ибн Қос” куняси билан машҳур бўлган шофеий мазҳаби 

фақиҳи Абул Аббос Аҳмад ибн Абу Аҳмад Табарий юқоридаги ривоятдан олинадиган олтмишта 

фойдани зикр қилган экан. Ибн Ҳажар Асқалоний уни “Фаҳтул борий”да қисқача келтирган59. Ҳа, 

шундай. Пайғамбаримиз алайҳиссалом айтган сўзларини, қилган ишларини қанча шарҳласа, шунча оз. 

Улардан олам-олам маънолар чиқарилади, улкан фойдалар олинади. 

 

ثَ نَا – ٢٣٧ ثَ نَا عَلييُّ بْ  ،نُ مَُُمَّد  الدُّورييُّ عَبَّاسُ بْ  حَدَّ ، عَنْ بَارَ نُ الْمُ  بْ أنَاَ عَبْدُ اللي بَ ن ْ أَ  ،ني شَقييق  سَني بْ نُ الَْ حَدَّ أُسَامَةَ  كي
يَ اللُ  بْني زَيْد ، عَنْ سَعييد  الْمَقْبُُييِّ، عَنْ أَبِي هُرَيْ رَةَ  رَ قَالَ: ف َ  ؟!دَاعيبُ نَاتُ  إينَّكَ وا: ياَ رَسُولَ اللي الَ: قاَلُ قَ  هُ عَنْ  عَالََ ت َ  رَضي نَ عَمْ، غَي ْ

 .حَقًّا  أقَُولُ إيلَّ أَنِّ لَ 
237 – Абу Ҳурайра розияллоҳу анҳудан ривоят қилинади: “(Одамлар:) “Эй Расулуллоҳ, биз билан 

ҳазиллашасизми?!” деб сўрашди. Шунда у зот: “Ҳа. Фақат мен ҳақдан бошқасини гапирмайман”, 

дедилар60”. 

Шарҳ. Рост гапириш, ёлғондан тийилиш ҳазиллашишдаги энг муҳим жиҳатдир. Расулуллоҳ 

соллаллоҳу алайҳи ва саллам саҳобалар билан ҳазиллашганда фақат ҳақ сўзни айтганлар, зинҳор ёлғон 

гапирмаганлар. Адолат ва садоқат у зотнинг доимий сифатлари бўлган. Ҳазиллашиш экан, деб бачкана 

қилиқлар қилиш, асоссиз маълумотларни, ёлғон гапларни тарқатиш Аллоҳга имон келтирган, охиратдан 

умиди бор кишига тўғри келмайди. 

Ростгўй, ишончли, омонатдор зот – Муҳаммад соллаллоҳу алайҳи ва саллам ҳазиллашиш борасида 

ҳам керакли кўрсатмалар берганлар. Жумладан, Баҳз ибн Ҳаким отасидан, отаси бобосидан ривоят 

қилишича, (бобоси) Расулуллоҳ соллаллоҳу алайҳи ва саллам шундай деганларини эшитган экан: 

“Одамларни кулдириш учун гапирган ва ёлғон ишлатган кимсага вайл бўлсин, вайл бўлсин, вайл 

бўлсин!” (Абу Довуд, Доримий, Ҳоким ривояти. Ҳадис санади ҳасан). 

Юқорида айтиб ўтганимиздек, мусулмон банда овозини баланд кўтариб қаҳқаҳа отиб кулмайди, 

ўрни келганида табассум қилади. Бир ҳадиси шарифда кўп кулиш қалбни ўлдириш айтилган. Демак, 

кулгида меъёр бўлади. Бўлар-бўлмас нарсага ҳингирлаб кулавериш, ҳуда-беҳудага ҳазиллашавериш 

мўмин кишига ярашмайди. Бу билан одамнинг салобати кетади, қалби қораяди. 

Қолаверса, одамларни кулдириш учун асли йўқ гапларни ичидан тўқиб чиқариш, алдоқчилик 

билан ўзгалар эътиборини ўзига тортиш энг ёмон иллатлардандир. Бундай кимса ёлғон гапиргани 

етмаганидек, кимларнингдир устидан кулади, ғийбат қилади. Мақсад нима? Одамларни кулдириш. 

Бундай кимса ҳақида бежизга вайл бўлсин, дейилмаяпти. Чунки бу сиртдан қараганда одамларга қувонч 

улашишга ўхшаб кўринса-да, аслида кимнингдир дили оғришига, орада уруш-жанжал чиқишига сабаб 

бўлади. Шу ва бошқа ҳикматларга кўра, Пайғамбаримиз алайҳиссалом ёлғон ишлатиб ҳазиллашишдан 

бизни кескин суратда қайтарганлар. 

 

ثَ نَا – ٢٣٨ سْتَحْمَلَ ا : أَنَّ رَجُلً سي بْني مَاليك  يْد ، عَنْ أنََ نْ حَُْ ، عَ للي ثَ نَا خَاليدُ بْنُ عَبْدي احَدَّ  ،قُ تَ يْبَةُ بْنُ سَعييد   حَدَّ
وَهَلْ فَ قَالَ:  ! بيوَلَدي النَّاقَةي؟، مَا أَصْنَعُ ا رَسُولَ اللي : يَ ، فَ قَالَ ة  دي ناَقَ وَلَ  فَ قَالَ: إينِّ حَاميلُكَ عَلَى ، صَلَّى الُل عَلَيْهي وَسَلَّمَ رَسُولَ اللي 

بيلَ إيلَّ   ؟!النُّوقُ  تلَيدُ الإي
238 – Анас ибн Молик розияллоҳу анҳудан ривоят қилинишича, бир киши Расулуллоҳ соллаллоҳу 

алайҳи ва салламдан улов сўради. Шунда у зот: “Сени урғочи туянинг боласига миндириб 

                                                 
59 Қаранг: Ибн Ҳажар. Фатҳул борий. 10/582. 
60 237 – санади ҳасан. 

Бу ҳадисни мусанниф “Жомеъ”да (1990), Аҳмад “Муснад”да (2/340, 360), Табароний “Авсат”да (8701) ривоят қилган. 

қўяман”, дедилар. У: “Эй Расулуллоҳ, урғочи туя боласини нима қиламан?!” деди. Шунда 

Расулуллоҳ: “Ахир туяларни урғочи туя туғадими?!” дедилар61. 

Шарҳ. Бир киши Пайғамбаримиз алайҳиссалом ҳузурларига келиб, минишга улов сўради. Шунда 

Расулуллоҳ ҳазил тариқасида: “Сени туянинг боласига миндириб қўяман”, дедилар. Ҳалиги киши “У зот 

туянинг боласини берсалар, уни қандай қилиб минаман?” деб ўйлади ва савол билан Расулуллоҳга 

мурожаат қилди. Шунда Пайғамбаримиз: “Ахир (минишга яроқли) туяларни ҳам она туя туғадими?” деб 

сўрадилар. Аслида у зот улов сўраб келган кишига минса бўладиган туя бермоқчи эдилар, бироқ олдин 

латиф сўзлар билан ҳазиллашишни лозим топдилар. 

Бу ривоятда айтилган сўзни тафаккур қилишга чақириқ бор. Чунки минса бўладиган етук туяларни 

ҳам она туя туғади. Улов сўраб келган киши Расулуллоҳ соллаллоҳу алайҳи ва саллам гапларининг 

мағзини чақа олганида “Туянинг боласини нима қиламан?” деб ажабланмаган бўларди. Бундан чиқди, 

сўзловчи гапини эътибор билан эшитиб, кейин унга муносабат билдириш лозим. Акс ҳолда эътироз 

билдирувчи ёки савол берувчи уялиб қолади. 

 

ثَ نَا – ٢٣٩ ثَ نَا عَبْدُ الرَّزَّاقي  ،إيسْحَاقُ بْنُ مَنْصُور   حَدَّ ثَ نَ حَ  ،حَدَّ ، عَنْ أنََسي بْني مَاليك  مَرٌ، عَنْ ثاَا مَعْ دَّ  نَّ رَجُلً أَ  :بيت 
ِّ وكََانَ يُ هْديي إيلََ النَّ  ،زاَهيراً :كَانَ اسْْهُُ   ،يةَي مينْ أهَْلي الْبَادي  ُّ صَلَّى الُل عَلَيْهي  وَسَلَّمَ هَدييَّةً مينَ الْ الُل عَلَيْهي  صَلَّى بِي بَادييةَي، فَ يُجَهِّزهُُ النَّبِي

ُّ صَلَّى الُل عَلَيْهي  ، وكََانَ صَلَّى اللُ عَلَيْهي وَسَلَّمَ يُيُبُّهُ  ،رُوهُ وَنََْنُ حَاضي  ،باَدييَ تُ نَا راًإينَّ زاَهي  لَّمَ: وَسَ وَسَلَّمَ إيذَا أرَاَدَ أَنْ يََْرجَُ، فَ قَالَ النَّبِي
يمًا وكََانَ رَجُلً  ُّ صَلَّى الُل عَلَيْهي وَسَلَّمَ  ،دَمي رهُُ، فَ قَالَ: مَنْ  لَ لْفيهي وَهُوَ تَضَنَهُ مينْ خَ فاَحْ  ،تَاعَهُ وَ يبَييعُ مَ مًا وَهُ يَ وْ  فَأتَاَهُ النَّبِي يُ بْصي

لْني  َّ  !هَذَا؟ أرَْسي ِّ صَلَّى الُل عَلَيْهي وَسَلَّمَ مَا ألَْصَقَ ظَهْرَهُ بيصَدْ  يأَْلُو لَ لَ ، فَجَعَ لَّمَ صَلَّى الُل عَلَيْهي وَسَ  فاَلْتَ فَتَ فَ عَرَفَ النَّبِي ري النَّبِي
ُّ صَلَّى اللُ  يَْ عَرَفَهُ، فَجَعَلَ النَّبِي دًا، ، إيذًا وَاللي ؟ فَ قَالَ: ياَ رَسُولَ اللي دَ ي هَذَا الْعَبْ شْتَي نْ يَ  عَلَيْهي وَسَلَّمَ يَ قُولُ: مَ حي  تَيَدُني كَاسي
ُّ صَلَّى اللُ عَلَيْهي وَسَلَّمَ:   . غَال  عينْدَ اللي  تَ أنَْ  قاَلَ: د  أَوْ كَاسي بي  لَسْتَ لَكينْ عينْدَ اللي فَ قَالَ النَّبِي

239 – Анас ибн Молик розияллоҳу анҳудан ривоят қилинишича, саҳролик бир киши бор эди. Исми 

“Зоҳир” эди. У Набий соллаллоҳу алайҳи ва салламга саҳродан ҳадялар келтирарди. Жўнаб 

кетаётганида Набий соллаллоҳу алайҳи ва саллам ҳам унга совға-саломлар бериб юборардилар. 

Набий соллаллоҳу алайҳи ва саллам: “Зоҳир бизнинг кўчманчимиз. Биз эса унинг 

шаҳарлигидирмиз”, деганлар. Расулуллоҳ соллаллоҳу алайҳи ва саллам уни яхши кўрардилар. У 

жуда хунук, (аммо хулқи гўзал) киши эди. Бир куни Набий соллаллоҳу алайҳи ва саллам унинг 

олдига бордилар. (Зоҳир) молларини сотаётганди. Расулуллоҳ унинг орқасидан келиб қучоқлаб 

олдилар. У бўлса кўрмади. Шунда: “Бу ким? Мени қўйиб юбор!” деди. Кейин (бурилиб) қаради ва 

Набий соллаллоҳу алайҳи ва салламни таниди. Шундан кейин орқаси Набий соллаллоҳу алайҳи ва 

саллам кўкракларига тегиб туришига қўйиб берди. Набий соллаллоҳу алайҳи ва саллам: “Бу 

қулни ким сотиб олади?” деб сўрай бошладилар. Шунда у: “Эй Расулуллоҳ, унда мени касод ҳолда 

кўрасиз”, деди. Набий соллаллоҳу алайҳи ва саллам эса: “Йўқ, сен Аллоҳ наздида касод бўлувчи 

эмассан ёки Аллоҳ наздида қадрлисан”, дедилар62”. 

Шарҳ. “Зоҳир” исмли бадавий киши Набий соллаллоҳу алайҳи ва саллам ҳузурларига 

келаётганида саҳроликларда бўладиган мева, ўсимлик, қурт, ёғ ва шу каби нарсалар олиб келарди. У 

жўнаб кетаётганида Пайғамбаримиз алайҳиссалом ҳам унга керакли нарсалар бериб юборардилар, 

“Зоҳир бизнинг кўчманчимиз. Биз эса унинг шаҳарлигидирмиз”, деб айтардилар. Кўчманчи 

шаҳарликларда бор нарсаларга, шаҳарлик эса саҳродаги нарсаларга эҳтиёж сезарди. Икки тараф бир-

бирига туҳфалар бериб, иззат-икром қиларди. 

                                                 
61 238 – санади саҳиҳ. 

Бу ҳадисни Термизий (1991) ва Абу Довуд (4998) “Сунан”да, Аҳмад “Муснад”да (3/267), Бухорий “Ал-Адабул 

муфрад”да (267), Бағавий “Шарҳус сунна”да (3605) ривоят қилган. 
62 239 – санади саҳиҳ. Қаранг: “Туҳфатул ашроф”, 483-ҳадис; “Ал-Муснадул жомеъ”, 1468-ҳадис. 

Расулуллоҳ соллаллоҳу алайҳи ва саллам Зоҳир ибн Ҳаром Ашжаъий розияллоҳу анҳуни яхши 

кўрардилар. У кўримсиз, хунукроқ бўлса ҳам, ахлоқи чиройли, мулойим киши эди. Пайғамбаримизнинг 

гўзал муомалаларига ташқи сурат таъсир қилмасди. У зот кўриниши, кийиниши ёки мол-дунёсига қараб 

одамга баҳо бермасдилар. Бу Ислом динининг адолат ва тенглик дини эканига ёрқин мисолдир. 

Бир куни Зоҳир бозорда молларини сотаётганида Набий соллаллоҳу алайҳи ва саллам унинг 

яқинига бориб, орқасидан қучоқлаб олдилар. Зоҳир аввалига қучоқлаган одам кимлигини билмади. 

Шунинг учун: “Ким бу? Мени қўйиб юбор!” деди. Кейин ортига ўгирилиб қаради ва Пайғамбаримиз 

алайҳиссаломни кўрди. Орқасидан билдирмай келиб, бағрига босишлари ҳазилнинг бир туридир. Бундан 

чиқди, ҳазил фақат сўз билан эмас, амал билан ҳам бўлиши мумкин. Фақат бунда киши қалбига оғир 

ботмаслиги, уни хурсанд қилиш нияти бўлиши керак. Агар ноўрин ва беўхшов ҳазил қилинса, дил 

оғрийди. Бироқ, Зоҳирнинг кўнгли ранжимади. Чунки ҳазил қилувчи Саййидул мурсалин, хотамун 

набиййин эдилар-да! Қайтага у зот ҳазиллашаётганларини билиб, орқаси Расули акрамнинг муборак 

кўксиларига тегиб туришини истади, қаршилик қилмади. 

Расулуллоҳ соллаллоҳу алайҳи ва саллам ҳазилни давом эттириб, “Бу қулни ким сотиб олади?” 

деб сўрадилар. Зоҳир ҳам жим турмади, “Эй Расулуллоҳ, у ҳолда бозорингиз юришмайди. Мени сотиб 

олишга ҳеч кимнинг хоҳиши йўқ”, деди. Шунда Набий соллаллоҳу алайҳи ва саллам: “Йўқ, сен Аллоҳ 

наздида касод бўлувчи эмассан ёки Аллоҳ наздида қадрлисан”, дедилар. Бу сўзда Зоҳир розияллоҳу анҳу 

учун улуғ шараф, юксак мартаба бор. Зеро, банданинг Аллоҳ наздидаги мақоми ташқи сурати ёки 

бойлиги билан эмас, тақвоси, қилаётган амаллари билан ўлчанади. Тақво қилган, нафсини поклаган, 

солиҳ амалларда бардавом бўлган инсон кўриниши, иқтисодий ҳолати, насл-насаби қандай бўлса ҳам, 

Аллоҳ учун севимли ва ҳурматли саналади. 

 

ثَ نَا – ٢٤٠ قْدَا ،عَبْدُ بْنُ حُْيَْد   حَدَّ ثَ نَا مُصْعَبُ بْنُ الْمي أتََتْ عَجُوزٌ  :الَ ضَالَةَ، عَني الَْسَني قَ  فَ كُ بْنُ لْمُبَارَ اثَ نَا حَدَّ  ،مي حَدَّ
 َّ لَني ا  أَنْ  اللَ مَ، فَ قَالَتْ: ياَ رَسُولَ اللي، ادعُْ صَلَّى اللُ عَلَيْهي وَسَلَّ  النَّبِي ، إينَّ الْْنََّةَ لَ لَ ياَ أمَُّ فُ لْْنََّةَ، فَ قَالَ: يدُْخي  ،تَدْخُلُهَا عَجُوزٌ  ن 

وُهَا أنَ َّهَا لَ فَ قَالَ:  ،قاَلَ: فَ وَلَّتْ تَ بْكيي ناَهُنَّ إينْشَاءً فَجَعَلْنَاهُنَّ إينَّا أنَْشَأْ ﴿لََ يَ قُولُ:  تَ عَانَّ اللَ ، إي وزٌ  عَجُ تَدْخُلُهَا وَهييَ  أَخْبُي
 .﴾أبَْكَاراً عُربُاً أتَْ راَباً

240 – Ҳасан Басрий раҳматуллоҳи алайҳдан ривоят қилинади: “Бир кампир Набий соллаллоҳу 

алайҳи ва саллам ҳузурларига келиб, “Эй Расулуллоҳ, Аллоҳ мени жаннатга киритишини (сўраб) 

дуо қилинг!” деди. Шунда у зот: “Эй фалончининг онаси, жаннатга кампирлар кирмайди”, 

дедилар. Ҳалиги аёл йиғлаган ҳолда ортига қайтиб кетди. Шунда Расулуллоҳ: “Унга айтинглар: у 

жаннатга кампир ҳолида кирмайди. Зеро, Аллоҳ таоло: “Ҳақиқатан, Биз уларни (оҳу кўз ҳурларни) 

дафъатан пайдо қилдик. Сўнг уларни (ёшда, ҳусну жамолда, қадду қоматда) бир-бирига тенг, 

эҳтиросли, бокира қизлар қилиб қўйдик”, деб айтган63”, дедилар64”. 

Шарҳ. Бир кекса аёл65 Пайғамбаримиз алайҳиссалом ҳузурларига келиб, “Эй Расулуллоҳ, дуо 

қилинг, Аллоҳ мени жаннатга киритсин!” деб илтимос қилди. Шунда Расулуллоҳ: “Эй фалончининг 

онаси, жаннатга кампирлар кирмайди”, деб ҳазиллашдилар. Ҳали аёл буни тўғри тушунди, “Мен 

жаннатга кирмас эканман”, деб йиғлаб ортига қайтиб кетди. Шундан сўнг Набий соллаллоҳу алайҳи ва 

саллам: “У кампир ҳолида жаннатга кирмаслигини айтиб қўйинглар”, деб таъкидладилар. Кейин “Воқеа” 

сурасининг 35-37-оятларини ўқидилар. Унга кўра, Аллоҳ таоло аёлларни кексаликларидан кейин умуман 

ўзга қиёфада яратади. Уларни ёшда, чиройда бир-бирига тенг, жуфтига муҳаббатли бокира қизлар қилиб 

қўяди. Расулуллоҳ ҳазиллашганда мана шуни назарда тутгандилар. 

 

                                                 
63 “Воқеа” сураси, 35-37-оятлар. 
64 240 – санади заиф. Чунки тобеин Ҳасан Басрий раҳматуллоҳи алайҳ билан Расулуллоҳ соллаллоҳу алайҳи ва саллам 

ораларида саҳоба тушиб қолган. Қаранг: “Туҳфатул ашроф”, 18548-ҳадис. 
65 Ибн Ҳажар зикр қилишича, ўша аёл Набий соллаллоҳу алайҳи ва саллам аммалари, Зубайр ибн Аввомнинг онаси 

Сафия бинти Абдулмутталиб эди (Қаранг: Божурий. Ал-Мавоҳиб. – Б. 389.). 

37-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ ШЕЪР 

ҲАҚИДА АЙТГАН СЎЗЛАРИ 
(Унда 11 та ҳадис бор: 241-251) 

 

Шарҳ. Шеър маълум вазн ва қофияга солинган каломдир. Агар шеър маъноси тузук бўлса, уни 

таъсирли қилиб ўқиш, эшитиш ёки ёзиш жоиз. Агар шеър маъноси ёмон бўлса, уни ёзиш ҳам, ўқиш ёки 

тинглаш ҳам мумкин эмас. Зеро, Абдуллоҳ ибн Амр розияллоҳу анҳудан ривоят қилинишича, Набий 

соллаллоҳу алайҳи ва саллам бундай деганлар: “Шеър гап ўрнидадир. Унинг яхшиси яхши каломга, 

ёмони ёмон каломга ўхшайди” (Бухорий “Ал-Адабул муфрад”да саҳиҳ санад билан ривоят қилган66). 

Убай ибн Каъб розияллоҳу анҳу Расулуллоҳ соллаллоҳу алайҳи ва салламдан ривоят қилади: 

“Албатта, шеърнинг (айримлари) ҳикматдир” (Ибн Можа саҳиҳ санад билан ривоят қилган67). 

Ҳадис маъносига кўра, баъзи шеърлар ҳикмат бўлади. Баъзилар ундай эмас. Демак, каломнинг 

яхши-ёмонлиги унинг наср ёки назмдалигига эмас, маъносига қараб ажратилади. Агар маъноси яхши 

бўлса, насрда бўладими ёки назмдами, ҳикмат саналаверади. 

Бу бобда Пайғамбаримиз алайҳиссаломнинг шеър ҳақида айтган сўзлари, шеър ва шоирларга 

муносабатлари хусусида келган айрим ривоятлар жамланган. 

 

ثَ نَا – ٢٤١ قْدَادي حَدَّ  ،عَلييُّ بْنُ حُجْر   حَدَّ ،بْني شُ  ثَ ناَ شَرييكٌ، عَني الْمي يَ الُل عَ  نْ عَائيشَةَ عَ ، عَنْ أبَييهي  رَيْح  هَارَضي قاَلَتْ:  ن ْ
عْري ابْني رَوَاحَةَ، وَيَ تَمَثَّلُ قَالَتْ: كَانَ يَ تَمَثَّلُ بي  نَ الشِّعْري؟شَيْء  مي لُ بي صَلَّى الُل عَلَيْهي وَسَلَّمَ يَ تَمَثَّ  اللي  رَسُولُ قييلَ لَاَ: هَلْ كَانَ  شي

 بيقَوْليهي:
 وَيأَْتييكَ بيالَخْبَاري مَنْ لََْ تُ زَوِّد.

241 – Оиша розияллоҳу анҳодан ривоят қилинишича, ундан: “Расулуллоҳ соллаллоҳу алайҳи ва 

саллам шеърдан мисол келтирармидилар?” деб сўралди. Шунда Оиша деди: “У зот (айрим 

ҳолларда) Ибн Равоҳа шеърини мисол қилиб келтирардилар. Мана бу шеърни мисол қилиб 

келтирардилар: 

Сен унга йўл озуқаси ҳозирламаган киши сенга хабар келтиради68”. 

Шарҳ. Машҳур саҳоба Абдуллоҳ ибн Равоҳа Ансорий Хазражий розияллоҳу анҳу Набий 

соллаллоҳу алайҳи ва саллам шоирларидан бири эди. Ибн Сийринга кўра, Ҳассон ибн Собит, Абдуллоҳ 

ибн Равоҳа, Каъб ибн Молик розияллоҳу анҳум Пайғамбаримиз алайҳиссалом шоирлари бўлишган69. 

Бир ривоятда айтилишича, Набий соллаллоҳу алайҳи ва саллам бирон хабар келиши кечикса, 

юқоридаги байтни таъсирли қилиб ўқирдилар. У зот байтни тўлиқ эмас, бир қисмини, аниқроғи, 

маъносини айтардилар. Чунки Пайғамбаримиз алайҳиссалом шоир эмасдилар. 

Савол: Бу шеър аслида Тарафа ибн Абдга тегишли. Унда нега Абдуллоҳ ибн Равоҳага нисбат 

берилмоқда? 

Жавоб: Эҳтимол, Ибн Равоҳа ўзининг айрим мисраларини Тарафа ибн Абд шеърларидан олган 

бўлиши мумкин. Шунинг учун юқоридаги шеър Ибн Равоҳага тегишли, деб айтилмоқда. 

 

                                                 
66 Қаранг: Бухорий. Ал-Адабул муфрад. – Ж. 1. – Б. 299. – Ҳ. 865. 
67 Қаранг: Ибн Можа. Сунан. – Ж. 2. – Б. 1235. – Ҳ. 3755. 
68 241 – санади заиф. 

Бу ҳадисни Термизий “Сунан”да (2848), Бухорий “Ал-Адабул муфрад”да (867), Аҳмад “Муснад”да (6/138, 156, 222), 

Таҳовий “Шарҳус сунна”да (4/297), Абу Нуайм “Ҳилятул авлиё”да (7/264) ривоят қилган. 
69 Манба: Заҳабий. Сияру аъломин нубало, 2/525. 

ثَ نَا – ٢٤٢ ثَ نَا عَبْدُ الرَّحَْْني بْنُ  ،مَُُمَّدُ بْنُ بَشَّار   حَدَّ ثَ نَا سُفْيَ حَ  ،ي   مَهْدي حَدَّ  ،الْمَليكي بْني عُمَيْ   انُ الث َّوْرييُّ، عَنْ عَبْدي دَّ
ثَ نَا أبَوُ سَلَمَةَ، عَنْ أَبِي هُرَيْ رَةَ  يَ اللُ  حَدَّ كَليمَةُ   :ا الشَّاعيرُ صْدَقَ كَليمَة  قاَلََ إينَّ أَ  عَلَيْهي وَسَلَّمَ:  صَلَّى اللُ للي سُولُ ا رَ قاَلَ: قاَلَ   عَنْهُ رَضي

 لبَييد :
  الَل باَطيلُ كُلُّ شَيْء  مَا خَلَ   أَلَ 

 .وكََادَ أمَُيَّةُ بْنُ أَبِي الصَّلْتي أَنْ يُسْليمَ 
242 – Абу Ҳурайра розияллоҳу анҳудан ривоят қилинишича, Расулуллоҳ соллаллоҳу алайҳи ва 

саллам бундай деганлар: “Шоир айтган энг рост сўз Лабиднинг сўзидир: 

Огоҳ бўлинглар! Аллоҳдан ўзга ҳамма нарса ботилдир! 

Умайя ибн Абу Салт мусулмон бўлишига оз қолди70”. 

Шарҳ. Лабид ибн Рабийъа Омирий катта шоирлардан эди. У Ислом динига кирган. Исломи 

чиройли бўлган. Исломни қабул қилганидан кейин шеър айтмаган. “Менга Қуръоннинг ўзи етади”, деб 

айтарди71. 

“Огоҳ бўлинглар! Аллоҳдан ўзга ҳамма нарса ботилдир” жумласи “Дунёдаги барча нарса куни 

келиб йўқ бўлиб кетади” деган маънони билдиради. Бу тавҳиднинг асл моҳиятидир. 

Набий соллаллоҳу алайҳи ва саллам мана шу шеърни энг тўғри калима санаганлар. Чунки у тўғри 

эътиқодга мувофиқ. 

Умайя ибн Абу Салт жоҳилият даврида динга эътиқод қиларди, қайта тирилишга ишонарди. У 

Ислом даврига ҳам етиб келган, мусулмон бўлишига оз қолган, бироқ буюк неъматга эришиш унга насиб 

этмаган. 

 

ثَ نَا – ٢٤٣ ثَ نَا مَُُمَّدُ بْنُ جَعْ  ،مَُُمَّدُ بْنُ الْمُثَ نََّّ  حَدَّ ثَ نَاحَ  ،فَر  حَدَّ ،  الَ شُعْبَةُ، عَني  دَّ ُُ جُ عَنْ سْوَدي بْني قَ يْس  بي بْني نْدَ
 يَتْ، فَ قَالَ:سَلَّمَ فَدَمي لَيْهي وَ  عَ  صَلَّى اللُ جَلييِّ قاَلَ: أَصَابَ حَجَرٌ إيصْبَعَ رَسُولي اللي سُفْيَانَ الْبَ 

 قييتي  مَا لَ  سَبييلي اللي وَفي                 عٌ دَمييتي  إيصْبَ هَلْ أنَْتي إيلَّ 
243 – Жундуб ибн Суфён Бажалий розияллоҳу анҳудан ривоят қилинишича, Расулуллоҳ 

соллаллоҳу алайҳи ва саллам бармоқларига тош тегиб қонади. Шунда у зот дедилар: 

                                    Сен қонаган бармоқдан ўзга нарса эмассан, 

                                    Аллоҳ йўлида шундай нарсага йўлиқдинг72. 

Шарҳ. Набий соллаллоҳу алайҳи ва саллам бир куни юриб кетаётганларида73 оёқлари бармоғига 

тош урилиб, қон оқа бошлади. Шунда у зот “Сен қонаган бармоқдан бошқа нарса эмассан. Аллоҳ йўлида 

шундай мусибатга учрадинг”, деган маънода шеър айтдилар. Бундан чиқди, мусулмон банда танасига 

етган ҳар бир мусибат сабабидан ажр-савобга эришади ёки гуноҳи кечирилади. 

Бу мазмунда шеър айтишдан мақсад тасалли беришдир. Яъни, эй бармоқ, собит бўл! Сен қонаган 

бармоқдан бошқа нарса эмассан. Бу кўргилик ҳалокат эмас, балки Аллоҳ йўлида шундай мусибатга 

учрадинг. Шунинг учун эътибор берма. Аксинча, хурсанд бўл. Зеро, дунё машаққати оз фурсатда 

тугайди. Ундаги машаққатларга сабр қилиш учун бериладиган мукофотлар бисёр. 

 

                                                 
70 242 – санади саҳиҳ. Бу ҳақида 248-ҳадис тахрижида маълумот берилади. 
71 Манба: Божурий. Ал-Мавоҳибул ладуния. – Б. 394. 
72 243 – санади саҳиҳ. 

Бу ҳадисни Бухорий (2802, 6146) ва Муслим (1796) “Саҳиҳайн”да, Термизий “Сунан”да (3345), Аҳмад “Муснад”да 

(4/312, 313), Ибн Ҳиббон “Саҳиҳ”да (6577) ривоят қилган. 
73 Баъзилар айтишича, бу воқеа Уҳуд жангида, яна баъзиларга кўра, ҳижратдан олдин юз берган (Қаранг: Божурий. 

Ал-Мавоҳибул ладуния. – Б. 395.). 

ثَ نَا – ٢٤٤ ثَ نَا سُفْ  ،رَ ابْنُ أَبِي عُمَ  حَدَّ نَةَ، حَدَّ ، عَ بْ سْوَدي ني الَ عَ يَانُ بْنُ عُيَ ي ْ بي بْني عَبْدي اللي ني قَ يْس  ُُ ، ا نْ جُنْدَ لْبَجَلييِّ
 .نََْوَهُ 

244 – Бизга Ибн Абу Умар ҳадис айтди, бизга Суфён ибн Уяйна Асвад ибн Қайсдан, у Жундуб ибн 

Абдуллоҳ Бажалийдан шунга яқин (маънода) ҳадис айтди74. 

Шарҳ. Бу ҳадис аввалгисига ўхшаш, бироқ лафзи бошқа. 

 

ثَ نَا – ٢٤٥ ثَ نَا يَُْيَ بْنُ سَعييد   ،مَُُمَّدُ بْنُ بَشَّار   حَدَّ ثَ نَ حَ  ،حَدَّ اقَ، عَني الْبَ راَءي بْني أنَْ بَأنَاَ أبَوُ إيسْحَ  ،يُّ يَانُ الث َّوْري ا سُفْ دَّ
 صَلَّى اللُ  مَا وَلََّ رَسُولُ اللي ، وَاللي عُمَارةََ؟ فَ قَالَ: لَ  ياَ أبَاَلَّمَ هي وَسَ لَيْ عَ  صَلَّى اللُ أفََ رَرْتُْ عَنْ رَسُولي اللي  هُ رَجُلٌ:عَازيب  قاَلَ: قاَلَ لَ 

هُمْ هَوَازينُ  ،عَلَيْهي وَسَلَّمَ، وَلَكينْ وَلََّ سَرَعَانُ النَّاسي  لَّمَ عَلَى بَ غْلَتيهي وَأبَوُ سُفْيَانَ بْنُ  صَلَّى الُل عَلَيْهي وَسَ ولُ اللي ، وَرَسُ لنَّبْلي بيا تَ لَقَّت ْ
هَا، وَرَسُولُ اللي الْاَريثي بْني عَبْدي الْمُطَّليبي آخي   ولُ:يَ قُ   وَسَلَّمَ عَلَيْهي  للُ صَلَّى ا ذٌ بيليجَامي

ُّ لَ   ليبْ عَبْدي الْمُطَّ  أنَاَ ابْنُ                        كَذيبْ   أنَاَ النَّبِي
245 – Бароъ ибн Озиб розияллоҳу анҳудан ривоят қилинишича, бир киши ундан: “Эй Абу Умора, 

сизлар Расулуллоҳ соллаллоҳу алайҳи ва салламни (ташлаб) қочдингларми?” деб сўради. Шунда у: 

“Йўқ, Аллоҳга қасамки, Расулуллоҳ соллаллоҳу алайҳи ва саллам юз ўгириб қочмадилар. Балки 

биринчи сафдаги одамлар қочишди. Ҳавозин уларни ўқлар билан қарши олди. Расулуллоҳ 

соллаллоҳу алайҳи ва саллам хачирга минган, Абу Суфён ибн Ҳорис ибн Абдулмутталиб эса улов 

юганидан тутган эди. Расулуллоҳ соллаллоҳу алайҳи ва саллам ўша ҳолатда дедилар: 

                                           Мен Пайғамбарман, (сўзим) ёлғон эмас, 

                                           Мен Абдулмутталибнинг ўғлиман75. 

Шарҳ. Ҳунайн куни биринчи сафда турган жангчилар душман сони кўплигидан қўрқиб қочишган. 

Набий соллаллоҳу алайҳи ва саллам бўлсалар собитқадам турганлар. Энг содиқ ва жасур саҳобалар ҳам у 

зот атрофларида бўлишган. Мерганлиги билан танилган Ҳавозин қабиласи мусулмонларни ўқлар ёмғири 

билан қарши олган. Пайғамбаримиз алайҳиссалом Муқавқис ҳадя қилган оқ хачирга минган эдилар. 

Уловнинг юганидан Расулуллоҳнинг амакиваччалари, эмикдош биродарлари Абу Суфён ибн Ҳорис 

ушлаб олган эди. Ўша пайтда Расулуллоҳ: “Мен оламлар Рабби томонидан юборилган ҳақ пайғамбарман. 

Аллоҳ пайғамбарларига нусратни ваъда қилган. Шунинг учун қочмайман, мағлубиятга учрамайман. Мен 

Қурайш саййиди Абдулмутталибнинг ўғлиман”, деган маънода шеър айтганлар. 

Бундан Набий соллаллоҳу алайҳи ва саллам нақадар довюрак бўлганларини билиб оламиз. Айрим 

саҳобалар у зотни ташлаб қочган, оз сонли садоқатли инсонлар билан душман қуршовида қолган зот 

мана шундай оҳангда сўз айта олдилар. Чунки Аллоҳнинг мададига аниқ ишонардилар. 

 

ثَ نَا – ٢٤٦ ثَ نَا عَبْدُ الرَّزَّاقي  ،إيسْحَاقُ بْنُ مَنْصُور   حَدَّ ثَ نَ حَ  ،حَدَّ ثَ نَا ثاَبيتٌ، عَ  ،مَانَ رُ بْنُ سُلَيْ عْفَ ا جَ دَّ َّ حَدَّ : أَنَّ النَّبِي نْ أنََس 
ي بَ يَْْ احَةَ يََْ رَوَ  صَلَّى اللُ عَلَيْهي وَسَلَّمَ دَخَلَ مَكَّةَ في عُمْرَةي الْقَضَاءي، وَابْنُ   دَيْهي وَهُوَ يَ قُولُ:يَ شي

 لَى تَ نْزييليهي عَ الْيَ وْمَ نَضْريبْكُمْ             بَني الْكُفَّاري عَنْ سَبييليهي خَلُّوا 

 نْ خَلييليهي ذْهيلُ الْْلَييلَ عَ وَيُ يزُييلُ الْاَمَ عَنْ مَقييليهي              ضَرْباً

                                                 
74 244 – санади саҳиҳ. Бундан олдинги ҳадис тахрижига қаранг. 
75 245 – санади саҳиҳ. 

Бу ҳадисни Бухорий (2824, 2864, 2930, 3042, 4315, 4317) ва Муслим (1776) “Саҳиҳайн”да, Термизий “Сунан”да (1688), 

Аҳмад “Муснад”да (4/280, 281, 289, 304), Насоий “Амалул явми вал-лайла”да (605), Ибн Ҳиббон “Саҳиҳ”да (4770), Ибн Абу 

Шайба “Мусаннаф”да (8/715, 12/507, 14/521) ривоят қилган. 

فَ قَالَ صَلَّى اللُ  !عْرَ ولُ الشِّ  تَ قُ في حَرَمي اللي وَ هي وَسَلَّمَ  عَلَيْ اللُ   صَلَّى رَسُولي اللي يْ ياَ ابْنَ رَوَاحَةَ، بَ يَْْ يدََ فَ قَالَ لَهُ عُمَرُ: 
 .لنَّبْلي احي عَلَيْهي وَسَلَّمَ: خَلِّ عَنْهُ ياَ عُمَرُ، فَ لَهييَ أَسْرعَُ فييهيمْ مينْ نَضْ 

246 – Анас ибн Молик розияллоҳу анҳудан ривоят қилинишича, Набий соллаллоҳу алайҳи ва 

саллам қазо умрасида Маккага кирдилар. Ибн Равоҳа у зот олдиларида юриб, мана бу шеърни 

ўқир эди: 

                                          Эй кофирлар авлоди, йўлдан қочинг! 

                                          Бугун у зотни ман қилсангиз, сизларга зарба берамиз. 

                                          Бу зарба билан бошлар танадан узилади, 

                                          Дўст ўз дўстини эътиборсиз қолдиради. 

Шунда Умар унга: “Эй Ибн Равоҳа! Расулуллоҳ соллаллоҳу алайҳи ва саллам олдиларида, 

Аллоҳнинг ҳарамида шеър айтяпсанми?!” деди. Расулуллоҳ соллаллоҳу алайҳи ва саллам эса: “Эй 

Умар, уни тинч қўй. Зеро, (шеър) уларга ўқ ёғилишидан кўра тезроқ (таъсир) қилади”, дедилар76. 

Шарҳ. Расулуллоҳ соллаллоҳу алайҳи ва саллам қазо умрасини қилиш мақсадида Маккага 

кирганларида Абдуллоҳ ибн Равоҳа розияллоҳу анҳу шеър ўқиган. Умар розияллоҳу анҳуга бу ҳолат 

эриш туюлгани учун маломат оҳангида: “Эй Ибн Равоҳа! Расулуллоҳ соллаллоҳу алайҳи ва саллам 

олдиларида, яна Аллоҳнинг ҳарамида шеър ўқияпсанми? Бу нима қилганинг?!” деб хитоб қилди. Шунда 

Пайғамбаримиз алайҳиссалом: “Эй Умар, уни ўз ҳолига қўй. Шеър ўқийверсин. Чунки, бу сўзлар 

(душман қалбига ғулғула солишда) ўқ ёмғиридан кучлироқ таъсир қилади”, дедилар. 

Бундан чиқди, Ислом динини мадҳ қилиш ёки дин душманларига раддия бериш учун шеър ёзиш 

нафақат жоиз, балки мандубдир. 

 

ثَ نَا – ٢٤٧ اَكي بْني  ،عَلييُّ بْنُ حُجْر   حَدَّ ثَ نَا شَرييكٌ، عَنْ سْي ، حَدَّ َّ بْني سَُْ  عَنْ جَابيري  حَرْب   صَلَّى اللُ رَةَ قاَلَ: جَالَسْتُ النَّبِي
ائةَي مَرَّة   اَ تَ بَسَّمَ  ،لْْاَهيلييَّةي وَهُوَ سَاكيتٌ رُونَ أَشْيَاءَ مينْ أمَْري ارَ وَيَ تَذَاكَ  الشِّعْ ونَ  يَ تَ نَاشَدُ وكََانَ أَصْحَابهُُ  ،عَلَيْهي وَسَلَّمَ أَكْثَ رَ مينْ مي وَرُبَّ

 .مَعَهُمْ 
247 – Жобир ибн Самура розияллоҳу анҳудан ривоят қилинади: “Мен Набий соллаллоҳу алайҳи 

ва саллам билан юздан ортиқ мажлисда қатнашганман. У зотнинг саҳобалари шеърни таъсирли 

ўқишда кимўзарга ўйнашарди, жоҳилиятдаги айрим ишларини эслашарди. У зот бўлсалар жим 

ўтирардилар, балки улар билан бирга табассум қилардилар77”. 

Шарҳ. Жобир ибн Самура розияллоҳу анҳу гап аввалида: “Мен Набий соллаллоҳу алайҳи ва 

саллам билан юздан ортиқ мажлисда қатнашганман”, дейишидан мақсади айтиладиган гап ростлигига, 

унда муболаға ёки янглишиш йўқлигига ишонтиришдир. У киши буни бир-икки марта эмас, жуда кўп 

кўрган. Шундайлигини аниқ билади. Бунга шубҳаси йўқ. 

Ибн Самура розияллоҳу анҳу айтишича, саҳобалар Расулуллоҳ соллаллоҳу алайҳи ва саллам 

олдиларида ўзлари ёддан биладиган айрим шеърларни қофияли ўқишда мусобақалашишарди, Исломдан 

олдинги жоҳилият даврида бўлиб ўтган воқеаларни эслашарди. Пайғамбаримиз алайҳиссалом бўлсалар 

жим эшитиб ўтирардилар, мавриди келганида уларга қўшилиб кулардилар. У зотнинг сукутлари 

саҳобалар ишидан розиликларини билдиради. Агар ботил бўлганида уларни бу ишдан қайтарардилар. 

 

                                                 
76 246 – санади ҳасан. 

Бу ҳадисни Термизий (2847) ва Насоий (5/202, 211) “Сунан”да, Ибн Хузайма (2680) ва Ибн Ҳиббон (5788) “Саҳиҳ”да, 

Абу Нуайм “Ҳилятул авлиё”да (6/292) ривоят қилган. 
77 247 – санади ҳасан. 

Бу ҳадисни Муслим “Саҳиҳ”да (670), Абу Довуд (1294, 4850) ва Термизий (2850) “Сунан”да, Аҳмад “Муснад”да (5/86, 

88, 91, 101, 105, 107), Ибн Хузайма “Саҳиҳ”да (757) ривоят қилган. 

ثَ نَا – ٢٤٨ ثَ نَ  ،عَلييُّ بْنُ حُجْر   حَدَّ ِّ  سَلَمَةَ، عَنْ أَبِي هُرَيْ رَ ، عَنْ أَبِي  عُمَيْ  ليكي بْني ا شَرييكٌ، عَنْ عَبْدي الْمَ حَدَّ ةَ، عَني النَّبِي
اَ الْعَ   ةُ لبَييد :كَليمَ   :رَبُ صَلَّى اللُ عَلَيْهي وَسَلَّمَ قاَلَ: أَشْعَرُ كَليمَة  تَكَلَّمَتْ بِي

  الَل باَطيلُ لَ كُلُّ شَيْء  مَا خَ   أَلَ 
248 – Абу Ҳурайра розияллоҳу анҳудан ривоят қилинишича, Набий соллаллоҳу алайҳи ва саллам 

шундай деганлар: “Араблар айтган энг яхши (ёки нозик маъноли) сўз Лабиднинг сўзидир: 

Огоҳ бўлинглар! Аллоҳдан бошқа ҳамма нарса ботилдир78. 

Шарҳ. Юқоридаги шеърнинг давомида “Ҳамма неъматлар шубҳасиз завол топувчидир”, дейилган. 

Ривоят қилинишича, Усмон ибн Мазъун розияллоҳу анҳу “Ҳамма неъматлар шубҳасиз завол 

топувчидир” деган жумлани эшитганида “Лабид ёлғон айтибди”, деган. Кейин байтнинг давомини 

эшитгач, “Рост айтибди”, деган. Яъни, шеърда дунё неъматлари кўзда тутилаётганини билган79. 

 

ثَ نَا – ٢٤٩ ثَ نَا مَرْوَانُ بْنُ  ،أَحَْْدُ بْنُ مَنييع   حَدَّ ، عَنْ عَمْريو بْني الشَّرييدي، دي الرَّحَْْني الطَّائيفييِّ  بْني عَبْ اللي  عَبْدي  ، عَنْ  مُعَاوييةََ حَدَّ
ِّ صَلَّى الُل عَلَيْهي وَسَلَّمَ فَ عَنْ أبَييهي قاَلَ  ائَةَ قاَفي  شَدْتهُُ أنَْ : كُنْتُ ريدْفَ النَّبِي ، كُلَّمَا أنَْشَدْتهُُ يَة  مينْ قَ وْلي أمَُيَّةَ بْني مي  أَبِي الصَّلْتي الث َّقَفييِّ

ُّ صَلَّى اللُ عَلَيْهي وَسَلَّمَ:  َ النَّبِي ُّ صَ  الَ فَ قَ  ،بَ يْتًا :يَ عْني  ،ائةًَ تهُُ مي شَدْ حَتََّّ أنَْ  هييهي،بَ يْتًا قاَلَ لِي  .لَّى اللُ عَلَيْهي وَسَلَّمَ: إينْ كَادَ ليَُسْليمُ النَّبِي
249 – Амр ибн Шарид отасидан ривоят қилади: “Мен уловда Набий соллаллоҳу алайҳи ва 

саллам орқаларига мингашиб кетаётгандим. Шунда Умайя ибн Абу Салт Сақафий шеъридан юз 

байт айтдим. Ҳар сафар бир байт айтганимда Набий соллаллоҳу алайҳи ва саллам то юз байтга 

етгунича: “Давом этавер”, дердилар. Ўшанда Набий соллаллоҳу алайҳи ва саллам: “У мусулмон 

бўлишига оз қолибди”, дегандилар80. 

Шарҳ. Бир куни Шарид розияллоҳу анҳу уловда Набий соллаллоҳу алайҳи ва саллам орқаларига 

мингашиб кетаётганида жоҳилият даври шоири Умайя ибн Абу Салт Сақафий шеъридан юз байт ўқиди. 

Ҳар сафар бир байт тугалланганида Пайғамбаримиз алайҳиссалом “Яна ўқи”, деб айтардилар. Шу тарзда 

Шарид юз байт шеър айтган. 

Умайя ибн Абу Салт Аллоҳни улуғловчи, У Зотга ҳамду санолар айтувчи, қайта тирилишни зикр 

этувчи шеърлар ёзган. Набий соллаллоҳу алайҳи ва саллам даъватлари унга етиб борган. Ҳатто мусулмон 

бўлишига жуда оз қолган. Лекин имонсиз ҳолида ўлган. 

 

ثَ نَا – ٢٥٠ دٌ الْمَعْنََّ وَ  – ر  إيسْْاَعييلُ بْنُ مُوسَى الْفَزَارييُّ، وَعَلييُّ بْنُ حُجْ  حَدَّ ثَ نَا عَبْدُ الرَّحَْْ لَ قاَ –  وَاحي ني بْنُ أَبِي : حَدَّ
نْبَ راً في لُل عَلَيْهي وَسَلَّمَ يَضَعُ  صَلَّى االلي  رَسُولُ  انَ قاَلَتْ: كَ  الزِّناَدي، عَنْ هيشَامي بْني عُرْوَةَ، عَنْ أبَييهي، عَنْ عَائيشَةَ  سَّانَ بْني ثاَبيت  مي  ليَ

دي يَ قُومُ عَلَيْهي قاَئيمًا رُ عَنْ رَسُولي اللي الْمَسْجي  ،وَسَلَّمَ  صَلَّى الُل عَلَيْهي للي ا: يُ نَافيحُ عَنْ رَسُولي الَ قَ أَوْ  ،سَلَّمَ لَيْهي وَ  عَ  صَلَّى اللُ ، يُ فَاخي
رُ عَ أَ  ،ا يُ نَافيحُ حي الْقُدُسي مَ نَ بيرُو سَّاحَ  يُ ؤَيِّدُ إينَّ اللَ صَلَّى الُل عَلَيْهي وَسَلَّمَ:  رَسُولُ اللي  وَيَ قُولُ   صَلَّى الُل عَلَيْهي نْ رَسُولي اللي وْ يُ فَاخي
 .وَسَلَّمَ 

250 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

Ҳассон ибн Собит учун масжидда бир минбар қўйдирардилар. У ўша минбарда туриб Расулуллоҳ 

                                                 
78 248 – ҳадис санади ҳасан, матни саҳиҳ. 

Бу ҳадисни Бухорий (3841, 6147, 6489) ва Муслим (2256) “Саҳиҳайн”да, Термизий (2849) ва Ибн Можа (3757) 

“Сунан”да, Аҳмад “Муснад”да (2/248, 391, 393), Ибн Ҳиббон “Саҳиҳ”да (5783), Абу Нуайм “Ҳилятул авлиё”да (7/201) ривоят 

қилган. 
79 Қаранг: Божурий. Ал-Мавоҳибул ладуния. – Б. 404. 
80 249 – санади ҳасан. 

Бу ҳадисни Муслим “Саҳиҳ”да (2255), Ибн Можа “Сунан”да (3758), Бухорий “Ал-Адабул муфрад”да (799, 869), Ибн 

Ҳиббон “Саҳиҳ”да (5782), Табароний “Кабир”да (7237) ривоят қилган. 

соллаллоҳу алайҳи ва саллам хислатларини эсларди ёки у зот шаънларини ҳимоя қиларди. 

Расулуллоҳ соллаллоҳу алайҳи ва саллам: “Албатта, Аллоҳ – модомики Расулуллоҳ соллаллоҳу 

алайҳи ва салламни ҳимоя қилар ёки хислатларини зикр этар экан – Ҳассонни Руҳул қудс билан 

қувватлайди”, деб айтардилар81”. 

Шарҳ. “Руҳул қудс” деганда Жаброил алайҳиссалом кўзда тутилади. Чунки у қалблар ҳаёти 

бўлмиш ваҳийни олиб тушган. 

Ҳадис мазмунига кўра, Расулуллоҳ соллаллоҳу алайҳи ва саллам Масжидун набавийда шоирлари 

Ҳассон ибн Собит розияллоҳу анҳу учун махсус минбар қўйдирардилар. Ҳассон ўша минбарга чиқиб, 

шеър айтарди: Пайғамбаримиз алайҳиссаломнинг гўзал хислатларини, мақтовга лойиқ жиҳатларини зикр 

қиларди, у зот шаънларига айтилган нолойиқ гапларга раддия бериб, мушрикларни ҳажв қиларди. Шунда 

Набий соллаллоҳу алайҳи ва саллам: “Ҳассон менинг хислатларимни эслар ёки мени душманлардан 

ҳимоя қилар экан, Аллоҳ уни Жаброил алайҳиссалом билан қувватлайди, яъни, унга балоғатли 

жавобларни илҳом қилади, тўғри сўзлашга тавфиқ беради, уни душманлар азиятидан сақлайди”, 

дердилар. 

Демак, Исломни мақташ, Расулуллоҳ соллаллоҳу алайҳи ва салламни ҳимоя қилиш мақсадида 

шеър ёзиш ва айтиш савобли ишдир. Шунингдек, маъноси гўзал, лафзлари тўғри бўлса, масжидда шеър 

айтиш жоиз саналади. 

 

ثَ ناَ – ٢٥١  ائيشَةَ ، عَنْ عَ ، عَنْ أبَييهي، عَنْ عُرْوَةَ بِي الزِّناَدي أَ ابْنُ  ثَ نَا: حَدَّ قاَلَ  إيسْْاَعييلُ بْنُ مُوسَى، وَعَلييُّ بْنُ حُجْر   حَدَّ
هَا يَ اللُ عَن ْ ثْ لَهُ  رَضي ِّ صَلَّى اللُ عَلَيْهي وَسَلَّمَ مي  .عَني النَّبِي

251 – Бизга Исмоил ибн Мусо ва Али ибн Ҳужр ҳадис айтди, бизга Ибн Абу Зинод отасидан, у 

Урвадан, у Оишадан, Оиша эса Расулуллоҳ соллаллоҳу алайҳи ва салламдан шунга ўхшаш ҳадис айтди82. 

Шарҳ. Бу ҳадис лафз ва маъно жиҳатидан аввалгисига ўхшайди. Фақат санадда бир оз фарқ бор. 

Уни келтиришдан мақсад ҳадисни қувватлаш, асоси борлигини таъкидлашдир. 

 

38-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ ТУНГИ 

СУҲБАТ ҲАҚИДА АЙТГАН СЎЗЛАРИ 
(Унда 2 та ҳадис бор: 252-253) 

 

Шарҳ. “Тунги суҳбат” деганда кеч кирганидан бир оз ўтиб қилинадиган суҳбат назарда тутилади. 

Аслида Расулуллоҳ соллаллоҳу алайҳи ва саллам кечқурун гаплашиб ўтиришдан қайтарганлар. Магар 

киши ўз аҳли аёли билан гаплашиши бундан мустасно. 

Ярим тунгача фойдасиз мавзуларда гаплашиб ўтириш, кеч ётиб, кеч туриш номаъқул ишлардан 

саналади. Динимизда вақтли уйқуга ётиб, вақтли туриш тавсия этилади. Мана шунда кишининг иши 

унумли бўлади, ибодатлари вақтида бажарилади. Агар алламаҳалгача суҳбатлашиб ёки бемаъни 

томошалар кўриб, ярим тунда уйқуга ётилса, бомдод намози қазо бўлади, инсон яхши ухламагани учун 

ишларида ҳам барака бўлмайди. 

Бу бобда киши жуфти ҳалоли билан суҳбат қуриши, аёлларнинг ўзаро суҳбати билан боғлиқ икки 

ривоят келтирилган. 

 

ثَ نَا – ٢٥٢ ثَ نَا أبَوُ النَّضْري  ،الَْسَنُ بْنُ صَبَّاح  الْبَ زَّارُ  حَدَّ ثَ نَا أبَوُ عَقييل  الث َّقَفييُّ  ،حَدَّ ، عَنْ مَُُاليد ، : عَبْدُ اللي حَدَّ  بْنُ عَقييل 
، عَنْ عَائيشَةَ  ِّ، عَنْ مَسْرُوق  لَة  نيسَاءَهُ حَدييثاً، فَ قَالَتي امْرأَةٌَ  اللي قاَلَتْ: حَدَّثَ رَسُولُ  عَني الشَّعْبِي  صَلَّى الُل عَلَيْهي وَسَلَّمَ ذَاتَ ليَ ْ

                                                 
81 250 – санади заиф. Чунки Абдураҳмон ибн Абу Зинод тафаррудда заифдир. 

Бу ҳадисни Абу Довуд (5015) ва Термизий (2846) “Сунан”да, Аҳмад “Муснад”да (6/72), Ҳоким “Мустадрак”да (3/487), 

Бағавий “Шарҳус сунна”да (3408) ривоят қилган. 
82 251 – санади заиф. Бундан аввалги ҳадис тахрижига қаранг. 

ن ْهُنَّ: كَأَنَّ الَْدييثَ حَدييثُ خُراَفَةَ  فَمَكَثَ  ،لييَّةي مينْ عُذْرَةَ، أَسَرَتْهُ الْيْنُّ في الْْاَهي  ةُ؟ إينَّ خُراَفَةَ كَانَ رَجُلً فَ قَالَ: أتََدْرُونَ مَا خُراَفَ  ؟مي
اَ رأََى فييهيمْ مينَ الَ فَكَانَ يَُُدِّثُ النَّ  ،نْسي ، ثَُُّ رَدُّوهُ إيلََ الإي فييهيمْ دَهْراً ، فَ قَالَ النَّاسُ: حَدييثُ خُراَفَةَ اسَ بي يبي  .عَاجي

252 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

тунларнинг бирида завжаларига бир ҳикоя айтиб бердилар. Шунда улардан бири: “Бу ҳикоя 

Хурофа ҳикоясига ўхшар эканми?” деди. У зот сўрадилар: “Хурофа нималигини биласизларми? 

Хурофа узралик бир киши эди. Жоҳилият даврида жинлар уни асир олишганди. (Хурофа) жинлар 

орасида узоқ муддат турди. Кейин уни инсонлар орасига қайтаришди. (Хурофа жинлар) орасида 

кўрган ажиб нарсалари ҳақида одамларга сўзлаб берарди. Шунда одамлар: “Хурофа ҳикояси”, деб 

айтишарди83”. 

Шарҳ. “Хурофа” Ямандаги машҳур Узра қабиласидан бўлган бир кишининг исмидир. Жоҳилият 

даврида жинлар уни асир олишганди (Ўша вақтларда жинлар инсонларни ўғрилаб кетиши кўп 

кузатиларди). Хурофа жинлар орасида анча вақт турди. Кейин уни одамларга қайтариб беришган. 

Хурофа кўзи билан кўрган ажойибу ғаройиб нарсалари ҳақида қабиладошларига сўзлаб берарди. Унинг 

гапи рост эди, лекин одамлар бу ҳақида аввал эшитишмаганди. Шунинг учун Хурофанинг ҳикоясидан 

таажжубга тушишарди. Агар шунга ўхшаш ажиб, ишониш қийин ҳикояларни эшитиб қолишса, 

“Хурофанинг ҳикояси”, деб қўйишарди. Мана шу гап эл оғзига тушиб, тасдиқланмаган ёки ишониш 

қийин ҳар қандай хабар “хурофа(т)” дейиладиган бўлди. Биздаги “хурофот” сўзи асли мана шундан келиб 

чиққан. 

 

УММУ ЗАРЪНИНГ ҲАДИСИ 
 

Қуйидаги ҳадис муҳаддислар орасида “Умму Зарънинг ҳадиси” номи билан машҳур бўлган. Гарчи 

у “Шамоил” китобининг 38-боби таркибига кирса ҳам, алоҳида сарлавҳа билан ажратилади. Зеро, аҳли 

илмлар унга эътибор билан қарашган. Ҳатто Қози Иёз раҳматуллоҳи алайҳ мана шу ҳадисни шарҳлаб 

алоҳида китоб ёзган. Ибн Ҳажар Асқалоний эса “Фатҳул борий”да мазкур ҳадис мазмунини батафсил 

ёритиб берган. Келинг, Оиша розияллоҳу анҳо онамиздан ривоят қилинган ажойиб ҳадиснинг таржимаси 

ва шарҳи билан танишамиз. 

 

ثَ نَا – ٢٥٣ يهي عَبْدي اللي وَةَ، عَني أَ ني عُرْ شَامي بْ هي نْ عييسَى بْنُ يوُنُسَ، عَ  أَخْبَ رَناَ ،عَلييُّ بْنُ حُجْر   حَدَّ ةَ، عَنْ عُرْوَةَ،  بْني عُرْوَ خي
هينَّ يَكْتُمْنَ   لَ دْنَ أَنْ اقَ وَتَ عَ فَ تَ عَاهَدْنَ  ،عَنْ عَائيشَةَ قاَلَتْ: جَلَسَتْ إيحْدَى عَشْرَةَ امْرأَةًَ   . شَيْئًا مينْ أَخْبَاري أزَْوَاجي

 .فَ يُ نْتَ قَلُ  ُ  سْيَيٌْ  وَلَ  ُ  فَ يُ رْتَ قَى،سَهْلٌ  ، لَ عَلَى رأَْسي جَبَل  وَعْر   ،ي لَْمُ جََُل  غَث  ولََ: زَوْجي فَ قَالَتي الُ 
ي لَ   ذكُْرْ عُجَرَهُ وَبَُِرَهُ. أذَكُْرْهُ أَ هُ، إينْ ذَرَ أَ  رَهُ، إينِّ أَخَافُ أَنْ لَ خَب َ  أثُييُ  قاَلَتي الثَّانييَةُ: زَوْجي

ي الْعَشَنَّقُ، إينْ أنَْطيقْ أطُلََّقْ، وَإينْ قاَلَتي الثَّاليثَةُ   عَلَّقْ.كُتْ أُ أَسْ  : زَوْجي
اَمَةَ، لَ قاَلَتي الرَّابيعَةُ  ي كَلَيْلي تِي  . سَآمَةَ وَلَ  افَةَ مََ  لَ ر ، وَ  ق َ  حَر  وَلَ : زَوْجي

ي إينْ دَخَلَ فَ  دَ، وَلَ قاَلَتي الْْاَميسَةُ: زَوْجي  مَّا عَهيدَ.عَ سْأَلُ يَ  هيدَ، وَإينْ خَرجََ أَسي
، ، وَإينْ شَريبَ اشْتَفَّ ي إينْ أَكَلَ لَفَّ ، وَ اضْطَجَ  ني وَإي  قاَلَتي السَّاديسَةُ: زَوْجي .يوُليجُ الْكَفَّ لييَ عْلَ  لَ عَ الْتَفَّ  مَ الْبَثَّ

ي عَيَاياَءُ  .لَ  ، أَوْ جََُعَ كُلًّ وْ فَ لَّكي اءٌ، شَجَّكي أَ لَهُ دَ   دَاء  كُلُّ ،  طبََاقاَءُ  – أَوْ غَيَاياَءُ  – قاَلَتي السَّابيعَةُ: زَوْجي  كي

                                                 
83 252 – санади заиф. Чунки Мужолид ибн Саид заиф ровий. 

Бу ҳадисни Аҳмад “Муснад”да (6/157) ривоят қилган. Қаранг: “Туҳфатул ашроф”, 17628-ҳадис; “Ал-Муснадул 

жомеъ”, 17039-ҳадис. 

ي نَةُ: زَوْجي .رْنَ وَالرِّيحُ رييحُ زَ  ،الْمَسُّ مَسُّ أرَْنَب   :قاَلَتي الثَّامي  ب 
ي رَفييعُ الْعيمَادي  عَةُ: زَوْجي  لنَّادي.بَ يْتي مينَ اقَرييبُ الْ  ،لرَّمَادي  اعَظييمُ  ،طَوييلُ النِّجَادي  ،قاَلَتي التَّاسي

ي مَاليكٌ  رَةُ: زَوْجي رٌ مينْ ذَ  ؟وَمَا مَاليكٌ  ،قاَلَتي الْعَاشي ، قلَييلَ كَثيياَتُ بيلٌ  إي ، لَهُ ليكي مَاليكٌ خَي ْ ، إيذَا سْيَعْنَ تُ الْمَ  الْمَبَاريكي سَاريحي
زْهَري أيَْ قَنَّ أنَ َّهُنَّ هَوَاليكُ.  صَوْتَ الْمي
؟ أَ  ،ي أبَوُ زَرعْ  قاَلَتي الْاَدييةََ عَشْرَةَ: زَوْجي  حَتْ ، وَبََِّحَني فَ بَجي  عَضُدَيَّ  مينْ شَحْم  ، وَمَلَ ليي  أذُُنََّ  مينْ حُ ناَسَ وَمَا أبَوُ زَرعْ 

ي، وَجَدَني في أَهْلي غُنَ يْمَة  بيشي  ، فَعينْدَهُ أَ ئيس  وَ أَطييط  وَدَاهييل  وَ لي صَ فَجَعَلَني في أهَْ  ،ق  َُ إيلََِّ نَ فْسي وَأرَْقُدُ  ،أقَُ بَّحُ  ولُ فَلَ قُ مُنَق 
 .وَأَشْرَبُ فَأتََ قَمَّحُ  ،فَأتََصَبَّحُ 

 .سَاحٌ فَ هَا عُكُومُهَا رَدَاحٌ، وَبَ يْت ُ  ؟!فَمَا أمُُّ أَبِي زَرعْ   ،أمُُّ أَبِي زَرعْ  
، فَمَا ابْنُ أَبِي زَرعْ    .فْرَةي راَعُ الَْْ هُ ذي تُشْبيعُ ، وَ شَطْبَة   مَضْجَعُهُ كَمَسَلِّ  ؟!ابْنُ أَبِي زَرعْ 

، فَمَا بينْتُ أَبِي زَرعْ   اَلْءُ كيسَائيهَ هَا، مي مِّ وَطَوْعُ أُ  ،طَوْعُ أبَييهَا ؟!بينْتُ أَبِي زَرعْ   .ا، وَغَيْظُ جَارَتِي
، فَمَا جَارييةَُ أَبِي زَرعْ   يشًا تََْلُ لَ تَ نَا تَ نْقييثاً، وَ ثُ مييَ تُ نَ قِّ  ا، وَلَ بْثييثً ا ت َ ثُّ حَدييثَ نَ تَ بُ  لَ  ؟!جَارييةَُ أَبِي زَرعْ   . بَ يْتَ نَا تَ عْشي

تي خَصْريهَا بيرُمَّانَ تَ يْْي، فَهْدَيْني، يَ لْعَبَاني مينْ تََْ ني لَاَ كَالْ وَلَدَا هَاوْطاَبُ تَُْخَضُ، فَ لَقييَ امْرأَةًَ مَعَ الَتْ: خَرجََ أبَوُ زَرعْ  وَالَ قَ 
 مينْ كُلِّ راَئيحَة  زَوْجًا، وَأعَْطاَني  احَ عَلَيَّ نَ عَمًا ثرَييًّا،طِّيًّا، وَأرََ خَذَ خَ ، وَأَ سَرييًّا، ركَيبَ شَرييًّا بَ عْدَهُ رَجُلً هَا، فَ نَكَحْتُ فَطلََّقَني وَنَكَحَ 

، فَ لَوْ جََُعْتُ كُلَّ شَيْء  أَ  ، وَميييي أهَْلَكي .غَرَ آني ا بَ لَغَ أَصْ انييهي مَ عْطَ وَقاَلَ: كُليي أمَُّ زَرعْ   يَةي أَبِي زَرعْ 
هَا قاَلَتْ عَائيشَةُ  يَ اللُ عَن ْ  .رعْ  مِّ زَ  لَكي كَأَبِي زَرعْ  لُ كُنْتُ سَلَّمَ:  وَ لَيْهي عَ   صَلَّى اللُ : فَ قَالَ لِي رَسُولُ اللي رَضي

253 – Оиша розияллоҳу анҳодан ривоят қилинади: “Ўн бир нафар аёл (бир мажлисда) йиғилиб, 

ўз эрлари ҳолатидан ҳеч нарсани яширмасликка келишиб, аҳдлашиб олишди. 

Биринчиси деди: “Менинг эрим чиқиш қийин бўлган тоғ чўққисидаги ориқ туя гўштидир. 

(У ерга кўтарилиш) осонмаски, чиқилса. (Гўшти) семизмаски, (уйга) олиб кетилса...” 

Иккинчиси деди: “Мен эримнинг сирларини ошкор этмайман. (Унинг сирларидан 

биронтасини) қолдирмайман, деб қўрқаман. Агар зикр қилсам, ҳамма нуқсон-камчиликларини 

айтиб юбораман”. 

Учинчиси деди: “Эрим жуда новча. Агар гапирсам, талоқ қилинаман. Агар сукут сақласам, 

муаллақ қолдириламан”. 

Тўртинчиси деди: “Менинг эрим Тиҳома тунига ўхшайди: иссиқ ҳам, совуқ ҳам эмас. 

Қўрқиш ҳам, зерикиш (ёки нафратланиш) ҳам йўқ”. 

Бешинчиси деди: “Менинг эрим (уйга) кирса, қоплон бўлади. (Кўчага) чиқса, шер бўлади. 

Ўзи билган нарсалар ҳақида сўрамайди”. 

Олтинчиси деди: “Менинг эрим (таом) еса, (барини) еб тугатади. (Ичимлик) ичса, (бир томчи 

ҳам) қолдирмасдан ичади. Агар ухласа, қаттиқ ўралиб олади. Ҳолатни (яъни, ғам-андуҳ ёки 

касаллигини) билиш учун қўл тиқиб ҳам кўрмайди”. 

Еттинчиси деди: “Менинг эрим ожиз – ёки табиати оғир – ва аҳмоқдир. Ҳар бир дард унинг 

учун дард. (Агар урса,) жароҳат етказади ёки у ер-бу ерингни синдиради. Ё бўлмаса, ҳам жароҳат 

етказади, ҳам синдиради”. 

Саккизинчиси деди: “Эримнинг ушлаши қуённинг ушлашидек. Ҳиди эса зарнаб ўсимлиги 

ҳидидек”. 

Тўққизинчиси деди: “Эримнинг устуни баланд, қиличбанди узун, кули кўп, уйи йиғин 

ўтказиладиган жойга яқин”. 

Ўнинчиси деди: “Эрим моликдир. Молик нималигини биласизларми? Молик мана 

шуларнинг барчасидан яхши. Унинг кўп ётадиган, кам ўтлайдиган туялари бор. Агар улар чолғу 

овозини эшитишса, сўйилишларини аниқ билишади”. 

Ўн биринчиси деди: “Менинг эрим Абу Заръдир. Абу Заръ нима? У қулоғимга тақинчоқлар 

тақди, елкамни ёғ билан тўлдирди. У мени хурсанд қилди. Нафсим ҳам мендан хурсанд бўлди. Абу 

Заръ мени кам қўйлари бор, қийинчиликдаги бир оилада топди. Кейин мени от ва туялари бор, дон 

янчувчи ва пўстини ажратувчиларга эга бир оилага олиб келди. Унинг олдида гапирсам, дакки 

эшитмасдим. Ухласам, тонггача ётардим. (Ичимлик) ичсам, тўйгунимча ичардим. 

Абу Зарънинг онаси. Абу Зарънинг онаси нима? Унинг бўғчаси (ёки хуржуни) катта, уйи 

кенг. 

Абу Зарънинг ўғли. Абу Зарънинг ўғли нима? Унинг тўшаги пўстлоғи артилган хурмо 

навдасига ўхшайди. Қўзининг қўли уни тўйдиради. 

Абу Зарънинг қизи. Абу Зарънинг қизи нима? Ота-онасига итоаткор, (дуркунлигидан) либоси 

тўлиб туради, кундошини куйдиради. 

Абу Зарънинг жорияси. Абу Зарънинг жорияси нима? У бизнинг сўзимизни сира ёймайди, 

таомимизни бузмайди (ёки ташмаламайди), уйимизни чанг-ғуборга тўлдирмайди”. 

У деди: “Бир куни Абу Заръ (ташқарига) чиқди. Ўшанда сутлар сероб эди. Кутилмаганда бир 

аёлни учратиб қолди. Унинг иккита, қоплондек боласи бор эди. Улар оналари бели остидаги икки 

анорни ўйнашарди. (Абу Заръ) ўшанда мени талоқ қилиб, унга уйланди. Мен ундан кейин таг-тугли 

бир кишига турмушга чиқдим. У чопағон от минди, хаттий (камон) олди, мен томон жуда кўп 

чорваларни ҳайдаб келди ва уларнинг ҳар биридан бир жуфтдан менга бериб, “Эй Умму Заръ, еб-

баҳраманд бўл, аҳлингга ҳам бер”, деб марҳамат қилди. Агар мен ўша киши берган ҳамма нарсани 

(бир жойга) йиғсам, Абу Зарънинг кичкина идишига ҳам етмайди”. 

Оиша розияллоҳу анҳо деди: “Расулуллоҳ соллаллоҳу алайҳи ва саллам менга: “Сенга худди 

Абу Заръ Умму Заръга қилганидек (муомалада) бўламан”, дедилар84”. 

Шарҳ. Бу ривоятни Оиша розияллоҳу анҳо онамиз Пайғамбаримиз соллаллоҳу алайҳи ва салламга 

айтиб берганлар. У зот Оиша онамизга қулоқ солганлар. Бунда у зотнинг Оиша онамизга нисбатан меҳр-

муҳаббатлари, ҳурматлари кўринади. 

Ривоятда айтилишича, ўн бир нафар аёл бир жойга йиғилиб, мақтов ёки танқид бўлишидан қатъи 

назар, ўз эрлари хабарини беркитмасдан рўй-рост айтишга келишиб олишди. Улар орасида кимдир эрини 

мақтади, кимдир ёмонлади. Яна кимдир эрининг ижобий ва салбий томонларини баравар зикр қилди. 

Биринчиси деди: “Менинг эрим чиқиш қийин бўлган тоғ чўққисидаги ориқ туя гўштидир. 

(У ерга кўтарилиш) осонмаски, чиқилса. (Гўшти) семизмаски, (уйга) олиб кетилса...” 

Аёл бу билан эридан кам яхшилик кўришига ишора қилмоқда. У эрини туя гўштига ўхшатяпти. 

Туя гўшти чандирроқ бўлади. Устига-устак туя ориқ бўлса, гўштини чайнаш қийин. Етмаганига баланд 

тоғ устида бўлса, масала янада чигаллашади. Чунки, тоққа чиқиш осон бўлсайди, гўштни уйга олиб 

кетсалар. Туя гўшти семиз бўлсайди, унга эришишни истасалар. Агар гўшт семиз ва юмшоқ бўлганида 

одамлар қанча қийин бўлса ҳам тоққа кўтарилиб, уни олиб тушишарди. 

Аёлнинг бу ташбеҳидан биламизки, эри унга беэътибор, унга нисбатан қўпол муомалада бўлади. 

Иккинчиси деди: “Мен эримнинг сирларини ошкор этмайман. (Унинг сирларидан 

биронтасини) қолдирмайман, деб қўрқаман. Агар зикр қилсам, ҳамма нуқсон-камчиликларини 

айтиб юбораман”. 

Бу аёл эрининг айблари жуда кўп. Шунинг учун уни тилга олмасликни лозим топди. Агар нуқсон-

камчиликларини айтадиган бўлса, гап чўзилиб кетади. 

Аслида ўн бир нафар аёл ўз эрларининг ҳеч бир сирини қолдирмай гапиришга келишиб 

олишганди. Аммо бу хотин мухтасар жумла билан чекланди, тафсилотларга киришмади. Чунки, оиласи 

бузилиб, ўзи бева, болалар етим қолишидан қўрқди, оқибатини ўйлаб иш қилди. 

Учинчиси деди: “Эрим жуда новча. Агар гапирсам, талоқ қилинаман. Агар сукут сақласам, 

муаллақ қолдириламан”. 

                                                 
84 253 – санади саҳиҳ. 

Бу ҳадисни Бухорий (5189) ва Муслим (2448) “Саҳиҳайн”да Ҳишом ибн Урва йўли орқали ривоят қилган.  

Яъни, эримнинг бўйи жуда узун, лекин ақли йўқ, оғир-вазмин ҳам эмас. Агар унинг хабарини, 

қиладиган ишларини айтсам, талоғимни беради. Агар индамай юраверсам, масалам осиб қўйилади, ҳал 

этилмай қолиб кетади. 

“Муаллақ қолдириш” деганда аёлни зулм билан ушлаш туриш кўзда тутилади. Бундай аёлнинг эри 

бор, бироқ эр бўлиб, эрлик қилмайди, аёли ҳуқуқларини поймол этади. Ўзи эрлик қила олмаганига яраша 

талоқ қилиб, бошқасига турмушга чиқишига ҳам йўл қўймайди. 

Тўртинчиси деди: “Менинг эрим Тиҳома тунига ўхшайди: иссиқ ҳам, совуқ ҳам эмас. 

Қўрқиш ҳам, зерикиш (ёки нафратланиш) ҳам йўқ”. 

Тўртинчи аёл эрини Тиҳома тунига ўхшатяпти. Бу билан унинг табиати мўътадил, муомаласи, 

эътибори ўртачалигига ишора қиляпти. Хулқи гўзаллиги учун бу аёл эридан хавфсирамайди, эри билан 

ўтирса, зерикиб қолмайди. 

Бешинчиси деди: “Менинг эрим (уйга) кирса, қоплон бўлади. (Кўчага) чиқса, шер бўлади. 

Ўзи билган нарсалар ҳақида сўрамайди”. 

Яъни, бу аёлнинг эри уйга қоплон бўлиб киради, кўчага шер бўлиб чиқади. Бу нима дегани? 

У уйига кирса, карамда, оиласига яхши муомалада худди қоплондек бўлади. Уйдан ташқарига 

чиқса, шердек жасур бўлиб қолади. Бағрикенглигидан майда нарсалар ҳақида сўраб ўтирмайди. 

Айримлар бу васфни мақтов ва танқидга бўлишган. Яъни, эри шижоатда шерга ўхшайди. Аммо 

уйига келса, уйқудан бошқа нарсани билмайди, уйдаги кам-кўстлар, оила аъзоларига нима кераклиги 

билан иши бўлмайди. 

Олтинчиси деди: “Менинг эрим (таом) еса, (барини) еб тугатади. (Ичимлик) ичса, (бир томчи 

ҳам) қолдирмасдан ичади. Агар ухласа, қаттиқ ўралиб олади. Ҳолатни (яъни, ғам-андуҳ ёки 

касаллигини) билиш учун қўл тиқиб ҳам кўрмайди”. 

Бу аёлнинг гапига қараганда, эри уйига кирса, қорнидан бошқа ғами бўлмайди. Овқатланаётганида 

олдидаги ҳамма нарсани битта қўймай еб битиради, ҳеч нарса қолдирмайди. Ичимликни охирги 

томчисигача ичади. Агар уйқуга ётса, кўрпани бир ўзи ёпиб олади, аёли ҳақида қайғурмайди. 

Хотинининг аҳволи қандайлиги билан қизиқмайди, унга меҳр кўрсатмайди, ҳазиллашмайди, нима касали 

ёки ҳожати борлиги билан иши йўқ. 

Еттинчиси деди: “Менинг эрим ожиз – ёки табиати оғир – ва аҳмоқдир. Ҳар бир дард унинг 

учун дард. (Агар урса,) жароҳат етказади ёки у ер-бу ерингни синдиради. Ё бўлмаса, ҳам жароҳат 

етказади, ҳам синдиради”. 

Яъни, жинсий тарафдан ожиз, табиати оғир, ақлсиз киши. Сизлар санаган ҳамма айблар эримда 

бор. Агар урадиган бўлса, бошни ёради ёки бирон аъзони синдиради. Истаса, унисиям, бунисиниям 

қилади. 

Саккизинчиси деди: “Эримнинг ушлаши қуённинг ушлашидек. Ҳиди эса зарнаб ўсимлиги 

ҳидидек”. 

Бу аёл сўзига кўра, эрининг танаси латиф, юмшоқ, доим тоза бўлиб юради. Ҳиди зарнаб 

ўсимлигидек хушбўй. 

Мазкур аёл бу билан эрини мақтамоқда. Аслида ҳаммадаям қандайдир айб бўлади, аммо чиройли 

муомала ва гўзал хулқ олдида унча-мунча камчилик кўринмайди. 

Тўққизинчиси деди: “Эримнинг устуни баланд, қиличбанди узун, кули кўп, уйи йиғин 

ўтказиладиган жойга яқин”. 

“Устуни баланд” деганда уйнинг катталиги, кенглиги, яъни, инсоннинг меҳмондўстлиги кўзда 

тутилади. Меҳмонлар бемалол сиғиши, ёзилиб ўтиришлари учун уй катта ва шинам қилиб қурилади. 

“Қиличбанди узун” деганда киши бўйи узунлиги, қолаверса, жасур ва паҳлавонлиги назарда 

тутилади. 

“Кули кўп” дейишидан унинг уйига меҳмонлар кўп келишини билиб оламиз. Чунки, меҳмон 

келганида ўчоққа ўт ёқилиб, овқат пиширилади. Тўхтовсиз меҳмон келаверса, кўп овқат тайёрланади. 

Натижада ўчоқнинг кули ҳам кўпайиб кетади. 

“Уйи йиғин ўтказиладиган жойга яқин” деганда эса қавм йиғиладиган жойга яқин ерда иморат 

қургани назарда тутилган. Токи ҳамма унинг уйини кўрсин, ташриф буюриб, меҳмон бўлсин. Буларнинг 

ҳаммаси тўққизинчи аёл эри шаънига айтилган мақтовдир. 

Ўнинчиси деди: “Эрим моликдир. Молик нималигини биласизларми? Молик мана 

шуларнинг барчасидан яхши. Унинг кўп ётадиган, кам ўтлайдиган туялари бор. Агар улар чолғу 

овозини эшитишса, сўйилишларини аниқ билишади”. 

Яъни, эримнинг жуда кўп мол-мулки бор. У нимага эгалигини биласизларми? Эрим сизларнинг 

хаёлингизга келган нарсалардан афзалроқ ёки унинг мулки тўққизинчи аёлнинг эриникидан кўпроқ. 

Эримнинг анча туяси бор. Улар кам ўтлайди, аксар ҳолларда туялар ётадиган жойда бўлади. Эримнинг 

меҳмонлари кўп. Агар улар келиб қолса, туя сўяди. Меҳмон келса, уйда чолғу асбоблари чалинади. Буни 

эшитган туялар шубҳасиз сўйилишларини билишади. 

Ўн биринчиси деди: “Менинг эрим Абу Заръдир. Абу Заръ нима? У қулоғимга тақинчоқлар 

тақди, елкамни ёғ билан тўлдирди. У мени хурсанд қилди. Нафсим ҳам мендан хурсанд бўлди. Абу 

Заръ мени кам қўйлари бор, қийинчиликдаги бир оилада топди. Кейин мени от ва туялари бор, дон 

янчувчи ва пўстини ажратувчиларга эга бир оилага олиб келди. Унинг олдида гапирсам, дакки 

эшитмасдим. Ухласам, тонггача ётардим. (Ичимлик) ичсам, тўйгунимча ичардим”. 

Ўн биринчи аёл эрини ўз исми билан эмас, куняси, яъни фарзанди исмига “Абу” қўшиб 

номлашидан эрининг олийжаноб, яхши инсон эканини, аёлнинг эрига муҳаббатли бўлганини билиб 

оламиз. 

Яъни, эрим Абу Заръдир. Абу Заръ кимлигини биласизларми? У мени зеб-зийнат билан безаган, 

қулоқларимга тақинчоқлар тақиб қўйган, озиқ-овқат билан бекаму кўст таъминлаган эди. Эрим мени 

жуда хурсанд қилган, кўнглимни олган, уйда ҳар тарафдан кенглик қилиб берган эди. У мени хотин 

қилиб олганида жуда фақир хонадонда яшардик, озгина қўйимиз бўларди, машаққатда кун кечирардик. 

Кейин мен билан оила қуриб, чорвалари кўплигидан от ва туялар овози эшитилиб турадиган бир 

хонадонга олиб келди. Бу оиланинг дон янчийдиган, уни бошоғидан ажратадиган хизматкорлари бор эди. 

Бу ерда менинг ўз ўрним, обрўъ-эътиборим бор. Агар гапирсам, биров мени айбламасди, менга дакки 

бермасди. Ухласам, хизматкорлар етарлигидан тонггача ётардим. Истаган ичимлигимни тўйгунимча 

ичардим. Кўнглим нимани истаса, шуни қилардим. 

“Абу Зарънинг онаси. Абу Зарънинг онаси нима? Унинг бўғчаси (ёки хуржуни) катта, уйи 

кенг”. 

Абу Зарънинг онаси ҳам бор эди. Унинг нарсалар солинадиган хуржуни жуда катта, уйи кенг эди. 

Бу унинг мол-мулки кўп бўлганини билдиради. 

“Абу Зарънинг ўғли. Абу Зарънинг ўғли нима? Унинг тўшаги пўстлоғи артилган хурмо 

навдасига ўхшайди. Қўзининг қўли уни тўйдиради”. 

Абу Зарънинг ўғли ҳам бор эди. Унинг ётоғи пўстлоғи артилган хурмо навдасига ўхшарди. Яъни, 

кичкина эди. У кам овқат ерди. Бир қўзининг қўли қорнини тўйдирарди. 

“Абу Зарънинг қизи. Абу Зарънинг қизи нима? Ота-онасига итоаткор, (дуркунлигидан) 

либоси тўлиб туради, кундошини куйдиради”. 

Абу Зарънинг қизи ҳам бор эди. У хулқи гўзаллиги учун ота-онасига итоаткор эди. Фаровон 

хонадонда яшагани, еб-ичишдан камчилиги бўлмагани учун бадани гўштдор эди. Шунинг учун кийган 

либоси тўлиб турарди. Агар у бирон хонадонга келин бўлиб тушса, кундошларини куйдирарди. Чунки 

унинг кўриниши чиройли, хулқи гўзал эди. 

“Абу Зарънинг жорияси. Абу Зарънинг жорияси нима? У бизнинг сўзимизни сира ёймайди, 

таомимизни бузмайди (ёки ташмаламайди), уйимизни чанг-ғуборга тўлдирмайди”. 

Абу Зарънинг бир жорияси ҳам бор эди. У одобли, диёнатли эди. Шунинг учун уйдаги гапларни 

кўчага олиб чиқмасди, таомимизни бузмас, молларимизни текширмас, ундан бирон нарса олмас эди. 

Уйни топ-тоза сақларди, чанг тўпланишига йўл қўймасди. 

У деди: “Бир куни Абу Заръ (ташқарига) чиқди. Ўшанда сутлар сероб эди. Кутилмаганда бир 

аёлни учратиб қолди. Унинг иккита, қоплондек боласи бор эди. Улар оналари бели остидаги икки 

анорни ўйнашарди. (Абу Заръ) ўшанда мени талоқ қилиб, унга уйланди. Мен ундан кейин таг-тугли 

бир кишига турмушга чиқдим. У чопағон от минди, хаттий (камон) олди, мен томон жуда кўп 

чорваларни ҳайдаб келди ва уларнинг ҳар биридан бир жуфтдан менга бериб, “Эй Умму Заръ, еб-

баҳраманд бўл, аҳлингга ҳам бер”, деб марҳамат қилди. Агар мен ўша киши берган ҳамма нарсани 

(бир жойга) йиғсам, Абу Зарънинг кичкина идишига ҳам етмайди”. 

Бир куни Абу Заръ ташқари чиқди. Ўша вақтда чорвалар елини сутга тўлган эди. Бехосдан бир 

аёлни учратиб қолди. Унинг қоплондек иккита боласи бор эди. Улар оналари бели тагидаги икки анорни 

ўйнашарди. Ҳалиги аёл Абу Заръни ўзига ром қилди, қалби унга мойил бўлди. Натижада Умму Заръни 

талоқ қилиб, ўша аёлга уйланди. Шундан кейин Умму Заръ насл-насабли, обрўъ-эътиборли бир одамга 

турмушга чиқди. У киши бўйи баланд от минарди, урушда қатнашиш учун қўлига хаттий камон оларди, 

иззат-икром қилиб Умму Заръ олдига турфа чорвалар ҳайдаб келарди. Ўша чорваларнинг ҳар бир 

туридан иккитадан берарди. “Эй Умму Заръ, булардан истаганингча е, оила аъзоларингга ҳам бер!” деб 

хотамтойлик қиларди. Лекин, иккинчи эр инъом этган нарсалар бир ерга тўпланса, Абу Заръ берган 

нарсалар олдида ҳеч нарса бўлмай қоларди. Бу Абу Заръ шаънига айтилган мақтовдир. 

Одатда, талоқ қилинган аёл эрининг фақат салбий томонларини гапиради. Умму Заръ эса ундай 

қилмади. Эрига муҳаббати кучлилигидан унинг ижобий тарафларини тилга олди, Абу Заръни мақтади. Бу 

ҳам Умму Зарънинг одобидан, аввалги эрига меҳри, садоқати кучлилигидан даракдир. 

Оиша розияллоҳу анҳо деди: “Расулуллоҳ соллаллоҳу алайҳи ва саллам менга: “Сенга худди 

Абу Заръ Умму Заръга қилганидек (муомалада) бўламан”, дедилар”. 

Яъни, Абу Заръ аёли Умму Заръни талоқ қилишидан аввал қандай ҳурмат қилган, иззат-икром 

кўрсатган бўлса, мен ҳам сенга худди шундай муносабатда бўламан. 

 

39-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ УЙҚУЛАРИ 

ҲАҚИДА КЕЛГАН РИВОЯТЛАР 
(Унда 7 та ҳадис бор: 254-260) 

 

Шарҳ. Уйқу Аллоҳ таолонинг Ягоналигига, қудрати чексизлигига, бутун коинотни бошқариб 

туришига далолат қилади. Қуръони каримда бундай дейилган: “Унинг оятларидан (яна бири) кечаси ва 

кундузи ухлашларингиз (яъни, уйқуда чарчоқларингиз чиқиб, ором олишингиз) ҳамда (кундузлари) 

Унинг фазлидан (ризқ-рўз) исташингиздир. Албатта бунда тинглайдиган – англайдиган қавм учун 

оят-ибратлар бор” (“Рум” сураси, 23-оят). 

Уйқу Аллоҳ таоло берган неъмат, бандаларга кўрсатилган раҳматдир. Уйқу билан танага тетиклик 

киради, инсон бардам бўлади. Уйқунинг инсон ҳаётида тутган ўрни беқиёс. Шу билан бирга уйқу ўлим ва 

охиратни эслатади. Мўмин банда уйқудан олдин ва кейин маълум дуоларни ўқийди, зикрлар айтади. 

Имом Термизий бу бобда Расулуллоҳ соллаллоҳу алайҳи ва саллам уйқулари билан боғлиқ айрим 

ривоятларни жамлаган, у зот уйқуга ётишдан олдин, уйқудан тургандан кейин ўқиган дуоларини 

келтирган. 

 

ثَ نَا – ٢٥٤ ثَ نَا عَبْدُ الرَّحَْْني  ،مَُُمَّدُ بْنُ الْمُثَ نََّّ  حَدَّ ثَ نَا إيسْ حَ  ،ي  دي نُ مَهْ بْ حَدَّ  بْني ، عَنْ عَبْدي اللي بِي إيسْحَاقَ راَئييلُ، عَنْ أَ دَّ
َّ صَلَّى الُل عَلَيْهي وَ  :يزَييدَ، عَني الْبَ راَءي بْني عَازيب   هي الَ هُ الْ عَهُ وَضَعَ كَفَّ يُ  مَضْجَ نَ إيذَا أَخَذَ مَ كَاسَلَّ أَنَّ النَّبِي يَْنَي، وَقاَلَ: يُمْنََّ تََْتَ خَدِّ

 .رَبِّ قيني عَذَابَكَ يَ وْمَ تَ ب ْعَثُ عيبَادَكَ 
254 – Бароъ ибн Озиб розияллоҳу анҳудан ривоят қилинишича, Набий соллаллоҳу алайҳи ва 

саллам тўшакка ётмоқчи бўлсалар ўнг кафтларини юзларининг ўнг тарафига қўйиб, “Робби қиний 

ъазаабака явма табъасу ъибаадак”, деб айтардилар85. 

Шарҳ. Ривоятда келган дуо маъноси: “Эй Раббим, бандаларингни (ҳисоб қилиш учун) қайта 

тирилтирадиганинг кунда мени азобингдан асра”. 

Бу ривоятда уйқуга ётишдан аввал қилинадиган учта амал зикр қилинган: 

1. Ўнг томони билан ётиш. 

2. Ўнг кафтини ўнг юзига қўйиш. 

3. Ётишдан олдин “Робби қиний ъазаабака явма табъасу ъибаадак”, деб дуо қилиш. 

Савол: Уйқудан олдин нима учун қиёмат куни қайта тирилиш, ундаги ҳисоб-китоб эсланади? 

                                                 
85 254 – санади саҳиҳ. 

Бу ҳадисни Аҳмад “Муснад”да (4/300, 301), Насоий “Амалул явми вал-лайла”да (755) ривоят қилган. 

Жавоб: Чунки уйқу кичик ўлимга, уйғониш эса қайта тирилишга ўхшайди. Қолаверса, уйқу 

инсонга ўлимни эслатади. Ўлимдан кейин қайта тирилиш, маҳшаргоҳга тўпланиш ва ҳисоб-китоб бўлади. 

Шунинг учун уйқуга ётишдан аввал мана шу дуони ўқиш мақсадга мувофиқдир. 

 

ثَ نَا – ٢٥٥ ثَ نَا عَبْدُ  ،مَُُمَّدُ بْنُ الْمُثَ نََّّ  حَدَّ ثَ نَ حَ  ،الرَّحَْْني حَدَّ ، يْدَةَ، عَنْ عَبْدي اللي  عُب َ بِي إيسْحَاقَ، عَنْ أَبِي أَ ائييلُ، عَنْ ا إيسْرَ دَّ
ثْ لَهُ وَقاَلَ: يَ وْمَ تََْمَعُ عيبَادَكَ   .مي

255 – Бизга Муҳаммад ибн Мусанно ҳадис айтди, бизга Абдураҳмон ҳадис айтди, бизга Исроил 

Абу Исҳоқдан, у Абу Убайдадан, у эса Абдуллоҳдан шунга ўхшаш ҳадис айтди ва: “Бандаларингни 

йиғадиганинг кунда (мени азобингдан асра)”, деди86. 

Шарҳ. “Шунга ўхшаш” деганда ҳадис аввали кўзда тутилган. Ҳадисдаги битта лафзда фарқ бор. 

Бундан олдинги дуода “қайта тирилтирадиганинг” дейилган бўлса, бу ерда “йиғадиганинг” деб 

келтирилган. Қиёмат куни иккала иш содир бўлади. Аввал ўликлар қайта тирилтирилади. Сўнг 

маҳшаргоҳга йиғилади. Аллоҳ таоло ўша куни юзимизни ёруғ қилсин! 

 

ثَ نَا – ٢٥٦ ثَ نَا  ،نَ مَُْمُودُ بْنُ غَيْلَ  حَدَّ ثَ نَاحَ  ،عَبْدُ الرَّزَّاقي حَدَّ نْ ريبْعييِّ بْني دي الْمَليكي بْني عُمَيْ ، عَ انُ، عَنْ عَبْ سُفْيَ  دَّ
ُّ صَلَّى الُل عَلَيْهي وَسَلَّمَ  ، عَنْ حُذَيْ فَةَ قاَلَ: كَانَ النَّبِي راَش  قَظَ  أمَُوتُ وَأَحْيَا، وَ هي قاَلَ: اللَّهُمَّ بياسْيْكَ ى إيلََ فيراَشي ذَا أَوَ  إي حي إيذَا اسْتَ ي ْ

 .ورُ ا بَ عْدَمَا أمََاتَ نَا وَإيليَْهي النُّشُ الَْمْدُ للي الَّذيي أَحْيَانَ قاَلَ: 
256 – Ҳузайфа розияллоҳу анҳудан ривоят қилинади: “Набий соллаллоҳу алайҳи ва саллам 

тўшакларига ётмоқчи бўлсалар: “Аллоҳумма бисмика амувту ва аҳя”, дердилар. Агар (уйқудан) 

уйғонсалар: “Алҳамдулиллааҳиллазий аҳянаа баъдамаа амаатанаа ва илайҳин-нушувр”, 

дердилар87”. 

Шарҳ. Ривоятда келган икки дуонинг маъноси: 

1. “Аллоҳумма бисмика амувту ва аҳя” – “Эй Аллоҳ, Сенинг исминг билан ўламан ва тириламан”. 

2. “Алҳамдулиллааҳиллазий аҳянаа баъдамаа амаатанаа ва илайҳин-нушувр” – “Барча ҳамду 

санолар бизни ўлдирганидан кейин тирилтирган Аллоҳга хосдир. Қайтиш Унинг ҳузуригадир”. 

Эътибор берилса, бу ўринда уйқу ўлимга, уйғониш қайта тирилишга ўхшатилмоқда. 

Мўмин-мусулмон инсон доим Аллоҳни зикр қилишга муҳтож. Хусусан, ухлашдан олдин, 

тургандан кейин Раббини эсласа, У Зотга ҳамду санолар айтса, шукр қилган бўлади. Зеро, уйқудан соғ-

омон туриш ҳам неъмат, ҳам имконият. Уйқуга ётиб, қайтиб турмайдиганлар, уйқусида ўтиб 

қоладиганлар қанча88. Шунинг учун уйғонганда бизни соғ-омон турғизган Аллоҳга ҳамду санолар 

айтамиз. Шунда кунимиз зикруллоҳ билан бошланади, амалларимиз баракали бўлади. 

 

ثَ نَا – ٢٥٧ ثَ نَا الْمُفَضَّلُ بْنُ فَضَالَةَ، عَ  ،قُ تَ يْبَةُ بْنُ سَعييد   حَدَّ أرُاَهُ عَني الزُّهْرييِّ، عَنْ عُرْوَةَ، عَنْ عَائيشَةَ  :نْ عُقَيْل  حَدَّ
لَة  كَانَ رَسُولُ اللي قاَلَتْ:   هي كُلَّ ليَ ْ  أَحَدٌ : قُلْ هُوَ اللُ جََُعَ كَفَّيْهي فَ نَ فَثَ فييهيمَا، وَقَ رأََ فييهيمَا ، صَلَّى اللُ عَلَيْهي وَسَلَّمَ إيذَا أَوَى إيلََ فيراَشي

                                                 
86 255 – санади заиф. Чунки санад узилиб қолган: Абу Убайда (Омир ибн Абдуллоҳ ибн Масъуд) отасидан ҳадис 

эшитмаган. Мазкур ривоят санадини саҳиҳ лиғайриҳ, деганлар ҳам бор. 

Бу ҳадисни Ибн Можа “Сунан”да (3877), Аҳмад “Муснад”да (1/394, 400, 414, 443), Насоий “Ас-Сунанул кубро”да 

(756), Ибн Абу Шайба “Мусаннаф”да (9/76, 77, 10/251), Табароний “Дуо”да (248) ривоят қилган. 
87 256 – санади саҳиҳ. 

Бу ҳадисни Бухорий “Саҳиҳ”да (6312, 6325, 7394), Абу Довуд (5049), Термизий (3417), Ибн Можа (3880) ва Доримий 

(2689) “Сунан”да, Аҳмад “Муснад”да (5/385, 387, 397), Ибн Абу Шайба “Мусаннаф”да (9/71, 10/247) ривоят қилган. 
88 Агар уйқудан турмайдиган, ухлаган ҳолида вафот этадиган бўлса, Аллоҳнинг зикри охирги амали бўлади. 

Ухлашдан олдин бу дуони ўқиш ҳикматларидан бири шу, дейилади. 



39 

 

نْ قُلْ أعَُوذُ بيرَبِّ الْفَلَقي وَقُلْ أعَُوذُ بيرَبِّ النَّاسي ثَُُّ مَسَحَ بِييمَا مَا اسْتَطاَعَ مينْ جَسَديهي، يَ بْدَأُ بِيي وَ  مَا رأَْسَهُ وَوَجْهَهُ وَمَا أقَ ْبَلَ مي
 .ثَ مَرَّات  ، يَصْنَعُ ذَليكَ ثَلَ جَسَديهي 

257 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

ҳар тунда ўринларига ётмоқчи бўлсалар икки кафтларини бир қилиб, уларга енгил пуфлардилар. 

Кейин кафтларига “Ихлос”, “Фалақ”, “Нос” сураларини ўқирдилар. Сўнг кафтларини (қўллари) 

етганича бутун баданларига суртардилар. Аввал бошларидан, юзларидан ва олд тарафларидан 

бошлардилар. Бу (ишни) уч марта қилардилар89”. 

Шарҳ. Ривоят мазмунига кўра, уйқуга ётишдан олдин икки кафт жамланиб, унга енгил пуфланади. 

Кейин “Қул” билан бошланувчи учта сура: “Ихлос”, “Фалақ”, “Нос” суралари ўқилади. Уларни ўқиб 

бўлгач, аввал бошга, кейин юзга, ундан кейин олд тарафнинг юздан пастки қисмларига, сўнг орқа 

тарафга қўл етганича, либос устидан уч марта суртилади90. Иложи бўлса, кафт бутун баданга 

текказилади. 

Расулуллоҳ соллаллоҳу алайҳи ва саллам ҳадисда айтилган ишни ҳар тунда қилардилар, деярли 

қолдирмасдилар. Ҳатто касал бўлиб қолганларида Оиша розияллоҳу анҳо онамизга айтиб, ўзларига дам 

солдирардилар. Бундан чиқди, уйқудан олдин “Ихлос”, “Фалақ”, “Нос” сураларини ўқиб, ўзига дам 

солишнинг фойдаси катта экан. Ким мана шу суннатга амал қилса, шайтондан ҳимояланади, иблис унга 

яқинлаша олмайди. Чунки мазкур суралар сабабидан илоҳий қўрғон ичида бўлади. Қолаверса, унга 

зарарли ҳашаротлар азият етказмайди. 

Ҳар кеча ушбу сураларни ўқиб, дам солиш билан бирга уларнинг мазмун-моҳиятини ўқиб-ўрганиб 

олинса, нур устига нур бўлади. Чунки маъносини билган одам сураларни тушуниб, ихлос билан ўқийди, 

мустаҳкам ақида секин-аста қалбига сингади. Қуръон мазмунини тушуниб ўқиш билан тушунмасдан 

ўқиш орасида катта фарқ бор. 

 

ثَ نَا – ٢٥٨ ثَ نَا عَبْدُ الرَّحَْْني بْنُ  ،مَُُمَّدُ بْنُ بَشَّار   حَدَّ ثَ نَا سُفْيَ حَ  ،ي   مَهْدي حَدَّ ، عَني انُ، عَنْ سَلَمَةَ بْني كُهَيْ دَّ ، عَنْ كُرَيْب  ل 
 : ةي، فَ قَامَ وَصَلَّى ولَََْ آذَنهَُ بيالصَّلَ لٌ فَ ، فَأتَاَهُ بيلَ مَ نَ فَخَ انَ إيذَا ناَخَ، وكََ نَ فَ   حَتََّّ  صَلَّى الُل عَلَيْهي وَسَلَّمَ ناَمَ أَنَّ رَسُولَ اللي ابْني عَبَّاس 

 .وَفي الَْدييثي قيصَّةٌ  ،يَ تَ وَضَّأْ 
258 – Ибн Аббос розияллоҳу анҳудан ривоят қилинишича, Расулуллоҳ соллаллоҳу алайҳи ва 

саллам ухладилар, ҳатто хуррак отдилар. У зот ухласалар хуррак отардилар. Шунда Билол келиб, 

намозга азон айтди. У зот ўша заҳоти (ўринларидан) туриб, намоз ўқидилар, лекин таҳоратни 

янгиламадилар. Бу ҳадис борасида қисса бор91. 

Шарҳ. Расулуллоҳ соллаллоҳу алайҳи ва саллам чуқур уйқуга кетсалар овоз чиқарардилар. Бир 

сафар ухладилар, ҳатто хуррак отдилар. Шунда муаззин Билол розияллоҳу анҳу келиб, бомдод намозига 

азон айтди. Пайғамбаримиз алайҳиссалом туриб, икки ракат намоз ўқидилар, лекин таҳоратни 

янгиламадилар. Чунки у зотнинг кўзлари ухласа ҳам қалблари уйғоқ бўларди. 

Бу ҳақида 265-ҳадисда батафсилроқ маълумот берилган. Уни мавриди келганида ўрганамиз. 

 

                                                 
89 257 – санади саҳиҳ. 

Бу ҳадисни Бухорий “Саҳиҳ”да (5017, 6319), Абу Довуд (5056), Термизий (3402) ва Ибн Можа (3875) “Сунан”да, 

Аҳмад “Муснад”да (6/116, 154) ривоят қилган. 
90 Аслида бир марта пуфлаш билан мақсад ҳосил бўлади. Аммо суннатга мувофиқ, амаллар уч марта бажарилади. 
91 258 – санади саҳиҳ. 

Бу ҳадисни Бухорий “Саҳиҳ”да (138, 183, 698), Термизий “Сунан”да (232), Аҳмад “Муснад”да (1/220, 234, 242), Ибн 

Ҳиббон “Саҳиҳ”да (2579, 2592, 2626), Табароний “Кабир”да (12165, 12172, 12184) ривоят қилган. 

ثَ نَا – ٢٥٩ ثَ نَا عَفَّانُ  ،إيسْحَاقُ بْنُ مَنْصُور   حَدَّ ثَ نَا  ،حَدَّ ، عَنْ أنََ مَةَ، عَنْ ثَ نُ سَلَ بْ ادُ حََّْ حَدَّ أَنَّ رَسُولَ  :سي بْني مَاليك  ابيت 
هي قاَلَ: اللي  َ لهَُ وَلَ آوَاناَ، فَكَمْ مِيَّنْ لَ وَ ناَ وكََفَا ،عَمَنَا وَسَقَاناَ الَّذيي أَطْ مْدُ للي لَْ ا صَلَّى الُل عَلَيْهي وَسَلَّمَ كَانَ إيذَا أَوَى إيلََ فيراَشي   كَافي

 .مُؤْويي
259 – Анас ибн Молик розияллоҳу анҳудан ривоят қилинишича, Расулуллоҳ соллаллоҳу алайҳи ва 

саллам тўшакка ётмоқчи бўлсалар: “Алҳамдулиллааҳиллазий атъаманаа ва сақонаа, ва кафаанаа 

ва ааваанаа, факам миммал-лаа каафия лаҳув ва лаа муъвий”, деб айтардилар92. 

Шарҳ. Ривоятдаги дуонинг маъноси: “Барча ҳамду санолар бизни таомлантирган, ичирган, бизга 

кифоя қилган, бошпана берган Аллоҳга хосдир. Кифоя қилувчиси, бошпана берувчиси йўқ қанчадан-

қанча (мавжудотлар) бор”. 

Барча ҳамду санолар Аллоҳга хос. У Зот бизни таомлантиради. Еган таомимиз жисмимизга қувват 

бўлади. Ичган ичимлигимиз билан чанқоғимиз қонади. Аллоҳ таоло биз ташвиш чекаётган ишларга 

кифоя қилувчи, унга эришишмизда ёрдам берувчи, ғанимлар ёмонлигидан асровчи Зотдир. Аллоҳ таоло 

бизга бошпана беради. Биз уйимизга кириб, таскин топамиз, хотиржам дам оламиз. Дунёда бошпанаси 

йўқ, очиқ жойларда тунайдиган, турли ерларни вақтинча бошпана тутадиган қанчадан-қанча жонзотлар 

бор. Аллоҳ таоло бу борада ҳам биз инсонларни афзал қилиб қўйган. Бунинг учун Парвардигоримизга 

ҳамду санолар айтамиз, шукр қиламиз. 

 

ثَ نَا – ٢٦٠ ثَ نَا سُلَيْ  ،يُّ سَيُْْ بْنُ مَُُمَّد  الَْرييري الُْ  حَدَّ ثَ نَا ،ب  نُ حَرْ مَانُ بْ حَدَّ ، عَنْ بَكْري بْني حُْيَْد   حََّْادُ بْنُ سَلَمَةَ، عَنْ  حَدَّ
ِّ، عَنْ عَبْدي اللي  عَبْدي اللي  ، عَنْ أَبِي قَ تَ الْمُزَني َّ أَنَّ النَّ  ادَةَ: بْني رَباَح  قِّهي إيذَا عَرَّسَ بيلَ  لُل عَلَيْهي وَسَلَّمَ كَانَ  صَلَّى ابِي : اضْطَجَعَ عَلَى شي يْل 

 .هي لَى كَفِّ عَ هُ نَصَبَ ذيراَعَهُ وَوَضَعَ رأَْسَ  :يَْنَي، وَإيذَا عَرَّسَ قُ بَ يْلَ الصُّبْحي الَ 
260 – Абу Қатода розияллоҳу анҳудан ривоят қилинишича, Набий соллаллоҳу алайҳи ва саллам 

сафарда кечаси тунаш учун бирон жойда қўним топсалар ўнг томонлари билан ётардилар. Агар 

тонгдан бир оз аввал бирон жойда қўним топсалар билакларини тикка қилиб, бошларини 

кафтлари устига қўярдилар93. 

Шарҳ. Расулуллоҳ соллаллоҳу алайҳи ва саллам сафарда бирон жойда тунасалар – дам олиш учун 

вақт бемалол бўлгани учун – ўнг тарафлари билан ёнбошлаб ётардилар. Агар таҳажжуд намозидан сўнг, 

тонг отишига оз қолганида ухламоқчи бўлсалар билакларини тикка қилиб, муборак бошларини кафтлари 

устига қўярдилар. Чунки бунда вақт оз бўлади. Бомдод намози ўтиб кетмаслиги учун одам сергак 

бўлиши, чуқур уйқуга кетиб қолмаслиги керак. 

Бу ривоятда қандай ҳолатларда бемалол ухлаш, қайси ўринда ҳушёр бўлиш лозимлиги ҳақида 

амалий кўрсатма бор. 

 

40-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ 

ИБОДАТЛАРИ ҲАҚИДА КЕЛГАН РИВОЯТЛАР 
(Унда 27 та ҳадис бор: 261-287) 

 

Шарҳ. Ибодат банда ўзини хор тутиб, хушуъ-хузуъ билан Аллоҳга юкинишидир. Ибодат умумий 

тушунча бўлса-да, бу ерда асосан Расулуллоҳ соллаллоҳу алайҳи ва саллам кечаси ўқиган намозлари 

ҳақидаги ривоятлар жамланган. Кундузи ўқиган нафл намозлари ҳақида ҳам маълумот берилган. 

 

                                                 
92 259 – санади саҳиҳ. 

Бу ҳадисни Муслим “Саҳиҳ”да (2715), Абу Довуд (5053) ва Термизий (3396) “Сунан”да, Аҳмад “Муснад”да (3/153, 

167, 253), Ибн Ҳиббон “Саҳиҳ”да (5540) ривоят қилган. 
93 260 – санади саҳиҳ. 

Бу ҳадисни Муслим (2715) ва Ибн Хузайма (2558) “Саҳиҳ”да, Аҳмад “Муснад”да (5/298, 309) ривоят қилган. 

ثَ نَا – ٢٦١  غييةَي بْني شُعْبَةَ قَةَ، عَني الْمُ عيلَ  ادي بْني ةَ، عَنْ زييَ وَانَ و عَ ثَ نَا أبَُ : حَدَّ قاَلَ  قُ تَ يْبَةُ بْنُ سَعييد  وَبيشْرُ بْنُ مُعَاذ   حَدَّ
يَ الُل عَنْهُ   ؟! وَقَدْ غَفَرَ اللُ فُ هَذَافَقييلَ لَهُ: أتََ تَكَلَّ  ،مَاهُ تَ فَخَتْ قَدَ تََّّ ان ْ مَ حَ  صَلَّى الُل عَلَيْهي وَسَلَّ قاَلَ: صَلَّى رَسُولُ اللي  رَضي

 .كُوراًدًا شَ أَكُونُ عَبْ  أفََلَ قاَلَ:  !رَ؟لَكَ مَا تَ قَدَّمَ مينْ ذَنْبيكَ وَمَا تأََخَّ 
261 – Муғийра ибн Шуъба розияллоҳу анҳудан ривоят қилинади: “Расулуллоҳ соллаллоҳу алайҳи 

ва саллам (шу қадар кўп) намоз ўқиганларидан ҳатто икки оёқлари шишиб кетди. Шунда у зотга: 

“Ўзингизни шунча қийнайсизми?! Ахир Аллоҳ аввалги ва кейинги гуноҳларингизни кечириб 

юборган-ку!” дейилди. Расулуллоҳ эса: “Шукр қилувчи банда бўлмайми?!” дедилар94. 

Шарҳ. Расулуллоҳ соллаллоҳу алайҳи ва саллам тунги намозда жуда узун сураларни ўқирдилар. 

Бир ракатнинг ўзида “Бақара” сурасини қироат қилардилар. Қиёмда узоқ вақт турганларидан оёқлари 

товони шишиб кетарди. Шунда айрим саҳобалар95 у зотга ачиниб: “Аллоҳ Қуръонда сизнинг аввалги ва 

кейинги гуноҳларингизни мағфират қилганини айтган бўлса ҳам ўзингизни шундай машаққатга 

қўясизми?” деб мурожаат қилишган. Пайғамбаримиз алайҳиссалом бўлсалар: “Шукр қилувчи банда 

бўлмайми?” деб саволга савол билан жавоб бердилар. Ҳа, барча гуноҳлар кечирилиши Аллоҳ таоло 

тарафидан улкан марҳаматдир. Бунга шукр қилиш керак. Шукр неъматни қалб билан эътироф этиш, 

Аллоҳга тил билан ҳамду сано айтиш, ибодат қилиш билан бўлади. Мана шу ҳақиқий шукр. 

Расулуллоҳдек зот шундай деганларидан кейин турли баҳоналар билан амални тарк этишга уриниш 

нақадар ўринсиз эканини бир мулоҳаза қилайлик. 

Расулуллоҳ соллаллоҳу алайҳи ва саллам энг тақводор, энг покиза, гуноҳлардан энг кўп тийилувчи 

зот бўлсалар ҳам беш вақт намоздан ташқари тунда кўп ва хўп ибодат қилардилар. Қиёмда узоқ 

турардилар. Рукуъ ва саждалари ўта гўзал суратда адо этардилар. Чунки Аллоҳнинг беҳисоб 

неъматларига шукр қилиш учун у зот ибодатни лозим тутганлар. Қуруқ ҳамд айтиш билан чекланиб 

қолмаганлар. Бунда биз учун буюк ибрат бор. 

 

ثَ نَا – ٢٦٢ لَمَةَ، عَنْ أَبِي ر و، عَنْ أَبِي سَ دي بْني عَمْ ى، عَنْ مَُُمَّ  مُوسَ ضْلُ بْنُ الْفَ  أَخْبَ رنَاَ ،أبَوُ عَمَّار  الُْسَيُْْ بْنُ حُرَيْث   حَدَّ
يَ الُل عَنْهُ  هُرَيْ رَةَ   :يلَ لَهُ: أتََ فْعَلُ هَذَا وَقَدْ جَاءَكَ قاَلَ: فَقي  ،تَريمَ قَدَمَاهُ  صَلِّي حَتََّّ لَّمَ يُ وَسَ   صَلَّى الُل عَلَيْهي قاَلَ: كَانَ رَسُولُ اللي  رَضي

 .كُوراًشَ كُونُ عَبْدًا أَ  فَلَ أَ : قاَلَ  !مَ مينْ ذَنْبيكَ وَمَا تأََخَّرَ؟ قَدْ غَفَرَ لَكَ مَا تَ قَدَّ اللَ  أَنَّ 
262 – Абу Ҳурайра розияллоҳу анҳудан ривоят қилинади: “Расулуллоҳ соллаллоҳу алайҳи ва 

саллам намоз ўқирдилар, ҳатто икки оёқлари ёрилиб кетган. Шунда у зотга: “Аллоҳ сизнинг 

аввалги ва кейинги гуноҳларингизни кечириб юборгани (ҳақида хабар) келган бўлса ҳам шундай 

қиласизми?!” дейилди. Расулуллоҳ эса: “Шукр қилувчи банда бўлмайми?!” дедилар96”. 

Шарҳ. Бу ривоятларни ўқиб, “Товон ёрилгунича намоз ўқиш суннат экан”, деган тушунча ҳосил 

бўлмаслиги керак. Бу ҳолат Пайғамбаримиз алайҳиссаломга хос. Уммат тоқати етганича тунги 

ибодатларни бажаради. Ҳар кимнинг ҳолати ҳар хил. Ибодатдан малолланмаслик, тана ва руҳга зарар 

етмаслиги лозим. Расулуллоҳ соллаллоҳу алайҳи ва саллам Аллоҳга ибодат қилишдан чарчамас, намоз 

ўқиб, чексиз ҳузур-ҳаловат туярдилар. Бироқ биз жисмоний ҳолатимизга қараб иш тутсак, мақсадга 

мувофиқ бўлади. Амалларнинг энг яхшиси оз бўлса ҳам, давомли бўлганидир. Бу ўринда Набий 

соллаллоҳу алайҳи ва саллам Абдуллоҳ ибн Амр розияллоҳу анҳуга берган кўрсатмаларини эслаш 

ўринли. 

                                                 
94 261 – санади саҳиҳ. 

Бу ҳадисни Бухорий (1130, 4836, 6471) ва Муслим (2819, ) “Саҳиҳайн”да, Термизий (412), Насоий (3/219) ва Ибн 

Можа (1419) “Сунан”да ривоят қилган. 
95 Бир ривоятда келтирилишича, бу гапни у зотга Умар ибн Хаттоб розияллоҳу анҳу айтган (Манба: Божурий, Ал-

Мавоҳибул ладуния. – Б. 441.). 
96 262 – санади ҳасан. 

Бу ҳадисни Ибн Хузайма “Саҳиҳ”да (1184) ривоят қилган. Қаранг: “Туҳфатул ашроф”, 15083-ҳадис; “Ал-Муснадул 

жомеъ”, 13152-ҳадис. 

ثَ نَا – ٢٦٣ ، عَني يُّ يَ بْنُ عييسَى الرَّمْلي يَُْ عَمِّي  دَّثَني حَ  ،يُّ لرَّمْلي اعييسَى بْنُ عُثْمَانَ بْني عييسَى بْني عَبْدي الرَّحَْْني  حَدَّ
، عَنْ أَبِي هُرَيْ رَةَ  ،عْمَشي الَ  يَ الُل عَنْهُ رَ  عَنْ أَبِي صَاليح  ومُ يُصَلِّي حَتََّّ تَ نْتَفيخَ الُل عَلَيْهي وَسَلَّمَ يَ قُ   صَلَّىاللي  لُ كَانَ رَسُو   قاَلَ:ضي

 .شَكُوراًبْدًا عَ أَكُونُ  أفََلَ قاَلَ:  !خَّرَ؟كَ وَمَا تأََ نْ ذَنْبي  مي  لَكَ مَا تَ قَدَّمَ فْعَلُ هَذَا وَقَدْ غَفَرَ اللُ ت َ  قَالُ لَهُ:فَ ي ُ  ،قَدَمَاهُ 
263 – Абу Ҳурайра розияллоҳу анҳудан ривоят қилинади: “Расулуллоҳ соллаллоҳу алайҳи ва 

саллам намоз ўқирдилар. (Қиёмда, рукуъда узоқ турганларидан) ҳатто икки оёқлари шишиб кетарди. 

У зотга: “Шундай қиласизми?! Ахир Аллоҳ сизнинг аввалги ва кейинги гуноҳларингизни кечириб 

юборган-ку!” деб айтиларди. Расулуллоҳ: “Шукр қилувчи банда бўлмайми?!” деганлар97”. 

Шарҳ. Бу ҳадис шарҳи билан юқорида танишдик. Имом Термизий ривоятни қувватлаш учун 

унинг турли йўллар орқали қилинган сийғаларини келтирган. 

 

ثَ نَا – ٢٦٤ ثَ نَا مَُُمَّدُ بْنُ جَعْفَر   ،مَُُمَّدُ بْنُ بَشَّار   حَدَّ  بْني يزَييدَ قاَلَ: سْوَدي بِي إيسْحَاقَ، عَني الَ ، عَنْ أَ عْبَةُ ثَ نَا شُ حَدَّ  ،حَدَّ
هَا سَألَْتُ عَائيشَةَ  يَ الُل عَن ْ  أَوَّلَ اللَّيْلي ثَُُّ يَ قُومُ، فإَيذَا  فَ قَالَتْ: كَانَ يَ نَامُ  ،يْلي للَّ سَلَّمَ بيايْهي وَ عَلَ   صَلَّى اللُ ةي رَسُولي اللي عَنْ صَلَ  رَضي

نَ  إينْ كَانَ جُنبًُا أفَاَضَ ذَانَ وَثَبَ، فَ ا سْيَعَ الَ فإَيذَ  أَهْليهي،لََّ بي  أَ كَانَ مينَ السَّحَري أَوْتَ رَ، ثَُُّ أتََى فيراَشَهُ، فإَيذَا كَانَ لَهُ حَاجَةٌ  عَلَيْهي مي
 .ةي تَ وَضَّأَ وَخَرجََ إيلََ الصَّلَ  مَاءي، وَإيلَّ الْ 

264 – Асвад ибн Язид айтади: “Мен Оиша розияллоҳу анҳодан Расулуллоҳ соллаллоҳу алайҳи 

ва салламнинг тунги намозлари ҳақида сўрадим. Шунда Оиша: “У зот туннинг аввалида ухлаб 

(дам олар), кейин (туриб намозда) қоим бўлардилар. Агар саҳар вақти кирса, витр қилардилар. 

Шундан сўнг ўринларига ётардилар. Агар ҳожатлари бўлса, аҳлларига яқинлашардилар. Азонни 

эшитсалар, сакраб ўринларидан турардилар. Жунуб бўлсалар, устиларидан сув қуярдилар. Акс 

ҳолда таҳорат қилиб, намозга чиқардилар”, деди98”. 

Шарҳ. Асвад ибн Язид раҳматуллоҳи алайҳ Оиша розияллоҳу анҳо онамиздан Пайғамбаримиз 

алайҳиссалом тунда ўқийдиган намозлари ҳақида сўраган. Демак, солиҳ салафлар суннатга эргашишга 

ўта ҳирисманд бўлишган. Зеро, суннатга амал қилиш учун аввал илм керак. Билиш учун савол берилади. 

Асваднинг саволидан кўзланган мақсад ҳам шу эди. 

Оиша розияллоҳу анҳога кўра, Набий соллаллоҳу алайҳи ва саллам туннинг аввалги қисмида, 

аниқроғи, хуфтон намозидан кейин ухлаб ҳордиқ чиқарардилар. Тун ярмидан ўтганида туриб, таҳорат 

олиб, намоз ўқирдилар. Таҳажжуд намозларини жуда узун ва комил суратда адо этардилар. Саҳар вақти 

яқинлашса, витр намозини ўқирдилар. Таҳажжуд ва витрни ўқиб бўлиб, бомдод вақти киргунича бир оз 

дам олардилар. Агар аҳли оилалари билан алоқа қилишга зарурат туғилса, эҳтиёжларини қондирардилар. 

Намозга эътиборлари ва муҳаббатлари кучлилигидан Билол азон айтганини эшитишлари билан сакраб 

ўринларидан турардилар. Уйқудан тургач, жунуб бўлсалар, ғусл қилардилар. Жунуб бўлмасалар, таҳорат 

олиб, одамлар билан бомдоднинг икки ракат фарзини ўқиш учун масжидга чиқардилар. 

 

ثَ نَا – ٢٦٥  .قُ تَ يْبَةُ بْنُ سَعييد ، عَنْ مَاليكي بْني أنََس   حَدَّ

                                                 
97 263 – санади ҳасан. 

Бу ҳадисни Ибн Можа “Сунан”да (1420) ривоят қилган. Қаранг: “Туҳфатул ашроф”, 12481-ҳадис; “Ал-Муснадул 

жомеъ”, 13151-ҳадис. 
98 264 – санади саҳиҳ. 

Бу ҳадисни Бухорий (1146) ва Муслим (739) “Саҳиҳайн”да, Насоий (3/218, 230) ва Ибн Можа (1365) “Сунан”да, 

Аҳмад “Муснад”да (6/63, 102, 109) ривоят қилган. 

ثَ نَا مَعْنٌ، عَ  ،نْصَارييُّ ثَ نَا إيسْحَاقُ بْنُ مُوسَى الَ وَحَدَّ  ،ح ، نْ مَ حَدَّ ، عَني ابْني ني سُلَيْمَانَ، عَنْ كُرَيْب  بْ رَمَةَ نْ مَْ عَ اليك 
 صَلَّى الُل عَلَيْهي  رَسُولُ اللي ادَةي، وَاضْطَجَعَ رْضي الْويسَ عَ طَجَعْتُ في لَ: فاَضْ قاَ أنََّهُ باَتَ عينْدَ مَيْمُونةََ وَهييَ خَالتَُهُ  :أنََّهُ أَخْبَ رَهُ  :عَبَّاس  

اَ، فَ نَا وَسَلَّمَ في  لَهُ بيقَلييل   ،يْلُ نْ تَصَفَ اللَّ ا إيذَا تََّّ  صَلَّى اللُ عَلَيْهي وَسَلَّمَ حَ مَ رَسُولُ اللي طوُلي قَظَ أَ  ،أوَْ قَ ب ْ ، فاَسْتَ ي ْ رَسُولُ وْ بَ عْدَهُ بيقَلييل 
لي عيمْرَانَ، ثَُُّ قاَمَ إيلََ شَن  مُعَلَّق  آ الْْوََاتييمَ مينْ سُورَةي ياَتي لآعَشْرَ اقَ رأََ الْ وَ ،  صَلَّى اللُ عَلَيْهي وَسَلَّمَ فَجَعَلَ يََْسَحُ الن َّوْمَ عَنْ وَجْهيهي اللي 

هَا، فأََحْسَنَ الْوُضُوءَ، ثَُُّ قاَمَ يُصَلِّي ن ْ : فَ قُمْ بْنُ عَ  للي اقاَلَ عَبْدُ  .فَ تَ وَضَّأَ مي  صَلَّى الُل عَلَيْهي سُولُ اللي ، فَ وَضَعَ رَ تُ إيلََ جَنْبيهي بَّاس 
يوَ    ركَْعَتَ يْْي، ثَُُّ ركَْعَتَ يْْي، ثَُُّ ركَْعَتَ يْْي، ثَُُّ تَ يْْي، ثَُُّ ركَْعَتَ يْْي، ثَُُّ صَلَّى ركَْعَ فَ  ،لَهَافَت َ ثَُُّ أَخَذَ بيأذُُني الْيُمْنََّ ف َ  ،سَلَّمَ يَدَهُ الْيُمْنََّ عَلَى رأَْسي

تَّ مَرَّات   قاَلَ  –ركَْعَتَ يْْي  يفَتَ يْْي، ثَُُّ خَرجََ فَصَلَّى امَ فَصَلَّى ركَْعَتَ يْْي خَفي مُؤَذِّنُ فَ قَ ءَهُ الْ تََّّ جَاحَ  ،، ثَُُّ اضْطَجَعَ أَوْتَ رَ  ثَُُّ  –مَعْنٌ: سي
 .الصُّبْحَ 

265 – Ибн Аббос розияллоҳу анҳу хабар қилишича, у (тунларнинг бирида) холаси Маймунаникида 

ётиб қолган. Шунда у ёстиқнинг энига бош қўйди, Расулуллоҳ соллаллоҳу алайҳи ва саллам эса 

бўйига бош қўйдилар. Расулуллоҳ соллаллоҳу алайҳи ва саллам ухладилар. Тун яримлаганида ёки 

ундан бир оз олдин ёки бир оз кейин уйқудан уйғондилар. Юзларидан уйқуни (қочириш учун) 

ишқалай бошладилар ва “Оли Имрон” сурасининг охирги ўн оятини ўқидилар. Кейин туриб, эски 

меш олдига бордилар, ундан (сув олиб) таҳорат қилдилар. Таҳоратни гўзал суратда бажардилар. 

Кейин намозда қоим бўлдилар”. Абдуллоҳ ибн Аббос айтади: “Мен у зот ёнларига турдим. 

Расулуллоҳ соллаллоҳу алайҳи ва саллам ўнг қўлларини бошимга қўйдилар. Кейин ўнг қулоғимни 

ушлаб, бурадилар. Шундан кейин икки ракат, кейин икки ракат, кейин икки ракат, кейин икки 

ракат, кейин икки ракат, кейин яна икки ракат намоз ўқидилар – Маън: “Олти марта”, деган –. 

Кейин витр ўқидилар. Шундан сўнг то муаззин келгунича ёнбошлаб ётдилар. У келганидан кейин 

туриб, икки ракат енгил намоз ўқидилар. Кейин чиқиб, (одамлар билан) бомдод намозини(нг 

фарзини) ўқидилар99”. 

Шарҳ. Ибн Аббос розияллоҳу анҳу Набий соллаллоҳу алайҳи ва саллам тунги ибодатларини кўзи 

билан кўриш мақсадида холаси100 – мўминлар онаси Маймуна розияллоҳу анҳоникида ётиб қолди. У 

кечаси Расулуллоҳ алайҳиссалом билан бирга ётди. Абдуллоҳ ёстиқнинг энига, Расулуллоҳ соллаллоҳу 

алайҳи ва саллам билан завжалари Маймуна эса узунасига бош қўйишди (Абдуллоҳ холасидан 

Расулуллоҳ уйғонганларида турғизишини илтимос қилди. Аммо Пайғамбаримиз алайҳиссалом намозга 

турганларида ўзи уйғонди). Расулуллоҳ тун яримлаганида уйғондилар. Уйқуни қочириш учун қўллари 

билан юзларини ишқаладилар. Кейин “Оли Имрон” сурасининг охирги оятларини – Аллоҳнинг зикри, у 

зот яратган нарсалар ҳақида фикр юритиш, гўзал суратда дуо-илтижо қилиш ҳақидаги оятларни тиловат 

қилдилар. Бу қалбда ибодатга хоҳиш уйғониши учун қилинади. Оятларни ўқиб бўлиб, эски меш олдига 

бордилар, муздек сувдан олиб таҳорат қилдилар. Таҳоратни гўзал суратда бажардилар. Кейин намоз 

ўқишни бошладилар. Шунда Абдуллоҳ ёнларига турди. Расулуллоҳ соллаллоҳу алайҳи ва саллам 

қўлларини Абдуллоҳнинг бошига қўйиб, ўнг қулоғидан енгил бурадилар. Кейин олти марта икки 

ракатдан, жами ўн икки ракат намоз ўқидилар. Охирида витр ўқидилар. Сўнг бомдод намозига қувват 

бўлсин, деб бир оз ёнбошладилар. Бир муддат ўтиб, муаззин Билол розияллоҳу анҳу азон айтди. Набий 

соллаллоҳу алайҳи ва саллам туриб, икки ракат енгил намоз, яъни, бомдод намозининг икки ракат 

суннатини ўқидилар. Кейин масжидга чиқиб, жамоат билан фарзни адо этдилар. 

Расулуллоҳ соллаллоҳу алайҳи ва саллам бомдод намозининг икки ракат суннатини, одатда, уйда 

ўқирдилар, унда қисқа суралар тиловат қилиб, енгил суратда адо этардилар. Биринчи ракатда “Кофирун”, 

иккинчи ракатда “Ихлос” сурасини зам сура сифатида қироат қилардилар. Маълумки, “Кофирун” ва 

“Ихлос” сураларида тавҳид масаласи баён этилган. У зот шомнинг икки ракат суннатида ҳам мазкур 

                                                 
99 265 – санади саҳиҳ. Бу ҳақида 258-ҳадис тахрижида маълумот берилган. 
100 Маймуна розияллоҳу анҳо онамиз Абдуллоҳ ибн Аббос розияллоҳу анҳунинг онаси Уммул Фазлнинг ота бир 

опасидир (Манба: Божурий. Ал-Мавоҳибул ладуния. – Б. 446.). 

сураларни тиловат қилардилар. Бундан мурод кун ва тун аввалини тавҳид, яъни, Аллоҳнинг Яккаю 

Ягоналиги ҳақидаги эътиқод билан бошлашдир. 

 

ثَ نَا – ٢٦٦ ثَ نَا وكَيي ،ءي كُرَيْب  مَُُمَّدُ بْنُ الْعَلَ   أبَوُ حَدَّ ُّ قَ رَةَ، عَني ابْني عَبَّاس  جَُْ  ةَ، عَنْ أَبِي شُعْبَ  عٌ، عَنْ حَدَّ الَ: كَانَ النَّبِي
 .عَةً كْ رَ ثَ عَشْرَةَ مَ يُصَلِّي مينَ اللَّيْلي ثَلَ وَسَلَّ  وآليهي  صَلَّى اللُ عَلَيْهي 

266 – Ибн Аббос розияллоҳу анҳудан ривоят қилинади: “Набий соллаллоҳу алайҳи ва саллам 

кечаси ўн уч ракат намоз ўқирдилар101”. 

Шарҳ. Пайғамбаримиз алайҳиссалом тунда неча ракат намоз ўқиганлари ҳақида турли ривоятлар 

келган. Айримларида тўққиз, айримларида ўн бир ёки ўн уч ракат деб айтилган. Бундан чиқди, у зот 

ҳолатга қараб турли миқдорда намоз ўқиганлар. Таҳажжуд намозлари ракати доим бир хил бўлмаган. 

 

ثَ ناَ – ٢٦٧ ثَ نَا أبَوُ عَوَانةََ، عَنْ  ،قُ تَ يْبَةُ بْنُ سَعييد   حَدَّ ، عَنْ عَائيشَةَ: وْفََ، عَنْ سَعْدي بْني هيشَاأَ راَرةََ بْني زُ ، عَنْ تَادَةَ ق َ حَدَّ م 
َّ صَلَّى اللُ عَلَيْهي وَسَلَّمَ كَانَ إي  نَاهُ صَلَّى مينَ الن َّهَاري ثينْتََْ عَشْرَةَ ركَْعَةً عَ كَ الن َّوْمُ، أَوْ غَلَبَتْهُ عَهُ مينْ ذَلي مَن َ  ،لي يْ ذَا لََْ يُصَلِّ بياللَّ أَنَّ النَّبِي  .ي ْ

267 – Оиша розияллоҳу анҳодан ривоят қилинишича, Набий соллаллоҳу алайҳи ва саллам тунда 

намоз ўқий олмасалар, у зотни бундан уйқу тўсса ёки икки кўзлари (яъни, уйқу) устун келса, 

кундузи ўн икки ракат намоз ўқирдилар102”. 

Шарҳ. Демак, Расулуллоҳ соллаллоҳу алайҳи ва саллам бирон сабаб билан тунги намозга тура 

олмасалар, қуёш чиққанидан пешингача бўлган вақт орасида ўн икки ракат намоз ўқирдилар. Ким 

шундай қилса, унга кечаси ибодат қилиш савоби ёзилади. 

Шуни ҳам айтиб ўтиш лозим: Набий соллаллоҳу алайҳи ва саллам тунги намозларга катта эътибор 

берганлар. Таҳажжуд намози у зотга вожиб эди. Умматга эса суннатдир. 

 

ثَ نَا أبَوُ أُسَامَةَ، عَنْ  ،ءي مَُُمَّدُ بْنُ الْعَلَ  ثَ نَاحَدَّ  – ٢٦٨ يي – نَ ابْنَ حَسَّا ني يَ عْ  –  هيشَام  حَدَّ ينَ، عَنْ أَبِي ، عَنْ مَُُمَّدي بْني سي
ِّ صَلَّى اللُ عَلَيْهي وَسَلَّمَ قاَلَ: إيذَا قاَمَ أَ   .تَ يْْي خَفييفَتَ يْْي تَهُ بيركَْعَ تَتيحْ صَلَ لْيَ فْ نَ اللَّيْلي ف َ كُمْ مي حَدُ هُرَيْ رَةَ عَني النَّبِي

268 – Абу Ҳурайра розияллоҳу анҳу Набий соллаллоҳу алайҳи ва салламдан ривоят қилади: “Агар 

биронтангиз тунда қоим бўлса, намозини енгил икки ракат билан бошласин103”. 

Шарҳ. Ким тунда ибодат қилиш учун турса, аввал икки ракат енгил намоз ўқийди. Яъни, 

“Фотиҳа”дан кейин қисқароқ сураларни қироат қилади. Бу билан киши кўзидан уйқу кетади, бадани 

тетиклашади. Кейинги ракатларда узун сураларни ўқийверади. Уйқудан тургач, баданга бирдан оғирлик 

тушмаслиги учун шундай йўл тутган маъқул. 

Айрим уламоларга кўра, шайтоннинг тугунлари ечилиши учун шундай қилинади. Банда кечаси 

туриб, Аллоҳни зикр қилса, битта тугун ечилади. Таҳорат олса, иккинчи тугун ечилади. Намоз ўқиса, 

учинчи тугун ҳам ечилади. Агар тунги намоз енгил икки ракат билан бошланса, барча тугунлар ечилиб, 

инсон келаси ракатларни шайтон таъсиридан холи тарзда адо этади. 

 

ثَ نَا – ٢٦٩  .قُ تَ يْبَةُ بْنُ سَعييد ، عَنْ مَاليكي بْني أنََس   حَدَّ
                                                 

101 266 – санади саҳиҳ. 

Бу ҳадисни Бухорий (1138) ва Муслим (764) “Саҳиҳайн”да, мусанниф “Жомеъ”да (442), Аҳмад “Муснад”да (1/228, 

324, 338), Ибн Хузайма “Саҳиҳ”да (1164), Ибн Абу Шайба “Мусаннаф”да (2/491), Таҳовий “Шарҳул маоний”да (1/286) ривоят 

қилган. 
102 267 – санади саҳиҳ. 

Бу ҳадисни Абу Довуд (1342), Термизий (445), Насоий (3/60), Ибн Можа (1191, 1348) ва Доримий (1483) “Сунан”да, 

Аҳмад “Муснад”да (6/53, 91, 94), Ибн Хузайма “Саҳиҳ”да (1078) ривоят қилган. 
103 268 – санади саҳиҳ. 

Бу ҳадисни Муслим “Саҳиҳ”да (768), Абу Довуд “Сунан”да (1323), Аҳмад “Муснад”да (2/232, 278, 399), Ибн Абу 

Шайба “Мусаннаф”да (2/273), Ибн Хузайма “Саҳиҳ”да (1150) ривоят қилган. 

ثَ نَا إيسْحَاقُ بْنُ مُوسَى ،ح ثَ نَا مَعْنٌ  ،وَحَدَّ  بْنَ قَ يْسي  عَبْدَ اللي : أَنَّ بِي بَكْر ، عَنْ أبَييهي  بْني أَ دي اللي نْ عَبْ ، عَ كٌ ثَ نَا مَالي حَدَّ  ،حَدَّ
هُ أَوْ  وَسَلَّمَ، فَ تَ وَسَّدْتُ عَتَبَتَ صَلَّى الُل عَلَيْهي  ولي اللي رَسُ ةَ  صَلَ رْمُقَنَّ : لَ : أنََّهُ قاَلَ بْني مَْرَمَةَ أَخْبَ رَهُ عَنْ زَيْدي بْني خَاليد  الُْْهَنيِّ 

ثَُُّ صَلَّى  ،وييلَتَ يْْي طَوييلَتَ يْْي طَ ى ركَْعَتَ يْْي طَوييلَتَ يْْي ، ثَُُّ صَلَّ يفَتَ يْْي  خَفي  صَلَّى الُل عَلَيْهي وَسَلَّمَ ركَْعَتَ يْْي فَصَلَّى رَسُولُ اللي  ،فُسْطاَطهَُ 
لَهُمَا، ثَُُّ صَلَّى ركَْ  لَهُمَا، ثَُُّ صَلَّى ركَْعَ اللَّتَ يْْي ق َ  ا دُونَ هَُُ عَتَ يْْي وَ ركَْعَتَ يْْي وَهُُاَ دَونَ اللَّتَ يْْي قَ ب ْ لَهُمَا، ثَُُّ صَلَّى ب ْ تَ يْْي وَهُُاَ دُونَ اللَّتَ يْْي قَ ب ْ

لَهُمَا، ثَُُّ أَوْتَ رَ   .ةَ ركَْعَةً  عَشْرَ ثَ لَ ، فَذَليكَ ثَ ركَْعَتَ يْْي وَهُُاَ دُونَ اللَّتَ يْْي قَ ب ْ
269 – Зайд ибн Холид Жуҳаний розияллоҳу анҳудан ривоят қилинишича, у: “Расулуллоҳ 

соллаллоҳу алайҳи ва саллам намозларини диққат билан кузатаман”, деди. (Зайд айтади:) “Шунинг 

учун у зотнинг остоналарига ёки катта чодирлари кираверишига бош қўйиб ётдим. Расулуллоҳ 

соллаллоҳу алайҳи ва саллам енгил икки ракат намоз ўқидилар. Кейин узун-узун, (жуда) узун икки 

ракат намоз ўқидилар. Кейин аввалгисидан қисқароқ икки ракат намоз ўқидилар. Кейин 

аввалгисидан қисқароқ икки ракат намоз ўқидилар. Кейин аввалгисидан қисқароқ икки ракат 

намоз ўқидилар. Кейин икки ракат намоз ўқидилар. Улар аввалгисидан қисқароқ эди. Сўнг витр 

ўқидилар. Мана шулар ўн уч ракатдир104”. 

Шарҳ. Саҳобалар Расулуллоҳ соллаллоҳу алайҳи ва саллам суннатларига эргашишга ўта ташна 

бўлишган. У зот қандай йўл тутсалар, худди шундай қилиш ҳаракатида бўлишган. Шу ниятда илм ҳосил 

қилиш учун у зотни эътибор билан кузатишган. Юқоридаги ривоятда тилга олинаётган саҳоба Зайд ибн 

Холид Жуҳаний ҳам шу мақсадда Пайғамбаримиз алайҳиссаломни кузатган. Жумла сиёқидан бу воқеа 

сафарда бўлган кўринади. Чунки “Катта чодирлари остонасига бош қўйиб ётдим”, деганидан шу маъно 

тушунилади. 

Зайд ибн Холид розияллоҳу анҳуга кўра, Расулуллоҳ соллаллоҳу алайҳи ва саллам таҳажжудни 

икки ракат енгил намоз билан бошлаганлар. Кейинги икки ракатда жуда узун сураларни ўқиганлар, рукуъ 

ва саждалари ҳам ниҳоятда узун бўлган. Кейинги ракатлар қисқариб бораверган. Охирида витрни адо 

этганлар. Жами ўн уч ракат намоз ўқиганлар. 

Савол: Оиша розияллоҳу анҳодан ривоят қилинишича, Набий соллаллоҳу алайҳи ва саллам 

рамазонда ҳам, бошқа пайтларда ҳам кечаси ўн бир ракатдан кўп намоз ўқимаганлар. Бу ерда ўн уч ракат, 

дейиляпти. Буни қандай тушуниш керак? 

Жавоб: Айрим уламоларга кўра, Оиша розияллоҳу анҳо ривоятида икки ракат енгил намоз ҳисобга 

киритилмаган. Агар ҳисобланса, витр билан ўн уч ракат бўлади. Қолаверса, у зот доим бир хил миқдорда 

намоз ўқимаганлар. Бир сафар тўққиз, бир сафар ўн бир, бошқа пайт ўн уч ракат ўқиганлар. Валлоҳу 

аълам. 

Қуйидаги ривоят бу масаладаги чигаллик ечилишига ёрдам беради. 

 

ثَ نَا – ٢٧٠ ثَ نَا مَعْنٌ  ،إيسْحَاقُ بْنُ مُوسَى حَدَّ ثَ نَا مَا ،حَدَّ بِي سَلَمَةَ أَ سَعييد  الْمَقْبُُييِّ، عَنْ  يدي بْني أَبِي نْ سَعي ليكٌ، عَ حَدَّ
يَ ا أنََّهُ سَأَلَ عَائيشَةَ  :بْني عَبْدي الرَّحَْْني، أنََّهُ أَخْبَ رَهُ  هَاتَ عَالََ  للُ رَضي  صَلَّى الُل عَلَيْهي وَسَلَّمَ في سُولي اللي ةُ رَ فَ كَانَتْ صَلَ : كَيْ  عَن ْ

ركَْعَةً، يُصَلِّي  ى عَشْرَةَ في غَيْيهي عَلَى إيحْدَ  لَ  رَمَضَانَ وَ زييدَ في يَ لي   صَلَّى الُل عَلَيْهي وَسَلَّمَ قَالَتْ: مَا كَانَ رَسُولُ اللي رَمَضَانَ؟ ف َ 
يَ  قاَلَتْ عَائيشَةُ  .ثاًلِّي ثَلَ طوُليينَّ، ثَُُّ يُصَ هينَّ وَ لْ عَنْ حُسْني تَسْأَ  ا لَ نَّ، ثَُُّ يُصَلِّي أرَْبَ عً وليي تَسْأَلْ عَنْ حُسْنيهينَّ وَطُ  أرَْبَ عًا لَ  رَضي

هَا  .مُ قَ لْبِي يَ نَا ي ْنََّ تَ ناَمَاني وَلَ إينَّ عَ  شَةُ،ا عَائي يَ الَ: ، أتََ نَامُ قَ بْلَ أَنْ تُوتيرَ؟ فَ قَ : ياَ رَسُولَ اللي : قُ لْتُ اللُ عَن ْ
270 – Абу Салама ибн Абдураҳмон (бир куни) Оиша розияллоҳу анҳодан: “Расулуллоҳ соллаллоҳу 

алайҳи ва салламнинг рамазондаги намозлари қандай эди?” деб сўради. Шунда Оиша: 

                                                 
104 269 – санади саҳиҳ. 

Бу ҳадисни Муслим “Саҳиҳ”да (765), Абу Довуд “Сунан”да (1366), Абд ибн Ҳумайд “Муснад”да (273), Ибн Ҳиббон 

“Саҳиҳ”да (2608), Табароний “Кабир”да (5245) ривоят қилган. 

“Расулуллоҳ соллаллоҳу алайҳи ва саллам рамазонда ҳам, бошқа ойларда ҳам ўн бир ракатдан кўп 

намоз ўқимасдилар. (Аввал) тўрт ракат ўқирдилар. Унинг гўзаллиги ва узунлиги ҳақида сўрамай 

қўяқол. Кейин яна тўрт ракат намоз ўқирдилар. Унинг ҳам гўзаллиги ва узунлиги ҳақида сўрама. 

Сўнг уч ракат (витр) ўқирдилар”, деди. Оиша розияллоҳу анҳо айтди: “Мен: “Эй Расулуллоҳ, витр 

ўқимасдан олдин ухлайсизми?” деб сўрадим. Шунда у зот: “Эй Оиша, менинг икки кўзим ухлайди, 

аммо қалбим ухламайди”, деб жавоб бердилар105”. 

Шарҳ. Оиша розияллоҳу анҳо айтишича, Расулуллоҳ соллаллоҳу алайҳи ва саллам тунда тўрт 

ракат-тўрт ракатдан саккиз ракат жуда узун қироат қилиб намоз ўқирдилар. Шундан келиб чиқиб, айрим 

уламолар: “Оиша розияллоҳу анҳо бу ерда тунда ўқиладиган аввалги икки ракат енгил намозни ҳисобга 

киритмаган”, деб айтишган. Агар ўша икки ракат ҳисобланса, жами ўн уч ракат бўлади. 

“(Аввал) тўрт ракат ўқирдилар. Унинг гўзаллиги ва узунлиги ҳақида сўрамай қўяқол” деганда 

Расулуллоҳ соллаллоҳу алайҳи ва салламнинг тунги намозлари жуда чиройли суратда адо этилгани, унда 

узун суралар ўқилгани англашилади. Шу билан бирга кейинги ракатлар олдингисидан қисқароқ 

бўлганини ҳам эслатиб ўтиш лозим. 

Пайғамбаримиз алайҳиссаломнинг: “Эй Оиша, менинг икки кўзим ухлайди, аммо қалбим 

ухламайди”, деганларидан у зотнинг кўзлари уйқуга кетса ҳам қалблари доим уйғоқ ва сергак турганини 

билиб оламиз. Зеро, у зотнинг муборак қалблари ваҳийни – Қуръон оятларини қабул қилишга доим шай 

бўлган. 

 

ثَ نَا – ٢٧١ ثَ نَا مَعْنٌ  ،إيسْحَاقُ بْنُ مُوسَى حَدَّ ثَ نَا مَالي  ،حَدَّ ، عَنْ عُ شي ابْني  كٌ، عَني حَدَّ يَ  شَةَ رْوَةَ، عَنْ عَائي هَاب  للُ ارَضي
هَا هَا بي  ، ركَْعَةً حْدَى عَشْرَةَ يْلي إي  اللَّ  صَلَّى الُل عَلَيْهي وَسَلَّمَ كَانَ يُصَلِّي مينَ أَنَّ رَسُولَ اللي : عَن ْ ن ْ ن ْ يوُتيرُ مي دَة ، فإَيذَا فَ رغََ مي هَا وَاحي

قِّهي الَ   .يَْنَي اضْطَجَعَ عَلَى شي
271 – Оиша розияллоҳу анҳодан ривоят қилинишича, Расулуллоҳ соллаллоҳу алайҳи ва саллам 

тунда ўн бир ракат намоз ўқирдилар, шулар ичидан бир ракат билан витр қилардилар. Намоз ўқиб 

бўлсалар, ўн томонлари билан ёнбошлардилар106. 

Шарҳ. Баъзи аҳли илмлар бу ривоятдан келиб чиқиб, латиф бир сўз айтишган. Яъни, Набий 

соллаллоҳу алайҳи ва саллам тунда ўқиган намозлари адади кундузги фарз намозлари сонига тенг бўлган. 

Зеро, пешин, аср ва шом намозларини жамласа, ўн ракат бўлади107. 

Ибн Умар розияллоҳу анҳудан ривоят қилинишича, бир киши Расулуллоҳ соллаллоҳу алайҳи ва 

салламдан тунги намоз ҳақида сўради. Шунда у зот: “Тунги намоз икки ракат-икки ракатдан (ўқилади). 

Агар биронтангиз тонг (отиб қолишидан) қўрқса, бир ракат ўқийди. Ана ўша (бир ракат) аввал ўқиган 

намозларини витр (яъни, тоқ) қилади”, дедилар (Бухорий ривояти108). 

Бундан чиқди, тунги намоз маълум миқдор билан чегараланмайди. Гарчи Набий соллаллоҳу 

алайҳи ва саллам тунда ўқиган намозлари адади (тўққиз, ўн бир, ўн уч) афзал ва комил бўлса-да, аммо бу 

ундан ортиқ ўқиш мумкин эмаслигини билдирмайди. Истаган одам айнан Набий соллаллоҳу алайҳи ва 

саллам ўқиган миқдорда ўқийди. Хоҳлаган киши ундан камайтирса ёки кўпайтирса бўлади. 

Умуман олганда, витр намозининг ҳукми ва адади ҳақида уламолар ўртасида ихтилоф бор. 

Ҳанафий мазҳаби уламоларига кўра, витр намозини ўқиш вожиб. Унинг миқдори уч ракат. 

Расулуллоҳ соллаллоҳу алайҳи ва саллам тунги намоздан сўнг витр ўқисалар, бардам бўлиш 

мақсадида тонг отгунича бир оз мизғиб олардилар. 

 

                                                 
105 270 – санади саҳиҳ. 

Бу ҳадисни Бухорий (1147, 2013, 3569) ва Муслим (738) “Саҳиҳайн”да, Абу Довуд (1341), Термизий (439) ва Насоий 

(3/234) “Сунан”да, Аҳмад “Муснад”да (6/36, 73, 104), Ибн Хузайма “Саҳиҳ”да (49, 1166) ривоят қилган. 
106 271 – санади саҳиҳ. 

Бу ҳадисни Бухорий (994, 1123, 6310) ва Муслим (736) “Саҳиҳайн”да, Абу Довуд (1335, 1336, 1337), Термизий (440), 

Насоий (2/30, 65, 3/234, 249) ва Ибн Можа (1177, 1358) “Сунан”ларида ривоят қилишган. 
107 Қаранг: Абдураззоқ Абдулмуҳсин. Шарҳу шамоилин Набий соллаллоҳу алайҳи ва саллам. – Риёз, 1435 ҳ. – Б. 301. 
108 Бухорий. Саҳиҳ. – Ж. 2. – Б. 24. – Ҳ. 990. 

ثَ نَا – ٢٧٢ ثَ نَا مَعْنٌ، عَنْ مَاليك   ،ابْنُ أَبِي عُمَرَ  حَدَّ ، بْني شي ، عَني احَدَّ  .وَهُ نََْ هَاب 
، نََْوَهُ  ،ح هَاب  ، عَني ابْني شي ثَ نَا قُ تَ يْبَةُ، عَنْ مَاليك   .وَحَدَّ

272 – Бизга Ибн Абу Умар ҳадис айтди, бизга Маън Моликдан, у Ибн Шиҳобдан шунга яқин 

(маънода) ҳадис айтди. 

Ҳ109, Бизга Қутайба Моликдан, у Ибн Шиҳобдан шунга яқин (маънода) ҳадис айтди110. 

Шарҳ. Имом Термизий юқоридаги ҳадисни учта йўл орқали нақл қилган. Уларнинг барчаси Оиша 

– Урва – Ибн Шиҳоб – Молик тарзида келтирилган. Имом Моликдан кейинги ровийларда фарқ бор. 

Шунинг учун, гарчи маъноси бир хил бўлса-да, Термизий уччала ривоят санадини алоҳида зикр қилган. 

 

ثَ نَا – ٢٧٣ ، عَني الَ  ،هَنَّادٌ  حَدَّ ثَ نَا أبَوُ الَحْوَصي ، عَني عْمَ حَدَّ يمَ، إيبْ رَ شي يَ اللُ  ، عَنْ عَائيشَةَ دي سْوَ عَني الَ  اهي   عَن ْهَارَضي
 .كَعَات  رَ تيسْعَ  يْلي لَّمَ يُصَلِّي مينَ اللَّ  صَلَّى اللُ عَلَيْهي وَسَ كَانَ رَسُولُ اللي قاَلَتْ:  

273 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

кечаси тўққиз ракат намоз ўқирдилар111”. 

Шарҳ. Бу ҳадисга кўра, Пайғамбаримиз алайҳиссалом тунда тўққиз ракат намоз ўқирдилар. 

Ривоятларда тунги намоз ракатлари нима учун ҳар хил келтирилгани сабаби юқорида айтиб ўтилди. 

Ҳанафий мазҳаби уламолари айтишича, бунда олти ракат таҳажжуд, уч ракат витр намози кўзда 

тутилган. 

 

ثَ نَا – ٢٧٤ ثَ نَا يَُْ  ،نَ مَُْمُودُ بْنُ غَيْلَ  حَدَّ ثَ نَ حَ  ،يَ بْنُ آدَمَ حَدَّ ، نََْوَهُ ، عَني الَ انُ الث َّوْرييُّ سُفْيَ ا دَّ  .عْمَشي
274 – Бизга Маҳмуд ибн Ғайлон ҳадис айтди, бизга Яҳё ибн Одам ҳадис айтди, бизга Суфён 

Саврий Аъмашдан шунга яқин (маънода) ҳадис айтди112. 

Шарҳ. Яъни, бундан аввалги ҳадис маъносида ҳадис айтди. Маъноси яқин, аммо лафзда фарқ бор. 

 

ثَ نَا – ٢٧٥ ثَ نَا مَُُمَّدُ بْنُ جَ  ،مَُُمَّدُ بْنُ الْمُثَ نََّّ  حَدَّ ثَ نَ حَ  ،عْفَر  حَدَّ أَبِي حَْْزةََ، رَجُل   نْ عَمْريو بْني مُرَّةَ، عَنْ ا شُعْبَةُ، عَ دَّ
، عَنْ حُذَيْ فَةَ بْني الْيَمَانْصَاري عَنْ رَجُل  مينْ بَني عَبْ مينَ الَ  يَ اللُ رَ  ني س  ِّ صَ أنََّ   عَنْهُ:ضي نَ هُ صَلَّى مَعَ النَّبِي لَّى الُل عَلَيْهي وَسَلَّمَ مي

 قَ رأََ الْبَ قَرَةَ، ثَُُّ ركََعَ قاَلَ: ثَُُّ  ،ةي الْكيبُْيياَءي وَالْعَظَمَ وَ  ،الْْبََ رُوتي وتي وَ مَلَكُ  أَكْبَ رُ ذُو الْ اللُ ةي قاَلَ: : فَ لَمَّا دَخَلَ في الصَّلَ ، قاَلَ اللَّيْلي 
، سُ لْعَظي اوكََانَ يَ قُولُ: سُبْحَانَ رَبَِِّ  ،هُ نََْوًا مينْ قييَاميهي فَكَانَ ركُُوعُ  فَكَانَ قييَامُهُ نََْوًا مينْ  ،أْسَهُ ثَُُّ رَفَعَ رَ  ، الْعَظييمي بْحَانَ رَبَِِّ يمي

سُبْحَانَ رَبَِِّ الَعْلَى، قُولُ: ي َ وًا مينْ قييَاميهي، وكََانَ  سُجُودُهُ نََْ فَكَانَ  جَدَ ثَُُّ سَ  ،بَِِّ الَْمْدُ، ليرَبَِِّ الَْمْدُ ركُُوعيهي، وكََانَ يَ قُولُ: ليرَ 
نَ السُّ يْْي نََْ دَت َ ثَُُّ رَفَعَ رأَْسَهُ، فَكَانَ مَا بَ يَْْ السَّجْ  ،عْلَىسُبْحَانَ رَبَِِّ الَ  ، رَبِّ اغْفيرْ لِي نَ يَ قُولُ: رَبِّ جُودي، وكََاوًا مي  ، اغْفيرْ لِي

 .نْ عَامي شَكَّ في الْمَائيدَةي وَالَ  ذييعْبَةُ الَّ شُ  .امَ نْ عَ نِّسَاءَ وَالْمَائيدَةَ أوَي الَ حَتََّّ قَ رأََ الْبَ قَرَةَ وَآلَ عيمْراَنَ وَال
                                                 

109 “Ҳ” ҳарфи бир санаддан бошқасига ўтишни билдиради. 272-ҳадис имом Термизийга икки йўл орқали етиб келган. 

Имом Моликдан аввалги ровийлар бир хил. Ундан кейингиларда фарқ бор. Яъни, 1-йўл: Термизий – Ибн Абу Умар – Маън – 

Молик – Ибн Шиҳоб – Урва – Оиша розияллоҳу анҳо. 2-йўл: Термизий – Қутайба – Молик – Ибн Шиҳоб – Урва – Оиша 

розияллоҳу анҳо. Демак, бу ҳадисни имом Моликдан икки киши – Маън ва Қутайба ривоят қилган. Иккаласининг ривояти 

Термизийга етиб келган. Санаддаги бу ўзгаришга далолат қилиш учун “ҳ” ҳарфи ишлатилади. Бу “таҳвил” сўзидаги “ҳ”дан 

олинган, дейилади. 
110 272 – санади саҳиҳ. 
111 273 – санади саҳиҳ. 

Бу ҳадисни Термизий (443), Насоий (3/242) ва Ибн Можа (1360) “Сунан”да, Аҳмад “Муснад”да (6/253), Ибн Ҳиббон 

“Саҳиҳ”да (2615) ривоят қилган. 
112 274 – санади саҳиҳ. 

 .هُ: نَصْرُ بْنُ عيمْراَنَ بَعييُّ اسُْْ الضُّ  رَةَ جَُْ  د ، وَأبَوُقاَلَ أبَوُ عييسَى: وَأبَوُ حَْْزَةَ اسْْهُُ: طلَْحَةُ بْنُ زَيْ 
275 – Ҳузайфа ибн Ямон розияллоҳу анҳудан ривоят қилинишича, у Набий соллаллоҳу алайҳи ва 

саллам билан тунда намоз ўқиган. У зот намозга кирганда: “Аллоҳу акбар, зул-малакувти вал-

жабарувти вал-кибрияи вал-ъазома” (яъни, “Аллоҳ энг Улуғдир. У Зот мулк, қуч-қудрат, буюклик ва 

улуғлик Соҳибидир”), деб айтдилар. Кейин “Бақара”ни ўқидилар. Сўнг рукуъ қилдилар. Рукуълари 

қиёмларига яқин эди. (Рукуъда) “Субҳаана роббиял ъазийм, субҳаана роббиял ъазийм” (яъни, “Буюк 

Раббим айбу нуқсонлардан покдир. Буюк Раббим айбу нуқсонлардан покдир”), дердилар. Кейин 

бошларини кўтардилар. У зотнинг қиёмлари рукуъларига яқин эди. (Рукуъдан бош кўтаргач,) 

“Лироббиял ҳамд, лироббиял ҳамд” (яъни, “Барча ҳамду санолар Раббимга хосдир. Барча ҳамду 

санолар Раббимга хосдир”), деб айтардилар. Кейин сажда қилдилар. У зотнинг саждалари 

қиёмларига яқин эди. (Саждада) “Субҳаана роббиял аълаа, субҳаана роббиял аълаа” (яъни, “Улуғ 

Раббим нуқсон-камчиликлардан саломатдир. Улуғ Раббим нуқсон-камчиликлардан саломатдир”), 

дердилар. Кейин бошларини кўтардилар. Икки сажда ўртасида (ўтиришлари) саждаларига яқин 

эди. (Икки сажда орасида) “Роббиғфир лий, роббиғфир лий” (яъни, Раббим, гуноҳларимни мағфират 

қил. Раббим, гуноҳларимни мағфират қил”), деб айтардилар. (Расулуллоҳ соллаллоҳу алайҳи ва саллам 

қироатни жуда узун қилдилар,) ҳатто “Бақара”, “Оли Имрон”, “Нисо” ва “Моида” ёки “Анъом” 

сураларини ўқидилар. “Моида” ёки “Анъом”да деб шубҳаланган Шуъбадир113. 

Абу Исо айтди: “Абу Ҳамзанинг исми: Талҳа ибн Зайд, Абу Жамра Зубаийнинг исми: Наср 

ибн Имрон”. 

Шарҳ. Ушбу ривоятда Пайғамбаримиз алайҳиссалом билан тунги намозни ўқиган саҳоба Ҳузайфа 

розияллоҳу анҳу у зот ибодатлари қандайлигини васф қилмоқда. Унга кўра, Расулуллоҳ соллаллоҳу 

алайҳи ва саллам таҳажжуд намозида “Бақара”, “Оли Имрон”, “Нисо”, “Моида” каби узун сураларни 

қироат қилардилар. Ёлғиз “Бақара”нинг ўзи 286 оятдан иборат! Тасаввур қилинг. Қиёмлари нақадар узун 

бўлган! 

Расулуллоҳнинг рукуълари ҳам, саждалари ҳам жуда узун бўларди. Ҳар бир ўринда алоҳида 

зикрлар айтардилар. Рукуъда Аллоҳни улуғлардилар. Рукуъдан бош кўтаргач ҳам узоқ турардилар. Унда 

Аллоҳга ҳамд айтардилар. Кейин саждага бориб, Буюк Аллоҳ ҳар қандай камчиликдан поклигини 

эътироф этардилар. Икки сажда ўртасида Аллоҳдан мағфират сўрардилар. 

 

ثَ نَا – ٢٧٦ ثَ نَ  ،أبَوُ بَكْر  مَُُمَّدُ بْنُ ناَفيع  الْبَصْرييُّ  حَدَّ ، عَنْ دي بْنُ عَبْ مَ  الصَّ ا عَبْدُ حَدَّ  بْني مُسْليم  الْعَبْدييِّ، إيسْْاَعييلَ  دي الْوَاريثي
، عَنْ عَائيشَةَ  هَا عَنْ أَبِي الْمُتَ وكَِّلي يَ اللُ عَن ْ لَةً الَيْهي وَسَلَّمَ بيآيةَ  مينَ لَّى اللُ عَ صَ   اللي سُولُ قاَمَ رَ لَتْ: قاَ رَضي  .لْقُرْآني ليَ ْ

276 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

тунда Қуръоннинг бир ояти билан (ибодатда) қоим бўлганлар114”. 

Шарҳ. Пайғамбаримиз алайҳиссалом таҳажжуд намозида доим ҳам узун суралар ўқимасдилар. 

Гоҳида битта оятни такрор-такрор ўқиш билан тунги намозни адо этардилар. 

Абу Зар розияллоҳу анҳудан ривоят қилинади: “Расулуллоҳ соллаллоҳу алайҳи ва саллам кечаси 

намоз ўқидилар. Унда тонг отгунича бир оятни такрорлайвердилар. Ўша оятни ўқиб рукуъ ва сажда 

қилардилар. (У қуйидаги оятдир:) “Агар уларни азобласанг, улар Сенинг (ожиз) бандаларинг. Агар 

уларни мағфират қилсанг, албатта Сен Ўзинг қудрат ва ҳикмат Эгасидирсан” (“Моида” сураси, 118-оят). 

Тонг отганида: “Эй Расулуллоҳ, тонггача ушбу оятни ўқидингиз, у билан рукуъ ва сажда қилдингиз. 

(Бунинг боиси нима?)” деб сўрадим. Шунда у зот: “Албатта, мен Раббимдан умматим учун шафоат 

сўрадим. У Зот (шафоат қилиш имконини) менга берди. Шафоат, иншааллоҳ, Аллоҳга ҳеч нарсани ширк 

келтирмаган (бандага) етувчидир”, дедилар” (Имом Аҳмад ривояти. Ҳадис санади ҳасан115). 

                                                 
113 275 – санади заиф. 

Бу ҳадисни Абу Довуд (874) ва Насоий (2/199, 231) “Сунан”да, Аҳмад “Муснад”да (5/398) ривоят қилган. 
114 276 – санади саҳиҳ. 

Бу ҳадисни мусанниф “Жомеъ”да (448) худди шу матн ва санад билан ривоят қилган. Қаранг: “Туҳфатул ашроф”, 

17802-ҳадис; “Ал-Муснадул жомеъ”, 16325-ҳадис. 
115 Аҳмад. Муснад. – Ж. 35. – Б. 256-257. – Ҳ. 21328. 

Бундан чиқди, тунги намозда битта оят ёки сурани бир ракатда ёки бутун тун давомида қайта-

қайта ўқиса бўлади. Қуръонни тадаббур қилишда, маъноларини қалбга сингдиришда мана шу усул жуда 

фойдали. Чунки бир оят такрорланаверганидан кейин инсон зеҳнига ўрнашади, қалбга таъсири кучли 

бўлади. 

 

ثَ نَا – ٢٧٧ ثَ نَا سُلَيْمَانُ بْنُ حَرْ  ،نَ مَُْمُودُ بْنُ غَيْلَ  حَدَّ ، عَنْ أَبِي وَائيل  لَ ، عَني اعْبَةُ شُ ثَ نَا حَدَّ  ،ب  حَدَّ  بْدي اللي ، عَنْ عَ عْمَشي
لَةً مَعَ رَسُولي اللي بْني مَسْعُود  قاَلَ: صَلَّ  قييلَ لَهُ: وَمَا هََُمْتَ  ،وء  َُ مْري سُ قاَئيمًا حَتََّّ هََُمْتُ بيأَ  فَ لَمْ يَ زَلْ  سَلَّمَ هي وَ  صَلَّى اللُ عَلَيْ يْتُ ليَ ْ

َّ صَلَّى اللُ عَلَيْهي وَ بيهي؟ قاَلَ: هََُمْتُ أَ   .مَ سَلَّ نْ أقَ ْعُدَ وَأدَعََ النَّبِي
277 – Абу Воилдан ривоят қилинишича, Абдуллоҳ ибн Масъуд розияллоҳу анҳу: “Тунларнинг 

бирида Расулуллоҳ соллаллоҳу алайҳи ва саллам билан намоз ўқидим. У зот (қиёмда узоқ) 

тураверганларидан бир ёмон иш ҳақида ўйладим”, деганида ундан: “Нима ҳақида ўйладинг?” деб 

сўралди. Шунда у: “Набий соллаллоҳу алайҳи ва салламни (шу ҳолда) қолдириб, ўзим ўтириб 

олсаммикан, деб ўйладим”, деб жавоб берди116. 

Шарҳ. Расулуллоҳ соллаллоҳу алайҳи ва саллам тунда жуда узун сураларни ўқишлари юқорида 

айтиб ўтилди. Абдуллоҳ ибн Масъуд розияллоҳу анҳу кўнглига ёмон хаёл келишига ҳам шу нарса сабаб 

бўлган. 

Бу ҳадисдан келиб чиқиб айтиш мумкин: Намозда имомга зид иш қилиш ёмон амаллардан 

саналади. Қолаверса, саҳобаларнинг зоҳирлари ҳам, ботинлари ҳам, аниқроғи, тиллари ҳам, диллари ҳам 

бир хил бўлган. Ўйлаган нарсаларини гапирганлар. Гапларига зид иш қилмаганлар. 

 

ثَ نَا – ٢٧٨ ثَ نَا جَرييرٌ، عَني الَ  ،سُفْيَانُ بْنُ وكَييع   حَدَّ  .هُ ، نََْوَ عْمَشي حَدَّ
278 – Бизга Суфён ибн Вакиъ ҳадис айтди, бизга Жарир Аъмашдан шунга яқин (маънода) ҳадис 

айтди117. 

Шарҳ. Яъни, бундан аввалги ҳадис маъносида ҳадис айтилган. 

 

ثَ نَا – ٢٧٩ ثَ نَا مَعْنٌ  ،نْصَارييُّ إيسْحَاقُ بْنُ مُوسَى الَ  حَدَّ ثَ نَ حَ  ،حَدَّ ، عَنْ  أَبِي سَلَمَةَ النَّضْري، عَنْ  كٌ، عَنْ أَبِي ا مَالي دَّ
هَا عَائيشَةَ  يَ اللُ تَ عَالََ عَن ْ َّ صَلَّى اللُ عَلَيْهي رَضي اءَتيهي قَدْرُ مَا سٌ، فإَيذَا بقَييَ مينْ قيرَ اليسًا فَ يَ قْرأَُ وَهُوَ جَالي جَ انَ يُصَلِّي لَّمَ كَ وَسَ  : أَنَّ النَّبِي

ثْلَ ذَليكَ عَ في الرَّكْعَةي الثَّانييَةي دَ، ثَُُّ صَنَ  وَسَجَ كَعَ رَ قَرأََ وَهُوَ قاَئيمٌ، ثَُُّ ثييَْ أَوْ أرَْبعَييَْ آيةًَ قاَمَ ف َ يَكُونُ ثَلَ   . مي
279 – Оиша розияллоҳу анҳодан ривоят қилинади: “Набий соллаллоҳу алайҳи ва саллам 

(умрлари охирида) ўтириб намоз ўқирдилар. Қироатни ҳам ўтириб қилардилар. Агар қироатдан 

ўттиз-қирқ оят қолса, ўринларидан туриб, турган ҳолда қироат қилардилар. Кейин рукуъ ва сажда 

қилардилар. Иккинчи ракатда ҳам худди шундай қилардилар118”. 

Шарҳ. Пайғамбаримиз алайҳиссалом чарчоқ, касаллик, қарилик ва шу каби сабабларга кўра 

ўтириб намоз ўқирдилар, қироатни ҳам ўтириб қилардилар. Агар ўқилаётган сурадан ўттиз-қирқ оят 

қолса, ўрниларидан туриб қироатни тугаллардилар. Сўнг рукуъ ва сажда қилардилар. Кейинги ракатда 

ҳам ўттиз-қирқ оят қолганида туриб қироат қилардилар. 

 

                                                 
116 277 – санади саҳиҳ. 

Бу ҳадисни Бухорий (1135) ва Муслим (773) “Саҳиҳайн”да, Ибн Можа “Сунан”да (1418), Аҳмад “Муснад”да (1/385, 

396, 415, 440), Ибн Хузайма (1154) ва Ибн Ҳиббон (2141) “Саҳиҳ”да ривоят қилган. 
117 278 – санади заиф. Чунки Суфён ибн Вакиъ заиф ровий. Аммо ҳадис матни саҳиҳ. 
118 279 – санади саҳиҳ. 

Бу ҳадисни Бухорий (1119) ва Муслим (731) “Саҳиҳайн”да, Абу Довуд (954), Термизий (374) ва Насоий (3/220) 

“Сунан”да, Аҳмад “Муснад”да (6/178) ривоят қилган. 

ثَ نَاحَ  – ٢٨٠ ثَ نَا هُشَيْمٌ  ،أَحَْْدُ بْنُ مَنييع   دَّ ثَ ناَ خَا ،حَدَّ يَ  لْتُ عَائيشَةَ  بْني شَقييق  قاَلَ: سَأَ اللي  ، عَنْ عَبْدي ذَّاءُ  الَْ ليدٌ حَدَّ رَضي
قاَعيدًا،   طَوييلً مًا، وَليَْلً  قاَئي  طَوييلً يُصَلِّي ليَْلً  كَانَ قَالَتْ:  ف َ عيهي، طَوُّ  صَلَّى الُل عَلَيْهي وَسَلَّمَ عَنْ تَ لي اللي ةي رَسُو ا عَنْ صَلَ الُل عَن ْهَ 

 .دَ وَهُوَ جَاليسٌ ركََعَ وَسَجَ  جَاليسٌ  هُوَ فإَيذَا قَ رأََ وَهُوَ قاَئيمٌ ركََعَ وَسَجَدَ وَهُوَ قاَئيمٌ، وَإيذَا قَ رأََ وَ 
280 – Абдуллоҳ ибн Шақиқ айтади: “Мен Оиша розияллоҳу анҳодан Расулуллоҳ соллаллоҳу 

алайҳи ва саллам нафл намозлари ҳақида сўрадим. Шунда: “У зот кечаси узоқ туриб намоз 

ўқирдилар, (баъзан) узоқ ўтириб (намоз ўқирдилар). Агар туриб қироат қилсалар, рукуъ билан 

саждани турган ҳолда қилардилар. Агар ўтириб қироат қилсалар, рукуъ билан саждани ўтириб 

қилардилар”, деди119”. 

Шарҳ. Бир қарашда бу ривоят аввалги ҳадис маъносига зидга ўхшайди. Лекин, бу ерда айнан нафл 

намозлар ҳақида сўз кетаётганини эътибордан четдан қолдирмаслик лозим. Қолаверса, Пайғамбаримиз 

алайҳиссалом баъзида ундай, баъзида бундай қилган бўлишлари ҳам мумкин. 

 

ثَ نَا – ٢٨١ ثَ نَا مَعْنٌ  ،نْصَارييُّ إيسْحَاقُ بْنُ مُوسَى الَ  حَدَّ ثَ نَ حَ  ،حَدَّ ، عَني السَّائيبي بْني كٌ، عَني ابْني ا مَالي دَّ هَاب   يزَييدَ،  شي
، عَنْ  ِّ  حَفْصَةَ زَوْجي النَّ عَني الْمُطَّليبي بْني أَبِي وَدَاعَةَ السَّهْمييِّ  صَلَّى الُل عَلَيْهي وَسَلَّمَ ولُ اللي كَانَ رَسُ  وَسَلَّمَ قاَلَتْ:  الُل عَلَيْهي   صَلَّىبِي

هَالَ مينْ أَطْوَ نَ أَطْوَ كُو تَ يُصَلِّي في سُبْحَتيهي قاَعيدًا وَيَ قْرأَُ بيالسُّورَةي وَيُ رَت ِّلُهَا حَتََّّ  ن ْ  .لَ مي
281 – Набий соллаллоҳу алайҳи ва салламнинг завжалари Ҳафса розияллоҳу анҳодан ривоят 

қилинади: “Расулуллоҳ соллаллоҳу алайҳи ва саллам нафл намозларини ўтириб ўқирдилар. Унда 

бир сурани шундай тартиб билан қироат қилардиларки, ҳатто у ўзидан узун (сурадан) ҳам узун 

бўлиб кетарди120”. 

Шарҳ. Пайғамбаримиз алайҳиссалом умрлари охирида нафл намозларни ўтириб ўқиганлар. Бир 

сурани бошлаб, уни шундай тартил билан, гўзал суратда ўқирдилар, ҳатто ўша сура ўзидан узунроқ 

сурадан ҳам узунга ўхшаб қоларди. Яъни, сурани шошилмасдан, тафаккур билан қироат қилардилар. 

Агар азоб ҳақидаги оятдан ўтсалар, Аллоҳнинг азобидан паноҳ тилаб дуо қилардилар. Тасбеҳ оятидан 

ўтсалар, Аллоҳга тасбеҳ айтардилар. Раҳмат оятидан ўтсалар, Аллоҳнинг раҳматини сўрардилар. 

 

ثَ نَا – ٢٨٢ ُّ الَْسَنُ بْنُ مَُُ  حَدَّ ثَ نَا الَْ  ،مَّد  الزَّعْفَراَني ني عُثْمَانُ بْنُ أَبِي ابْني جُرَيْج  قاَلَ: أَخْبَ رَ  مَّد ، عَني بْنُ مَُُ  جَّاجُ حَدَّ
يَ  ةَ شَ أَنَّ عَائي  :أَنَّ أبَاَ سَلَمَةَ بْنَ عَبْدي الرَّحَْْني أَخْبَ رَهُ  :سُلَيْمَانَ  هَا  الُل تَ عَالََ رَضي َّ صَلَّى الُل عَلَيْهي وَسَلَّمَ لََْ يََُ اأَنَّ  :أَخْبَ رَتْهُ  عَن ْ تْ لنَّبِي

 .تيهي وَهُوَ جَاليسٌ حَتََّّ كَانَ أَكْثَ رُ صَلَ 
282 – Оиша розияллоҳу анҳо хабар қилишича, Набий соллаллоҳу алайҳи ва саллам аксар 

намозларини ўтириб ўқимагунларича оламдан ўтмаганлар121. 

Шарҳ. Набий соллаллоҳу алайҳи ва саллам вафотларидан олдин кўп намозларини ўтириб 

ўқиганлар. Чунки ҳолатлари оғирлашиб қолган. 

Шу ўринда бир нарсани айтиб ўтиш лозим: Инсон йигитлик дамларини, соғ-саломат, билагида 

кучи бор пайтларни ғанимат билиб, ибодат қилиши, фарздан ташқари кўп-кўп нафл ибодатлар қилиб 

                                                 
119 280 – санади саҳиҳ. 

Бу ҳадисни Муслим “Саҳиҳ”да (730), Абу Довуд (955, 1251), Термизий (375), Насоий (3/219) ва Ибн Можа (1164, 

1228) “Сунан”да, Аҳмад “Муснад”да (6/30, 98, 100) ривоят қилган. 
120 281 – санади саҳиҳ. 

Бу ҳадисни Муслим “Саҳиҳ”да (733), Термизий (373), Насоий (3/223) ва Доримий (1392, 1393) “Сунан”да, Аҳмад 

“Муснад”да (6/285) ривоят қилган. 
121 282 – санади саҳиҳ. 

Бу ҳадисни Муслим “Саҳиҳ”да (732), Насоий “Сунан”да (3/222), Аҳмад “Муснад”да (6/169), Ибн Хузайма “Саҳиҳ”да 

(1239) ривоят қилган. 

қолиши керак. Одам кексайиб, куч-қуввати кетганидан кейин ибодат ҳам оғирлик қилади, уни ёшлик 

давридагидек тўкис адо этиш имкони бўлмайди. 

 

ثَ نَا – ٢٨٣ ثَ نَا إيسْْاَعييلُ بْنُ إي  ،أَحَْْدُ بْنُ مَنييع   حَدَّ ، عَني ابْني عُمَرَ وبَ، عَنْ نَ أيَُّ  نْ عَ  ،هييمَ بْ راَحَدَّ يَ  افيع  هُمَا رَضي  الُل عَن ْ
وَركَْعَتَ يْْي  بَ عْدَ الْمَغْريبي في بَ يْتيهي، تَ يْْي بَ عْدَهَا، وَركَْعَتَ يْْي هْري، وَركَْعَ لَ الظُّ  قَ بْ صَلَّى الُل عَلَيْهي وَسَلَّمَ ركَْعَتَ يْْي  رَسُولي اللي قاَلَ: صَلَّيْتُ مَعَ 

 .بَ عْدَ الْعيشَاءي في بَ يْتيهي 
283 – Ибн Умар розияллоҳу анҳумодан ривоят қилинади: “Мен Расулуллоҳ соллаллоҳу алайҳи 

ва саллам билан пешиндан олдин икки ракат, ундан кейин икки ракат, шомдан кейин уйларида 

икки ракат, хуфтондан кейин уйларида икки ракат намоз ўқиганман122”. 

Шарҳ. Бу ерда таъкидланган суннат намозлари зикр этилмоқда. Мазкур намозлар фазилати жуда 

улуғ. Холис ният билан уларни адо этган инсон улкан ажр-савоблар олади. 

Бу ривоятда суннат намозлари адади бир оз фарқли келтирилган. Яъни, пешиндан олдин икки 

ракат намоз ўқилиши айтилган. Суннати муаккада намозлари миқдори ҳақида қуйида тўхталиб ўтилади. 

Эътибор берсак, бу ерда бомдоднинг икки ракат суннати тилга олинмаган. Бунинг сабабини 

келаси ривоятдан билиб оламиз. 

 

ث َ  – ٢٨٤ ثَ نَا إيسْْاَعييلُ بْنُ إيبْ رَ  ،أَحَْْدُ بْنُ مَنييع   نَاحَدَّ ثَ نَ حَ  ،اهييمَ حَدَّ ، عَني ابْني عُمَرَ ا أيَُّوبُ، عَ دَّ هُمَا نْ ناَفيع  يَ الُل عَن ْ  رَضي
ثَ تْني حَفْصَةُ:  يَْ يَطْلُعُ الْفَجْرُ. تَ يْْي لِّي ركَْعَ انَ يُصَ مَ كَ  صَلَّى الُل عَلَيْهي وَسَلَّ أَنَّ رَسُولَ اللي قاَلَ: حَدَّ الَ أيَُّوبُ: أرُاَهُ قاَلَ: قَ  حي

 .خَفييفَتَ يْْي 
284 – Ибн Умар розияллоҳу анҳумодан ривоят қилинади: “Менга Ҳафса хабар беришича, 

Расулуллоҳ соллаллоҳу алайҳи ва саллам тонг отганида икки ракат намоз ўқирдилар”. Айюб: 

“Менимча, у икки (ракат) енгил (намоз)” деганди”, деб айтган123. 

Шарҳ. Демак, Ибн Умар розияллоҳу анҳу Пайғамбаримиз алайҳиссалом бомдоднинг икки ракат 

суннатини уйда ўқиганларини кўрмаган. Буни опаси Ҳафса розияллоҳу анҳо унга айтган. 

“Енгил икки ракат намоз” деганда зам сурага қисқа сураларни ўқиш назарда тутилади. Набий 

соллаллоҳу алайҳи ва саллам, одатда, бомдод намози суннатининг биринчи ракатида “Кофирун”, 

иккинчи ракатида “Ихлос” сурасини ўқирдилар. 

Бу ривоятдан, шунингдек, нафл намозларни уйда ўқиш яхшилигини билиб оламиз. Бомдод намози 

вақти кириб, азон айтилгач, уйда икки ракат суннатни ўқиб, кейин масжидга борилади. Масжидда фақат 

икки ракат фарз намози жамоат билан ўқилади. Истаганлар бомдоднинг суннатини ҳам масжидда 

ўқийдилар. 

 

ثَ نَا – ٢٨٥ ثَ نَا مَرْوَانُ بْنُ مُعَاوي  ، سَعييد  قُ تَ يْبَةُ بْنُ  حَدَّ هْراَنَ، عَني فَري بْني بُ رْقاَنَ، عَنْ مَيْ يُّ، عَنْ جَعْ فَزاَري يةََ الْ حَدَّ مُوني بْني مي
هُمَا  ابْني عُمَرَ  يَ الُل عَن ْ : رَ سَلَّمَ ثَُاَوَ لَيْهي  عَ  صَلَّى اللُ حَفيظْتُ مينْ رَسُولي اللي قاَلَ: رَضي َ ركََعَات  بْلَ الظُّهْري، وَركَْعَتَ يْْي كْعَتَ يْْي ق َ ني

، وَركَْعَتَ يْْي بَ عْدَ الْعيشَاءي  ِّ اثَ تْني حَفْصَةُ بيركَْعَتَيَ مَرَ: وَحَدَّ عُ  ابْنُ الَ قَ  .بَ عْدَهَا، وَركَْعَتَ يْْي بَ عْدَ الْمَغْريبي لْغَدَاةي، ولََْ أَكُنْ أرَاَهُُاَ مينَ النَّبِي
 .وَسَلَّمَ صَلَّى اللُ عَلَيْهي 

285 – Ибн Умар розияллоҳу анҳумодан ривоят қилинади: “Мен Расулуллоҳ соллаллоҳу алайҳи 

ва салламдан саккиз ракатни ёдлаб олганман: пешиндан олдин икки ракат, ундан кейин икки 

                                                 
122 283 – санади саҳиҳ. 

Бу ҳадисни Бухорий (937, 1180) ва Муслим (729) “Саҳиҳайн”да, Абу Довуд (1252), Термизий (425, 432), Насоий 

(2/119, 3/113), Ибн Можа (1130) ва Доримий (1444, 1581) “Сунан”ларида ривоят қилишган. 
123 284 – санади саҳиҳ. Бу аввалги ҳадиснинг бир қисмидир. 

ракат, шомдан кейин икки ракат, хуфтондан кейин икки ракат”. Ибн Умар айтади: “Ҳафса менга 

бомдоднинг икки ракати ҳақида сўзлаб берди, лекин мен Расулуллоҳ соллаллоҳу алайҳи ва саллам 

уни (ўқиганларини) кўрмагандим124”. 

Шарҳ. Бу ерда юқоридаги икки ҳадис маъноси жамлаб келтирилган. Ибн Умар розияллоҳу анҳу 

Пайғамбаримиз алайҳиссалом бомдод намозининг икки ракат суннатини ўқиганларини кўрмаган эди. 

Чунки уни уйда ўқиганлар. 

 

ثَ نَا – ٢٨٦ ثَ نَا بيشْرُ بْنُ  ،أبَوُ سَلَمَةَ يَُْيَ بْنُ خَلَف   حَدَّ ، الْمُفَ  حَدَّ ني شَقييق  قاَلَ:  بْ ذَّاءي، عَنْ عَبْدي اللي  الَْ نْ خَاليد  عَ ضَّلي
هَا ألَتُ عَائيشَةَ سَ  يَ الُل عَن ْ وَبَ عْدَهَا  ، ركَْعَتَ يْْي انَ يُصَلِّي قَ بْلَ الظُّهْري كَ قاَلَتْ:   ،مَ هي وَسَلَّ لَيْ عَ صَلَّى الُل  رَسُولي اللي ةي لَ عَنْ صَ  رَضي

 .يْْي لْفَجْري ثينْت َ اقَ بْلَ وَ ، ركَْعَتَ يْْي، وَبَ عْدَ الْمَغْريبي ركَْعَتَ يْْي، وَبَ عْدَ الْعيشَاءي ركَْعَتَ يْْي 
286 – Абдуллоҳ ибн Шақиқдан ривоят қилинади: “Мен Оиша розияллоҳу анҳодан Расулуллоҳ 

соллаллоҳу алайҳи ва саллам намозлари ҳақида сўрадим. Шунда у: “(Расулуллоҳ) пешиндан олдин 

икки ракат, ундан кейин икки ракат, шомдан кейин икки ракат, хуфтондан кейин икки ракат, 

бомдоддан олдин икки ракат намоз ўқирдилар”, деди125”. 

Шарҳ. Бу ривоятда айтилишича, Расулуллоҳ соллаллоҳу алайҳи ва саллам бир кунда фарз 

намозларига қўшиб ўн ракат намоз ўқирдилар. Лекин айнан Оиша розияллоҳу анҳодан келтирилган 

бошқа ривоятда суннати муаккада намозлари миқдори ўн икки ракат экани таъкидланган. 

Абдуллоҳ ибн Шақиқдан ривоят қилинади: “Мен Оишадан Расулуллоҳ соллаллоҳу алайҳи ва 

саллам нафл намозлари ҳақида сўрадим. Шунда у: “У зот менинг уйимда пешиндан олдин тўрт ракат 

намоз ўқирдилар. Кейин (масжидга) чиқиб, одамлар билан (жамоат) намозини ўқирдилар. Кейин (уйга) 

кириб, икки ракат ўқирдилар. У зот одамлар билан шом намозини ўқирдилар. Кейин (уйга) кириб, икки 

ракат ўқирдилар. У зот одамлар билан хуфтонни ўқирдилар. Кейин уйимга кириб, икки ракат ўқирдилар. 

Кечаси тўққиз ракат (таҳажжуд) намози ўқирдилар. Улар ичида витр ҳам бор. У зот кечаси турган ҳолда 

узоқ намоз ўқирдилар. (Баъзан) ўтирган ҳолда узоқ намоз ўқирдилар. Агар туриб қироат қилсалар, рукуъ 

ва саждани ҳам турган ҳолатда қиларди (яъни, қиёмдан рукуъга, кейин саждага борардилар). Агар ўтириб 

қироат қилсалар рукуъ ва саждани ҳам ўтириб қилардилар. Тонг отганида икки ракат намоз ўқирдилар”, 

деб жавоб берди” (Муслим ривояти126). 

Оиша розияллоҳу анҳо Расулуллоҳ соллаллоҳу алайҳи ва салламдан ривоят қилади: “Ким ўн икки 

ракат суннат намозини: пешиндан олдин тўрт ракат, ундан кейин икки ракат, шомдан кейин икки ракат, 

хуфтондан кейин икки ракат, бомдоддан олдин икки ракатни доим ўқиб юрса, Аллоҳ унинг учун 

жаннатда бир уй бино қилади” (Термизий ривояти. Ҳадис санади саҳиҳ127). 

Мўминлар онаси Умму Ҳабиба розияллоҳу анҳодан ривоят қилинади: “Мен Расулуллоҳ 

соллаллоҳу алайҳи ва саллам: “Қайси бир мусулмон банда ҳар куни фарздан ташқари ўн икки ракат 

намоз ўқиса, Аллоҳ унинг учун жаннатда бир уй қуради ёки унга атаб жаннатда уй қурилади”, 

деганларини эшитганман. Шундан бери (суннат намозларини) ўқиб келаман” (Муслим ривояти128). 

Пешиндан олдин тўрт ракат суннат ўқилгани ҳақидаги ривоятлар маълум ва машҳур. Лекин икки 

ракат намоз ўқилгани ҳам собит бўлган. Уламолар бу хусусда шундай дейишган: 

1. Эҳтимол, Расулуллоҳ соллаллоҳу алайҳи ва саллам гоҳида пешиндан олдин икки ракат, гоҳида 

тўрт ракат ўқигандирлар. 

2. У зот турли ўринларда турлича ўқиган бўлишлари ҳам мумкин. Жумладан, агар уйда бўлса, тўрт 

ракат, масжидда бўлса, икки ракат ўқиганлар129. 

 

                                                 
124 285 – санади саҳиҳ. Бундан олдинги ҳадис тахрижига қаранг. 
125 286 – санади саҳиҳ. Бу ҳақида 280-ҳадис тахрижида маълумот берилган. 
126 Қаранг: Муслим. Саҳиҳ. – Ж. 1. – Б. 504. – Ҳ. 730. 
127 Қаранг: Термизий. Сунан. – Ж. 1. – Б. 537. – Ҳ. 414. 
128 Қаранг: Муслим. Саҳиҳ. – Ж. 1. – Б. 503. – Ҳ. 728. 
129 Манба: Абдураззоқ Абдулмуҳсин. Шарҳу шамоилин Набий соллаллоҳу алайҳи ва саллам. – Риёз, 1435 ҳ. – Б. 310-

311. 

ثَ نَا – ٢٨٧ ثَ نَا مَُُمَّدُ بْنُ جَعْ  ،مَُُمَّدُ بْنُ الْمُثَ نََّّ  حَدَّ ثَ نَ حَ  ،فَر  حَدَّ مَ بْنَ نْ أَبِي إيسْحَاقَ قاَلَ: سْيَ ا شُعْبَةُ، عَ دَّ عْتُ عَاصي
يَ الُل عَنْهُ  عَلييًّا ضَمْرَةَ يَ قُولُ: سَألَْنَا  ،تُطييقُونَ ذَليكَ  لَ: إينَّكُمْ لَ فَ قَاسَلَّمَ مينَ الن َّهَاري، وَ لُل عَلَيْهي اصَلَّى  للي ةي رَسُولي اعَنْ صَلَ  رَضي

نَّا صَلَّى، فَ قَالَ: كَانَ إيذَا كَانَ قاَلَ: فَ قُلْنَا: مَ  ، هَيْئَتيهَا مينْ هَاهُنَا عي كَ   مينْ هَاهُنَا لشَّمْسُ تي انْ أَطاَقَ ذَليكَ مي نْدَ الْعَصْري صَلَّى ركَْعَتَ يْْي
عًا، وَبَ عْدَهَا ركَْعَتَ يْْي، وَقَ بْلَ صَلِّي قَ بْلَ الظُّهْري أرَْب َ رْبَ عًا، وَيُ أَ صَلَّى  هْري وَإيذَا كَانَتي الشَّمْسُ مينْ هَهُنَا كَهَيْئَتيهَا مينْ هَاهُنَا عينْدَ الظُّ 

لُ بَ يَْْ كُلِّ ركَْعَتَ يْْي الْعَصْري أرَْب َ  نييَْ وَالْمُسْليمييَْ وَالنَّبييِّيَْ، وَمَنْ تبَيعَ  لْمُقَرَّبييَْ ائيكَةي مَلَ  بيالتَّسْلييمي عَلَى الْ عًا يَ فْصي  .هُمْ مينَ الْمُؤْمي
287 – Осим ибн Замрадан ривоят қилинади: “Биз Али розияллоҳу анҳудан Расулуллоҳ 

соллаллоҳу алайҳи ва саллам кундузи ўқиган намозлари ҳақида сўрадик. Шунда у: “Бунга тоқат 

қила олмайсизлар”, деди. Биз: “Ичимизда ким тоқат қила олса, ўқийди”, дедик. Али: “Қуёш аср 

вақтида мағрибдан қанча (баландликда) бўлса, машриқ тарафидан шунча кўтарилганида икки 

ракат намоз ўқирдилар. Қуёш пешин вақтида мағриб тарафдан қанча (баландликда) бўлса, машриқ 

тарафидан ҳам шунча кўтарилганида тўрт ракат намоз ўқирдилар. Пешиндан олдин тўрт ракат, 

ундан кейин икки ракат ўқирдилар. Асрдан олдин ҳам тўрт ракат намоз ўқирдилар. Ҳар икки 

ракат орасини муқарраб фаришталарга, пайғамбарларга, мўмин ва мусулмонлар ичидан уларга 

эргашганларга салом бериш билан ажратардилар”, деди130”. 

Шарҳ. Бир гуруҳ тобеинлар Али ибн Абу Толиб розияллоҳу анҳудан Пайғамбаримиз 

алайҳиссалом кундузи ўқиган нафл намозлар ҳақида сўрашган. Шунда Али: “Бунга тоқат қила олмайсиз”, 

яъни, уларни хушуъ-хузуъ билан комил адо этишга кучларингиз етмайди, уни доим ўқий олмайсиз, 

деган. Одамлар бўлса: “Орамизда кимнинг тоқати етса, ўқиб, улуғ ажр-савобга эришади. Тоқати етмаса, 

илм ҳосил қилади, билмаганини ўрганади”, дейишган. Шундан сўнг Али розияллоҳу анҳу саволга жавоб 

қайтарган. 

Ривоятда айтилишича, Расулуллоҳ соллаллоҳу алайҳи ва саллам қуёш аср вақтида мағрибдан 

қанча баландликда бўлса, машриқ тарафидан шунча кўтарилганида икки ракат намоз ўқирдилар. Бу зуҳо 

намозидир. Бу намоз онасидан ажратилган бўталоқлар оёғи қумда куядиган вақтда (биздаги ҳисоб 

бўйича, пешиндан аввал, тахминан 10:30-11 ларда) ўқилади. 

Қуёш пешин вақтида мағриб тарафдан қанча баландликда бўлса, машриқ тарафидан ҳам шунча 

кўтарилганида тўрт ракат намоз ўқирдилар. Бу “аввобин намози” дейилади. 

Пешиндан олдин тўрт ракат, ундан кейин икки ракат суннат намоз ўқилиши маълум. Иккиси 

таъкидланган суннат намози ҳисобланади. 

Аср намозидан олдин тўрт ракат ўқиш ҳам суннатдир. Фақат у ғайри муаккада (таъкидланмаган 

суннат намози) саналади. 

“Асрдан олдин ҳам тўрт ракат намоз ўқирдилар. Ҳар икки ракат орасини муқарраб 

фаришталарга, пайғамбарларга, мўмин ва мусулмонлар ичидан уларга эргашганларга салом 

бериш билан ажратардилар”. 

Бу ердаги саломдан мурод нималиги ҳақида икки хил қавл айтилган: 

1. Намоздан чиқишда бериладиган салом. “Ассалому алайкум ва роҳматуллоҳ”, деганда муқарраб 

фаришталарга, пайғамбарларга, мўмин ва мусулмонлар ичидан уларга ихлос билан эргашганларга салом 

бериш ният қилинади. 

2. Саломдан мурод ташаҳҳуддир. Чунки унда солиҳ бандаларга салом йўлланади131. 

 

41-БОБ. ЗУҲО НАМОЗИ ҲАҚИДА 
(Унда 9 та ҳадис бор: 288-296) 

 

                                                 
130 287 – санади ҳасан. 

Бу ҳадисни Термизий (599) ва Насоий (2/119) “Сунан”да, Аҳмад “Муснад”да (1/85, 111, 143), Ибн Хузайма “Саҳиҳ”да 

(1211), Ибн Абу Шайба “Мусаннаф”да (2/201) ривоят қилган. 
131 Манба: Божурий. Ал-Мавоҳибул ладуния. – Б. 472. 

Шарҳ. Зуҳо намози нафл намозлардан саналади. Унинг фазилати улуғ. Ҳадисларда зуҳо намозини 

ўқишга чақирилган, савоби нақадар кўплиги баён этилган. Жумладан, Абу Зар розияллоҳу анҳу Набий 

соллаллоҳу алайҳи ва салламдан ривоят қилади: “Сизларнинг ҳар бирингиз ҳар бир бўғими учун садақа 

вожиб бўлган ҳолида тонг оттиради. Ҳар бир тасбеҳ садақа. Ҳар бир таҳмид садақа. Ҳар бир таҳлил 

садақа. Ҳар бир такбир садақа. Яхшиликка буюриш садақа. Ёмонликдан қайтариш садақа. Мана 

шулар(нинг ҳаммаси) учун зуҳо пайтида икки ракат намоз ўқиши кифоя қилади” (Муслим ривояти132). 

Инсонда уч юз олтмишта бўғим бор. Қуёш чиқадиган ҳар бир кунда банда зиммасига шунча 

миқдорда садақа қилиш вазифаси юкланади. Зеро, тана соғлиғи, бўғимлар саломатлиги улуғ неъмат 

бўлиб, унинг шукрини адо этиш лозим. Бунинг учун тасбеҳ, ҳамд, такбир, таҳлил айтиш, одамларни 

яхшиликка буюриб, ёмонликдан қайтариш талаб этилади. Бу ишларнинг ҳаммаси учун чошгоҳ вақтида 

икки ракат намоз ўқиш етарли. Зуҳо намозининг фазилатларидан бири шунда. 

Абу Ҳурайра розияллоҳу анҳудан ривоят қилинади: “Халилим соллаллоҳу алайҳи ва саллам менга 

уч нарсани насиҳат қилганлар. Умримнинг охиригача уларни тарк этмайман. (Улар:) Ҳар ойда уч кун 

рўза тутиш, зуҳо намози(ни ўқиш), витрни ўқиб уйқуга ётиш” (Бухорий ривояти133). 

Демак, зуҳо намози Пайғамбаримиз алайҳиссалом таъкидлаб айтган насиҳатларидан бири экан. 

Тушунган инсон буни маҳкам ушлайди. 

 

ثَ نَا – ٢٨٨ ثَ نَا أبَوُ دَاوُدَ الطَّ  ،نَ مَُْمُودُ بْنُ غَيْلَ  حَدَّ ثَ نَا شُعْبَ حَ  ،يُّ يَاليسي حَدَّ عْتُ مُعَاذَةَ ةُ، عَنْ يزَييدَ الرِّشْكي قَ دَّ الَ: سْيَ
هَا قاَلَتْ: قُ لْتُ ليعَائيشَةَ  يَ الُل تَ عَالََ عَن ْ ُّ : أَ رَضي ، تْ: نَ عَمْ، أرَْبَعَ ركََعَات  لَّمَ يُصَلِّي الضُّحَى؟ قاَلَ  عَلَيْهي وَسَ ى اللُ صَلَّ  كَانَ النَّبِي

 . عَزَّ وَجَلَّ وَيزَييدُ مَا شَاءَ اللُ 
288 – Муозадан ривоят қилинади: “Мен Оиша розияллоҳу анҳодан: “Набий соллаллоҳу алайҳи 

ва саллам зуҳо намозини ўқирмидилар?” деб сўрадим. Шунда у: “Ҳа, тўрт ракат (ўқирдилар). Аллоҳ 

азза ва жалла хоҳлаганича зиёда қилардилар”, деб жавоб берди134”. 

Шарҳ. Бу ерда айтилишича, Расулуллоҳ соллаллоҳу алайҳи ва саллам зуҳо намозини кўпинча тўрт 

ракат ўқирдилар, Аллоҳ истаганича бу миқдордан оширардилар. Энг камида икки ракат ўқирдилар. 

Банда имконига қараб зуҳо намозини адо этади. Икки ракатми, тўрт ракатми, олти ёки саккиз 

ракатми, ўқийверади. Буларнинг ҳаммаси суннатда келган. Бу борада танглик йўқ. 

Пайғамбаримиз алайҳиссалом зуҳо намозини ўқиганлар. Буни ўн тўққиз нафар саҳоба кўргани 

ҳақида хабар қилинган. Ибн Жарир Табарийга кўра, зуҳо намози ҳақидаги хабарлар мутавотир 

даражасига етган135. 

Зуҳо намозининг энг кўп миқдори ҳақида қуйидаги қавллар айтилган: 

1. Саккиз ракат. 

2. Ўн икки ракат. 

3. Зуҳо намозининг миқдори аниқ белгиланмаган. Киши бу вақтда қанча нафл ўқиса, ўқийверади. 

 

ثَ نَا – ٢٨٩ ثَ نَ  ،دييُّ لزِّياَااوييةََ حَدَّثَني حَكييمُ بْنُ مُعَ  ،مَُُمَّدُ بْنُ الْمُثَ نََّّ  حَدَّ بييعي الزِّياَدييُّ، بْني الرَّ  للي ا زيياَدُ بْنُ عُبَ يْدي احَدَّ
، عَنْ أنََسي بْني مَاليك  عَنْ حُْيَْد  الطَّ  َّ صَلَّى اوييلي تَّ ركََ وَسَلَّمَ كَا لَيْهي عَ للُ : أَنَّ النَّبِي  .عَات  نَ يُصَلِّي الضُّحَى سي

289 – Анас ибн Молик розияллоҳу анҳудан ривоят қилинишича, Набий соллаллоҳу алайҳи ва 

саллам зуҳо намозини (баъзан) олти ракат ўқирдилар136. 

                                                 
132 Муслим. Саҳиҳ. – Ж. 1. – Б. 498. – Ҳ. 720. 
133 Бухорий. Саҳиҳ. – Ж. 2. – Б. 58. – Ҳ. 1178. 
134 288 – санади саҳиҳ. 

Бу ҳадисни Муслим “Саҳиҳ”да (719), Ибн Можа “Сунан”да (1381), Аҳмад “Муснад”да (6/74, 95, 120), Ибн Ҳиббон 

“Саҳиҳ”да (2529), Абдураззоқ “Мусаннаф”да (4853) ривоят қилган. 
135 Манба: Божурий. Ал-Мавоҳибул ладуния. – Б. 474. 
136 289 – санади заиф. Чунки Ҳаким ибн Муовия Зиёдий ва Зиёд ибн Убайдуллоҳнинг ҳоли мажҳул. 

Қаранг: “Туҳфатул ашроф”, 672-ҳадис; “Ал-Муснадул жомеъ”, 559-ҳадис. 



55 

 

Шарҳ. Бу ривоят аввалгисига зид эмас. Чунки Оиша розияллоҳу анҳо онамиздан қилинган 

ривоятда Пайғамбаримиз алайҳиссалом тўрт ракат зуҳо намозини ўқишлари айтилгач, “Аллоҳ азза ва 

жалла хоҳлаганича зиёда қилардилар”, дейилган. Шундан маълум бўлади, у зот зуҳони турли ададда 

ўқиганлар. 

 

ثَ نَا – ٢٩٠ ثَ نَا مَُُمَّدُ بْنُ جَ  ،مَُُمَّدُ بْنُ الْمُثَ نََّّ  حَدَّ  عَبْدي الرَّحَْْني بْني أَبِي نْ عَمْريو بْني مُرَّةَ، عَنْ شُعْبَةُ، عَ  ناَنْ بَأَ أَ  ،عْفَر  حَدَّ
َّ صَلَّى الُل عَ ليَ ْلَى قاَلَ  هَا أمُُّ هَانيئ   الضُّحَى إيلَّ  لَّمَ يُصَلِّيسَ هي وَ لَيْ : مَا أَخْبَ رَني أَحَدٌ أنََّهُ رأََى النَّبِي يَ الُل تَ عَالََ عَن ْ ، فإَين َّهَا رَضي

َ فَ  ،مَكَّةَ  حي مَ فَ تْ ا يَ وْ  صَلَّى الُل عَلَيْهي وَسَلَّمَ دَخَلَ بَ يْتَ هَ أَنَّ رَسُولَ اللي  :حَدَّثَتْ  ةً صَلَّى صَلَ  مَا رأَيَْ تُهُ  ،ركََعَات   اغْتَسَلَ فَسَبَّحَ ثَُاَني
رَ أنََّهُ كَانَ يتُيمُّ الرُّكُوعَ وَالسُّجُودَ  هَا، غَي ْ ن ْ  .قَطُّ أَخَفَّ مي

290 – Абдураҳмон ибн Абу Лайлодан ривоят қилинади: “Набий соллаллоҳу алайҳи ва саллам 

зуҳо намози ўқиганларини кўрганини менга Умму Ҳонеъ розияллоҳу анҳодан бошқаси хабар 

қилмаган. Умму Ҳонеъ айтишича, Расулуллоҳ соллаллоҳу алайҳи ва саллам Макка фатҳ қилинган 

куни унинг уйига кирганлар. Кейин ғусл қилиб, саккиз ракат нафл намоз ўқиганлар. Умму Ҳонеъ 

Расулуллоҳ ўша намоздан кўра енгилроқ намоз ўқиганларини сира кўрмаган. Фақат рукуъ ва 

саждаларни мукаммал қилардилар137”. 
Шарҳ. Пайғамбаримиз алайҳиссалом Макка шаҳри фатҳ қилинган куни Умму Ҳонеъ бинти Абу 

Толиб розияллоҳу анҳонинг уйига кириб, ювиниб, кейин саккиз ракат зуҳо намози ўқиганлар. Унда қисқа 

сураларни қироат қилганлар, бироқ рукуъ ва саждалар комил суратда адо этилган. 

Бу ҳадис зуҳо намозида қисқа сураларни ўқиш яхши эканини билдирмайди. Бошқа ривоятларда 

айтилишича, Расулуллоҳ соллаллоҳу алайҳи ва саллам зуҳо намозида узун сураларни қироат қилардилар. 

Макка фатҳ қилинган куни муҳим ишлар билан банд бўлганлари учун намозни қисқароқ ўқиган 

бўлишлари мумкин. 

Шофеъий мазҳаби уламолари мана шу ҳадисдан келиб чиқиб: “Маккага кирган инсон биринчи 

куни зуҳо намози учун ғусл қилиши суннатдир”, дейишган138. 

 

ثَ نَا – ٢٩١ ثَ نَا وكَييعٌ  ،ابْنُ أَبِي عُمَرَ  حَدَّ ثَ نَا كَهْمَ  ،حَدَّ  لْتُ ليعَائيشَةَ  بْني شَقييق  قاَلَ: ق ُ دي اللي ني، عَنْ عَبْ الَْسَ  نُ سُ بْ حَدَّ
هَا يَ اللُ عَن ْ ُّ صَلَّى اللُ رَضي  .بيهي يءَ مينْ مَغيييُيَ أَنْ  إيلَّ  ،لَ ؟ قاَلَتْ: لضُّحَىالِّي  عَلَيْهي وَسَلَّمَ يُصَ : أَكَانَ النَّبِي

291 – Абдуллоҳ ибн Шақиқдан ривоят қилинади: “Мен Оиша розияллоҳу анҳодан: “Набий 

соллаллоҳу алайҳи ва саллам зуҳо намозини ўқирмидилар?” деб сўрадим. Шунда у: “Йўқ, магар 

сафардан келсалар (ўқирдилар)”, деб жавоб берди139”. 

Шарҳ. Бу ҳадис зоҳири зуҳо намози собитлиги ҳақидаги ривоятларга зид. Аҳли илмларга кўра, 

зуҳо намози борасида айтилган ҳадислар уч қисмга бўлинади: 

1. Унда зуҳо намози мутлақ собитлиги айтилади. 

2. Айрим ҳолларда, масалан, сафардан қайтганда ўқиганлари айтилади. 

3. Зуҳо намози мутлақ инкор этилади. 

Бундан чиқди, Набий соллаллоҳу алайҳи ва саллам зуҳо намозини доимий суратда ўқимаганлар, 

баъзан тарк этганлар. Шунинг учун айримлар у зот зуҳо ўқиганларини кўрмаган бўлиши мумкин. 

Хуллас, бу бобда келган ривоятларни жамланса, зуҳо намози собит экани, уни ўқиш фазилати ва 

вақти суннатда баён этилгани маълум бўлади. Айрим уламолар наздида Оиша розияллоҳу анҳонинг 

                                                 
137 290 – санади саҳиҳ. 

Бу ҳадисни Бухорий (1103, 4292) ва Муслим (336) “Саҳиҳайн”да, Абу Довуд (1291), Термизий (474) ва Доримий 

(1460) “Сунан”да, Аҳмад “Муснад”да (6/342, 343) ривоят қилган. 
138 Манба: Божурий. Ал-Мавоҳибул ладуния. – Б. 476. 
139 291 – санади саҳиҳ. 

Бу ҳадисни Муслим “Саҳиҳ”да (715), Абу Довуд (1292) ва Насоий (4/152) “Сунан”да, Аҳмад “Муснад”да (6/31, 171, 

204, 218), Ибн Хузайма “Саҳиҳ”да (539, 1230, 2132) ривоят қилган. 

“Йўқ, (ўқимаганлар)”, деган жавоби давомийликни инкор этиш, яъни “доимий суратда ўқимаганлар”, 

маъносидадир. 

 

ثَ نَا – ٢٩٢ ثَ نَا مَُُمَّ  ،زيياَدُ بْنُ أيَُّوبَ الْبَ غْدَادييُّ  حَدَّ ، عَنْ عَطي ةَ، عَنْ فُضَ رَبييعَ  دُ بْنُ حَدَّ يَّةَ، عَنْ أَبِي سَعييد  يْلي بْني مَرْزُوق 
يَ الُل تَ عَالََ  الْْدُْرييِّ  ُّ صَلَّى اللُ   عَنْهُ رَضي ، وَيَدَعُهَا حَتََّّ يَدَعُهَا ي الضُّحَى حَتََّّ نَ قُولَ: لَ لِّ سَلَّمَ يُصَ يْهي وَ  عَلَ قاَلَ: كَانَ النَّبِي

 .يُصَلِّيهَا نَ قُولَ: لَ 
292 – Абу Саид Худрий розияллоҳу анҳудан ривоят қилинади: “Набий соллаллоҳу алайҳи ва 

саллам (баъзан) зуҳо намозини (муттасил) ўқирдилар. Биз ҳатто: “У зот (энди зуҳони) 

қолдирмайдилар”, деб айтардик. Расулуллоҳ (баъзида) уни тарк этардилар. Биз ҳатто: “У зот (энди 

зуҳони) ўқимайдилар”, деб айтардик140”. 

Шарҳ. Расулуллоҳ соллаллоҳу алайҳи ва саллам зуҳо намозини яхши кўрардилар. Уни бир муддат 

муттасил ўқирдилар. Аммо одамлар фарз экан, деб ўйлаб қолмасликлари учун айрим вақтларда тарк 

этардилар. 

 

ثَ ناَ – ٢٩٣ ، عَنْ هُشَيْم   حَدَّ يمَ، عَنْ سَهْمي  نْ عَ ، – مُعَتِّب  هُوَ ابْنُ وَ  – ةُ عُبَ يْدَ  أنَْ بَأنَاَ ،أَحَْْدُ بْنُ مَنييع  ني بْ إيبْ راَهي
، عَنْ قَ رْثَع  الضَّبِِِّّ  نْجَاب  يَ الُل تَ عَالََ عَنْ  يِّ نْصَاري الَ وبَ  أيَُّ نْ أَبِي ، عَ – أَوْ عَنْ قَ زَعَةَ، عَنْ قَ رْثَع   – مي َّ صَلَّى اللُ  :هُ رَضي أَنَّ النَّبِي

رْبَعَ ركََعَات  عينْدَ زَوَالي ، إينَّكَ تُدْمينُ هَذيهي الَ ا رَسُولَ اللي تُ: يَ قُلْ ف َ مْسي ت  عينْدَ زَوَالي الشَّ عَلَيْهي وَسَلَّمَ كَانَ يدُْمينُ أرَْبعََ ركََعَا
بُّ أَ يُ رْتَجُ حَتََّّ  ت ُ لَ فَ ، سي فَ قَالَ: إينَّ أبَْ وَابَ السَّمَاءي تُ فْتَحُ عينْدَ زَوَالي الشَّمْ  !الشَّمْسي  يَصْعَدَ لِي في تيلْكَ نْ صَلَّى الظُّهْرُ، فَأُحي

رٌ  لٌ؟ قاَلَ: تَسْلييمٌ فاَ يهينَّ في لْ هَ قُ لْتُ:  ،قُ لْتُ: أَفي كُلِّهينَّ قيراَءَةٌ؟ قاَلَ: نَ عَمْ  ،السَّاعَةي خَي ْ  .لَ صي
293 – Абу Айюб Ансорий розияллоҳу анҳудан ривоят қилинади: “Набий соллаллоҳу алайҳи ва 

саллам қуёш заволга кетганида тўрт ракат намоз ўқишни канда қилмасдилар. Шунда мен: “Эй 

Расулуллоҳ, сиз қуёш заволга кетганида доим тўрт ракат намоз ўқийсиз!..” дедим. У зот: “Албатта, 

осмон эшиклари завол пайтида очилади. Пешин ўқиб бўлингунича ёпилмайди. Мана шу соатда 

ўзим учун бир яхшилик кўтарилишини хуш кўраман”, дедилар. Мен: “Уларнинг ҳар бирида 

қироат борми?” дедим. “Ҳа”, дедилар у зот. “Уларда ажратувчи салом борми?” деб сўраганимда у 

зот: “Йўқ”, деб жавоб бердилар141”. 

Шарҳ. Абу Айюб Ансорий розияллоҳу анҳу: “Эй Расулуллоҳ, сиз қуёш заволга кетганида доим 

тўрт ракат намоз ўқийсиз”, дейишидан мақсади бу ишнинг ҳикматини билиш эди. Шунинг учун 

Расулуллоҳ соллаллоҳу алайҳи ва саллам пешиндан олдин ўқиладиган нафл намози фазилатини баён 

қилганлар. 

Уламолар айтишича, осмон эшиклари тоат-ибодатлар кўтарилиши, раҳмат тушиши учун очилади. 

Бу ерда айтилаётган тўрт ракат намоз заволнинг суннатими ёки пешиннинг фарзидан олдин 

ўқиладиган тўрт ракат суннатми, деган масалада ихтилоф қилинган. Шу ўринда Набий соллаллоҳу 

алайҳи ва саллам таъкидланмаган суннат намозларини қолдирмасдан ўқимаганларини эслатиб ўтиш 

лозим. У зот пешиннинг фарзидан олдинги тўрт ракат суннат намозидан бошқа намозларни бу вақтда 

доимий суратда ўқиганлари собит эмас142. 

                                                 
140 292 – санади заиф. Чунки Атийя ибн Саъд ибн Жунода Авфий заиф ровий. 

Бу ҳадисни мусанниф “Жомеъ”да (477), Аҳмад “Муснад”да (3/21, 36), Бағавий “Шарҳус сунна”да (1002) ривоят 

қилган. 
141 293 – санади заиф. Чунки Убайда, яъни, Ибн Муаттиб Заббий заиф ровий. 

Бу ҳадисни Абу Довуд (1270) ва Ибн Можа (1157) “Сунан”да, Аҳмад (5/416) ва Абд ибн Ҳумайд (226) “Муснад”да, 

Ибн Хузайма “Саҳиҳ”да (1214) ривоят қилган. 
142 Манба: Божурий. Ал-Мавоҳибул ладуния. – Б. 478. 



57 

 

Демак, қуёш заволга кетганида осмон эшиклари очилади, пешин ўқиб бўлингунича ёпилмайди. 

Мана шу вақтда мўмин одам бирон эзгу иш қилиши нақадар яхши! Солиҳ амаллар ичида энг афзали 

намоз. Пешиндан аввал ўқиладиган тўрт ракат суннат намозининг ҳар ракатида “Фотиҳа”дан кейин зам 

сура ўқилади. Тўрт ракат намоз бир салом билан адо этилади. 

Мазҳаббошимиз Абу Ҳанифа раҳматуллоҳи алайҳ: “Тунги ва кундузги (нафл) намозлар тўрт 

ракат-тўрт ракатдан ўқилгани афзал”, деган. Бироқ унинг икки соҳиби – Абу Юсуф ва Муҳаммад наздида 

тунги (нафл) намозлар икки ракат-икки ракатдан, кундузгилари тўрт ракат-тўрт ракатдан ўқилиши 

афзал143. 

 

ثَ نَا أبَوُ مُعَاوييةََ  ،أَحَْْدُ بْنُ مَنييع   أَخْبَ رَني  – ٢٩٤ يمَ، عَنْ سَهْمي بْني مي إيب ْ  دَةُ، عَنْ عُبَ يْ  ثَ نَاحَدَّ  ،حَدَّ ، عَنْ قَ زَعَةَ، راَهي نْجَاب 
، عَنْ أَبِي أيَُّوبَ عَنْ ق َ  يَ اللُ عَنْهُ  نْصَارييِّ الَ  رْثَع  ِّ ، عَني الرَضي  .يْهي وَسَلَّمَ نََْوَهُ لَّى اللُ عَلَ  صَ نَّبِي

294 – Менга Аҳмад ибн Маниъ хабар берди, бизга Абу Муовия ҳадис айтди, бизга Убайда 

Иброҳимдан, у Саҳм ибн Минжобдан, у Қазаъадан, у Қарсаъдан, у Абу Айюб Ансорий розияллоҳу анҳудан, 

у эса Набий соллаллоҳу алайҳи ва салламдан шунга яқин (маънода) ҳадис айтди144. 

Шарҳ. Бу ривоят маъноси аввалги ҳадисникига яқин, бироқ лафзда фарқ бор. 

 

ثَ نَا – ٢٩٥ ثَ نَا أبَوُ دَاوُدَ  ،مَُُمَّدُ بْنُ الْمُثَ نََّّ  حَدَّ ، عَنْ دُ بْنُ مُسْلي مَُُمَّ  ثَ نَاحَدَّ  ،حَدَّ  عَبْدي الْكَرييمي مي بْني أَبِي الْوَضَّاحي
 ،رْبَ عًا بَ عْدَ أَنْ تَ زُولَ الشَّمْسُ هي وَسَلَّمَ كَانَ يُصَلِّي أَ ى اللُ عَلَيْ  صَلَّ  اللي : أَنَّ رَسُولَ  بْني السَّائيبي نْ مَُُاهيد ، عَنْ عَبْدي اللي الَْْزَرييِّ، عَ 

بُّ فَ اءي، وَقاَلَ: إين َّهَا سَاعَةٌ تُ فْتَحُ فييهَا أبَْ وَابُ السَّمَ  ،هْري قَ بْلَ الظُّ   . لِي فييهَا عَمَلٌ صَاليحٌ  أَنْ يَصْعَدَ أُحي
295 – Абдуллоҳ ибн Соиб розияллоҳу анҳудан ривоят қилинишича, Расулуллоҳ соллаллоҳу алайҳи 

ва саллам қуёш заволга кетганидан сўнг, пешин(нинг фарзи)дан олдин тўрт ракат намоз 

ўқирдилар. У зот: “Бу шундай соатки, унда осмон эшиклари очилади. Мен бу вақтда ўзим учун 

бирон солиҳ амал кўтарилишини яхши кўраман”, деганлар145”. 

Шарҳ. Бу ривоятда заволдан сўнг, пешиндан олдин ўқиладиган тўрт ракат намоз пешиннинг 

аввалги суннати экани очиқ айтилмоқда. Шунингдек, пешиннинг тўрт ракат суннатини қолдирмай 

ўқишга ўзига хос тарзда қизиқтирилмоқда. 

 

ثَ نَا – ٢٩٦ ثَ نَا عُمَرُ بْ  ،أبَوُ سَلَمَةَ يَُْيَ بْنُ خَلَف   حَدَّ ، عَ  الْمُ نُ عَليي  حَدَّ ، عَنْ نْ قَدَّمييُّ  أَبِي إيسْحَاقَ، ميسْعَري بْني كيدَام 
مي بْني ضَمْرَةَ، عَنْ عَليي   عَلَيْهي وَسَلَّمَ كَانَ يُصَلِّيهَا   صَلَّى اللُ نَّ رَسُولَ اللي ا، وَذكََرَ أَ رْبَ عً أَ هْري أنََّهُ كَانَ يُصَلِّي قَ بْلَ الظُّ  :عَنْ عَاصي

 .عينْدَ الزَّوَالي وَيََدُُّ فييهَا
296 – Осим ибн Замрадан ривоят қилинишича, Али розияллоҳу анҳу пешин(нинг фарзи)дан 

олдин тўрт ракат намоз ўқирди ва Расулуллоҳ соллаллоҳу алайҳи ва саллам завол пайтида уни 

ўқишларини, унда (қироатни) чўзишларини зикр қилган146. 

Шарҳ. Яъни, Пайғамбаримиз алайҳиссалом пешиннинг фарзидан олдинги суннат намозида 

нисбатан узунроқ сураларни қироат қилар, рукуъ билан саждаларни комил суратда адо этардилар. 

 

                                                 
143 Қаранг: Божурий. Ал-Мавоҳибул ладуния. – Б. 480. 
144 294 – санади заиф. Бундан аввалги ҳадис санадига қаранг. 
145 295 – санади саҳиҳ. 

Бу ҳадисни Термизий “Сунан”да (478), Аҳмад “Муснад”да (3/411), Насоий “Ас-Сунанул кубро”да (331), Бағавий 

“Шарҳус сунна”да (890) ривоят қилган. 
146 296 – агар Умар ибн Али Муқаддамий анъанасидан саломат бўлса, ҳадис санади ҳасан. У жуда қаттиқ тадлис 

қиларди. Осим ибн Замра ростгўй, ҳадиси ҳасан. Қолган ровийлар ишончли. 

Қаранг: “Туҳфатул ашроф”, 10139-ҳадис; “Ал-Муснадул жомеъ”, 10066-ҳадис. 

42-БОБ. УЙДА НАФЛ НАМОЗ ЎҚИШ ҲАҚИДА 
(Унда 1 та ҳадис бор: 297) 

 

Шарҳ. Масжидда ўқилган намознинг ажри улуғ бўлса-да, аммо нафл намозларни уйда ўқиш 

афзал. Чунки, намоз ўқилса, уйга нур киради, Аллоҳнинг раҳмати тушади. Қолаверса, ёш авлод катталар 

ибодатини кўриб ўрнак олади. Уйдаги ибодат, зикр-тасбеҳлар шайтон ва жинларни узоқлаштиради. 

Ибодат қилинган жойда руҳий хотиржамлик, хайр-барака бўлади. Зикрдан холи макон қабристонга 

ўхшаб қолади. Шунинг учун мўмин банда нафл намозларини, хусусан, суннати муаккада намозларини 

уйида ўқигани маъқул. Фарз намозлар масжидда жамоат билан ўқилади. 

 

ثَ نَا – ٢٩٧ ثَ نَا عَبْدُ الرَّحَْْني بْ  ،عَنْبَُييُّ عَبَّاسٌ الْ  حَدَّ ، عَني الْعَلَ  يةََ بْني عَاوي ، عَنْ مُ نُ مَهْديي  حَدَّ ، عَنْ ءي بْني صَاليح   الْاَريثي
ةي في ةي في بَ يْتَي وَالصَّلَ لَ ني الصَّ عَلَيْهي وَسَلَّمَ عَ   صَلَّى اللُ للي سُولَ اتُ رَ د  قاَلَ: سَألَْ  بْني سَعْ بْدي اللي حَراَمي بْني مُعَاوييةََ، عَنْ عَمِّهي عَ 

دي  دي، فَلَ قاَلَ: قَدْ تَ رَى مَا أقَ ْرَبَ  ،الْمَسْجي دي إيلَّ   أُصَلِّيَ بُّ إيلََِّ مينْ أَنْ  بَ يْتَي أَحَ يَ في صَلِّ أُ نْ  بَ يْتَي مينَ الْمَسْجي  أَنْ في الْمَسْجي
 .ةً مَكْتُوبةًَ تَكُونَ صَلَ 

297 – Абдуллоҳ ибн Саъд розияллоҳу анҳудан ривоят қилинади: “Мен уйимда ва масжидда 

(ўқиладиган) намоз ҳақида Расулуллоҳ соллаллоҳу алайҳи ва салламдан сўрадим. Шунда у зот: 

“Уйим масжидга қанчалик яқинлигини кўраётгандирсан. Мен учун ўз уйимда намоз ўқиш 

масжидда ўқишимдан кўра севимлироқдир. Магар фарз намози бўлса, (жамоат билан ўқилади)”, 

дедилар147”. 

Шарҳ. Гарчи кишининг уйи масжидга яқин ёки масжид билан ёнма-ён бўлса ҳам, нафл 

намозларини уйида ўқигани афзал. Лекин, фарз намозлари масжидда жамоат билан адо этилади. Чунки 

бу Ислом динининг шиорларидандир. 

Бу ҳақида бошқа ривоятлар ҳам нақл қилинган. Жумладан, Зайд ибн Собит розияллоҳу анҳудан 

ривоят қилинишича, Расулуллоҳ соллаллоҳу алайҳи ва саллам бундай деганлар: “... Эй одамлар! 

Уйларингизда намоз ўқинглар. Зеро, энг афзал намоз киши ўз уйида ўқиган намозидир. Магар фарз 

намози бундан мустасно” (Бухорий ривояти148). 

Ибн Умар розияллоҳу анҳу Набий соллаллоҳу алайҳи ва салламдан ривоят қилади: 

“Намозларингиздан (айримларини) уйларингизда ўқинг, уни қабристонга айлантирманг” (Бухорий 

ривояти149). 

Яъни, нафл намозларингизни уйларингизда ўқинг, уни худди мозористон каби намоздан, зикр-

тасбеҳдан холи жой қилиб қўйманглар. 

 

43-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ РЎЗАЛАРИ 

ҲАҚИДА КЕЛГАН РИВОЯТЛАР 
(Унда 16 та ҳадис бор: 298-313) 

 

Шарҳ. “Рўза” сўзининг луғавий маъноси “нафсни бирон нарсадан, жумладан ортиқча гапиришдан 

тийиб туриш”дир. Шаръий истилоҳда эса тонг отганидан кун ботгунигача таомдан, ичимликдан, аёли 

билан алоқа қилишдан ва шу каби ишлардан сақланишга “рўза” дейилади. Рўза қалбга тақво уруғларини 

экади, бандани Аллоҳга яқинлаштиради, ҳаром ишлардан тийилиш малакасини ҳосил қилади. Шунинг 

учун рўза жаҳаннам ўтидан сақловчи қалқон, дея таърифланади. 

                                                 
147 297 – санади саҳиҳ. 

Бу ҳадисни Абу Довуд (311, 312), Термизий (133), Ибн Можа (651, 1378) ва Доримий (1078, 1080) “Сунан”да, Аҳмад 

“Муснад”да (4/342), Ибн Хузайма “Саҳиҳ”да (1202), Абу Нуайм “Ҳилятул авлиё”да (9/51) ривоят қилган. 
148 Бухорий. Саҳиҳ. – Ж. 1. – Б. 147. – Ҳ. 731. 
149 Бухорий. Саҳиҳ. – Ж. 1. – Б. 94. – Ҳ. 432. 

Мусанниф раҳматуллоҳи алайҳ бу бобда Расулуллоҳ соллаллоҳу алайҳи ва саллам тутган 

рўзалари, жумладан, рамазон, ашуро, ойда уч кун, ҳафтада икки кун ва бошқа ҳолатларда тутган рўзалари 

хусусидаги ривоятларни келтирган. 

 

ثَ نَا – ٢٩٨ ثَ نَا حََّْادُ بْنُ زيَْد   ،قُ تَ يْبَةُ بْنُ سَعييد   حَدَّ  تُ عَائيشَةَ بْني شَقييق  قاَلَ: سَألَْ  اللي  عَنْ عَبْدي  يُّوبَ،عَنْ أَ ، حَدَّ
هَا يَ الُل تَ عَالََ عَن ْ يَامي رَسُولي اللي  رَضي امَ، وَيُ فْطيرُ حَتََّّ صَ قَدْ  :يَصُومُ حَتََّّ نَ قُولَ  انَ قاَلَتْ: كَ  لَّمَ، وَسَ  صَلَّى الُل عَلَيْهي عَنْ صي

 .رَمَضَانَ  إيلَّ  مُنْذُ قَديمَ الْمَديينَةَ  لً شَهْراً كَامي  سَلَّمَ هي وَ لَيْ  صَلَّى اللُ عَ صَامَ رَسُولُ اللي قاَلَتْ: وَمَا  ،قَدْ أفَْطرََ  :نَ قُولَ 
298 – Абдуллоҳ ибн Шақиқдан ривоят қилинади: “Мен Оиша розияллоҳу анҳодан Расулуллоҳ 

соллаллоҳу алайҳи ва саллам рўзалари ҳақида сўрадим. Шунда у: “У зот (пайдар-пай нафл) рўза 

тутардилар. Биз ҳатто: “У зот (энди доим) рўза тутадилар”, деб айтардик. (Расулуллоҳ узлуксиз) 

оғизлари очиқ ҳолда бўларди. Биз ҳатто: “У зот (энди) рўза тутмайдилар”, деб айтардик. 

Расулуллоҳ соллаллоҳу алайҳи ва саллам Мадинага келганларидан бери рамазондан ташқари 

(вақтда) тўлиқ бир ой рўза тутмаганлар”, деди150”. 

Шарҳ. Расулуллоҳ соллаллоҳу алайҳи ва саллам гоҳида узлуксиз нафл рўза тутардилар. Буни 

кўрган саҳобалар бир-бирларига: “Набий соллаллоҳу алайҳи ва саллам энди доим рўза тутсалар, оғизлари 

очиқ ҳолда юрмасалар керак”, деб айтишарди. Баъзан эса узлуксиз нафл рўза тутмасдилар. Саҳобалар 

буни кўриб, “У зот энди нафл рўза тутмасалар керак”, деб ўйлашарди. 

Пайғамбаримиз алайҳиссалом муҳаррам ва шаъбон каби ойларда кўп нафл рўза тутсалар ҳам, 

Мадинага келганларидан буён рамазондан бошқа ҳеч бир ойда тўлиқ рўза тутмаганлар. Нега айнан 

Мадинага келиш айтилмоқда? Чунки бу даврда шариат ҳукмлари кетма-кет кела бошлади, турли 

аҳкомлар туширилди. Шулар сирасига рамазон рўзаси ҳам киради. Рамазон рўзаси ҳижрий иккинчи 

йилда фарз бўлган. 

 

ثَ نَا – ٢٩٩ ثَ نَا إيسْْاَعييلُ بْنُ جَعْفَ  ،عَلييُّ بْنُ حُجْر   حَدَّ عَنْ صَوْمي  أنََّهُ سُئيلَ  : بْني مَاليك  د ، عَنْ أنََسي حُْيَْ  ر ، عَنْ حَدَّ
ِّ صَلَّى الُل عَلَيْهي وَسَلَّمَ، فَ قَالَ: كَانَ يَصُومُ  نْهُ، يُ  رَى أَنْ لَ تََّّ ن َ حَ ري  الشَّهْ مينَ  النَّبِي يرُييدَ  حَتََّّ نَ رَى أَنْ لَ يُ فْطيرُ وَ رييدَ أَنْ يُ فْطيرَ مي

نْهُ شَيْئًا  .تَهُ ناَئيمًارأَيَ ْ  لَّ  ناَئيمًا إي  مُصَلِّيًا، وَلَ  رأَيَْ تَهُ لَّ إي لِّيًا مُصَ   مينَ اللَّيْلي تَشَاءُ أَنْ تَ راَهُ  وكَُنْتَ لَ  ،أَنْ يَصُومَ مي
299 – Ҳумайддан ривоят қилинишича, Анас ибн Молик розияллоҳу анҳудан Набий соллаллоҳу 

алайҳи ва саллам рўзалари ҳақида сўралди. Шунда у: “У зот ойнинг (маълум кунларида) шу қадар 

(тўхтовсиз) рўза тутардилар, ҳатто у зот ойнинг бирон кунини қолдирмасдан рўза тутмоқчилар 

(шекил), деб ўйлардик. (Гоҳида) Расулуллоҳ оғизлари очиқ ҳолда юрардилар, биз ҳатто у зот ойнинг 

ҳеч бир кунида рўза тутмоқчи эмаслар (шекил), деб ўйлардик. Агар кечаси у зотни намоз ўқиётган 

ҳолда кўрмоқчи бўлсанг, намоз ўқиётган ҳолларида кўрардинг. Агар ухлаган ҳолда кўрмоқчи 

бўлсанг, ухлаган ҳолларида кўрардинг”, деб жавоб берди151”. 

Шарҳ. Бу ривоятда Пайғамбаримиз алайҳиссалом амалларда мўътадил бўлганлари 

таъкидланмоқда. Хоҳ рўзада, хоҳ тунги намозларда бўлсин, у зот ўртача йўл тутардилар. Жумладан, ойни 

рўза тутиб бошлардилар, кетма-кет тутаверганларидан айримлар у зот тўлиқ бир ой рўза тутсалар керак, 

деб ўйлаб қолишарди. Айрим вақтларда узлуксиз рўза тутмасдилар. Буни кўриб, одамлар: “Расулуллоҳ 

энди рўза тутмайдилар шекил”, дейишарди. 

Тунги ибодатда ҳам шундай йўл тутардилар. Вақтида ухлаб, вақтида ибодат қилардилар. Бунда 

тана аъзоларининг ҳам, ибодатнинг ҳам ҳаққи адо этилади. Ибодат қилмасдан, қуёш чиққунича ухлаш 

                                                 
150 298 – санади саҳиҳ. 

Бу ҳадисни Муслим “Саҳиҳ”да (1156), Термизий (768) ва Насоий (4/192, 199) “Сунан”да, Аҳмад “Муснад”да (6/62, 

139, 157), Ибн Хузайма “Саҳиҳ”да (2132) ривоят қилган. 
151 299 – санади саҳиҳ. 

Бу ҳадисни Бухорий “Саҳиҳ”да (1141, 1973), Термизий (769) ва Насоий (3/213) “Сунан”да, Аҳмад “Муснад”да (3/104, 

114, 179), Ибн Хузайма “Саҳиҳ”да (2134) ривоят қилган. 

ёки аксинча, туни билан ибодат қилиб чиқиш ҳақлар поймол этилишига олиб боради. Расулуллоҳ 

соллаллоҳу алайҳи ва саллам амалларида нуқсон (тафрит) ҳам, ҳаддан ошиш (ифрот) ҳам йўқ эди. 

Эътибор берсак, Анас ибн Молик розияллоҳу анҳуга Пайғамбаримиз алайҳиссалом рўзалари 

ҳақида савол берилган. У эса сўровчига керак бўлиши эҳтимолидан тунги ибодатлари ҳақида ҳам 

маълумот берган. Бу илмдаги саховатга ёрқин мисолдир. 

 

ثَ نَا – ٣٠٠ ثَ نَا أبَوُ دَاوُدَ  ،نَ مَُْمُودُ بْنُ غَيْلَ  حَدَّ نَ جُبَ يْ ، عَني بْ شْر  قاَلَ: سْيَعْتُ سَعييدَ ، عَنْ أَبِي بي عْبَةُ ثَ نَا شُ حَدَّ  ،حَدَّ
ُّ صَلَّى الُل عَلَيْهي وَسَلَّمَ يَصُومُ  نْهُ، وَي ُ مَا يرُيي :ولَ  نَ قُ  حَتََّّ ابْني عَبَّاس  قاَلَ: كَانَ النَّبِي : مَا يرُييدُ أنَْ فْطيرُ حَتََّّ نَ قُولَ دُ أَنْ يُ فْطيرَ مي

 .انَ رَمَضَ   مُنْذُ قَديمَ الْمَديينَةَ إيلَّ يَصُومَ، وَمَا صَامَ شَهْراً كَاميلً 
300 – Ибн Аббос розияллоҳу анҳудан ривоят қилинади: “Набий соллаллоҳу алайҳи ва саллам шу 

қадар (тўхтовсиз) рўза тутардилар, ҳатто биз: “У зот ойнинг ҳеч бир кунида оғизлари очиқ 

бўлишини истамайдилар”, деб айтардик. Расулуллоҳ (маълум кунларда узлуксиз) рўза тутмасдилар, 

ҳатто биз: “У зот рўза тутишни истамайдилар”, деб айтардик. У зот Мадинага келганларидан бери 

рамазондан ташқари (вақтда) тўлиқ бир ой рўза тутмаганлар152”. 

Шарҳ. Бу ҳадис маъноси юқоридаги икки ҳадисники билан бир хил. 

 

ثَ نَا – ٣٠١ ثَ نَا عَبْدُ الرَّحَْْني بْ  ،مَّدُ بْنُ بَشَّار  مَُُ  حَدَّ ني أَبِي الَْْعْدي، بْ ور ، عَنْ سَالَيي عَنْ مَنْصُ  نْ سُفْيَانَ،عَ ديي ، نُ مَهْ حَدَّ
َّ صَلَّ   .شَعْبَانَ وَرَمَضَانَ  عَيْْي إيلَّ ني مُتَتَابي شَهْرَيْ  مَ يَصُومُ لَيْهي وَسَلَّ للُ عَ ى اعَنْ أَبِي سَلَمَةَ، عَنْ أمُِّ سَلَمَةَ قاَلَتْ: مَا رأَيَْتُ النَّبِي

سْنَادُ قاَلَ أبَوُ عييسَى: هَذَا  يحٌ  الإي د   وَرَوَى هَذَا الَْدييثَ  ،مَةَ نْ أمُِّ سَلَ مَةَ، عَ  سَلَ وَهَكَذَا قاَلَ: عَنْ أَبِي  ،صَحي رُ وَاحي غَي ْ
يَ الُل تَ عَالََ عَ  عَنْ أَبِي سَلَمَةَ، عَنْ عَائيشَةَ  هَارَضي ِّ ، عَني النَّ ن ْ يَكُونَ أبَوُ سَلَمَةَ بْنُ عَبْدي  أَنْ  : وَسَلَّمَ، وَيُُْتَمَلُ الُل عَلَيْهي  صَلَّى بِي

يعًا، عَ  ِّ ني االرَّحَْْني قَدْ رَوَى الَْدييثَ عَنْ عَائيشَةَ وَأمُِّ سَلَمَةَ جُيَ  . عَلَيْهي وَسَلَّمَ  صَلَّى اللُ لنَّبِي
301 – Умму Салама розияллоҳу анҳодан ривоят қилинади: “Набий соллаллоҳу алайҳи ва саллам 

икки ой кетма-кет рўза тутганларини кўрмаганман. Магар шаъбон ва рамазон бундан 

мустасно153”. 

Абу Исо (Термизий) айтди: “Бу санад саҳиҳ. Хуллас, у (яъни, ҳадис ровийларидан бири Солим 

ибн Абу Жаъд): “Абу Саламадан, у Умму Саламадан”, деган. Бу ҳадисни кўпчилик ровийлар Абу 

Саламадан, у Оиша розияллоҳу анҳодан, у эса Набий соллаллоҳу алайҳи ва салламдан”, деб ривоят 

қилган. Эҳтимол, Абу Салама ибн Абдураҳмон бу ҳадисни ҳам Оишадан, ҳам Умму Саламадан, 

улар эса Набий соллаллоҳу алайҳи ва салламдан ривоят қилгандир”. 

Шарҳ. Рамазонда фарз рўзани бир ой тўлиқ тутиш маълум. Шаъбон ойида эса Пайғамбаримиз 

алайҳиссалом аксар вақт рўзадор бўлганлар. Қуйидаги ривоят ҳам буни тасдиқлайди. 

 

ثَ نَ  – ٣٠٢ ثَ نَا عَبْدَةُ، عَنْ مَُُمَّدي بْني عَمْر   ،هَنَّادٌ  احَدَّ  رَ رَسُولَ اللي لََْ أَ ةَ قاَلَتْ: عَنْ عَائيشَ  بوُ سَلَمَةَ،أَ ثَ نَا حَدَّ  ،وحَدَّ
يَاميهي في   .انَ يَصُومُهُ كُلَّهُ كَ بَلْ    قلَييلً عْبَانَ إيلَّ شَ مُ كَانَ يَصُو   ،بَانَ  شَعْ صَلَّى اللُ عَلَيْهي وَسَلَّمَ يَصُومُ في شَهْر  أَكْثَ رَ مينْ صي

302 – Оиша розияллоҳу анҳодан ривоят қилинади: “Мен Расулуллоҳ соллаллоҳу алайҳи ва 

саллам бирон ойда шаъбондагичалик кўп рўза тутганларини кўрмаганман. У зот озгина 

                                                 
152 300 – санади саҳиҳ. 

Бу ҳадисни Бухорий (1971) ва Муслим (1157) “Саҳиҳайн”да, Абу Довуд (2430), Насоий (4/199), Ибн Можа (1711) ва 

Доримий (1750) “Сунан”да, Аҳмад “Муснад”да (1/227, 231, 241) ривоят қилган. 
153 301 – санади саҳиҳ. 

Бу ҳадисни Абу Довуд (2336), Термизий (736), Насоий (4/150, 200), Ибн Можа (1648) ва Доримий (1746) “Сунан”да, 

Аҳмад “Муснад”да (6/293, 300, 311) ривоят қилган. 

(кунлардан) ташқари шаъбонни рўзадор ҳолда ўтказардилар, балки бу ойда тўлиқ рўза 

тутардилар154”. 

Шарҳ. Арабларда бирон нарсанинг аксар қисмини ифодалаш учун тўлиқ, комил, дейиш одати бор. 

Шундан келиб чиқиб айтиш мумкин, шаъбонда тўлиқ рўза тутилгани унинг аксар кунларида рўза 

тутилганини англатади. Демак, Расулуллоҳ соллаллоҳу алайҳи ва саллам шаъбон ойининг аксар 

кунларида рўза тутардилар. Бошқа ойларда шаъбондагичалик кўп рўза тутмасдилар. 

Рамазон ойи рўзасидан кейин энг афзал рўза муҳаррам ойиники бўлса-да, Пайғамбаримиз 

алайҳиссалом шаъбон ойи рўзасини устун билардилар. Чунки муҳаррам ойида у зотнинг кўп рўза 

тутишларига тўсқинлик қиладиган (масалан, касаллик ёки сафар каби) узрлар чиқарди ёки шаъбон 

ойининг ўзига хос хусусияти борлиги (яъни, бу ойнинг ўн бешинчи тунида амаллар кўтарилиши) 

эътиборидан у ойда кўп рўза тутганлар. Ё бўлмаса, муҳаррам ойи рўзаси фазилати Пайғамбаримиз 

ҳаётлари охирида, кўп рўза тутишга қодир бўлмайдиган вақтда билдирилгандир155. 

 

ثَ نَا – ٣٠٣ ُّ  حَدَّ مُ بْنُ ديينَار  الْكُوفي ثَ نَا عُبَ يْدُ  ،الْقَاسي ، عَنْ شَيْبَانَ،طلَْقُ بْ سَى، وَ نُ مُو  بْ  اللي حَدَّ م   نُ غَنَّام  ، عَنْ عَاصي
، عَ  وَقَ لَّمَا كَانَ  ،ثةََ أيَاَم  ثَلَ   مينْ غُرَّةي كُلِّ شَهْر  ومُ وَسَلَّمَ يَصُ  لَيْهي عَ لُل ا صَلَّى كَانَ رَسُولُ اللي  قاَلَ:  نْ عَبْدي اللي عَنْ زيرِّ بْنُ حُبَ يْش 

 .يُ فْطيرُ يَ وْمَ الُْْمُعَةي 
303 – Абдуллоҳ ибн Масъуд розияллоҳу анҳудан ривоят қилинади: “Расулуллоҳ соллаллоҳу 

алайҳи ва саллам ҳар ойнинг бошидан уч кун рўза тутардилар, жума куни камдан-кам оғизлари 

очиқ бўларди156”. 

Шарҳ. Бу ерда ҳар ойда уч кун рўза тутишга тарғиб этилмоқда. Зеро, бунинг савоби жуда улуғ. 

Абу Ҳурайра розияллоҳу анҳу Набий соллаллоҳу алайҳи ва салламдан ривоят қилади: “Сабр (яъни, 

рамазон) ойи рўзаси ва ҳар ойдан уч кун рўза тутиш умрбод рўза тутишдир” (Имом Аҳмад ривояти. 

Ҳадис санади саҳиҳ157). 

Чунки яхши амаллар савоби ўн марта кўпайтирилади. Ҳар ойдан уч кун рўза ўттиз кунлик рўзага 

тенг бўлади. Фақат бунинг учун аввал фарз рўзани – рамазон рўзасини тутиш лозим. Аввал гарданидаги 

вазифа бажарилса, кейин нафл (қўшимча) ибодатлар ҳақида ўйласа бўлади. 

Ибн Масъуд розияллоҳу анҳу ривоятида Пайғамбаримиз алайҳиссалом ҳар ойнинг бошидан уч 

кун рўза тутишлари айтилган. Эҳтимол бунда айрим ойлар назарда тутилгандир. Аслида у зот ойнинг 

қайси кунидан бошлаб рўза тутишга парво қилмасдилар. Қолаверса, уч кунлик рўзани ҳижрий ойнинг 13-

, 14- ва 15-кунлари тутиш тавсия этилади. 

“Жума куни камдан-кам оғизлари очиқ бўларди”. Яъни, жума куни кўп рўза тутардилар. Аммо 

ёлғиз жуманинг ўзини хосламаганлар, ундан олдинги ёки кейинги бир кунни қўшиб тутганлар. 

 

ثَ نَا – ٣٠٤ ثَ نَا عَبْدُ  ، عَمْرُو بْنُ عَليي  أبَوُ حَفْص   حَدَّ مَعْدَانَ، عَنْ  ني يزَييدَ، عَنْ خَاليدي بْني بْ  عَنْ ثَ وْري  اوُدَ، بْنُ دَ اللي حَدَّ
، عَنْ عَائيشَةَ  يِّ ُّ صَلَّى اللُ   قاَلَتْ: رَبييعَةَ الْْرَُشي ثْ نَ يْْي سَلَّمَ يَ تَحَ وَ  يْهي عَلَ  كَانَ النَّبِي  .مييسي وَالَْْ  رَّى صَوْمَ الإي

304 – Оиша розияллоҳу анҳодан ривоят қилинади: “Набий соллаллоҳу алайҳи ва саллам 

душанба ва пайшанба кунлари рўза тутишни ният қилардилар158”. 

                                                 
154 302 – санади саҳиҳ. 

Бу ҳадисни Бухорий (1969) ва Муслим (1156) “Саҳиҳайн”да, Абу Довуд (2434), Термизий (737), Насоий (4/150)  ва Ибн 

Можа (1710) “Сунан”да, Аҳмад “Муснад”да (6/39, 107, 143) ривоят қилган. 
155 Манба: Божурий. Ал-Мавоҳибул ладуния. – Б. 487. 
156 303 – санади ҳасан. 

Бу ҳадисни Абу Довуд (2450), Термизий (742), Насоий (4/204) ва Ибн Можа (1725) “Сунан”да, Аҳмад “Муснад”да 

(1/406) ривоят қилган. 
157 Аҳмад. Муснад. – Ж. 13. – Б. 22. – Ҳ. 7577. 
158 304 – санади саҳиҳ. 

Бу ҳадисни Термизий (745), Насоий (4/153, 202) ва Ибн Можа (1649) “Сунан”да, Табароний “Авсат”да (3178) ривоят 

қилган. 

Шарҳ. Пайғамбаримиз алайҳиссалом ҳафтанинг душанба ва пайшанба кунлари рўза тутганлар. 

Бунинг ҳикмати нимадалиги келаси ривоятда айтилади. 

 

ثَ نَا – ٣٠٥ ، عَنْ مَُُ  ،مَُُمَّدُ بْنُ يَُْيَ  حَدَّ م  ثَ نَا أبَوُ عَاصي ،  فاَعَةَ، عَنْ بْني ري  مَّدي حَدَّ نْ أبَييهي، عَنْ عَ سُهَيْلي بْني أَبِي صَاليح 
َّ صَلَّى اللُ عَلَيْهي وَسَلَّمَ قاَلَ  :أَبِي هُرَيْ رَةَ  بُّ  ،وَالْْمَييسي  ثْ نَ يْْي الإي الُ يَ وْمَ عْمَ لَ ارَضُ تُ عْ : أَنَّ النَّبِي  . أَنْ يُ عْرَضَ عَمَليي وَأنَاَ صَائيمٌ فَأُحي

305 – Абу Ҳурайра розияллоҳу анҳудан ривоят қилинишича, Набий соллаллоҳу алайҳи ва 

саллам: “Амаллар душанба ва пайшанба кунлари кўрсатилади. Шундай экан, менинг амалим 

рўзадор ҳолимда кўрсатилишини яхши кўраман”, деганлар159. 

Шарҳ. Банда қилган амаллари душанба ва пайшанба кунлари (аслида У Зот ҳамма нарсадан 

Хабардор бўлса-да,) Аллоҳга кўрсатилади. Шундай вақтда банда рўзадор бўлса, нақадар яхши! 

Пайғамбаримиз алайҳиссалом амаллар кўрсатиладиган кунда рўзадор бўлишни бежизга хуш 

кўрмаганлар. Бунинг яна бир ҳикмати бошқа ривоятда айтилган. Душанба куни рўзаси ҳақида 

сўралганида Расулуллоҳ алайҳиссалом: “Бу шундай кунки, унда мен туғилганман ва пайғамбар қилиб 

юборилганман ёки ўша куни менга (Қуръон) нозил қилинган”, деб айтганлар160. 

Аллоҳ таолога кўрсатиладиган амаллар кунлик, ҳафталик ва йиллик бўлади. Амаллар Аллоҳга 

кўрсатилиши ҳикмати нима, деб сўралса, жавоб шуки, Аллоҳ таоло итоаткор бандалари билан 

фаришталарга мақтанади. Аслида Аллоҳ таоло бундай нарсалардан Беҳожат Зот. У бандалари ҳолини 

фаришталаридан кўра яхшироқ билади. Бунда биз билган ва билмаган ҳикматлар бор161. 

 

ثَ نَا – ٣٠٦ ثَ نَا أبَوُ أَحَْْدَ، وَ  ،نَ مَُْمُودُ بْنُ غَيْلَ  حَدَّ ثَ نَا سُفْيَانُ، عَنْ هيشَام  قاَلَ  ةُ بْنُ عَاوييَ مُ حَدَّ نْصُور ، عَنْ مَ : حَدَّ
ُّ صَلَّى اللُ عَلَيْهي وَ  : خَري ، وَمينَ الشَّهْري الآثْ نَ يْْي الإي وَ حَدَ : السَّبْتَ وَالَ هْري ومُ مينَ الشَّ مَ يَصُ سَلَّ خَيْثَمَةَ، عَنْ عَائيشَةَ قاَلَتْ: كَانَ النَّبِي

 .عَاءَ وَالْْمَييسَ رْبلَ ثاَءَ وَاالثُّلَ 
306 – Оиша розияллоҳу анҳодан ривоят қилинади: “Набий соллаллоҳу алайҳи ва саллам ой(нинг 

кунлари)дан: шанба, якшанба ва душанбада, бошқа ой(нинг кунлари)дан: сешанба, чоршанба ва 

пайшанбада рўза тутардилар162”. 

Шарҳ. Одатда, Расулуллоҳ соллаллоҳу алайҳи ва саллам ҳар ойнинг ойдин кунларида (айёмул 

бийзда) рўза тутардилар. Бу кунлар гоҳида шанба, якшанба, душанбага, гоҳида сешанба, чоршанба, 

пайшанбага тўғри келарди. Бир ойда ундай, бошқасида бундай бўларди. 

Демак, ойда уч кун тутиладиган рўза ёки арафа ва ашуро куни рўзалари шанбага тўғри келиб 

қолса ё бўлмаса, жума куни билан қўшиб тутилса, шанба куни рўза тутишнинг ҳечқиси йўқ. 

 

ثَ نَا – ٣٠٧ ،  حَدَّ ُّ، عَنْ مَاليكي بْني أنََس  ني، عَنْ  سَلَمَةَ بْني عَبْدي الرَّحَْْ ضْري، عَنْ أَبِي  النَّ نْ أَبِي عَ أبَوُ مُصْعَب  الْمَدييني
يَاميهي في شَعْبَانَ ر  أَكْثَ رَ مي  شَهْ في صُومُ  صَلَّى اللُ عَلَيْهي وَسَلَّمَ يَ مَا كَانَ رَسُولُ اللي عَائيشَةَ قاَلَتْ:   .نْ صي

307 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

ҳеч бир ойда шаъбондагичалик кўп рўза тутмасдилар163”. 

                                                 
159 305 – санади заиф. Чунки Муҳаммад ибн Рифоанинг ҳоли мажҳул. Имом Муслим ушбу ҳадисни унинг йўлидан 

бошқа йўл орқали ривоят қилган. 

Бу ҳадисни Муслим “Саҳиҳ”да (2565), Абу Довуд (4916), Термизий (747), Ибн Можа (1740) ва Доримий (1758) 

“Сунан”да, Аҳмад “Муснад”да (2/268, 329, 389), Бухорий “Ал-Адабул муфрад”да (411) ривоят қилган. 
160 Муслим. Саҳиҳ. – Ж. 2. – Б. 819. – Ҳ. 1162. 
161 Манба: Божурий. Ал-Мавоҳибул ладуния. – Б. 489. 
162 306 – санади заиф. Чунки узилиб қолган. Хайсама, яъни, Ибн Абдураҳмон ибн Абу Сабра – Оиша розияллоҳу 

анҳодан – ҳадис эшитмаган. 

Бу ҳадисни мусанниф – имом Термизий “Жомеъ”да худди шу матн ва санад билан ривоят қилган, санадини ҳасан, 

деган. 

Қаранг: “Туҳфатул ашроф”, 16070-ҳадис; “Ал-Муснадул жомеъ”, 16641-ҳадис. 

Шарҳ. Бу ҳақида 302-ҳадис шарҳида тўхталиб ўтилди. 

 

ثَ نَا – ٣٠٨ ثَ نَا أبَوُ دَاوُدَ  مَُْمُودٌ، حَدَّ ثَ نَا شُعْبَةُ  ،حَدَّ شَةَ: عَائي لْتُ لي ق ُ : سْيَعْتُ مُعَاذَةَ قاَلَتْ: لرِّشْكي قاَلَ ازييدَ ، عَنْ يَ حَدَّ
كَانَ هي كَانَ يَصُومُ؟ قاَلَتْ:  قُ لْتُ: مينْ أيَِّ  ،لَتْ: نَ عَمْ  شَهْر ؟ قاَنْ كُلِّ م  مي ثةََ أيََّاعَلَيْهي وَسَلَّمَ يَصُومُ ثَلَ   صَلَّى اللُ أَكَانَ رَسُولُ اللي 

 .يُ بَالِي مينْ أيَِّهي صَامَ  لَ 
اريثي بْنُ سَعييد  وَحََّْادُ نْهُ شُعْبَةُ وَعَبْدُ الْوَ عَ رَوَى  ،ةٌ وَهُوَ ثيقَ  ،يُّ يدُ الضُّبَعييُّ الْبَصْري يزَي  :قاَلَ أبَوُ عييسَى: يزَييدُ الرِّشْكُ هُوَ 

د  مينَ الَ بْنُ زَيْد  وَإيسْْاَعييلُ بْنُ إيبْ راَ رُ وَاحي : لُغَةي أهَْلي الْبَصْرَةي هُوَ لرِّشْكُ بي وَا ، وَيُ قَالُ: الْقَسَّامُ.مُ زييدُ الْقَاسي هُوَ يَ ، وَ ئيمَةي هييمَ، وَغَي ْ
 الْقَسَّامُ.

308 – Муозадан ривоят қилинади: “Мен Оишадан: “Расулуллоҳ соллаллоҳу алайҳи ва саллам 

ҳар ойдан уч кун рўза тутармидилар?” деб сўрадим. Шунда у: “Ҳа”, деди. Мен: “Қайси кундан 

бошлаб тутардилар?” деб сўрадим. У: “Қайси кундан бошлаб тутишга парво қилмасдилар”, 

деди164”. 

Абу Исо айтди: “Язид Ришк у: Язид Зубаий Басрийдир. У ишончли саналади. Язиддан 

Шуъба, Абдулворис ибн Саид, Ҳаммод ибн Зайд, Исмоил ибн Иброҳим ва кўплаб имомлар ривоят 

қилишган. У Язид Қосимдир. “Қассом” ҳам дейилади. “Ришк” Басра аҳли тилида “Қассом”дир. 

Шарҳ. Бундан чиқди, ҳижрий ойнинг уч кунида нафл рўза тутмоқчи бўлган киши ҳафтанинг 

қайси кунидан бошлаши ўз ихтиёрида. Истаса, ойнинг аввалидан ёки ўртасидан ё бўлмаса, охиридан 

тутса бўлаверади. “Айнан фалон кундан бошлаб тутиш лозим”, деган шарт йўқ. 

 

ثَ نَا – ٣٠٩ ُّ  حَدَّ ثَ نَا عَبْ  ،هَارُونُ بْنُ إيسْحَاقَ الْمَْدَاني  يهي، عَنْ عَائيشَةَ شَامي بْني عُرْوَةَ، عَنْ أبَي مَانَ، عَنْ هي  سُلَيْ دَةُ بْنُ حَدَّ
مُهُ، فَ لَمَّا قَديمَ الْمَديينَةَ لُل عَلَيْهي وَسَلَّمَ يَصُو ا صَلَّى  اللي رَسُولُ  كَانَ هيلييَّةي، وَ  قُ رَيْشٌ في الْْاَ: كَانَ عَاشُوراَءُ يَ وْمًا تَصُومُهُ قاَلَتْ 

يَاميهي، فَ لَمَّا اف ْتُيضَ رَمَضَانُ كَ   .هُ وَمَنْ شَاءَ تَ ركََهُ امَ اشُوراَءُ، فَمَنْ شَاءَ صَ وَترُيكَ عَ  ،ةَ فَرييضَ وَ الْ انَ رَمَضَانُ هُ صَامَهُ وَأمََرَ بيصي
309 – Оиша розияллоҳу анҳодан ривоят қилинади: “Ашуро Қурайш (қавми) жоҳилият даврида 

рўза тутадиган кун эди. Расулуллоҳ соллаллоҳу алайҳи ва саллам ўша кунги рўзани тутардилар. 

Мадинага келганларида ҳам ашуро куни рўзасини тутдилар ва унга буюрдилар. Рамазон (рўзаси) 

фарз қилинганидан кейин рамозон фарз саналди, ашуро (рўзаси) тарк этилди. Ким истаса, тутди, 

истамаган тутмади165”. 

Шарҳ. Ашуро – муҳаррам ойининг ўнинчи куни. Бу кунда Аллоҳ таоло Мусо алайҳиссаломга 

нажот берган, фиръавн ва қўшинини ҳалок этган. Мусо алайҳиссалом Аллоҳга шукр сифатида бу кунда 

рўза тутган. Набий соллаллоҳу алайҳи ва саллам билан мўминлар шу ниятда рўза тутишган. Ҳозир ҳам 

тутилади. 

Қурайш қабиласи аъзолари жоҳилият даврида ашуро куни рўза тутишарди. Эҳтимол, бу Иброҳим 

алайҳиссалом динидан ўзгармай қолган одатга кўра бўлгандир ёки аҳли китоблардан олингандир. 

Пайғамбаримиз алайҳиссалом ҳам ушбу кун рўзасини тутардилар. Мадинага келганларида ашуро 

рўзасини тутишда давом этдилар, умматларини ҳам бу ишга буюрдилар. Ривоят сиёқидан аввал ашуро 

рўзаси вожиб бўлган кўринади. Иккинчи ҳижрий сананинг шаъбон ойида рамазон рўзаси фарз 

                                                                                                                                                             
163 307 – санади саҳиҳ. 

Бунинг тахрижи ҳақидаги маълумот 302-ҳадисникида келтирилган. 
164 308 – санади саҳиҳ. 

Бу ҳадисни Муслим “Саҳиҳ”да (1160), Абу Довуд (2453), Термизий (763) ва Ибн Можа (1709) “Сунан”да, Аҳмад 

“Муснад”да (6/145) ривоят қилган. 
165 309 – санади саҳиҳ. 

Бу ҳадисни Бухорий (1592, 1893, 2002) ва Муслим (1125) “Саҳиҳайн”да, Абу Довуд (2442), Термизий (753), Ибн Можа 

(1733) ва Доримий (1767) “Сунан”да, Аҳмад “Муснад”да (6/29, 50, 162) ривоят қилган. 



64 

 

қилинганидан кейин ашуро рўзасини тутиш ихтиёрий бўлиб қолди. Шунинг учун ким хоҳласа тутди, 

хоҳламаган тутмади. 

Эслатиб ўтамиз: Суннатга мувофиқ, ёлғиз ашуро – муҳаррам ойининг ўнинчи эмас, тўққизинчи 

куни ҳам рўза тутилади. 

 

ثَ نَا – ٣١٠ ثَ نَا عَبْدُ الرَّحَْْني بْ  ،مَُُمَّدُ بْنُ بَشَّار   حَدَّ ثَ نَاحَ  ،ديي  نُ مَهْ حَدَّ يمَ، عَنْ إيب ْ  انُ، عَنْ مَنْصُور ، عَنْ سُفْيَ  دَّ راَهي
هَا: مَةَ قَالَ: سَألَْتُ عَائيشَةَ عَلْقَ  يَ اللُ تَ عَالََ عَن ْ ياَمي شَيْئًا؟ قاَلَتْ: كَانَ الَ  يْهي وَسَلَّمَ يََُصُّ مينَ لَ عَ صَلَّى اللُ   اللي سُولُ أَكَانَ رَ  رَضي

 .؟!يطُييقُ  مَ وَسَلَّ  يْهي اللُ عَلَ  صَلَّى ولُ اللي عَمَلُهُ دييَةًَ، وَأيَُّكُمْ يطُييقُ مَا كَانَ رَسُ 
310 – Алқамадан ривоят қилинади: “Мен Оиша розияллоҳу анҳодан: “Расулуллоҳ соллаллоҳу 

алайҳи ва саллам кунлардан биронтасини хослармидилар?” деб сўрадим. Шунда Оиша: “У зотнинг 

амаллари давомий эди. Орангизда қай бирингиз Расулуллоҳ соллаллоҳу алайҳи ва саллам тоқат 

қилган нарсага чидай олади?!.” деди166”. 

Шарҳ. Тобеин Алқама раҳматуллоҳи алайҳ Оиша розияллоҳу анҳо онамиздан: “Расулуллоҳ 

соллаллоҳу алайҳи ва саллам намоз ўқиш, рўза тутиш ёки шу каби нафл ибодатлар учун бирон кунни 

хослармидилар – маълум кунларда бажариб, бошқа пайт тарк этармидилар?” деб сўраганида мўминлар 

онаси у зотнинг амаллари давомли эканини, бир амални қилсалар, уни оз бўлса ҳам муттасил суратда 

қилишларини айтди. Ҳақиқатан, Аллоҳ наздида амалларнинг энг хайрлиси камроқ миқдорда бажарилса-

да, доимий қилинганидир. Бир-икки марта ғайрат-шижоат билан бажариб, кейин ташлаб қўйиладиган 

амалда яхшилик йўқ. Шунинг учун мўмин банда бу борада ўртача йўл тутади. 

Аллоҳ таоло Пайғамбаримиз соллаллоҳу алайҳи ва салламни бошқалардан жуда кўп хислатлар 

билан афзал қилганди. Жумладан, машаққатларга сабр-тоқат, солиҳ амалларга жидду жаҳд қилиш, 

хушуъ-хузуъ ва ҳоказоларда. У зот ибодатларни тўкис ва давомий суратда адо этардилар. Мўмин-

мусулмонлар ичида бирон киши бу борада у зотга тенг кела олмайди. 

Имом Термизий умумий тарзда нафл ибодатларда мўътадиллик ва бардавомлик афзаллигига 

далолат қилиш учун мазкур ривоятни бу бобда келтирган. 

 

ثَ نَا – ٣١١ ثَ نَا عَبْدَةُ، عَنْ هيشَا ،هَارُونُ بْنُ إيسْحَاقَ  حَدَّ  عَلَيَّ تْ: دَخَلَ عَائيشَةَ قاَلَ  ، عَنْ ، عَنْ أبَييهي رْوَةَ عُ مي بْني حَدَّ
 صَلَّى الُل عَلَيْهي الَ رَسُولُ اللي اللَّيْلَ، فَ قَ تَ نَامُ  ، لَ نةَُ لْتُ: فُلَ ق ُ  ذيهي؟نْ هَ  صَلَّى الُل عَلَيْهي وَسَلَّمَ وَعينْديي امْرأَةٌَ فَ قَالَ: مَ رَسُولُ اللي 
 صَلَّى الُل عَلَيْهي ولي اللي ُُ ذَليكَ إيلََ رَسُ انَ أَحَبَّ لُّوا، وكََ تََّّ تَََ حَ  للُ  يََلَُّ ايقُونَ، فَ وَاللي لَ مَالي مَا تُطي عْ عَلَيْكُمْ مينَ الَ وَسَلَّمَ: 

بُهُ  :وَسَلَّمَ   .الَّذيي يَدُومُ عَلَيْهي صَاحي
311 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

менинг олдимга кирдилар. Ёнимда бир аёл бор эди. У зот: “Бу ким?” деб сўрадилар. Мен: 

“Фалончи. У туни билан ухламайди”, дедим. Шунда Расулуллоҳ соллаллоҳу алайҳи ва саллам: 

“Тоқатингиз етадиган амалларни ўзингизга лозим тутинг. Аллоҳга қасамки, сизлар 

малолланмагунингизча Аллоҳ зинҳор малолланмайди”, дедилар. Соҳиби унда бардавом бўладиган 

(амал) Расулуллоҳ соллаллоҳу алайҳи ва саллам учун энг севимли эди167”. 

Шарҳ. Пайғамбаримиз алайҳиссалом Оиша розияллоҳу анҳо онамиз олдиларига кирганларида у 

ерда бир аёл168 бор эди. “Бу ким?” деб сўрадилар Расулуллоҳ. “У фалончи. Кечаси билан ухламасдан 

                                                 
166 310 – санади саҳиҳ. 

Бу ҳадисни Бухорий (1987, 6466) ва Муслим (783) “Саҳиҳайн”да, Абу Довуд “Сунан”да (1370), Аҳмад “Муснад”да 

(6/43, 55, 174), Ибн Хузайма “Саҳиҳ”да (1281) ривоят қилган. 
167 311 – санади саҳиҳ. 

Бу ҳадисни Бухорий (43) ва Муслим (785) “Саҳиҳайн”да, Насоий (3/218, 8/123) ва Ибн Можа (4238) “Сунан”да, Аҳмад 

“Муснад”да (6/46, 51, 199), Абдураззоқ “Мусаннаф”да (2566), Ибн Хузайма “Саҳиҳ”да (1282) ривоят қилган. 
168 Айтилишича, у Бани Асад қабиласига мансуб “Ҳавло” исмли аёл бўлиб, Хадижа розияллоҳу анҳонинг 

қариндошларидан эди (Манба: Божурий. Ал-Мавоҳибул ладуния. – Б. 495.). 

ибодат қилиб чиқади”, дедилар Оиша розияллоҳу анҳо. Шунда Расулуллоҳ соллаллоҳу алайҳи ва саллам: 

“Тоқатингиз етадиган амалларни ўзингизга лозим тутинг. Аллоҳга қасамки, сизлар 

малолланмагунингизча Аллоҳ зинҳор малолланмайди”, дедилар. Яъни, кучингиз етадиган амалларни 

қилинг, танага малол келмасин. Зеро, инсон нақадар ғайратли бўлмасин, ҳаддан ташқари кўп нафл 

ибодатлар юки унга оғирлик қилади. Ибодат билан бирга жисмнинг ҳам ҳаққи адо этилиши лозим. Тана 

аъзоларининг уйқудан насибаси бор. Ўша улушни уларга бериш, тоат-ибодатларда меъёрни билиш керак. 

Аллоҳ сизларга савоб беради, сизлардан юз ўгирмайди. Фақат ўзингиз ибодатдан малолланмасангиз 

бўлгани. 

Расулуллоҳ соллаллоҳу алайҳи ва салламга бир маромда, доимий бажариладиган амаллар ёқарди. 

Бундан чиқди, амални бир муддат адо этиб, кейин тўхтатиб қўйиш маъқул эмас. 

 

ثَ نَا – ٣١٢ ، عَني ابْنُ فُ ثَ نَا احَدَّ  ،أبَوُ هيشَام  مَُُمَّدُ بْنُ يزَييدَ الرِّفاَعييُّ  حَدَّ ، عْ لَ ضَيْل  : سَألَْتُ الَ قَ عَنْ أَبِي صَاليح  مَشي
 .يْهي وَإينْ قَلَّ لَّمَ؟ قاَلتََا: مَا دييَم عَلَ عَلَيْهي وَسَ  ى اللُ لَّ صَ  انَ أَحَبَّ إيلََ رَسُولي اللي أَيُّ الْعَمَلي كَ  :عَائيشَةَ وَأمَُّ سَلَمَةَ 

312 – Абу Солиҳдан ривоят қилинади: “Мен Оиша ва Умму Саламадан: “Қайси амал 

Расулуллоҳ соллаллоҳу алайҳи ва саллам учун маҳбуб эди?” деб сўрадим. Шунда улар: “Гарчи оз 

бўлса ҳам, унда давомли бўлингани”, деб жавоб беришди169”. 

Шарҳ. Мазкур ҳадис шарҳини юқорида кўриб чиқдик. Бу ўринда мана шу ҳадис нафл ибодатлар 

бобида асосий қоида эканини алоҳида таъкидлаб ўтмоқчимиз. 

 

ثَ نَا – ٣١٣ ثَ نَا عَبْدُ اللي  ،مَُُمَّدُ بْنُ إيسْْاَعييلَ  حَدَّ ، عَنْ عَمْريوثَني مُعَاوييَ حَدَّ  ،صَاليح    بْنُ حَدَّ أنََّهُ  :بْني قَ يْس   ةُ بْنُ صَاليح 
مَ بْنَ حُْيَْد  قاَلَ: سْيَعْتُ عَوْفَ  لَةً فاَسْتَاكَ ى اللُ عَلَيْهي وَسَلَّمَ لَ  صَلَّ ولي اللي عَ رَسُ تُ مَ قُولُ: كُنْ بْنَ مَاليك  ي َ  سْيَعَ عَاصي  ،ثَُُّ تَ وَضَّأَ  ،ي ْ

وَقَفَ فَ تَ عَوَّذَ، ثَُُّ  رُّ بيآيةَي عَذَاب  إيلَّ يََُ  أَلَ، وَلَ وَقَفَ فَسَ  إيلَّ  آيةَي رَحَْْة  رُّ بي يََُ   فاَسْتَ فْتَحَ الْبَ قَرَةَ فَلَ ثَُُّ قاَمَ يُصَلِّي، فَ قُمْتُ مَعَهُ فَ بَدَأَ 
لْعَظَمَةي، ثَُُّ سَجَدَ بيقَدْري مَلَكُوتي وَالْكيبُْيياَءي وَابَ رُوتي وَالْ ي الَْْ انَ ذي فَمَكَثَ راَكيعًا بيقَدْري قييَاميهي، وَيَ قُولُ في ركُُوعيهي: سُبْحَ  ،ركََعَ 

ثَُُّ سُورَةً سُورةًَ يَ فْعَلُ  ،انَ ثَُُّ قَ رأََ آلَ عيمْرَ  ،مَةي ياَءي وَالْعَظَ كيبُْي وَالْ  سُبْحَانَ ذيي الْْبََ رُوتي وَالْمَلَكُوتي  ركُُوعيهي، وَيَ قُولُ في سُجُوديهي:
ثْلَ ذَليكَ   .مي

313 – Авф ибн Молик розияллоҳу анҳудан ривоят қилинади: “Тунларнинг бирида Набий 

соллаллоҳу алайҳи ва саллам билан бирга эдим. Шунда у зот мисвок қилдилар. Кейин таҳорат 

олдилар. Кейин намозга турдилар. Мен ҳам Расулуллоҳ билан бирга турдим. У зот (намозга) 

кирдилар, “Бақара”ни бошладилар. Агар раҳмат оятидан ўтсалар, тўхтаб, (Аллоҳнинг раҳматини) 

сўрардилар. Агар азоб оятидан ўтсалар, тўхтаб, (Аллоҳнинг азобидан) паноҳ тилардилар. Кейин 

рукуъ қилдилар. Қиёмда қанча турган бўлсалар рукуъ қилган ҳолда ҳам шунча турдилар. У зот 

рукуъларида “Субҳаана зил-жабарувти вал-малакувти вал-кибрияи вал-ъазома” (яъни, “Қуч-

қудрат, мулк, буюклик ва улуғлик Соҳиби ҳар қандай нуқсондан покдир”), дердилар. Кейин рукуълари 

миқдорича сажда қилдилар. Саждаларида ҳам “Субҳаана зил-жабарувти вал-малакувти вал-

кибрияи вал-ъазома”, деб айтардилар. Кейин (яъни, иккинчи ракатда зам сурага) “Оли Имрон”ни 

ўқидилар. Кейин битта сура-битта сура (яъни, учинчи ракатда “Нисо”ни, тўртинчи ракатда “Моида”ни 

ўқиб, аввалги ракатларда қандай қилган бўлсалар) худди шундай қилардилар170”. 

Шарҳ. Бу ҳадисга ўхшаш ривоят 275-рақамли ҳадисда Ҳузайфа ибн Ямон розияллоҳу анҳудан 

ривоят қилинганди. Унинг шарҳини кўриб чиққан эдик. 

                                                 
169 312 – санади заиф. Чунки Муҳаммад ибн Язид Рифоий заиф ровий. Аммо ушбу ҳадис имом Аҳмад ривояти орқали 

саҳиҳ. 

Бу ҳадисни Термизий “Сунан”да (2856), Аҳмад “Муснад”да (6/32, 289), Абу Яъло “Мўъжам”да (4573) ривоят қилган. 
170 313 – санади ҳасан. 

Бу ҳадисни Абу Довуд (873) ва Насоий (2/191, 223) “Сунан”да, Аҳмад “Муснад”да (6/24) ривоят қилган. 

Эътибор берсангиз, 313-ҳадиснинг рўза билан боғлиқ жойи йўқ. Айрим уламоларга кўра, бу 

(қўлёзмадан нусха кўчирувчи) котиб томонидан қилинган хатодир. Аслида мазкур ривоят ибодатлар 

бобига мос келади. Яна Аллоҳ билади. 

 

44-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ 

ҚИРОАТЛАРИ ҲАҚИДА КЕЛГАН РИВОЯТЛАР 
(Унда 8 та ҳадис бор: 314-321) 

 

Шарҳ. Бу бобда Расулуллоҳ соллаллоҳу алайҳи ва саллам Қуръонни қандай ўқиганлари ҳақидаги 

ривоятлар жамланган. “У зот овоз чиқариб тиловат қилармидилар ёки махфий ўқирмидилар?”, “Оятлар 

орасида тўхтармидилар ёки улаб ўқирмидилар?”, “Ҳарфларни қандай талаффуз қилардилар?”, “У зотнинг 

тунги қироатлари қандай бўлган?” каби саволларга қуйидаги ривоятлардан жавоб топамиз. 

 

ثَ نَا – ٣١٤ ثَ نَا اللَّيْثُ، عَني ا ،قُ تَ يْبَةُ بْنُ سَعييد   حَدَّ لَ أمَُّ سَلَمَةَ عَنْ أنََّهُ سَأَ  :ى بْني مَِلَْك  لَ ةَ، عَنْ يَ عْ لَيْكَ مُ أَبِي  بْني حَدَّ
 .فاً حَرْفاًحَرْ  :سَّرَةً فَ مُ اءَةً  قيرَ فإَيذَا هييَ تَ ن ْعَتُ  ، صَلَّى اللُ عَلَيْهي وَسَلَّمَ لي اللي قيراَءَةي رَسُو 

314 – Яъло ибн Мамлакдан ривоят қилинишича, у Умму Салама розияллоҳу анҳодан 

Расулуллоҳ соллаллоҳу алайҳи ва саллам қироатлари ҳақида сўраганида қироатни очиқ-равшан, 

ҳарфма-ҳарф деб ўша заҳоти васф қилган171. 

Шарҳ. Пайғамбаримиз соллаллоҳу алайҳи ва саллам Қуръонни шошилмасдан, дона-дона қилиб 

ўқирдилар. Эшитган одам уни тушунадиган, тадаббур қила оладиган даражада аниқ-равшан тиловат 

қилардилар. Зеро, Қуръон туширилишидан кўзланган мақсад маъноларини англашдир. 

Ҳадисда “ҳарфма-ҳарф” деганда ҳар бир ҳарф ва сўзни бурро-бурро ўқиш назарда тутилган. Бу 

Қуръон ўқувчи ҳар бир инсон ҳам ибратдир. Суннатга мос қироат мана шундай бўлади. Қироатда 

шошилиш, пала-партиш ўқиш, ҳарфларни ноаниқ талаффуз қилиш дуруст эмас. 

Умму Салама розияллоҳу анҳо онамиз Пайғамбаримиз алайҳиссалом қироатларини жуда яхши 

ўзлаштирган, унинг сифатларини беш қўлдай билар эдилар. Шунинг учун савол берилгани заҳоти жавоб 

қайтарганлар. Бошқа ривоятларда айтилишича, жавоб бериш билан бирга қандай ўқилишини ўзлари 

кўрсатиб берганлар. Чунки қироат илми фақат назарий эмас, асосан амалий кўрсатма орқали ҳосил 

қилинади. Устоз ўзи ўқиб, кўрсатиб бермаса, шогирд тўғри қироатни ўзлаштира олмайди. 

 

ثَ نَا – ٣١٥ ثَ نَا وَهْبُ بْنُ جَرييري  ،مَُُمَّدُ بْنُ بَشَّار   حَدَّ ثَ نَ حَ  ،م  زي ني حَابْ حَدَّ ،دَّ نَسي بْني لَ  لْتُ : ق ُ ةَ، قاَلَ عَنْ قَ تَادَ  ا أَبِي
: كَيْفَ  االَ: مَ قَ مَ؟ ى اللُ عَلَيْهي وَسَلَّ  صَلَّ كَانَتْ قيراَءَةُ رَسُولي اللي   مَاليك   .دًّ

315 – Қатодадан ривоят қилинади: “Мен Анас ибн Моликдан: “Расулуллоҳ соллаллоҳу 

алайҳи ва саллам қироатлари қандай эди?” деб сўрадим. У: “Чўзиб (ўқирдилар)”, деб жавоб 

берди172”. 
Шарҳ. Анас ибн Молик розияллоҳу анҳудан Набий соллаллоҳу алайҳи ва саллам Қуръонни 

қандай ўқишлари ҳақида сўралганида у мад билан (чўзиб) қироат қилишларини айтиб, буни басмала 

мисолида кўрсатиб берган. Бу иш қорилар, қолаверса, ҳар бир мўмин банда учун ўрнакдир. Қуръон ўқиш 

мушофаҳа йўли билан устоздан ўрганилади. Қуръони карим қироати ана шу тарзда авлоддан авлодга 

омонат билан ўтиб келади. 

(Изоҳ: Мушофаҳа – устоз билан ёнма-ён ўтириб қироатдан сабоқ олиш). 

                                                 
171 314 – санади заиф. 

Бу ҳадисни Абу Довуд (1466), Термизий (2923) ва Насоий (2/181, 3/214) “Сунан”да, Аҳмад “Муснад”да (6/294, 297, 

300), Ибн Хузайма “Саҳиҳ”да (1158), Абдураззоқ “Мусаннаф”да (4709) ривоят қилган. 
172 315 – санади саҳиҳ. 

Бу ҳадисни Бухорий “Саҳиҳ”да (5045), Абу Довуд (1465), Насоий (2/179) ва Ибн Можа (1353) “Сунан”да, Аҳмад 

“Муснад”да (3/119, 127, 131) ривоят қилган. 

Пайғамбаримиз алайҳиссалом қироатлари бир қанча хусусиятга эга бўлса-да, Анас розияллоҳу 

анҳу унинг фақат бир хусусиятини айтиш билан чекланди. 

Савол: Расулуллоҳ соллаллоҳу алайҳи ва саллам чўзиб ўқирдилар, деган гапни қандай тушуниш 

мумкин? У зот ҳар бир сўзни мад билан ўқиганмилар? 

Жавоб: Йўқ. Ўрни келганида, мад қилиш лозим ўринларда мад билан (яъни, чўзиб) ўқиганлар. 

Аслида мад қилинадиган ўринларда мад қилмаслик ёки мад қилинмайдиган ўринларда мад қилиш хато 

саналади. Пайғамбаримиз алайҳиссалом муносиб ўринлардагина мад билан қироат қилганлар. Анас ибн 

Молик розияллоҳу анҳунинг сўзини мана шундай тушунамиз. 

 

ثَ نَا – ٣١٦ ،ا، عَني مَوييُّ ثَ نَا يَُْيَ بْنُ سَعييد  الُ حَدَّ  ،عَلييُّ بْنُ حُجْر   حَدَّ نْ أمُِّ سَلَمَةَ عَ بِي مُلَيْكَةَ، ني أَ عَني ابْ  بْني جُرَيْج 
ُّ صَلَّ  يمي "فُ، ثَُُّ يَ قُولُ: ثَُُّ يقَي  ،"بِّ الْعَالَمييَْ رَ  الَْمْدُ للي "قُولُ: هُ ي َ عُ قيراَءَتَ ى اللُ عَلَيْهي وَسَلَّمَ يُ قَطِّ قاَلَتْ: كَانَ النَّبِي  ،"الرَّحَْْني الرَّحي
 ."مَليكي يَ وْمي الدِّيني " :ثَُُّ يقَيفُ، وكََانَ يَ قْرأَُ 

316 – Умму Салама розияллоҳу анҳодан ривоят қилинади: “Расулуллоҳ соллаллоҳу алайҳи ва 

саллам қироатда (оятлар орасини) ажратардилар, “Ал-ҳамдулиллааҳи роббил ъааламийн”, деб 

тўхтар, кейин “Ар-роҳмаанир-роҳийм”, деб яна тўхтар эдилар, “Малики явмид дийн”, деб қироат 

қилардилар173”. 

Шарҳ. Пайғамбаримиз алайҳиссалом оятларни бир-бирига улаб ўқимасдилар, балки ҳар бир оят 

охирида тўхтаб, нафас ростлаб, сўнг келаси оятга ўтардилар. Мана шу суннатга мувофиқ қироатдир. 

Мўминлар онаси Умму Салама розияллоҳу анҳо оятлар орасида вақф қилишни “Фотиҳа” сураси 

мисолида кўрсатиб берган. 

Қисқа сураларда ҳар бир оятда вақф қилинади, аммо узун суралар орасида маънога қараб вақф 

қилса бўлади. Одатда, вақф (тўхташ) аломатлари, яъни узун сураларнинг қаерида тўхташ мумкин ёки 

афзаллиги, қайси ўринда сўзни келаси жумлага улаб ўқиш лозимлиги Қуръонда маълум белгилар орқали 

кўрсатилади. Шунга қараб қироат қилинади. 

 

ثَ نَا – ٣١٧ ثَ نَا اللَّيْثُ، عَنْ مُعَاوييةََ  ،قُ تَ يْبَةُ  حَدَّ ،بْني صَ  حَدَّ يَ  عَائيشَةَ  أَبِي قَ يْس  قاَلَ: سَألَْتُ   بْني للي ا عَنْ عَبْدي  اليح  رَضي
هَا ِّ صَلَّى الُل عَلَيْهي وَسَلَّمَ  الُل عَن ْ رُّ نَ يُ أَكَا :عَنْ قيراَءَةي النَّبِي اَ  ،ليكَ قَدْ كَانَ يَ فْعَلُ مْ يَُْهَرُ؟ قاَلَتْ: كُلُّ ذَ أَ الْقيراَءَةي بي سي قَدْ كَانَ رُبَّ
 .عَةً  سَ مْري فَ قُلْتُ: الَْمْدُ للي الَّذيي جَعَلَ في الَ  ،ا جَهَرَ أَسَرَّ وَرُبََّ 

317 – Абдуллоҳ ибн Абу Қайсдан ривоят қилинади: “Мен Оишадан: “Набий соллаллоҳу алайҳи 

ва саллам қироатлари қандай эди: махфий ўқирмидилар ёки овоз чиқарибми?” деб сўрадим. 

Шунда Оиша: “Буларнинг ҳаммасини қилардилар. Гоҳида овозларини чиқармасдан, гоҳида овоз 

чиқариб (Қуръон) ўқирдилар”, деди. Мен: “Ҳамду сано ишларда енгиллик (жорий) этган Аллоҳга 

хосдир!” деб айтдим174”. 

Шарҳ. Имом Термизий “Сунан”да келтиришича, бу савол айнан Пайғамбаримиз 

алайҳиссаломнинг тунги намоздаги қироатлари ҳақида берилган. Унга кўра, Расулуллоҳ соллаллоҳу 

алайҳи ва саллам баъзида яқиндаги одам эшитадиган даражада овозларини чиқариб Қуръон ўқирдилар. 

Баъзида яқиндаги одам ҳам эшитмайдиган даражада паст овозда, пичирлаб тиловат қилардилар. Бунда 

ҳолатга қараб иш тутардилар. Абу Ҳурайра розияллоҳу анҳудан ривоят қилинишича, Набий соллаллоҳу 

                                                 
173 316 – санади заиф. Чунки узилиб қолган. Ибн Абу Мулайка – Умму Салама розияллоҳу анҳодан – ҳадис эшитмаган. 

Бу ҳадисни Абу Довуд (4001) ва Термизий (2927) “Сунан”да, Аҳмад “Муснад”да (6/302, 323), Ибн Абу Шайба  

“Мусаннаф”да (2/520, 10/524), Ибн Хузайма “Саҳиҳ”да (493) ривоят қилган. 
174 317 – санади саҳиҳ. 

Бу ҳадисни Муслим “Саҳиҳ”да (307), Абу Довуд (1437), Термизий (449) ва Насоий (1/199, 3/224) “Сунан”да, Аҳмад 

“Муснад”да (6/73, 149), Ҳоким “Мустадрак”да (1/310), Ибн Хузайма “Саҳиҳ”да (259) ривоят қилган. 

алайҳи ва саллам кечаси баъзан овозларини кўтариб, баъзан паст овозда қироат қилардилар (Абу Довуд 

ҳасан санад билан ривоят қилган175). 

Бу ривоят шарҳида айтилишича, Пайғамбаримиз алайҳиссалом ёлғиз қолганларида овозларини 

баландроқ кўтариб қироат қилардилар. Агар ёнларида ухлаётган одам бўлса, Қуръонни паст овозда 

ўқирдилар. 

“Ҳамду сано ишларда енгиллик (жорий) этган Аллоҳга хосдир!” 

Аллоҳ таоло жорий этган шариатда, жумладан, қироат бобида бандалар учун енгиллик бор, 

машаққат йўқ. Киши истаса, овозини чиқармасдан, пичирлаб Қуръон ўқийди. Истаса, овоз чиқариб, 

жаҳрий қироат қилади. Иккала ҳолат ҳам жоиз. Агар иккисидан бирида (масалан, фақат овоз чиқариб ёки 

доим ичида – махфий) ўқиш шарт қилинганида одамларга танглик туғилиши мумкин эди. 

 

ثَ نَا – ٣١٨ ثَ نَا وكَييعٌ  ،نَ مَُْمُودُ بْنُ غَيْلَ  حَدَّ ث َ  ،حَدَّ دَةَ، عَنْ ني جَعْ الْعَبْدييِّ، عَنْ يَُْيَ بْ  ءي بِي الْعَلَ أَ ، عَنْ سْعَرٌ مي نَا حَدَّ
ِّ صَلَّى اللُ عَلَ  يوَ  بياللَّيْلي سَلَّمَ وَ يْهي أمُِّ هَانيئ  قاَلَتْ: كُنْتُ أَسَْْعُ قيراَءَةَ النَّبِي  .أنَاَ عَلَى عَرييشي

318 – Умму Ҳонеъдан ривоят қилинади: “Мен тунда Набий соллаллоҳу алайҳи ва саллам 

қироатларини ётоғимда ётган ҳолда эшитардим176”. 

Шарҳ. Бу ҳадисни шарҳлаган айрим уламолар айтишича, мазкур воқеа ҳижратдан олдин 

(Маккада) содир бўлган. У зот тунги намозни Каъбада ўқиганлар. Демак, тунги намозда овоз чиқариб 

қироат қилса бўлади177. 

 

ثَ نَا – ٣١٩ ثَ نَا أبَوُ دَاوُدَ  ،نَ مَُْمُودُ بْنُ غَيْلَ  حَدَّ  بْنَ تُ عَبْدَ اللي ةَ قاَلَ: سْيَعْ ةَ بْني قُ رَّ يَ عَنْ مُعَاوي  عْبَةُ،ثَ نَا شُ حَدَّ  ،حَدَّ
َّ صَلَّى اللُ عَلَيْهي وَسَلَّمَ عَلَى   مَا ا مُبيينًا لييَ غْفيرَ لَكَ اللُ تْحً نَا لَكَ ف َ إينَّا فَ تَحْ ﴿هُوَ يَ قْرأَُ: وَ مَ الْفَتْحي هي يَ وْ اقتَي نَ مُغَفَّل  يَ قُولُ: رأَيَْتُ النَّبِي

خَذْتُ لَكُمْ في عَلَيَّ لَ النَّاسُ  أَنْ يَُْتَميعَ  لَوْلَ رَّةَ: وييةَُ بْنُ ق ُ  مُعَاقاَلَ قاَلَ: وَ  ،قاَلَ: فَ قَرأََ وَرَجَّعَ  ،﴾تَ قَدَّمَ مينْ ذَنْبيكَ وَمَا تأََخَّرَ 
 .ذَليكَ الصَّوْتي أَوْ قاَلَ: اللَّحْني 

319 – Абдуллоҳ ибн Муғаффал розияллоҳу анҳудан ривоят қилинади: “Набий соллаллоҳу алайҳи 

ва саллам Ҳудайбия куни уловларида кетаётиб “Фатҳ” сурасини ўқиганларини кўрганман. У зот 

қироатда таржиъ қилардилар”. Муовия ибн Қурра айтди: “Агар одамлар олдимга тўпланиб 

олишларидан (қўрқмаганимда) уни сизларга ўша овозда ёки оҳангда кўрсатиб берардим178”. 

Шарҳ. Қироатдаги таржиъ оятларни қайта-қайта ўқишдир. Ривоят сиёқига кўра, бу ерда 

таржиъдан мурод қироатда овозни чиройли қилиш. 

Расулуллоҳ соллаллоҳу алайҳи ва саллам Ҳудайбия куни179 уловларига минган ҳолда “Фатҳ” 

сурасининг аввалги оятларини жуда гўзал суратда ўқиганлар. 

Муовия ибн Қурранинг “Агар одамлар олдимга тўпланиб олишларидан (қўрқмаганимда) уни 

сизларга ўша овозда ёки оҳангда кўрсатиб берардим”, деган сўзи ривоятдаги таржиъдан мурод қироатда 

овозни гўзал қилиш эканини билдиради. 

 

                                                 
175 Абу Довуд. Сунан. – Ж. 2. – Б. 37. – Ҳ. 1328. 
176 318 – санади саҳиҳ. 

Бу ҳадисни Насоий (2/178) ва Ибн Можа (1349) “Сунан”да, Аҳмад “Муснад”да (6/341, 343, 424) ривоят қилган. 
177 Манба: Божурий. Ал-Мавоҳибул ладуния. – Б. 503. 
178 319 – санади саҳиҳ. 

Бу ҳадисни Бухорий (4281, 5047, 7540) ва Муслим (794) “Саҳиҳайн”да, Абу Довуд “Сунан”да (1467), Аҳмад 

“Муснад”да (4/85, 5/54, 55, 56) ривоят қилган. 
179 Айримлар ривоятдаги “фатҳ”ни Макка фатҳи ёки Хайбар фатҳи, дейишган. Аммо кўпчилик наздида бу Ҳудайбия 

сулҳидир. Чунки у қолган барча фатҳлар асоси бўлган (Манба: Божурий, Ал-Мавоҳибул ладуния. – Б. 504.). 

ثَ نَا قُ تَ يْبَةُ  - ٣٢٠ ثَ نَ  ،بْنُ سَعييد   حَدَّ ُّ، ا نوُحُ بْنُ قَ يْس  الُْدَّ حَدَّ ، عَنْ قَ تَادَةَ قاَنْ حُسَامي بْ عَ اني مَا بَ عَثَ اللُ لَ: ني ميصَك 
، وكََانَ نبَييُّكُمْ صَلَّ  ،هي  الْوَجْ حَسَنَ  نبَييًّا إيلَّ  ، وكََانَ لَ حَسَنَ الصَّ  ،حَسَنَ الْوَجْهي  يْهي وَسَلَّمَ  عَلَ ى اللُ حَسَنَ الصَّوْتي  .يُ رَجِّعُ  وْتي

320 – Қатодадан ривоят қилинади: “Аллоҳ таоло бирон пайғамбар юборса, уни гўзал юзли, 

хуш овоз қилиб (юборган). Сизларнинг Пайғамбарингиз соллаллоҳу алайҳи ва саллам гўзал юзли, 

хуш овоз эдилар. У зот (қироатда) таржиъ қилмасдилар180”. 

Шарҳ. Ривоятда айтилишича, Аллоҳ таоло анбиёларда икки хил гўзалликни: юз ва овоз 

гўзаллигини жамлаган. Ташқи сурат гўзаллиги инсоннинг ботини – ички олами гўзаллигига далолат 

қилади. Анбиёлар алайҳимусссаломнинг зоҳири ҳам, ботини ҳам чиройли бўлган. Аллоҳ таоло уларни 

бир қанча хусусиятлар билан бошқалардан афзал қилган. 

Бу ердаги “таржиъ қилмасдилар” жумласи Қуръонни турли оҳангга солмасдилар, қўшиққа 

ўхшатмасдилар, деган маънони билдиради. Ҳақиқатан, Қуръонни ўзича оҳангга солиб ўқиш жоиз эмас. 

Каломуллоҳ тажвид қоидаларига мувофиқ ўқилса, шундоқ ҳам гўзал ўқилади, эшитувчиларни ўзига ром 

этади. Расулуллоҳ соллаллоҳу алайҳи ва саллам Қуръонни таржиъ билан ўқишлари табиий, 

сунъийликдан холи бўлган. 

 

ثَ نَا – ٣٢١ ثَ نَا يَُْيَ  ، بْنُ عَبْدي الرَّحَْْني عَبْدُ اللي  حَدَّ ثَ نَا  ،سَّانَ بْنُ حَ  حَدَّ ناَدي، عَنْ عَمْريو بْني دُ الرَّحَْْني بْنُ أَبِي الزِّ بْ عَ حَدَّ
هُمَا ني عَبَّاس  أَبِي عَمْر و، عَنْ عيكْريمَةَ، عَني ابْ  يَ الُل عَن ْ ِّ قي  انَ كَ لَ:  قاَ رَضي اَ يَسْمَعُهُ  وَسَ  صَلَّى الُل عَلَيْهي راَءَةُ النَّبِي مَنْ في  لَّمَ رُبَّ

 .الُْجْرَةي وَهُوَ في الْبَ يْتي 
321 – Ибн Аббос розияллоҳу анҳумодан ривоят қилинади: “Набий соллаллоҳу алайҳи ва саллам 

уйда қилган қироатларини ҳужрадагилар эҳтимол эшитарди181”. 

Шарҳ. Расулимиз алайҳиссалом тунги қироатни овоз чиқариб қилсалар, унчалик узоққа 

эшитилмасди. Яқиндаги одамлар, қўшни хонадагилар – ўз аҳллари эшитадиган даражада бўларди. 

“Эҳтимол” дейилишидан баъзида эшитилмай ҳам қолиши мумкинлигини биламиз. 

Шу ўринда қироати билан ўзгаларга халақит бермаслик, ухлаётган ёки бошқа иш билан банд 

инсонларга зиён етказиб қўймаслик шарт эканини ҳам эслатиб ўтиш лозим. Суннатга мувофиқ иш 

тутилса, шундай кўнгилсиз ҳолатлардан йироқ бўлинади. 

 

45-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ 

ЙИҒЛАШЛАРИ ҲАҚИДА КЕЛГАН РИВОЯТЛАР 
(Унда 6 та ҳадис бор: 322-327) 

 

Шарҳ. Расулуллоҳ соллаллоҳу алайҳи ва саллам бандалар ичида Аллоҳни энг кўп таниган, У 

Зотдан энг кўп қўрққан инсон эдилар. Шунинг учун турли ўринларда муборак кўзларидан ёш чиққан. 

Пайғамбаримиз алайҳиссалом йиғилари худди кулгилари каби меъёрида эди. Жуда баланд овозда, 

бақириб йиғламаганлар. У зот йиғлашларига бирон кишининг оламдан ўтиши, умматга меҳрибонлик, 

Аллоҳдан қўрқув, Қуръон ўқиш ёки эшитиш ва ҳоказолар сабаб бўлган. Гоҳида кўзларидан меҳр ёшлари, 

баъзида муҳаббат ва иштиёқ, баъзида эса қўрқув ва хавотир ёшлари оққан. 

Қуйидаги ривоятларни эътибор билан ўқисак, Ҳабибимиз соллаллоҳу алайҳи ва саллам қандай 

ҳолатларда йиғлаганлари, бизга, оилаларига, яқинларига нақадар меҳрибон бўлганларини билиб оламиз. 

 

                                                 
180 320 – мурсал, жуда заиф. Чунки, Ҳусом ибн Мисак заиф ровий. Қолаверса, тобеин Қатода ибн Диома раҳматуллоҳи 

алайҳ Набий соллаллоҳу алайҳи ва саллам замонларини кўрмаган. Яна қаранг: “Туҳфатул ашроф”, 19227-ҳадис. 
181 321 – санади ҳасан. 

Бу ҳадисни Абу Довуд “Сунан”да (1327), Аҳмад “Муснад”да (1/271), Таҳовий “Шарҳул маоний”да (1/344) ривоят 

қилган. 

ثَ نَا – ٣٢٢ ثَ نَا عَبْدُ اللي  ،سُوَيْدُ بْنُ نَصْر   حَدَّ ، بَارَ  بْنُ الْمُ حَدَّ ، عَنْ مُطَ ادي بْني سَلَ نْ حََّْ عَ كي هُوَ وَ  –رِّف  مَةَ، عَنْ ثاَبيت 
وْفيهي أزَييزٌ كَأَزييزي الْميرْجَلي وَلْيَ  ،سَلَّمَ وَهُوَ يُصَلِّي عَلَيْهي وَ لَّى اللُ  صَ للي أتََ يْتُ رَسُولَ ا، عَنْ أبَييهي قاَلَ: –  بْني الشِّخِّيي ابْنُ عَبْدي اللي 

 .مينَ الْبُكَاءي 
322 – Мутарриф отаси Абдуллоҳ ибн Шиххир розияллоҳу анҳудан ривоят қилади: “Расулуллоҳ 

соллаллоҳу алайҳи ва саллам олдиларига борсам намоз ўқиётган эканлар. Йиғлаганлари учун 

ичларидан худди қозоннинг биқирлашига ўхшаш овоз эшитиларди182”. 
Шарҳ. Набий соллаллоҳу алайҳи ва саллам намоз ўқиётиб йиғлаганларида ичларидан худди 

оловда қайнаётган мис қозондан эшитиладиган биқирлаш овози эшитиларди. Яъни, у зот қўрқув, шавқ ва 

муҳаббат билан овозларини чиқармасдан йиғлаганлар. 

 

ثَ نَا – ٣٢٣ ثَ نَا مُعَاوييةَُ بْنُ هي  ،نَ مَُْمُودُ بْنُ غَيْلَ  حَدَّ ثَ نَ حَ  ،شَام  حَدَّ ،عْ الَ ني عَ ا سُفْيَانُ، دَّ ي عَنْ  مَشي مَ، عَنْ إيبْ راَهي
يَ الُل عَنْهُ  بْني مَسْعُود  عَبييدَةَ، عَنْ عَبْدي اللي  ، فَ قُلْتُ: ياَ رَسُولَ لَيَّ عَ  عَلَيْهي وَسَلَّمَ: اق ْرأَْ  صَلَّى اللُ ولُ اللي  رَسُ لِي قاَلَ: قاَلَ  رَضي

ئ ْ ﴿ بَ لَغْتُ رأَْتُ سُورَةَ النِّسَاءي حَتََّّ غَيْيي، فَ قَ  هُ مينْ عَ بُّ أَنْ أَسَْْ قاَلَ: إينِّ أُحي  ؟!رأَُ عَلَيْكَ وَعَلَيْكَ أنُْزيلَ ، أقَ ْ اللي  نَا بيكَ عَلَى وَجي
يدًاهَؤُلَ  لَ رأَيَْتُ عَي ْنَْ رَسُولي اللي قاَلَ: ف َ  ﴾ءي شَهي ُُ  .ني  تَ هْمي

323 – Абдуллоҳ ибн Масъуд розияллоҳу анҳудан ривоят қилинади: “Расулуллоҳ соллаллоҳу 

алайҳи ва саллам: “Менга Қуръон ўқиб бер”, дедилар. Мен: “Ё Расулуллоҳ! Қуръон Сизга 

туширилган бўлса ҳам ўқиб бераманми?!” дедим. У зот: “Ҳа. Мен уни бошқа одамдан эшитишни 

яхши кўраман”, дедилар. Шунда “Нисо” сурасини қироат қилдим. “Биз ҳар бир умматдан бир 

гувоҳ келтириб, Сизни уларнинг барига гувоҳ қилганимизда (аҳвол) қандай бўлади?” оятига 

келганимда у зотнинг икки кўзларидан ёш оқаётганини кўрдим183”. 

Шарҳ. Пайғамбаримиз алайҳиссалом Қуръонни ваҳий фариштаси Жаброил алайҳиссаломдан, яна 

айрим саҳобалардан эшитганлар. Инсон ўзи ўқиши билан бирга бошқалардан эшитса, тиловатдан 

таъсирланиши, ҳузурланиши кучлироқ бўлади. Пайғамбаримиз алайҳиссалом Абдуллоҳ ибн Масъуд 

розияллоҳу анҳу тиловатини эшитмоқчи бўлганлари сабаби шунда бўлса, ажаб эмас. 

Ибн Масъуд “Нисо” сурасини Расулуллоҳга ўқиб берди. “Биз ҳар бир умматдан бир гувоҳ 

келтириб, Сизни уларнинг барига гувоҳ қилганимизда (аҳвол) қандай бўлади?” оятига етиб келганида 

“Бўлди, етади”, дедилар. Абдуллоҳ қараса, Пайғамбаримиз алайҳиссалом кўзларидан ёш оқаётган экан... 

Абдуллоҳ ибн Масъуд розияллоҳу анҳу Қуръон ўқиганида қиёмат куни бўладиган ишлар Набий 

соллаллоҳу алайҳи ва саллам кўз олдиларида гавдаланди. У зот охиратда умматлари ҳоли не кечишини, 

маҳшаргоҳда узоқ туришларини ўйлаб кўзлари ёшга тўлди. Бундай ўйлар уммат ҳақида кўп қайғурадиган 

меҳрибон зотни йиғлатмай қўймасди... 

 

ثَ نَا قُ تَ يْبَةُ  - ٣٢٤ ، ،حَدَّ ثَ نَا جَرييرٌ، عَنْ عَطاَءي بْني السَّائيبي فَتي سَ  بْني عَمْر و قاَلَ: انْكَ عَنْ أبَييهي، عَنْ عَبْدي اللي  حَدَّ
 ، صَلَّى الُل عَلَيْهي وَسَلَّمَ يُصَلِّي حَتََّّ لََْ يَكَدْ يَ ركَْعُ ، فَ قَامَ رَسُولُ اللي  صَلَّى الُل عَلَيْهي وَسَلَّمَ دي رَسُولي اللي وْمًا عَلَى عَهْ الشَّمْسُ ي َ 

فَ لَمْ يَكَدْ أَنْ يَ رْفَعَ رأَْسَهُ، ثَُُّ رَفَعَ رأَْسَهُ، فَ لَمْ  ،ثَُُّ ركََعَ، فَ لَمْ يَكَدْ يَ رْفَعُ رأَْسَهُ، ثَُُّ رَفَعَ رأَْسَهُ، فَ لَمْ يَكَدْ أَنْ يَسْجُدَ، ثَُُّ سَجَدَ 

                                                 
182 322 – санади саҳиҳ. 

Бу ҳадисни Абу Довуд (904) ва Насоий (3/13) “Сунан”да, Аҳмад (4/25, 26) ва Абд ибн Ҳумайд (514) “Муснад”да, Ибн 

Хузайма “Саҳиҳ”да (900) ривоят қилган. 
183 323 – санади саҳиҳ. 

Бу ҳадисни Бухорий (4582, 5050, 5055) ва Муслим (800) “Саҳиҳайн”да, Абу Довуд (3668) ва Термизий (3025) 

“Сунан”да, Аҳмад “Муснад”да (1/380, 432), Ибн Ҳиббон “Саҳиҳ”да (735) ривоят қилган. 

فُخُ وَيَ بْكيي وَيَ قُولُ:  ،يَكَدْ أَنْ يَسْجُدَ، ثَُُّ سَجَدَ  بَ هُمْ وَأنَاَ  رَبِّ أَلََْ تَعيدْني أَنْ لَ فَ لَمْ يَكَدْ أَنْ يَ رْفَعَ رأَْسَهُ، فَجَعَلَ يَ ن ْ تُ عَذِّ
بَ هُمْ وَهُمْ يَسْتَ غْفيرُونَ؟  تَعيدْني أَنْ لَ ! رَبِّ أَلََْ فييهيمْ؟ دَ وَنََْنُ نَسْتَ غْفيرُكَ. فَ لَمَّا صَلَّى ركَْعَتَ يْْي انَْْلَتي الشَّمْسُ، فَ قَامَ فَ  !تُ عَذِّ حَمي

فَاني ليمَوْتي أَحَد  وَلَ ي َ  لَ  ،مَرَ آيَ تَاني مينْ آياَتي اللي وَأثَْ نََّ عَلَيْهي، ثَُُّ قاَلَ: إينَّ الشَّمْسَ وَالْقَ  ، تَ عَالََ اللَ  يََاتيهي، فإَيذَا انْكَسَفَ  نْكَسي ا لي
 فاَف ْزَعُوا إيلََ ذيكْري اللي.

324 – Абдуллоҳ ибн Амр розияллоҳу анҳудан ривоят қилинади: “Расулуллоҳ соллаллоҳу алайҳи 

ва саллам замонларида бир куни қуёш тутилди. Шунда Расулуллоҳ соллаллоҳу алайҳи ва саллам 

туриб намоз ўқидилар. Ҳатто рукуъга яқинлашмадилар (яъни, қиёмда жуда узоқ турдилар). Кейин 

рукуъ қилдилар. Бошларини (рукуъдан) кўтаришга яқинлашмадилар. Сўнг бошларини 

кўтардилар. Сажда қилишга яқинлашмадилар. Кейин сажда қилдилар. Бошларини (саждадан) 

кўтаришга яқинлашмадилар. Кейин бошларини кўтардилар. Сажда қилишга яқинлашмадилар. 

Кейин сажда қилдилар. (Иккинчи саждадан сўнг) бошларини кўтаришга яқинлашмадилар. У зот 

пишиллаб, йиғлаб, “Эй Раббим! Мен уларнинг орасида турганимда уларни азобламасликни ваъда 

қилмаганмидинг?! Эй Раббим, улар истиғфор айтиб турсалар, (устларига) азоб туширмасликни 

ваъда қилмаганмидинг?! Биз Сенга истиғфор айтамиз (гуноҳларимизни кечиришингни сўраймиз!)” 

дея (ёлвора) бошладилар. У зот икки ракат намоз ўқиганларида қуёш очилиб кетди. Шунда туриб 

(минбарга чиқиб), Аллоҳ таолога ҳамду сано айтдилар. Кейин: “Албатта, қуёш ва ой Аллоҳнинг 

белгиларидандир. Иккиси бирон кишининг ўлими ёки ҳаёти учун тутилмайди. Агар (қуёш ёки ой) 

тутилса, Аллоҳнинг зикрига шошилинг!” дедилар184”. 

Шарҳ. Расулуллоҳ соллаллоҳу алайҳи ва саллам замонларида бир марта, ҳижрий 10-йилда қуёш 

тутилган. Ўша воқеа Пайғамбаримиз алайҳиссаломнинг “Иброҳим” исмли ўғиллари вафот этган кунга 

тўғри келган. Жоҳилият даври одамлари қуёш ёки ой бирон улуғ одамнинг ўлими ёки ҳаёти учун 

тутилади, деб эътиқод қилишарди. Расулуллоҳ қуёш тутилиши муносабати билан қилган ваъзларида 

қуёш ва ой Аллоҳ таоло Ягона Илоҳ эканига, қудрати чексизлигига далолат қилувчи оятларидан эканини, 

иккиси бирон кишининг ўлими ёки ҳаёти (яъни, тириклиги ёки туғилиши) учун тутилмаслигини 

айтганлар. Балки қуёш ва ой бандаларни қўрқитиш, ғафлат уйқусидан уйғотиш учун тутилади. 

Қуёш тутилганида Набий соллаллоҳу алайҳи ва саллам қиёмат қоим бўлиб қолмадимикан, деган 

ҳадикда ташқарига чиқдилар. Одамларни намозга чақиришни буюрдилар. Жарчининг нидосидан сўнг 

жамоат масжидга тўпланди. Шунда у зот одамлар билан кусуф намозини ўқидилар. Намознинг ҳар бир 

рукнини жуда узоқ вақт адо этдилар: қиёмда узоқ турдилар, рукуълари ҳам, саждалари ҳам ниҳоятда узоқ 

қилинди. Саҳиҳ ривоятларга кўра, Пайғамбаримиз алайҳиссалом кусуф намозининг ҳар ракатида икки 

мартадан рукуъ қилганлар. Бу ҳақидаги ривоят имом Бухорийнинг “Саҳиҳ” китобида Оиша розияллоҳу 

анҳо онамиздан нақл қилинган185. 

Расулуллоҳ соллаллоҳу алайҳи ва саллам кусуф намозида йиғлаб, Аллоҳга ёлвориб дуо қилдилар, 

“Эй Раббим! Мен уларнинг орасида турганимда уларни азобламасликни ваъда қилмаганмидинг?! Эй 

Раббим, улар истиғфор айтиб турсалар, (устларига) азоб туширмасликни ваъда қилмаганмидинг?! Биз 

Сенга истиғфор айтамиз (гуноҳларимизни кечиришингни сўраймиз!)” деб оламлар Раббига юкиндилар. 

Чунки қуёш тутилиши азоб тушиши мумкинлигидан дарак беради. 

Аллоҳ таоло Қуръонда бундай ваъда қилган: “Ораларида Сиз бўлатуриб, Аллоҳ уларни ҳаргиз 

азобловчи эмас. Истиғфор айтиб турган ҳолларида ҳам Аллоҳ уларни азобловчи эмас!” (“Анфол” 

сураси, 33-оят). 

                                                 
184 324 – санади заиф. Чунки Ато ибн Соиб ихтилот бўлган (яъни, ёдлаганлари бир-бирига аралашиб кетган). Жарир 

ибн Абдулҳамид ихтилотдан кейин Атодан ҳадис эшитган. Атодан – у ихтилот бўлмасидан олдин – ҳадис эшитганлар ҳам бор. 

Ўша йўл орқали ушбу маънодаги ҳадис саҳиҳ бўлади. 

Жумладан, бу мазмундаги ҳадисни Аҳмад “Муснад”да (2/163, 188), Насоий “Сунан”да (3/149) Шўъба Атодан йўли 

орқали ривоят қилган. Шунингдек, уни Аҳмад “Муснад”да (2/198), Ибн Хузайма “Саҳиҳ”да (1393) Суфён Саврий Атодан йўли 

орқали ривоят қилган. Иккови, яъни, Шўъба ва Саврий Атодан у ихтилот бўлмасидан олдин ҳадис эшитишган. 
185 Бухорий. Саҳиҳ. – Ж. 2. – Б. 40. – Ҳ. 1065. 

Шу ваъдага мувофиқ, Пайғамбаримиз Аллоҳ таолодан умматга офият сўраганлар. Чунки, ўша 

вақтда икки омонлик бор эди: (1) Расулуллоҳ соллаллоҳу алайҳи ва саллам ва (2) истиғфор. Ҳозирги 

вақтда фақат битта омонлик воситаси қолган. У ҳам бўлса истиғфор. 

Абу Мусо Ашъарий розияллоҳу анҳу Расулуллоҳ соллаллоҳу алайҳи ва салламдан ривоят қилади: 

“Аллоҳ умматим учун менга иккита омонлик туширди – “Ораларида Сиз бўлатуриб, Аллоҳ уларни ҳаргиз 

азобловчи эмас. Истиғфор айтиб турган ҳолларида ҳам Аллоҳ уларни азобловчи эмас!” Агар мен 

(дунёдан) ўтсам, сизларга қиёмат кунигача истиғфорни қолдириб кетаман” (Термизий ривоят қилган. 

Ҳадис санади заиф186). 

Бундан чиқди, қуёш тутилганида намоз ўқилади, Аллоҳ зикр қилинади, У Зотга истиғфор 

айтилади. Зеро, истиғфор бошга тушган балолар аришига, машаққатлар енгиллашишига, хайр-барака 

ёғилишига сабабчидир. 

Одатда, бирон мусибат тушса, масалан, ер қимирласа, кучли шамол бўлса, одамлар тилига 

Аллоҳнинг зикри беихтиёр келади. Ундай ҳолатда аввал эсламаганлар ҳам фитратидан келиб чиқиб Буюк 

Зотни ёд этади. Аммо мўмин инсон қийинчилик пайтида ҳам, фаровон вақтда ҳам Аллоҳни зикр қилади, 

тили доим Раббининг номи ила намланиб туради. Яхши кунларда Аллоҳни эслаган, У Зотга дуо-

илтижолар қилган бандани Аллоҳ қийин дамларда кўмаксиз қолдирмайди. 

 

ثَ نَا – ٣٢٥ ثَ نَا أبَوُ أَحَْْدَ  ،نَ دُ بْنُ غَيْلَ مَُْمُو  حَدَّ ، عَنْ عيكْري ، عَنْ عَطاَءي فْيَانُ سُ ثَ نَا حَدَّ  ،حَدَّ ني مَةَ، عَني ابْ  بْني السَّائيبي
هُمَا قاَلَ  يَ الُل عَن ْ ي  ابْ نَةً لهَُ سَلَّمَ وَ يْهي  صَلَّى الُل عَلَ : أَخَذَ رَسُولُ اللي عَبَّاس  رَضي فَمَاتَتْ  ،عَهَا بَ يَْْ يَدَيْهي فَ وَضَ  ،فاَحْتَضَنَ هَا ،تَ قْضي

َّ  يَ عْني  –فَ قَالَ  ،وَصَاحَتْ أمُُّ أيََْنََ  ،وَهييَ بَ يَْْ يَدَيْهي  فَ قَالَتْ: ألََسْتُ  !؟سُولي اللي أتََ بْكييَْ عينْدَ رَ : –لَّمَ عَلَيْهي وَسَ  ى اللُ صَلَّ  النَّبِي
اَ هييَ رَحْْةٌَ، إينَّ  ، إينَّ نَ فْسَ عَ كُلِّ خَيْ  مينَ بي لْمُؤْ اأرَاَكَ تَ بْكيي؟ قاَلَ: إينِّ لَسْتُ أبَْكيي، إينََّّ نْبَ يْهي، هُ تُ ن ْزعَُ مينْ بَ يْْي جَ لَى كُلِّ حَال 

 . عَزَّ وَجَلَّ وَهُوَ يَُْمَدُ اللَ 
325 – Ибн Аббос розияллоҳу анҳумодан ривоят қилинади: “Расулуллоҳ соллаллоҳу алайҳи ва 

саллам ўлим арафасидаги қизларини (яъни, набираларини қўлларига) олиб, бағриларига босдилар ва 

олдиларига қўйдилар. У олдиларидалигида вафот этди (яъни, ўлими яқинлашди). Шунда Умму 

Айман қичқириб (йиғлади). Набий соллаллоҳу алайҳи ва саллам: “Аллоҳнинг Пайғамбари олдида 

(овоз чиқариб) йиғлайсанми?!” дедилар. Умму Айман: “Ўзингиз ҳам йиғлаётганингизни 

кўрмадимми?” деди. Шунда Расулуллоҳ: “Мен йиғлаган эмасман. У раҳматдир. Албатта, мўмин 

ҳар қандай ҳолатда яхшиликда бўлади. Унинг жони икки ёнидан чиқариб олинаётганида ҳам 

Аллоҳ азза ва жаллага ҳамд айтади”, дедилар187”. 

Шарҳ. Бу ерда “ўлим арафасидаги қизлари” деганда Пайғамбаримиз алайҳиссаломнинг қизлари 

Зайнабнинг Абул Ос ибн Рабиъдан бўлган “Умома” исмлари қизи кўзда тутилмоқда. 

Набиралари касаллиги сабаб вафот этади, деб билинганида меҳрибон Пайғамбаримиз соллаллоҳу 

алайҳи ва саллам уни бағриларига босдилар. Расулуллоҳ олдиларида унинг вафоти яқинлашди188. Шунда 

Умму Айман овоз чиқариб йиғлаб юборди. Пайғамбаримиз алайҳиссалом: “Аллоҳнинг Пайғамбари 

олдида йиғлайсанми?” дедилар. Умму Айман: “Ўзингиз ҳам йиғладингиз-ку!” деганида: “Мен йиғлаган 

эмасман. Бу меҳрибонликдир”, деб жавоб бердилар. Расулуллоҳнинг йиғилари тақдирдан норозилик 

эмас, қалбдаги раҳм-шафқат сабабидан эди. У зот қалблари маҳзун бўларди, кўзларидан ёш тўкиларди, 

аммо Аллоҳга хуш келмайдиган бирон гап айтмаганлар, ўз ҳолларидан шикоят қилмаганлар. Ҳаётлари 

                                                 
186 Термизий. Сунан. – Ж. 5. – Б. 121. – Ҳ. 3082. 
187 325 – санади саҳиҳ. 

Бу ҳадисни Насоий “Сунан”да (4/12), Аҳмад (1/268, 273) ва Абд ибн Ҳумайд (593) “Муснад”да ривоят қилган. 
188 Бу ривоятнинг арабча матнида “қазо қилди”, дейилаётган бўлса ҳам аслида Умома розияллоҳу анҳо Пайғамбаримиз 

соллаллоҳу алайҳи ва салламдан кейин ҳам яшаган. Уни Али ибн Абу Толиб розияллоҳу анҳу никоҳига олган. Ҳазрат Алидан 

кейин у Муғийра ибн Навфал розияллоҳу анҳуга турмушга чиққан. Умома розияллоҳу анҳо ҳижрий 50-, милодий 670-йил 

атрофида эллик ёшларида оламдан ўтган (Манба: Абдул Азим Зиёуддин. Расулуллоҳ соллаллоҳу алайҳи ва саллам ва аҳли 

байт. – Б. 82-83.). 

меваси бўлмиш фарзандларининг фарзанди – набиралари дунёни тарк этиши эҳтимоли бўлганида оталик 

меҳри жўш уриб, кўз ёш тўкканлар. 

“Албатта, мўмин ҳар қандай ҳолатда яхшиликда бўлади. Унинг жони икки ёнидан чиқариб 

олинаётганида ҳам Аллоҳ азза ва жаллага ҳамд айтади”. 

Аллоҳга ва охират кунига имони бор банданинг иши ҳар қандай ҳолатда яхшидир. У фаровон 

кунларда шукр қилиб, бошига мусибат тушганида сабр қилиб яхшилик касб этади. Бу хислат фақат 

мўмингагина хос. У имон, ният, сабр-тоқат билан шундай фазилатга эришади. 

Ҳақиқий мўмин банда ҳатто жони чиқаётганида ҳам Аллоҳ таолога ҳамд айтади. Гарчи ҳолати 

оғир бўлса-да, қийин дардларни бошидан ўтказган бўлса-да, охират сафаридан олдин тилига Аллоҳнинг 

зикри келади, У Зотга ҳамду санолар айтади... Аллоҳ таолодан барчамизга гўзал оқибат насиб этишини 

сўраймиз! 

 

ثَ نَا – ٣٢٦ ثَ نَا عَبْدُ الرَّحَْْني بْ  ،مَُُمَّدُ بْنُ بَشَّار   حَدَّ ثَ نَا سُفْ حَ  ،ديي  نُ مَهْ حَدَّ مي بْني عُبَ يْ يَانُ، عَنْ دَّ ، عَني دي اللي عَاصي
مي بْني مَُُمَّد ، عَنْ عَائيشَةَ  هَا الْقَاسي يَ الُل عَن ْ  مَظْعُون  وَهُوَ مَيِّتٌ وَهُوَ سَلَّمَ قَ بَّلَ عُثْمَانَ بْنَ وَ لُل عَلَيْهي لَّى اصَ  للي اسُولَ أَنَّ رَ : رَضي

َُ أوَْ قاَلَ:  ،يَ بْكيي نَاهُ تهُْ  .اقاَني رَ عَي ْ
326 – Оиша розияллоҳу анҳодан ривоят қилинишича, Расулуллоҳ соллаллоҳу алайҳи ва саллам 

вафот этган Усмон ибн Мазъунни йиғлаган ҳолда ўпдилар ёки “Икки кўзларидан ёш оққан (ҳолда 

ўпдилар)”, деди189. 

Шарҳ. Ўлим ҳар қандай қалбни ларзага солади, кўзни намлатади. Эмикдош биродарлари Усмон 

ибн Мазъун190 розияллоҳу анҳу вафот этганида яқин инсонларидан айрилганлари учун Пайғамбаримиз 

алайҳиссалом йиғлаб туриб унинг юзидан ёки икки кўзи ўртасидан ўпганлар. У зотнинг муборак кўз 

ёшлари Усмоннинг юзига оқиб тушган. Бундан чиқди, маййитни ўпиш жоиз. Набий соллаллоҳу алайҳи 

ва саллам вафот этганларида Абу Бакр Сиддиқ розияллоҳу анҳу у зотни ўпгани тарих китобларда зикр 

қилинган. 

 

ثَ نَا – ٣٢٧ ، عَنْ عَ لي بْني لَيْمَانَ، عَنْ هيلَ وَ ابْنُ سُ وَهُ  لَيْحٌ ف ُ ثَ نَا حَدَّ  ،أَخْبَ رنَاَ أبَوُ عَامير   ،إيسْحَاقُ بْنُ مَنْصُور   حَدَّ ليي 
يَ الُل عَنْهُ  أنََسي بْني مَاليك   دْنَ قاَلَ: شَ  رَضي فَ رأَيَْتُ  ،سٌ عَلَى الْقَبُْي  جَالي ، وَرَسُولُ اللي سَلَّمَ وَ لُل عَلَيْهي لَّى ا صَ ا ابْ نَةً ليرَسُولي اللي هي

يَ نْهي تَدْ  لَةَ؟عَي ْ ، فَ قَالَ: أفَييكُمْ رَجُلٌ لََْ يُ قَاريفي اللَّي ْ  . قَ بُْيهَافَ نَ زَلَ في  ،قاَلَ: انْزيلْ  ،اطلَْحَةَ: أنََ   أبَوُقاَلَ  مَعَاني
327 – Анас ибн Молик розияллоҳу анҳудан ривоят қилинади: “Расулуллоҳ соллаллоҳу алайҳи ва 

салламнинг бир қизлари (жанозасида) қатнашдик. Расулуллоҳ қабр тепасида ўтирардилар. Икки 

кўзларидан ёш оққанини кўрдим. У зот: “Орангизда кечаси аёлига яқинлашмаган (киши) борми?” 

деб сўрадилар. Абу Талҳа: “Мен”, деди. Расулуллоҳ: “Туш”, дедилар. Шунда Абу Талҳа унинг 

қабрига тушди191”. 

                                                 
189 326 – санади заиф. Чунки Осим ибн Убайдуллоҳ заиф ровий. Имом Бухорий уни мункарул ҳадис санаган. 

Бу ҳадисни Абу Довуд (3163), Термизий (989) ва Ибн Можа (1456) “Сунан”да, Аҳмад “Муснад”да (6/43, 55, 206), 

Ҳоким “Мустадрак”да (1/361) ривоят қилган. 
190 Усмон ибн Мазъун ибн Ҳабиб ибн Ваҳб ибн Ҳузофа ибн Жумаҳ Абу Соиб Қураший розияллоҳу анҳу Исломнинг 

аввалги даврида, ўн уч кишидан кейин мусулмон бўлган. У икки ҳижрат соҳиби, яъни, Ҳабашистон ва Мадинага ҳижрат 

қилган, Бадр жангида қатнашган. Муҳожирлар орасида Мадинада илк (ҳижратдан ўттиз ойча ўтгач) вафот этган. Бақиъ 

қабристонига биринчи қўйилган айнан Усмон ибн Мазъундир. Расулуллоҳ соллаллоҳу алайҳи ва саллам унинг қабри олдига 

бир тош қўйиб, “Бу билан (Усмоннинг) қабрини танийман, аҳлимдан вафот этганларни унинг олдига дафн қиламан”, деганлар. 

Ибн Мазъун обид, Аллоҳнинг муттақий бандаларидан, жидду жаҳдли, саҳобаларнинг фозилларидан эди (Манба: Заҳабий, 

Сияру аъломин нубало. – Ж. 1. – Б. 153-160; Божурий, Ал-Мавоҳибул ладуния. – Б. 515.). 
191 327 – ҳасан ҳадис. Бу, имом Бухорий Фулайҳ ибн Сулаймон ҳадисидан саралаб олган ҳадислардандир. 

Бу ҳадисни Бухорий “Саҳиҳ”да (1285, 1342), Аҳмад “Муснад”да (3/126, 228), Ибн Саъд “Табақот”да (8/38), Таҳовий 

“Шарҳул мушкил”да (2514) ривоят қилган. 

Шарҳ. Анас ибн Молик ва бошқа саҳобалар (Аллоҳ улардан рози бўлсин!) Расулуллоҳ соллаллоҳу 

алайҳи ва салламнинг қизлари, Усмон ибн Аффоннинг завжаси Умму Кулсум192 розияллоҳу анҳонинг 

жанозасида қатнашишган. Маййитни қабрга қўйиш вақтида Пайғамбаримиз алайҳиссалом қабр бошида 

ўтирганлар. Кўзларидан дувиллаб ёш оқарди. Бу раҳмат, сабр ва ризо ёшлари эди. Зеро, анбиёлар 

сабрлилар пешвоси бўлишган. 

Умму Кулсум қабрга қўйилишидан олдин: “Орангизда кечаси аёлига яқинлашмаган (киши) 

борми?” деб сўраганлар. Шунда Абу Талҳа “Мен тунда оилам билан муомала қилмадим”, деган. 

Пайғамбаримиз: “Қабрга туш”, деб буюрганларидан кейин Абу Талҳа тушиб, уни қабрга қўйган. 

Пайғамбаримиз алайҳиссалом нима учун маййитни қабрга қўйишдан олдин “Орангизда тунда аёли 

билан муомала қилмаган (киши) борми?” деб сўраганлари борасида икки хил қавл айтилган: 

1. Ўшанда Расулуллоҳ соллаллоҳу алайҳи ва саллам: “Тунда аёлига яқинлашган одам қабрга 

тушмайди”, деганлар. Шунда Усмон ибн Аффон розияллоҳу анҳу четроққа ўтган. Чунки ўша кеча 

жорияси билан муомала қилганди. Шунинг учун Пайғамбаримиз алайҳиссалом унинг қабрга тушишига 

тўсқинлик қилганлар, ўлими яқинлашган завжасидан бошқа иш билан машғул бўлгани учун куёвларига 

енгил дакки берганлар. 

2. Яқин орада жинсий алоқа қилган одам чиройли дафн қилишга монеълик қилувчи нарсаларни 

эслаши мумкин193. 

Ривоятдан келиб чиқиб айтиш мумкин, агар валий рухсат берса, муслиманинг жасадини номаҳрам 

киши қабрга қўйса бўлади. Чунки Абу Талҳа Пайғамбаримиз алайҳиссалом қизларига номаҳрам 

саналган. 

 

46-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ 

ТЎШАКЛАРИ ҲАҚИДА КЕЛГАН РИВОЯТЛАР 
(Унда 2 та ҳадис бор: 328-329) 

 

Шарҳ. Бу бобда Расулуллоҳ соллаллоҳу алайҳи ва саллам ухлаш учун тагларига тўшалган тўшак 

қандай бўлгани ҳақидаги иккита ривоят келтирилган. Умуман олганда, Пайғамбаримиз алайҳиссалом 

тўшаклари унчалик юмшоқ, қулай бўлмаган. У зот инсон боласи ҳожатига яраша ухлардилар, танага дам 

бериш учун ҳордиқ чиқарардилар. Чунки гарданларида улуғ юмуш: рисолатни етказиш, инсонларни 

огоҳлантириш вазифаси бор эди. Шунинг учун уйқуга ортиқча вақт сарфламаганлар, тана дам олиши 

учун етарли миқдорда ухлаганлар. 

Қуйидаги икки ривоятни кўриб чиқсак, Пайғамбаримиз алайҳиссалом бу борада нақадар зоҳид  

бўлганларини, дунёнинг ортиқча зеб-зийнатларига эътибор бермаганларини биламиз. 

 

ثَ نَا – ٣٢٨ هَايَ اللُ رَضي  يهي، عَنْ عَائيشَةَ ةَ، عَنْ أبَي ني عُرْوَ نْ هيشَامي بْ عَ عَلييُّ بْنُ مُسْهير ،  أنَْ بَأنَاَ ،عَلييُّ بْنُ حُجْر   حَدَّ   عَن ْ
 .حَشْوُهُ لييفٌ  ،نْ أدََم  مي امُ عَلَيْهي ذيي يَ نَ الَّ   صَلَّى اللُ عَلَيْهي وَسَلَّمَ ا كَانَ فيراَشُ رَسُولي اللي قاَلَتْ: إينَََّّ 

328 – Оиша розияллоҳу анҳодан ривоят қилинади: “Ҳақиқатан, Расулуллоҳ соллаллоҳу алайҳи 

ва саллам ётадиган тўшаклари теридан бўлиб, ичига хурмо дарахти пўстлоғи тиқилган эди194”. 

Шарҳ. Оиша розияллоҳу анҳо онамиз гапни “Ҳақиқатан...” деб бошлашларидан Расулуллоҳ 

соллаллоҳу алайҳи ва саллам тўшаклари бошқача эмас, айнан шундай сифатга эга бўлгани ойдинлашади. 

Одатда, инсон ётадиган ўрни юмшоқ бўлишини истайди. Лекин Пайғамбаримиз 

алайҳиссаломнинг ўринлари ундай эмасди. Тўшаклари ошланган теридан қилинган бўлиб, ичига хурмо 

дарахти пўстлоғи тиқилганди. Маълумки, тери дағал бўлади. Оламлар Парвардигорининг Ҳабиби, 

                                                 
192 Бу ерда зикр қилинган қизлари Руқайя эмас, Умму Кулсумдир. Чунки Руқайя Расулуллоҳ соллаллоҳу алайҳи ва 

саллам Бадр ғазотида эканларида вафот этиб, дафн қилинган. Пайғамбар алайҳиссалом шундан кейин Усмон ибн Аффон 

розияллоҳу анҳуга бошқа қизлари Умму Кулсумни никоҳлаб берганлар (Манба: Божурий, Ал-Мавоҳибул ладуния. – Б. 516.). 
193 Қаранг: Божурий, Ал-Мавоҳибул ладуния. – Б. 516. 
194 328 – санади саҳиҳ. 

Бу ҳадисни Бухорий (6456) ва Муслим (2082) “Саҳиҳайн”да, Абу Довуд (4146), Термизий (1761) ва Ибн Можа (4151) 

“Сунан”да, Аҳмад “Муснад”да (6/48, 56, 73) ривоят қилган. 

инсониятнинг энг афзал вакили шундай тўшакда ётишга рози эдилар. Мўминлар оналари мерибонлик 

қилиб, юмшоқроқ тўшак солганларида бунга қаршилик қилиб, тўшакни аввалги ҳолига қайтаришни 

сўраганлар. Қуйидаги ривоят шу ҳақида. 

 

ثَ نَا – ٣٢٩ طَّابي  حَدَّ ثَ نَا جَعْفَرُ بْنُ  ،مُون   بْنُ مَيْ للي بْدُ اثَ نَا عَ حَدَّ  ، زيياَدُ بْنُ يَُْيَ الْبَصْرييُّ أبَوُ الَْْ  مَُُمَّد ، عَنْ أبَييهي حَدَّ
 . مينْ لييف  وُهُ حَشْ  ،؟ قاَلَتْ: مينْ أدََم   في بَ يْتيكي سَلَّمَ هي وَ  صَلَّى اللُ عَلَيْ راَشُ رَسُولي اللي مَا كَانَ في  :قاَلَ: سُئيلَتْ عَائيشَةُ 

؟في لَّمَ  وَسَ  صَلَّى اللُ عَلَيْهي : مَا كَانَ فيراَشُ رَسُولي اللي وَسُئيلَتْ حَفْصَةُ    بَ يْتيكي
يَ قاَلَتْ: ميسْحًا يَاوْ ثَ نَ يْتُهُ أرَْبعََ ثي لَ لَة  قُ لْتُ:  ليَ ْ اتَ نَ ذَ تَ يْْي فَ يَ نَامُ عَلَيْهي، فَ لَمَّا كَا، نَ ثْنييهي ثين ْ نَاهُ لهَُ  ،نَ أَوْطأََ لهَُ ت  لَكَان ْ فَ ثَ نَ ي ْ

، فَ لَمَّا أَصْبَحَ قاَلَ: بيأَرْبَعي ثي  يَات  لَ  مَا فَ رَشْتُمُوان ْ َ اللَّي ْ  ؟ةَ لِي
نَاهُ بيأَرْبعَي ثي أنََّ  ، إيلَّ قاَلَتْ: قُ لْنَا: هُوَ فيراَشُكَ  يَاا ثَ نَ ي ْ ، قُ لْ ن ْ هُ مَنَ عَتْني ولََ، فإَينَّ  الُ التَيهي رُدُّوهُ ليَ قاَلَ:  !طأَُ لَكَ نَا: هُوَ أَوْ ت 

لَةَ  تِي وَطاَءَتهُُ صَلَ   .اللَّي ْ
329 – Жаъфар ибн Муҳаммад отаси (Муҳаммад Боқир)дан ривоят қилади: “Оишадан: 

“Уйингизда Расулуллоҳ соллаллоҳу алайҳи ва саллам тўшаклари қандай эди?” деб сўралди. У: 

“Теридан эди. Ичига хурмо дарахти пўстлоғи тиқилганди”, деб жавоб берди. 

Ҳафсадан: “Уйингизда Расулуллоҳ соллаллоҳу алайҳи ва саллам тўшаклари қандай эди?” 

деб сўралди. У: “Дағал матодан – жундан қилинган эди. Биз уни иккига буклаб қўярдик. У зот ўша 

тўшакда ухлардилар. Тунларнинг бирида мен: “Агар уни тўртга букласам, Расулуллоҳ учун янада 

юмшоқроқ бўлади”, дедим. Шунда ҳалиги тўшакни тўртга букладик. Тонг отганида Расулуллоҳ: 

“Бу кеча менга қандай тўшак солдинглар?” деб сўрадилар. Биз: “У ўзингизнинг тўшагингиз. 

Фақат уни тўртга буклаб қўйгандик. Сизга юмшоқроқ бўлади, деб ўйлагандик”, деб айтдик. Шунда 

у зот: “Уни аввалги ҳолига қайтаринглар. Чунки унинг юмшоқлиги мени тунги намозимдан 

тўсди”, дедилар195. 

Шарҳ. Ҳафса розияллоҳу анҳодан ривоят қилинишича, улар дағал матодан қилинган тўшакни 

иккига буклаб, Расулуллоҳ соллаллоҳу алайҳи ва саллам ётишлари учун солиб беришарди. Тунларнинг 

бирида янада юмшоқроқ бўлсин, деб тўртга буклашибди. Тонг отганида Пайғамбаримиз алайҳиссалом 

қандай тўшак солишганини сўрабдилар. “Бу ўша, ўзингизнинг тўшагингиз. Ўзгартирилмади. Сизга 

қулайроқ бўлсин, танангизга роҳат бағишласин, деб уни тўртга буклаб қўйгандик”, деб жавоб берилди. 

Шунда ўша дағал матодан қилинган тўшакнинг бир оз юмшоқлиги тунги намозга туришга халақит 

берганини айтдилар. 

Бу ўринда одам нега кечаси таҳажжудни ўқиш учун туришга қийналиши сабабларидан бири 

келтирилмоқда. Ётадиган ўрни ҳаддан зиёд юмшоқ ва қулай бўлса, одам қаттиқ ухлаб қолади, ўрнидан 

тургиси келмайди, унда дангасалик, ҳафсаласизлик пайдо бўлади. Шу сабаб бўлса керак, Пайғамбаримиз 

алайҳиссалом тўртга букланган тўшакларини аввалги ҳолига қайтаришни буюрганлар. 

 

47-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ 

ТАВОЗЕЪЛАРИ ҲАҚИДА КЕЛГАН РИВОЯТЛАР 
(Унда 13 та ҳадис бор: 330-342) 

 

                                                 
195 329 – санади жуда заиф. Абдуллоҳ ибн Маймун мункарул ҳадис, матрукдир. Яна қаранг: “Туҳфатул ашроф”, 17591-

ҳадис; “Ал-Муснадул жомеъ”, 15873-ҳадис. 

Қолаверса, санади узилиб қолган. Чунки Муҳаммад Боқир ибн Али Зайнулобидин ибн Ҳусайн Оишадан ҳам, 

Ҳафсадан ҳам (Аллоҳ улардан рози бўлсин!) ҳадис эшитмаган. Лекин Ибн Ҳумом таҳқиқига кўра, ишончли ровийлар 

санадидаги узилиш зарар бермайди (Манба: Божурий, Ал-Мавоҳибул ладуния. – Б. 518.). 

Шарҳ. Тавозеъ камтарлик, ўзини паст олиш, одамларга чиройли муомала қилишдир. 

Пайғамбаримиз соллаллоҳу алайҳи ва саллам инсониятнинг энг афзал вакили бўлсалар ҳам тавозеъда 

барчага ўрнак эдилар. У зотнинг камтарликлари хулқларида, муомалаларида яққол кўриниб турарди. 

 

ثَ نَا – ٣٣٠ ، لْمَخْزُو امَنييع  وَسَعييدُ بْنُ عَبْدي الرَّحَْْني أَحَْْدُ بْنُ  حَدَّ د  وَ مييُّ رُ وَاحي ثَ نَا سُفْيَانُ غَي ْ نَةَ، عَني  قاَلُوا: حَدَّ  بْنُ عُيَ ي ْ
، عَنْ عُمَرَ بْني الَْْ لزُّهْرييِّ، عَنْ عُبَ يْدي اللي ا تُطْرُوني كَمَا  لَ سَلَّمَ: وَ يْهي  صَلَّى الُل عَلَ لُ اللي : قاَلَ رَسُو بي قاَلَ طَّا، عَني ابْني عَبَّاس 

اَ أنَاَ عَبْدٌ  ،أَطْرَتي النَّصَارَى ابْنَ مَرْيمََ   .ولهُُ  وَرَسُ اللي  ، فَ قُولُوا: عَبْدُ إينََّّ
330 – Умар ибн Хаттоб розияллоҳу анҳу Расулуллоҳ соллаллоҳу алайҳи ва салламдан ривоят 

қилади: “Насронийлар Ибн Марямни мақтаганидек мени ҳаддан зиёд мақтаманглар. Албатта, мен 

бандаман. “Аллоҳнинг бандаси ва Расули”, денглар196”. 

Шарҳ. Насронийлар Исо ибн Марям алайҳиссаломни мақташда чегарадан чиқишган. Улардан 

баъзилар Исони худо деган, айримлари Худонинг ўғли, деган. Аллоҳ таоло улар айтган сўзларидан 

Покдир. 

Мана шунинг эътиборидан Пайғамбаримиз алайҳиссалом ўзларини муболаға билан мақташдан 

қайтармоқдалар, “Аллоҳнинг бандаси ва Расули”, деб айтинглар, дея таълим бермоқдалар. Бундан чиқди, 

Расулуллоҳни ниҳоятда кўп ва ҳаддан ташқари мақташ, у зот шаънларига турли мадҳларни муболаға 

билан айтиш маъқул эмас. Балки, асосий эътибор суннатга эргашишга, Ислом динига чиройли амал 

қилишга қаратилса, нур устига нур бўлади. Биздан талаб қилинадиган нарса шу аслида. 

“Албатта, мен бандаман. “Аллоҳнинг бандаси ва Расули”, денглар”. 

Бу ўринда икки нарсага: 1) Расулуллоҳ соллаллоҳу алайҳи ва саллам Аллоҳнинг энг афзал бандаси 

эканларига, 2) Аллоҳ у зотни пайғамбар қилиб юборганига, Расулуллоҳ зиммаларидаги вазифани тўла-

тўкис адо этганларига имон келтириш вожибдир. 

Банда ўз номи билан банда. У Аллоҳ тарафидан яратилади, илоҳ бўла олмайди. Бандага ибодат 

қилинмайди. Гарчи мартабаси қанча улуғ бўлмасин, Аллоҳга хос бирон хусусиятни Пайғамбарга ҳам хос, 

деб эътиқод қилинмайди. 

Расул – Аллоҳнинг Элчиси. Унга итоат этилади, йўлидан юрилади. Шунда нажот топилади. 

“Аллоҳнинг бандаси ва Расули” бирикмаси инсонни ғулувдан, жафодан йироқлаштиради, 

мўътадил ҳолатни юзага келтиради. Пайғамбаримиз алайҳиссалом Аллоҳнинг бандаси эканларига имони 

бор инсон у зотни мақташда чегарадан чиқмайди. Расули акрам Аллоҳнинг Пайғамбари эканига ишонган 

инсон эса у зот ҳақларини поймол қилмайди. 

Пайғамбаримиз алайҳиссаломни мақташга сабаб бор эди. Аллоҳнинг Расули ва энг яхши бандаси 

эканлари мадҳ айтишга етарли, бироқ у зот мақтовда ҳаддан ошиш яхшиликка олиб бормагани учун бу 

ишдан қайтарганлар. У зотнинг камтарликлари мана шунда кўринади. 

 

ثَ نَا – ٣٣١ يَ  نَسي بْني مَاليك  ، عَنْ أَ د  عَنْ حُْيَْ  عَزييزي،سُوَيْدُ بْنُ عَبْدي الْ  أنَْ بَأنَاَ ،عَلييُّ بْنُ حُجْر   حَدَّ أَنَّ امْرأَةًَ  : عَنْهُ اللُ  رَضي
ِّ صَلَّى الُل عَلَيْهي وَسَلَّمَ فَ قَالَتْ لَهُ: إينَّ  ي في أَيِّ طرَي كَ حَاجَةً، ف َ إيليَْ   لِي جَاءَتْ إيلََ النَّبِي ئْتي أَجْليسْ قَالَ: اجْليسي يقي الْمَديينَةي شي

 .إيليَْكي 
331 – Анас ибн Молик розияллоҳу анҳудан ривоят қилинишича, бир аёл Набий соллаллоҳу алайҳи 

ва саллам ҳузурларига келиб, “Сизда бир юмушим бор эди”, деди. Шунда у зот: “Мадина 

кўчаларидан истаганингда ўтир. Мен ҳам сен учун ўтираман”, дедилар197. 

                                                 
196 330 – санади саҳиҳ. 

Бу ҳадисни Бухорий (2462) ва Муслим (1691) “Саҳиҳайн”да, Абу Довуд (4418), Термизий (1432), Ибн Можа (2553) ва 

Доримий (2327, 2787) “Сунан”да, Аҳмад “Муснад”да (1/23, 24, 40) ривоят қилган. 
197 331 – санади заиф. Сувайд ибн Абдулъазиз заиф ровий. Аммо ушбу ҳадис саҳиҳ. Уни Аҳмад “Муснад”да Ҳушайм 

ибн Баширдан (3/98), Абдуллоҳ ибн Бакр Саҳмийдан (3/214), Марвон ибн Муовиядан (3/119) ривоят қилган. Шунингдек, уни 

Абу Довуд (4818) ва Бағавий (3672) Ҳумайддан ривоят қилган. 



77 

 

Шарҳ. Расулуллоҳ соллаллоҳу алайҳи ва саллам ўша аёл гапини эшитиб, унга маъқул жойни 

таклиф этишлари айни камтарликдир. “Ҳозир вақтим йўқ. Фалон вақтда, фалон жойга келинг”, деб 

эҳтиёжманд одамни қийнамадилар, раъйини қайтармадилар. Зеро, Саййидул башар алайҳиссалом 

барчанинг шикоятини эшитар, каттага ҳам, кичикка ҳам, эркакка ҳам, аёлга ҳам, ҳурга ҳам, қулга ҳам, 

хўжайинга ҳам, хизматкорга ҳам бир хил муомалада бўлардилар. Ана шу хислат Пайғамбаримизни 

дилларга яқинлаштирган, қалбларга суюкли қилган. Бунда ҳар биримиз, айниқса, ишбошилар учун ибрат 

бор. 

 

يَ اللُ  نَسي بْني مَاليك  وَري، عَنْ أَ عْ  الَ نْ مُسْليم  عَ بْنُ مُسْهير ، عَلييُّ  أنَْ بَأنَاَ ،عَلييُّ بْنُ حُجْر   ثَ نَاحَدَّ  – ٣٣٢ :  عَنْهُ قاَلَ  رَضي
ةَ الْعَبْدي، وكََانَ يَ وْمَ بَني ارَ، وَيُيُيبُ دَعْوَ بُ اليْمَ ئيزَ، وَيَ ركَْ لْْنََااهَدُ ، وَيَشْ الْمَرْضَى صَلَّى الُل عَلَيْهي وَسَلَّمَ يَ عُودُ كَانَ رَسُولُ اللي 

اَر  مَْطوُم  بَََبْل  مينْ لييف    .يف  نْ لي وَعَلَيْهي إيكَافٌ مي  ،قُ رَيْظةََ عَلَى حْي
332 – Анас ибн Молик розияллоҳу анҳудан ривоят қилинади: “Расулуллоҳ соллаллоҳу алайҳи ва 

саллам беморларни бориб кўрар, жанозаларда қатнашар, эшак минар, қулнинг чақириғига жавоб 

берардилар. Бани Қурайза куни хурмо дарахти пўстлоғидан ишланган арқон билан юганланган 

эшакда эдилар. Ўша эшакнинг устида хурмо дарахтидан қилинган эгар бор эди198”. 

Шарҳ. Расулуллоҳ соллаллоҳу алайҳи ва саллам бемор каттами, кичикми, мўминми, кофирми, 

бориб кўриб, ҳол-аҳвол сўрардилар. Бунда унга тасалли берилади, қалбига хурсандчилик олиб кирилади, 

Аллоҳнинг йўлига чақирилади, имондан бенасиблари мусулмон бўлишидан умид қилинади. Беморни 

зиёрат қилиш савоби улуғ. 

Пайғамбаримиз алайҳиссалом, шунингдек, жанозаларда қатнашар, дафн этилгунича ўша ерда 

бўлар, маййит ҳаққига дуо қилиб, истиғфор айтар эдилар. 

У зот эшак минардилар. Эшак минишдан уялмас эдилар. Ўша вақтда эшак улов турларининг энг 

қуйи табақадагиси саналган. Бу, Расули акрам нақадар мутавозеъ бўлганларидан дарак беради. 

Агар бир қул меҳмонга таклиф этса, лутфан ташриф буюрар, бу билан уни хурсанд қилардилар. 

Бунда ҳам буюк хулқ намунаси бор. 

Бани Қурайза кунида у зот хурмо дарахти пўстлоғидан ишланган арқон билан юганланган эшакда 

эдилар. Ўша эшакнинг устида хурмо дарахтидан қилинган эгар бор эди. Қандай камтарлик бу?! 

Истасалар, энг олди уловларни минардилар. Бир оғиз сўзлари билан энг сара оту туялар муҳайё қилиб 

қўйиларди, аммо Ҳабибимиз ундай қилмаганлар, камтарлик юзасидан отми, туями, эшакми, ажратмасдан 

борини миниб кетаверганлар. 

 

ثَ نَا – ٣٣٣ لُ بْنُ عَبْدي الَ  حَدَّ ُّ وَاصي ثَ نَا مَُُ  ،عْلَى الْكُوفي ، عَني بْنُ فُ  مَّدُ حَدَّ ، عَنْ أنََسي بْني مَ لَ اضَيْل  يَ  اليك  عْمَشي رَضي
ُّ صَلَّى الُل عَلَيْهي وَسَلَّمَ يدُْعَ   عَنْهُ اللُ  وَلَقَدْ كَانَ لَهُ ديرعٌْ عينْدَ  ،يبُ هَالَةي السَّنيخَةي فَ يُجي الإي الشَّعييي وَ  خُبْزي  لََ ى إي قاَلَ: كَانَ النَّبِي

 .يَ هُوديي  فَمَا وَجَدَ مَا يَ فُكُّهَا حَتََّّ مَاتَ 
333 – Анас ибн Молик розияллоҳу анҳудан ривоят қилинади: “Набий соллаллоҳу алайҳи ва 

саллам арпа унидан (ёпилган) нон билан (бир муддат) туриб қолган ёғга даъват қилинар ва унга 

ижобат этардилар. У зотнинг бир совутлари яҳудий қўлида (гаровда) эди. Вафотларига қадар уни 

бўшатиш учун (бирон) нарса топа олмадилар199”. 

Шарҳ. Ҳабибимиз алайҳиссалом одамлар томонидан энг сифатсиз, арзон дея қараладиган 

таомларга, ҳатто арпа унидан қилинган нон ва узоқ муддат турганидан ҳиди ўзгарган ёғга чақирилсалар 

                                                 
198 332 – санади заиф. Чунки Муслим Аъвар заиф ровий. 

Бу ҳадисни Термизий (1017) ва Ибн Можа (2296, 4178) “Сунан”да, Ҳоким “Мустадрак”да (2/466), Абу Нуайм 

“Ҳилятул авлиё”да (8/131), Байҳақий “Далоилун нубувва”да (4/204) ривоят қилган. 
199 333 – санади заиф. Чунки узилиб қолган: Аъмаш Анасдан ҳадис эшитмаган. 

Бу ҳадисни имом Аҳмад “Муснад”да (3/102) ривоят қилган. Қаранг: “Туҳфатул ашроф”, 895-ҳадис; “Ал-Муснадул 

жомеъ”, 788-ҳадис. 

ҳам, мамнуният билан меҳмонга борардилар, мезбонга турли шартлар қўйиб, уни ноқулай ҳолатга 

солмасдилар. 

Пайғамбаримиз алайҳиссаломнинг темирдан совутлари бўларди. Абу Шаҳм Яҳудий деган 

кишидан йигирма ёки ўттиз соъ миқдоридаги арпани – пулини бир йил ичида тўлаш шарти билан – сотиб 

олганлар. Шунда ҳалиги совутни гаровга қўйганлар. У зот охиратга риҳлат қилгунларигача арпа пулини 

бериб, совутларини қайтариб олиш имкони топилмаган. Вафотларидан кейин Абу Бакр розияллоҳу анҳу 

у зот номларидан арпа пулини тўлаган. 

 

ثَ نَا – ٣٣٤ ثَ نَا أبَوُ دَاوُدَ الَْ  ،نَ مُودُ بْنُ غَيْلَ مَُْ  حَدَّ ، عَنْ انَ، عَني اعَنْ سُفْيَ  فَرييُّ،حَدَّ زييدَ بْني أبَاَنَ، يَ لرَّبييعي بْني صَبييح 
يَ الُل عَنْهُ قاَلَ  عَنْ أنََسي بْني مَاليك   تُسَاويي أرَْبَ عَةَ   لَ قَطييفَةٌ  لَيْهي وَعَ  ،عَلَى رَحْل  رَث   يْهي وَسَلَّمَ  عَلَ اللُ   صَلَّى: حَجَّ رَسُولُ اللي رَضي

مَ فَ قَالَ:   .سُْْعَةَ   ريياَءَ فييهي وَلَ اللَّهُمَّ اجْعَلْهُ حَجًّا لَ دَراَهي
334 – Анас ибн Молик розияллоҳу анҳудан ривоят қилинади: “Расулуллоҳ соллаллоҳу алайҳи ва 

саллам (туяга миниб,) эски эгарда ҳаж қилдилар. Унинг устида қиймати тўрт дирҳамга ҳам тенг 

келмайдиган тукли духоба бор эди. У зот: “Ё Аллоҳ! Уни риё ва сумъадан холи ҳаж қил!” деб дуо 

қилдилар200”. 

Шарҳ. Расулуллоҳ соллаллоҳу алайҳи ва саллам туяга миниб ҳаж қилганлар. Туянинг эгари жуда 

эски бўлиб, устига бахмал мато қопланган эди. Унинг қиймати тўрт дирҳамга ҳам тенг эмасди. 

Камтарликни қаранг! 

У зот мийқотдан “лаббайка” айтиб ҳаж ибодатини бошлаганларида “Ё Аллоҳ! Уни риё ва 

сумъадан холи ҳаж қил!” деб Аллоҳга илтижо қилдилар. Эътибор берайлик, Расулуллоҳ соллаллоҳу 

алайҳи ва саллам қиляптилар бу дуони! Бизга таълим, бизга ўрнакдир бу! 

Ҳаж – Ислом дини арконларидан бири. У холис Аллоҳ розилигини истаб бажарилади. Одамлар 

эшитсин, кўрсин, билсин, деган ният аралашса, ҳаж холис бўлмайди. Пайғамбаримиз алайҳиссалом ҳаж 

ибодатига киришишдан олдин ихлосга тавфиқ беришини, риёдан асрашини Аллоҳдан сўраганлар. Зеро, 

У Зот Ўзи учун холис бажарилган амалнигина қабул қилади. Агар амалга риё, хўжакўрсинлик, фалончи 

эшитсин, мени мақтасин, кимлигимни билиб қўйсин, деган ниятлар аралашса, киши қилган ҳажи ёки 

умраси билан одамлар орасида обрўъ-эътибор қозонишни истаса, савобдан маҳрум бўлиб қолади. 

 

ثَ نَا – ٣٣٥ يَ  نَسي بْني مَاليك   أَ لَمَةَ، عَنْ حُْيَْد ، عَنْ ادُ بْنُ سَ ثَ نَا حََّْ حَدَّ  ،عَفَّانُ  أنَْ بَأنَاَ ، بْنُ عَبْدي الرَّحَْْني عَبْدُ اللي  حَدَّ رَضي
أَوْهُ لََْ يَ قُومُوا، ليمَا قاَلَ: وكََانوُا إيذَا رَ  .مَ لَيْهي وَسَلَّ عَ الُل  لَّى صَ  إيليَْهيمْ مينْ رَسُولي اللي قاَلَ: لََْ يَكُنْ شَخْصٌ أَحَبَّ  الُل عَنْهُ 

 .يَ عْلَمُونَ مينْ كَراَهَتيهي ليذَليكَ 
335 – Анас ибн Молик розияллоҳу анҳудан ривоят қилинади: “Саҳобалар учун Расулуллоҳ 

соллаллоҳу алайҳи ва салламдан кўра севимлироқ киши йўқ эди. Улар Расулуллоҳни 

кўришганида ўрниларидан туришмасди. Чунки у зот буни ёқтирмасликларини билишарди201”. 

Шарҳ. Саҳобаи киромлар қалбида Расулуллоҳга бўлган ҳурмат-эътибор, меҳр-муҳаббат ўта кучли 

эди. Улар Пайғамбаримиз алайҳиссаломни ўзларидан, оила аъзоларидан, молу давлатларидан ҳам кўпроқ 

севишарди. Шундай бўлса-да, у зотни кўрганда ўринларидан туришмасди. Нега? Чунки Пайғамбаримиз 

камтарлик юзасидан бундай қилишни хушламасдилар. 

Одам бирон кишини яхши кўрса, унга ёқмайдиган ишлардан сақланади. Агар яхши кўришни даъво 

қилиб туриб ҳам маҳбуби ёмон кўрган ишлардан сақланмаса, унда муҳаббати ёлғон экан. 

                                                 
200 334 – санади заиф. Чунки Рабиъ ибн Сабиҳ ва унинг шайхи Язид ибн Абон Рақоший заифдир. 

Бу ҳадисни Ибн Можа “Сунан”да (2890), Ибн Абу Шайба “Мусаннаф”да (4/106) ривоят қилган. 
201 335 – санади саҳиҳ. 

Бу ҳадисни мусанниф “Жомеъ”да (2754), Аҳмад “Муснад”да (3/132, 134, 151, 250), Ибн Абу Шайба “Мусаннаф”да 

(8/586), Бухорий “Ал-Адабул муфрад”да (946), Таҳовий “Шарҳу мушкилил осор”да (1126) ривоят қилган. 

Мана шу ривоятда муҳаббат мезони нимадалигига урғу берилган. Киши бирон инсонни яхши 

кўрса, уни ҳурмат қилади, у ёқтирган нарсаларни севади, ёмон кўрганларини хушламайди. Эҳтиром ва 

муҳаббат мана шунда билинади. 

 

ثَ نَا – ٣٣٦ ثَ نَا جُُيَْعُ بْنُ عُمَرَ  ،سُفْيَانُ بْنُ وكَييع   حَدَّ مينْ وَلَدي  ، بَني تَيَيم  أنَْ بَأنَاَ رَجُلٌ مينْ  ،لييُّ حَْْني الْعيجْ دي الرَّ ني عَبْ بْ حَدَّ
 – نْدَ بْنَ أَبِي هَالةََ هي ليي  قاَلَ: سَألَْتُ خَالِي عَ لَْسَني بْني ا، عَني الَةَ أَبِي هَ ، عَني ابْني يَُةَ يُكْنََّ أبَاَ عَبْدي اللي أَبِي هَالَةَ زَوْجي خَدي 

لْيَةي رَسُولي اللي  عَنْ  – افاًوكََانَ وَصَّ  هَا شَيْئًا، فَ قَ تَهيي أَنْ يَ ناَ أَشْ مَ، وَأَ  صَلَّى الُل عَلَيْهي وَسَلَّ حي ن ْ فَ لِي مي  كَانَ رَسُولُ اللي الَ:  صي
لَةَ الْ لْقَمَري اؤَ لُ  وَجْهُهُ تَلْ لُ مًا مُفَخَّمًا، يَ تَلْ صَلَّى اللُ عَلَيْهي وَسَلَّمَ فَخْ   .طوُليهي فَذكََرَ الَْدييثَ بي  ،دْري بَ  ليَ ْ

ثْ تُهُ فَكَتَّ قاَلَ الَْسَنُ:  وَجَدْتهُُ قَدْ سَأَلَ وَ  ،لْتُهُ عَنْهُ فَسَألََهُ عَمَّا سَأَ  ،ليَْهي إي دْ سَبَ قَني قَ دْتهُُ وَجَ ف َ  ،مْتُ هَا الُْسَيَْْ زَمَاناً، ثَُُّ حَدَّ
هي  ،مَدْخَليهي  :عَنْ  أبَاَهُ  نْهُ شَيْ  ،ليهي وَشَكْ  ،وَمَْرَجي  .ئًافَ لَمْ يَدعَْ مي

جَزَّأَ دُخُولهَُ  نْزليهي لَ: كَانَ إيذَا أَوَى إيلََ مَ سَلَّمَ فَ قَاوَ لَيْهي  عَ  صَلَّى اللُ عَنْ دُخُولي رَسُولي اللي  قاَلَ الُْسَيُْْ: فَسَألَْتُ أَبِي 
هي،هْليهي، وَجُزْءً جُزْءًا للي، وَجُزْءًا لَ  ثةََ أَجْزاَء :ثَلَ  ، فَ ي َ جُزْأهَُ ب َ  أَ ثَُُّ جَزَّ  ا لينَ فْسي نَهُ وَبَ يَْْ النَّاسي رُ  اصَّةي عَلَى الْعَامَّةي، وَلَ رُدُّ بيالَْْ ي ْ يَدَّخي

هُمْ شَيْئًا  .عَن ْ
يتَي  هُمْ ذُو الْاَجَةي، مْ في الدِّيني دْري فَضْليهي عَلَى قَ  سْمُهُ ، وَقَ هي ذْني مَّةي إييثاَرُ أهَْلي الْفَضْلي بيإي هي في جُزْءي الُ وكََانَ مينْ سي ن ْ ، فَمي

، فَ يَتَشَاغَلُ بِيي  هُمْ ذُو الَْوَائيجي ن ْ هُمْ ذُو الْاَجَتَ يْْي، وَمي ن ْ وَإيخْبَاريهيمْ  ،لتَيهيمْ عَنْهُ اءَ سَ مَّةَ مينْ مُ الُ صْليحُهُمْ وَ يُ لُهُمْ فييمَا يَشْغَ وَ  ،مْ وَمي
نْكُمُ الْغَا وَيَ قُولُ: ،بيالَّذيي يَ نْبَغيي لَمُْ  بْ لَغَ سُلطاَناً غَهَا، فإَينَّهُ مَنْ أَ  يَسْتَطييعُ إيبْلَ  مَنْ لَ  حَاجَةَ ني وَأبَْليغُو  ،ئيبَ لييبَُ لِّغي الشَّاهيدُ مي

 .ةي يَامَ  قَدمَيْهي يَ وْمَ الْقي غَهَا ثَ بَّتَ اللُ عُ إيبْلَ يَسْتَطيي حَاجَةَ مَنْ لَ 
رَهُ.كَ، وَلَ ذَلي  يذُْكَرُ عينْدَهُ إيلَّ  لَ    يَ قْبَلُ مينْ أَحَد  غَي ْ

، وَيََْرُ   يَ فْتَيقُونَ إيلَّ ، وَلَ يَدْخُلُونَ رُوَّادًا يْي عَلَ  :يَ عْني  .ديلَّةً أَ ونَ جُ عَنْ ذَوَاق   .ى الَْْ
هي كَيْفَ يَصْنَعُ فييهي؟  قاَلَ: فَسَألَْتُهُ عَنْ مَْرَجي

رهُُمْ، وَيُكْريمُ كَرَيَم كُلِّ قَ وْم  يُ نَ فِّ  هُمْ وَلَ وَيُ ؤَلِّفُ  نييهي،يمَا يَ عْ في  لَّ هُ إي نُ ليسَانَ ري عَلَيْهي وَسَلَّمَ يََْ لَّى الُل  صَ كَانَ رَسُولُ اللي قاَلَ:  
هُمْ مينْ غَيْي عَلَيْهيمْ، وَيَُْذَ وَيُ وَلِّيهي  ن ْ هُمْ بيشْرهَُ وَ  يَ عَنْ أَحَد  يَطْوي   أَنْ رُ النَّاسَ وَيَُْتَيسُ مي ن ْ  .خُلُقَهُ مي

، وَيَُُ  ُُ قَبييحَ وَي ُ يهي، وَيُ قَبِّحُ الْ سَنَ وَيُ قَوِّ  الَْ سِّنُ وَيَ تَ فَقَّدُ أَصْحَابهَُ، وَيَسْأَلُ النَّاسَ عَمَّا في النَّاسي رَ  وَهِّيهي، مُعْتَديلَ الَمْري غَي ْ
، لَ   :الَّذيينَ يَ لُونهَُ مينَ النَّاسي  ،اويزهُُ يَُُ  قِّ وَلَ قَصِّرُ عَني الَْ ي ُ  عَتَادٌ، لَ  نْدَهُ ل  عي اكُلِّ حَ يَ غْفُلُ مَاَفَةَ أَنْ يَ غْفُلُوا أَوْ يَيَيلُوا، لي  مُْتَليف 

يحَةً، وَأعَْظَمُهُمْ عينْ  يَارهُُمْ، أفَْضَلُهُمْ عينْدَهُ أعََمُّهُمْ نَصي  . مُوَاسَاةً وَمُؤَازَرَةً ةً أَحْسَنُ هُمْ نْزيلَ مَ دَهُ خي
هي  قاَلَ: فَسَألَْتُهُ   .عَنْ مَُْليسي

قَ وْم  جَلَسَ حَيْثُ  كْر ، وَإيذَا انْ تَ هَى إيلََ عَلَى ذي  إيلَّ  ليسُ يَُْ  لَ  يَ قُومُ وَ لَّى الُل عَلَيْهي وَسَلَّمَ لَ  صَ كَانَ رَسُولُ اللي فَ قَالَ:  
 .وَيأَْمُرُ بيذَليكَ  ،يَ نْتَهيي بيهي الْمَجْليسُ 

يبيهي يُ عْطيي كُ  نْهُ عَ كْرَمُ ا أَ يَُْسَبُ جَلييسُهُ أَنَّ أَحَدً  ، لَ لَّ جُلَسَائيهي بينَصي  .لَيْهي مي
اَ هُ إيلَّ لَهُ حَاجَةً لََْ يَ رُدَّ  سَأَ عَنْهُ، وَمَنْ  صَريفَ لْمُنْ تََّّ يَكُونَ هُوَ امَنْ جَالَسَهُ أَوْ فاَوَضَهُ في حَاجَة  صَابَ رَهُ حَ  يَْسُور   ،بِي أوَْ بي

 .مينَ الْقَوْلي 
عَ   .اءً الَْقِّ سَوَ  هُ في نْدَ عي وَصَارُوا  ، النَّاسَ بَسْطهُُ وَخُلُقُهُ، فَصَارَ لَمُْ أبَاًقَدْ وَسي

لْم  وَحَيَاء   :مَُْليسُهُ   .فَ لَتَاتهُُ  نْثَىت ُ  ؤْبَنُ فييهي الْرَُمُ، وَلَ  ت ُ ، وَلَ وَاتُ صْ الَ  يهي في  تُ رْفَعُ وَأمََانةَ  وَصَبُْ ، لَ  ،مَُْليسُ حي
الصَّغييَ، وَيُ ؤْثيرُونَ ذَا  وَيَ رْحَُْونَ فييهي  ،لْكَبييَ ارُونَ فييهي ق ِّ يُ وَ  ،عييَْ لييَْ، بَلْ كَانوُا يَ تَ فَاضَلُونَ فييهي بيالت َّقْوَى، مُتَ وَاضي مُتَ عَادي 

 .وَيَُْفَظوُنَ الْغَرييبَ  ،الْاَجَةي 
336 – Ҳасан ибн Али розияллоҳу анҳудан ривоят қилинади: “Мен тоғам Ҳинд ибн Абу Ҳоладан – 

у вассоф эди – Расулуллоҳ соллаллоҳу алайҳи ва саллам безаклари ҳақида сўрадим. Мен (тоғам у 

зот шамоилларидан) бирон нарсани васф қилиб беришини истайман”. Тоғам: “Расулуллоҳ 

соллаллоҳу алайҳи ва саллам улуғ ва улуғ дея эътироф этилгандилар. Юзлари ўн тўрт кунлик 

ойдек порлаб турарди,” деб ҳадисни охиригача зикр қилди. 

Ҳасан айтди: “Мен (бу ҳадисни) Ҳусайндан анча вақт яшириб юрдим. Кейин сўзлаб бердим. 

Шунда у мендан аввал ўзиб кетганини, мен сўраган нарсаларни аллақачон сўраб бўлганини 

билдим. У отасидан (Расулуллоҳ соллаллоҳу алайҳи ва саллам уйга) киришлари, (ташқарига) 

чиқишлари, шакл-шамойиллари ҳақида сўрабди. Сўрамаган нарсаси қолдирмабди”. 

Ҳусайн деди: “Мен отамдан Расулуллоҳ соллаллоҳу алайҳи ва саллам (уйга) киришлари 

ҳақида сўрадим. Отам: “Агар у зот уйга кирсалар, киришларини учга тақсимлардилар: бир қисми 

Аллоҳ учун, бир қисми аҳллари учун, бир қисми ўзлари учун. Кейин ўзлари учун ажратилган 

вақтни ўзлари билан одамлар ўртасида тақсимлардилар. Кейин хослар сабабидан оммага 

қайтарардилар, улардан бирон нарсани яширмасдилар. 

Уммат (учун ажратилган) қисмда у зотнинг одатлари ўз изнлари билан аҳли фазлни афзал 

билиш эди. Диндаги фазилатларига қараб уларга (вақт) ажратардилар. (Келувчилар) ичида 

кимнингдир битта ҳожати, кимнингдир иккита ҳожати, яна кимнингдир кўп ҳожати бўларди. 

Улар билан машғул бўлардилар. Уларни ўзлари ва умматга фойдали ишлар билан банд 

қилардилар. У зотга савол беришлари ва у зотнинг уларга лозим масалалар хусусида жавоб 

қайтаришлари (шулар жумласидандир). “Орангизда (мажлисда) ҳозир бўлган (бу ерда) йўқ одамга 

етказсин. Менга етказа олмаганлар ҳожатини сизлар етказинглар. Зеро, ўзи етказа олмайдиган 

кишининг ҳожатини ким султонга етказса, Аллоҳ таоло қиёмат куни унинг қадамини мустаҳкам 

қилади”, деб айтардилар. 

У зот ҳузурларида ўшандан бошқаси зикр қилинмас, ундан бошқаси ҳеч кимдан қабул 

этилмас эди. 

(Саҳобалар Расулуллоҳ) ҳузурларига раҳнамо бўлиб кирар, (илм ва маърифат таъмидан) тотиб 

тарқалишар, яхшиликда бўлган ҳолда чиқишар эди”, деб айтди”. 

(Ҳусайн) деди: “Кейин отамдан у зотнинг чиқишлари, унда нима қилишлари ҳақида 

сўрадим. 

(Отам) айтди: “Расулуллоҳ соллаллоҳу алайҳи ва саллам тилларини сақлардилар. Магар 

фойдали (сўзларни гапирардилар). Уларни ўзларига яқинлаштирар, нафратлантирмас эдилар. Ҳар 

бир қавмнинг улуғини ҳурматлардилар, уни ўзларига бошлиқ қилиб қўярдилар. Одамлардан 

биронтасидан очиқ чеҳра ва (чиройли) муомалани ман этмаган ҳолда улардан эҳтиёт бўлар, 

сақланар эдилар. 

Саҳобалари (ҳолини) сўраб-суриштирар, (хос) одамлардан (омма) кишилардаги нарса ҳақида 

сўрардилар. Чиройли нарсани мақтар, қувватлардилар. Хунук нарсани қоралар, ундан 

қайтарардилар. Ишлари мўътадил бўлиб, (бир-бирига) хилоф эмасди. Улар ғофил қолишлари ёки 

оғиб кетишларидан қўрқиб доим сергак турардилар. Ҳар қандай вазиятга шай эдилар. Ҳақни 

камайтирмас, чегарадан чиқмас эдилар. У зотга одамлар ичидаги энг яхшилари яқин бўларди. У 

зот наздларида уларнинг энг афзали (мусулмонларга) холис бўлгани, уларнинг у зот наздларида энг 

улуғи (мусулмонларга) гўзал суратда муомала қиладигани, ёрдам берадигани эди”. 

(Укам Ҳусайн) айтди: “Кейин мен у зотнинг ўтиришлари ҳақида сўрадим. Отам: “Расулуллоҳ 

соллаллоҳу алайҳи ва саллам турсалар ҳам, ўтирсалар ҳам зикр қилардилар. Агар бирон қавм 

олдига борсалар, мажлисдаги бўш жойга бориб ўтирардилар ва (бошқаларни ҳам) шунга 

буюрардилар. 

У зот билан бирга ўтирган ҳар кимга ўз улушини берардилар. Ҳамнишинлари бирон киши у 

зот учун ўзидан кўра ҳурматлироқ эмас, деб ўйларди. Кимда-ким у зот билан бирга ўтирса ёки 

бирон ҳожат юзасидан маслаҳатлашса, то ўзи кетмагунича Расулуллоҳ сабр қилиб турардилар. 

Ким у зотдан бирон эҳтиёжини (чиқаришни) сўраса, албатта, ўша нарса билан ёки ширин сўз айтиб 

қайтарардилар. 

Очиқ чеҳралари ва (гўзал) хулқларидан барча баҳраманд бўларди. У зот (саҳобаларга) ота 

(ўрнида) эдилар. Улар эса Расулуллоҳ ҳузурларида ҳақ жиҳатидан баравар саналишарди. 

У зотнинг мажлислари ҳилм ва ҳаё, омонат ва сабр мажлиси эди. Унда овозлар кўтарилмас, 

ҳурматлар оёқ ости қилинмас, мажлисдаги нуқсон-камчиликлар (атрофга) ёйилмас эди. 

(Уларнинг барчаси) тенг эдилар, балки тақвода бир-бирларидан афзал саналишарди. Улар 

камтар эдилар. Мажлисда каттани ҳурмат қилишар, кичикка раҳм қилишар, ҳожатмандни афзал 

билишар, ғарибни ҳимоя қилишар эди”, деб айтди”, деди202”. 

Шарҳ. Бу – Ҳинд ибн Абу Ҳола розияллоҳу анҳудан нақл қилинган ривоятнинг бир қисми. Имом 

Термизий уни бир неча бўлакка ажратиб, “Шамоил”да ҳолатга қараб турли ўринларда келтирган. 8-ҳадис 

шарҳида айтилганидек, бу заиф ҳадис, лекин ундаги сифатларнинг кўпига саҳиҳ ҳадисларда далиллар 

бор. 

Пайғамбаримиз алайҳиссаломнинг суюкли набиралари Ҳасан ибн Али тоғаси Ҳинд ибн Абу 

Ҳоладан (Аллоҳ улардан рози бўлсин!) шамоилга оид маълумотларни сўраган. Ҳинд унга Расулуллоҳ 

соллаллоҳу алайҳи ва саллам ҳақларида сўзлаб берган. Ҳасан ўша ҳадисни анча вақтгача иниси Ҳусайн 

ибн Али ибн Абу Толиб розияллоҳу анҳудан беркитиб юрган. Вақти келиб, айтиб берган. Билса, укаси 

аллақачон бу ҳақида отаси Али ибн Абу Толиб розияллоҳу анҳудан сўраб, билиб олган экан. Шамоил 

ҳақида сўрамаган нарсаси деярли қолмабди. Шунда Ҳусайн розияллоҳу анҳу ўзи билган ҳадисни оғасига 

сўзлаб берган. 

Ривоятда айтилишича, Расулуллоҳ соллаллоҳу алайҳи ва саллам уйга кирсалар вақтларини учга 

тақсимлардилар: 

1. Бир қисми Аллоҳ учун. Унда ибодат қилар, намоз ўқир, Аллоҳ яратган мавжудотлар ҳақида 

фикр юритар эдилар. 

2. Бир қисми оилалари учун. Бу вақтда улар билан гаплашар, уларга чиройли муомала қилардилар. 

3. Яна бир қисмини ўзлари учун ажратардилар. Уни ҳам ўзлари ва одамлар ўртасида 

тақсимлардилар. Кимдир савол бериб ёки ҳожатини раво қилишни сўраб келса, унга муомала 

қилардилар. Ўша вақтда у зот олдиларига саҳобалар ичидаги хос кишилар кириб, шариат илмини 

бевосита ўзларидан ўрганишарди. Кейин бориб, омма мусулмонларга етказишарди. Агар саҳобалар 

бирон нарса ҳақида сўрашса, Расулуллоҳ соллаллоҳу алайҳи ва саллам ҳеч нарсани беркитмасдан жавоб 

қайтарардилар, зиммаларидаги пайғамбарлик вазифасини омонат билан адо этардилар. 

Одамлар учун ажратган вақтларида динда юксак мақомга эришганларни, тақвоси, салоҳияти билан 

танилганларни афзал билар, динни билиш ва унга амал қилишдаги фазилатларига қараб уларга муомала 

қилардилар. Динда фақиҳ бўлиш йўлида кимдир кўпроқ илмга, кимдир янада кўпроғига муҳтож бўларди. 

Вазиятга қараб, ҳар бирига илм берардилар. Шунинг учун Пайғамбаримиз алайҳиссалом илм толиблари – 

мухлис саҳобалар билан банд бўлардилар. Улар вақтларини фақат умматга фойда келтирадиган ишлар 

билан ўтказишарди. Илм мажлиси тугагач, Расули акрам: “Бу ерда ҳозир бўлганлар мажлисда иштирок 

этмаганларга етказсин. (Уялиб ёки қўрқиб ё бўлмаса, бошқа сабаблар билан) ҳожатини менга ўзи етказа 

олмайдиган муҳтожлар ҳолидан сизлар мени хабардор қилиб туринглар. Зеро, ким султонга муҳтожлар 

                                                 
202 336 – санади заиф. Бу ҳақида 8-ҳадис тахрижида маълумот берилган. 

ҳожатини етказса, (оёқлар тойиладиган) қиёмат кунида Аллоҳ унинг қадамини мустаҳкам қилади”, деб 

айтардилар. 

Расулуллоҳ соллаллоҳу алайҳи ва саллам ҳузурларида фақат фойдали нарсалар: илм, зикр, ибодат 

ва ҳоказолар тилга олинарди. 

Саҳобаи киромлар ичидаги хос кишилар у зот ҳузурларига қавмнинг пешвоси ўрнида киришар, у 

ердан яхшилик ва илм ҳосил қилган ҳолда чиқишарди. 

Пайғамбаримиз алайҳиссалом уйдан ташқарига чиқсалар, тилларини кераксиз сўзлардан тияр, 

фақат фойдали сўзларни гапирар, жумладан, одамларга дин-диёнатни тушунтирар, улар ўртасини ислоҳ 

қилар, яхшиликка буюрар, ёмонликдан қайтарар, ҳақни баён этардилар. У зот саҳобалар орасида дўстона 

муҳит пайдо бўлишига ҳаракат қилар, уларни нафратлантирадиган, ораларига низо уруғини сочадиган 

ишдан эҳтиёт бўлардилар. Ҳар кимни ўзининг муносиб ўрнига қўярдилар: қавмнинг улуғи ҳузурларига 

келиб, мусулмон бўлса, ҳурматини жойига қўйиб, раҳбарлик мансабида қолдирардилар. Одамларнинг 

хулқи, табиати ҳар хил (қўпол, баджаҳл ва ҳоказо) бўлгани учун уларга аралашишда меъёрдан чиқмас, 

улардан ўзларини эҳтиёт қилардилар. Шундай бўлса-да, у зотнинг очиқ чеҳраларидан, чиройли 

хулқларидан ҳар ким баҳраманд бўларди. Олдиларига энг одобсиз, қўрс, жоҳил кимса келса, ундан ҳазир 

бўлган ҳолда гўзал муносабатда бўлаверардилар. 

Расули акрам саҳобалар ҳолидан, иссиқ-совуғидан доим хабар олиб турар, бирон киши касал 

бўлиб қолса, бориб кўрардилар. Ҳузурларига келган хос кишилардан омманинг аҳволи ҳақида сўраб-

суриштирардилар. Агар ҳузурларида яхши нарсани эслашса, уни мақтар, қувватлардилар. Агар ёмон 

нарсани эслашса, уни ёмонлар, ундан қайтарардилар. У зотнинг барча ишлари мўътадил ва адолатли эди. 

Саҳобалар Аллоҳнинг зикридан, тоатидан ғофил қолмасликлари, “хотиржамликка”, роҳат-фароғатга 

берилиб кетмасликлари учун доим ҳушёр турардилар. У зот ҳар қандай ҳолатга тайёр эдилар. Исталган 

вақтда зарурат туғилса, ҳақни баён қилар, кўрсатма берар, ваъз-насиҳат қилардилар. Ҳақ-ҳуқуқлар 

борасида камчиликка йўл қўймас, ҳаддан ошмасдилар. Ишлари ўртача эди. У зотга энг яқин инсонлар 

одамлар ичида энг афзали, энг сараси бўлишган. 

Шу ерда саҳобалар фазилатда бир-биридан фарқ қилишгани кўринади. Бу борада энг афзали Абу 

Бакр Сиддиқ, кейин Умар ибн Хаттоб, кейин Усмон ибн Аффон, кейин Али ибн Абу Толиб розияллоҳу 

анҳумдир. Ундан кейинги ўринда жаннатийлиги башорат берилган саҳобалар туради. 

Расулуллоҳ соллаллоҳу алайҳи ва саллам наздларида саҳобаларнинг энг улуғи Аллоҳ ва Расулига 

итоатлироғи, мусулмонларга самимий бўлгани эди. Расулуллоҳга, Ислом динига, мўминларга кўпроқ 

ёрдам берадиган инсонлар даражаси у зот ҳузурларида юксак саналган. 

Расулуллоҳ соллаллоҳу алайҳи ва саллам турганда ҳам, ўтирганда ҳам Аллоҳни зикр қилардилар. 

Агар мажлисга келсалар, одамларни турғизмасдан бўш жойни топиб ўтирардилар. Бошқаларни ҳам 

шундай қилишга буюрардилар. 

Мажлисдаги ҳар бир иштирокчи билан бемалол, очиқ мулоқот қилар, бирини бошқасидан паст 

санамасдилар. Барчага гўзал муомала қилганларидан одамлар “Расулуллоҳ қавм ичида мени кўпроқ яхши 

кўрсалар керак”, деб ўйларди. Бир одам у зот билан учрашса ёки маслаҳатлашса, уни сабр билан тинглар, 

саволига жавоб қайтарар, малолланмасдан ҳожатини раво қилар эдилар. Мурожаат қилувчининг ўзи 

кетмагунича ёки гапини тугармагунича уни бўлмас, ундан юз ўгирмас эдилар. Кимдир бирон нарса сўраб 

келса, ҳожатини раво қилиб қайтарар, агар сўралган нарса топилмаса, чиройли муомала билан кўнглини 

олардилар. 

У зотнинг гўзал одобларидан, очиқ чеҳраларидан барча бирдек баҳраманд бўларди, чиройли 

муомалада одам ажратмасдилар. Расулуллоҳ саҳобаларга меҳр-шафқатда, бош-қош бўлишда маънавий 

ота ўрнида (яъни, диний раҳнамо) эдилар. Одамлар у зот ҳузурларида ҳақ-ҳуқуқда тенг бўлишган. 

Бирининг ҳаққини адо этиб, бошқасига зулм қилинмас эди. Барча у зот олдиларидан рози ҳолда чиқарди. 

Мажлисларида саҳобаларига мулойимлик, ҳаё, омонат ва сабр билан муомала қилардилар. У зот 

мажлисларида овозлар баланд кўтарилмас, ҳеч кимнинг ҳурмати топталмас – унда биров ғийбат ёки 

масхара қилинмас эди. Агар суҳбат чоғида бирон кишидан айб ўтиб қолса, мажлисдаги гап ташқарига 

чиқиб тарқатилмас эди. 

Юқорида айтилганидек, одамлар чиройли муомалада у зот учун бир хил бўлишган. Фақат 

ораларидаги афзаллик тақво билан белгиланган. Ким тақводорроқ бўлса, у зот учун азизроқ саналган. 

Саҳобалар бир-бирларига камтарона муомала қилишарди: каттага ҳурмат, кичикка иззат кўрсатар, 

ҳожатманд одамни ўзларидан афзал билишар, унинг эҳтиёжини қондириш учун қўлларидан келган ишни 

қилишарди. Шунингдек, ғариб одамнинг ҳаққини адо этишар, уни ҳурматлар, яхшилик улашар, меҳмон 

қилишар эди. 

 

ثَ نَا – ٣٣٧ ثَ نَا بيشْ  ، بْني بزَييع  مَُُمَّدُ بْنُ عَبْدي اللي  حَدَّ ث َ  ،فَضَّلي  الْمُ رُ بْنُ حَدَّ بْني  عَنْ أنََسي  نَا سَعييدٌ، عَنْ قَ تَادَةَ،حَدَّ
يَ اللُ  مَاليك    .جَبْتُ دُعييتُ عَلَيْهي لَ  تُ، وَلوْ بيلْ لََِّ كُراَعٌ لَقَ وْ أهُْدييَ إي مَ: لَ سَلَّ وَ  صَلَّى اللُ عَلَيْهي قاَلَ: قاَلَ رَسُولُ اللي   عَنْهُ رَضي

337 – Анас ибн Молик розияллоҳу анҳу Расулуллоҳ соллаллоҳу алайҳи ва салламдан ривоят қилади: 

“Агар менга (қўй ёки молнинг) оёғи ҳадя қилинса, уни қабул қиламан. Агар (қўй ёки мол оёғи 

пиширилиб, меҳмонга) чақирилсам, (даъватга) ижобат этаман203”. 

Шарҳ. Аслида қўй оёғи ҳам қадрли нарса, аммо қўйнинг қўли оёғидан қадрлироқ саналади. 

Шунинг учун “Менга қўйнинг оёғи берилса ёки пишириб, меҳмонга чақирилсам ҳам, унга ижобат 

этаман”, дейилмоқда. Бу Пайғамбаримиз алайҳиссаломнинг камтарликларидандир. 

 

ثَ نَا – ٣٣٨ ثَ نَا عَبْدُ الرَّحَْْني  ،مَُُمَّدُ بْنُ بَشَّار   حَدَّ ثَ نَ حَ  ،حَدَّ يَ اللُ   جَابير  ديري، عَنْ مَّدي بْني الْمُنْكَ يَانُ، عَنْ مَُُ ا سُفْ دَّ رَضي
 .ن  بيرْذَوْ   وَلَ  بَ غْل  راَكيبي  صَلَّى اللُ عَلَيْهي وَسَلَّمَ ليَْسَ بي جَاءَني رَسُولُ اللي قاَلَ: عَنْهُ 

338 – Жобир розияллоҳу анҳудан ривоят қилинади: “Расулуллоҳ соллаллоҳу алайҳи ва саллам 

менинг олдимга хачирга ҳам, арғумоқ204 отга ҳам минмасдан (пиёда) келганлар205”. 

Шарҳ. Жобир ибн Абдуллоҳ розияллоҳу анҳу касал бўлиб қолганида Расулуллоҳ соллаллоҳу 

алайҳи ва саллам уловга минмасдан, яёв келиб, уни кўрганлар. Ўшанда Абу Бакр Сиддиқ розияллоҳу 

анҳу у зотга ҳамроҳ бўлган. 

Пайғамбаримиз алайҳиссалом саҳобаларини зиёрат қилишга уловда ёки яёв борардилар. Ҳолатга 

қараб иш тутардилар. Агар улов бўлмаса, келгунича пойлаб ўтирмасдан пиёда кетаверардилар. 

 

ثَ نَا – ٣٣٩ ثَ نَا أبَوُ ، بْنُ عَبْدي الرَّحَْْني عَبْدُ اللي  حَدَّ عْتُ يوُسُفَ بْنَ : سْيَ ارُ قاَلَ  الْيَْثَمي الْعَطَّ بْنُ أَبِي  أنَاَ يَُْيَ أنَْ بَ  ،عَيْم  ن ُ  حَدَّ
جْريهي وَأقَ ْعَ  ،وسُفَ لَّمَ يُ  وَسَ  صَلَّى اللُ عَلَيْهي سََّْاني رَسُولُ اللي م  قاَلَ:  بْني سَلَ عَبْدي اللي  يعَ وَمَسَحَ  ،دَني في حي  .لَى رأَْسي

339 – Юсуф ибн Абдуллоҳ ибн Саломдан ривоят қилинади: “Расулуллоҳ соллаллоҳу алайҳи ва 

саллам менга “Юсуф” деб исм қўйганлар, мени бағриларига олиб (ёки тиззаларига ўтказиб), 

бошимни силаганлар206”. 

Шарҳ. Кичик саҳобий207 Юсуф ибн Абдуллоҳ ибн Салом розияллоҳу анҳумо туғилганида отаси 

уни Пайғамбаримиз алайҳиссалом ҳузурларига олиб борган. Расулуллоҳ чақалоққа “Юсуф” деб исм 

қўйганлар, уни қучоқларига олиб, бошини силаб, меҳр кўрсатганлар. 

Одатда, саҳобалар оиласида фарзанд дунёга келса, ота хурсанд ҳолда уни Пайғамбаримиз 

олдиларига олиб келарди. Расулуллоҳ болага чиройли исм қўяр, танглайини кўтарар, меҳр кўрсатар, 

ҳаққига дуо қилар эдилар. Бундан чиқди, чақалоқ туғилганида аҳли илмлар олдига олиб бориб, 

дуоларини олиш яхши экан. 

 

                                                 
203 337 – санади саҳиҳ. 

Бу ҳадисни мусанниф “Жомеъ”да (1338), Ибн Ҳиббон “Саҳиҳ”да (5292), Ибн Абу Ҳотим “Илал”да (2284) ривоят 

қилган. 
204 Арғумоқ – зотли чопқир отларга берилган умумий ном (Манба: Ўзбек тилининг изоҳли луғати. – Тошкент: 

Ўзбекистон миллий энциклопедияси, 2006. – Ж. 1. – Б. 103.). 
205 338 – санади саҳиҳ. 

Бу ҳадисни Бухорий (194) ва Муслим (1616) “Саҳиҳайн”да, Абу Довуд (2886), Термизий (3851), Насоий (1/87), Ибн 

Можа (1436) ва Доримий (739) “Сунан”ларида ривоят қилишган. 
206 339 – санади саҳиҳ. 

Бу ҳадисни Аҳмад “Муснад”да (4/35, 6/6), Бухорий “Ал-Адабул муфрад”да (367, 838) ривоят қилган. 
207 Ижлий уни ишончли тобеинлар қаторида зикр қилган. 

ثَ نَا – ٣٤٠ ثَ نَا أبَوُ دَاوُدَ الطَّ  ،إيسْحَاقُ بْنُ مَنْصُور   حَدَّ يُّ حَدَّ ثَ نَا يزَييدُ حَ  ،– وَهُوَ ابْنُ صَبييح   – يعُ ثَ نَا الرَّبي حَدَّ  ،يَاليسي دَّ
، عَنْ أنََسي بْني مَاليك   يُّ يَ الُل عَنْهُ: الرَّقاَشي يفَة  كُنَّا نَ رَى وَقَطي  ،ث  سَلَّمَ حَجَّ عَلَى رَحْل  رَ  عَلَيْهي وَ لَّى اللُ  صَ  اللي أَنَّ رَسُولَ  رَضي

لَتُهُ قاَلَ:  َجَّ يْكَ لبَ َّ ثَُنََ هَا أرَْبَ عَةَ دَراَهيمَ، فَ لَمَّا اسْتَ وَتْ بيهي راَحي  .ريياَءَ  ةَ فييهَا وَلَ  سُْْعَ ة  لَ  بَي
340 – Анас ибн Молик розияллоҳу анҳудан ривоят қилинишича, Расулуллоҳ соллаллоҳу алайҳи ва 

саллам (туяга миниб,) эски эгарда ҳаж қилдилар. (Эгарнинг) устида биз уни тўрт дирҳамга 

баҳолайдиган тукли бахмал мато бор эди. Туялари у зотни юқори кўтарганида: “Риё ва сумъадан 

холи ҳажни (ният қилган ҳолда) лаббайка (айтаман)”, дедилар208. 

Шарҳ. Бу ҳадис шарҳини юқорида кўриб чиқдик. Бу ерда у бошқа йўл орқали ривоят қилинган. 

Яъни, ҳадис ровийлари силсиласида фарқ бор. 

Шу ўринда мазкур воқеа Ҳажжатул вадоъда бўлганини айтиб ўтиш лозим. 

 

ثَ نَا – ٣٤١ ثَ نَا عَبْدُ الرَّزَّاقي  ،إيسْحَاقُ بْنُ مَنْصُور   حَدَّ ثَ نَ حَ  ،حَدَّ ِّ مَرٌ، عَنْ ثاَا مَعْ دَّ م  ا بيت  الْبُ نَاني ، عَنْ لَ وَعَاصي حْوَلي
نْهُ فَ قَرَّ  ،لَّمَ هي وَسَ عَلَيْ   صَلَّى اللُ  خَيَّاطاً دَعَا رَسُولَ اللي أَنَّ رَجُلً  :أنََسي بْني مَاليك    فَكَانَ رَسُولُ اللي قاَلَ:  بَّاءٌ ثرَييدًا عَلَيْهي دُ بَ مي

بَّاءَ صَلَّى اللُ عَلَيْ  بَّ  ،هي وَسَلَّمَ يأَْخُذُ الدُّ  .اءَ وكََانَ يُيُبُّ الدُّ
 .صُنيعَ  لَّ إي  يهي دُبَّاءٌ نْ يُصْنَعَ في لَى أَ رُ عَ فَمَا صُنيعَ لِي طعََامٌ أقَْدي  قاَلَ ثاَبيتٌ: فَسَميعْتُ أنََسًا يَ قُولُ:

341 – Анас ибн Молик розияллоҳу анҳудан ривоят қилинишича, бир тикувчи киши Расулуллоҳ 

соллаллоҳу алайҳи ва салламни (меҳмонга) чақириб, у зот олдиларига қовоқ солинган сарид қўйди. 

Расулуллоҳ соллаллоҳу алайҳи ва саллам қовоқни олардилар, қовоқни яхши кўрардилар. 

Собит айтди: “Мен Анаснинг: “Агар мен учун таом пиширилса ва унга қовоқ қўшилишига 

қурбим етса, албатта шундай қилинади”, деб айтганини эшитганман209”. 

Шарҳ. Кунларнинг бирида тикувчи киши Расулуллоҳ соллаллоҳу алайҳи ва салламни меҳмонга 

чақирди. Дастурхонга қовоқли сарид210 шўрваси тортилди. Пайғамбаримиз алайҳиссалом табиатан 

қовоқни яхши кўрардилар, ўзлари учун қўйилган идишнинг турли тарафларидаги қовоқларни териб 

ердилар. Шунинг учун Анас ибн Молик розияллоҳу анҳу ҳам қовоқни яхши кўрарди. Агар унинг 

хонадонида бирон таомга қовоқ солиш имкони бўлса, албатта, солинарди. Расулуллоҳга бўлган 

муҳаббатни қаранг! Ҳабиби суйган нарсани суйиш, бу айни муҳаббат ва садоқатдир. 

 

ثَ نَا – ٣٤٢ ثَ نَا عَبْدُ اللي  ،مَُُمَّدُ بْنُ إيسْْاَعييلَ  حَدَّ ، عَنْ يَُْيَ ثَ نَا مُعَاوييَ حَدَّ  ،صَاليح    بْنُ حَدَّ ، عَنْ بْني سَعييد   ةُ بْنُ صَاليح 
هَا : قييلَ ليعَائيشَةَ قاَلَتْ  عَمْرَةَ  يَ الُل عَن ْ تيهي؟ قاَلَتْ: كَانَ بَشَراً مينَ  عَلَيْهي وَسَلَّمَ في بَ يْ  صَلَّى اللُ للي اسُولُ لُ رَ : مَاذَا كَانَ يَ عْمَ رَضي

 .الْبَشَري، يَ فْليي ثَ وْبهَُ، وَيَُْلُبُ شَاتَهُ، وَيََْدُمُ نَ فْسَهُ 
342 – Амрадан ривоят қилинади: “Оиша розияллоҳу анҳодан: “Расулуллоҳ соллаллоҳу алайҳи 

ва саллам уйларида қандай юмушлар билан банд бўлардилар?” деб сўралди. Шунда Оиша: “У зот 

инсонлардан бири эдилар. Либосларини ўзлари текширар, эчки соғар, (ўзларига) ўзлари хизмат 

қилар эдилар”, деб жавоб берди211”. 

Шарҳ. Расулуллоҳ соллаллоҳу алайҳи ва саллам улуғ пайғамбар бўлсалар ҳам, уйда оддий 

инсонлардек эдилар, бошқалардан ажралиб турмасдилар. Жумладан, кийимларининг у ер-бу ерига қараб, 

                                                 
208 340 – санади заиф. Чунки Рабиъ ибн Сабиҳ ва Язид ибн Абон Рақоший заиф ровийлар. Бу ҳақида 334-ҳадис 

тахрижида маълумот берилган. 
209 341 – санади саҳиҳ. 

Бу ҳадисни имом Муслим “Саҳиҳ”да (2041) ривоят қилган. Яна қаранг: “Туҳфатул ашроф”, 470-ҳадис; “Ал-Муснадул 

жомеъ”, 844-ҳадис. 
210 Аввал айтиб ўтилганидек, сарид – сувига нон тўғралиб, устига гўшти тахлаб сузиладиган шўрва. 
211 342 – санади саҳиҳ. Қаранг: “Туҳфатул ашроф”, 17943-ҳадис; “Ал-Муснадул жомеъ”, 17151-ҳадис. 

йиртилган жойлари бўлса, ўзлари ямоқ солардилар, эчкини муборак қўллари билан соғардилар, ўз 

юмушларини ўзлари қилардилар. Гарчи аёллари, хизматкорлари бўлса ҳам, қўлларидан келадиган барча 

ишларни ўзлари бажарардилар. Бу – ҳар бир оила бошлиғи учун ибрат. Шундай кишилар бор. Улар ўзи 

қила оладиган, ўзи қилиши лозим ишларни ҳам аёлига, фарзандига ёки хизматкорига буюради. Бу 

борадаги хато-камчиликлар суннат билан тузатилади. Зеро, суннати мутаҳҳара муаммоларга ечим, 

иллатларга даводир. 

 

48-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ ХУЛҚЛАРИ 

ҲАҚИДА КЕЛГАН РИВОЯТЛАР 
(Унда 15 та ҳадис бор: 343-357) 

 

Шарҳ. “Хулқ” сўзи “феъл-атвор”, “одат”, “қилиқ (характер)”, “ҳолат” каби маъноларни англатади. 

Хулқ яхши ва ёмон бўлиши мумкин. Мўмин инсон доим хулқини гўзаллаштиришга, ёмон одатлардан 

халос бўлишга интилади. 

Расулуллоҳ соллаллоҳу алайҳи ва саллам хулқлари одоб-ахлоқлар ичида энг гўзали, комили, 

ёқимлиси эди. У зотнинг хулқлари Қуръон эди. Қуръонда қандай яхши сифатлар, мақталган одоблар 

бўлса, Ҳабибимиз улар билан зийнатланган, қандай разил одатлар, ёмон хулқлар бўлса, улардан холи 

эдилар. 

Юқоридаги бобда Пайғамбаримиз алайҳиссалом камтарликлари ҳақидаги ривоятларни ўргандик. 

Бу ерда эса у зоти шарифнинг хулқлари ҳақидаги ҳадисларни кўриб чиқамиз. 

 

ثَ نَا – ٣٤٣ ثَ نَا عَبْدُ ا ،عَبَّاسُ بْنُ مَُُمَّد  الدُّورييُّ  حَدَّ ثَ نَا ليَْثُ بْنُ سَعْد  حَ  ، الْمُقْريئي يزَييدَ   بْنُ للي حَدَّ ثَ نَاحَ  ،دَّ أبَوُ  دَّ
ابيت  رٌ عَلَى زَيْدي بْني ثَ ني ثاَبيت  قاَلَ: دَخَلَ نَ فَ بْ  بْني زَيْدي اريجَةَ نْ خَ عَ عُثْمَانَ الْوَلييدُ بْنُ أَبِي الْوَلييدي، عَنْ سُلَيْمَانَ بْني خَاريجَةَ، 

ثُكُمْ؟ كُنْتُ جَارَهُ : مَاذَا أُحَ قاَلَ  ،لَّمَ  صَلَّى الُل عَلَيْهي وَسَ ثْ نَا أَحَادييثَ رَسُولي اللي فَ قَالُوا لَهُ: حَدِّ  انَ إيذَا نَ زَلَ عَلَيْهي الْوَحْيُ فَكَ  ،دِّ
نْ يَا ذكََرَهَ  رَةَ ذكََرَهَا مَعَنَاا الآإيذَا ذكََرْنَ وَ عَنَا، مَ  ابَ عَثَ إيلََِّ فَكَتَبْتُهُ لَهُ، فَكُنَّا إيذَا ذكََرْناَ الدُّ ، وَإيذَا ذكََرْناَ الطَّعَامَ ذكََرَهُ مَعَنَا، فَكُلُّ خي

ثُكُمْ عَني رَسُولي اللي هَذَا   . صَلَّى اللُ عَلَيْهي وَسَلَّمَ أُحَدِّ
343 – Хорижа ибн Зайд ибн Собитдан ривоят қилинади: “Бир гуруҳ (кишилар отам) Зайд ибн 

Собитнинг олдига кириб, “Бизга Расулуллоҳ соллаллоҳу алайҳи ва саллам ҳадисларини айтиб 

беринг”, дейишди. У: “Сизларга нимани айтиб бераман?! Мен у зотнинг қўшнилари эдим. Агар 

ваҳий тушса, менга (одам) юборардилар. Мен у зот учун ёзиб берардим. Агар биз дунёни эсласак, у 

зот ҳам биз билан дунёни эслардилар. Агар охиратни эсласак, биз билан қўшилиб охиратни 

эслардилар. Агар таомни эсласак, биз билан уни эслардилар. Шуларнинг ҳаммасини сизларга 

Расулуллоҳ соллаллоҳу алайҳи ва салламдан ҳадис (ўлароқ) айтиб бераман”, деди212”. 

Шарҳ. Зайд ибн Собит розияллоҳу анҳу Пайғамбаримиз соллаллоҳу алайҳи ва салламга қўшни 

эди. Шунинг учун у зот шамоилларини яқиндан биларди. Жаброил алайҳиссалом ваҳий олиб келганида 

Расулуллоҳ Зайднинг олдига одам юбориб чақиртирардилар. У келиб нозил бўлган оятларни ёзарди213. 

Бундан Зайд ибн Собит розияллоҳу анҳу Пайғамбаримиз алайҳиссаломга нақадар яқин инсон бўлганини 

биламиз. 

Зайд айтишича, агар саҳобалар дунёни эслашса, Пайғамбаримиз ҳам дунёни эслар, ундан зуҳд 

қилишга чақирар, дунёга берилиб кетишдан огоҳлантирар, дунё Аллоҳ наздида жуда қадрсиз эканини, 

пашша қанотичалик ҳам қиймати йўқлигини тушунтирар эдилар. 

                                                 
212 343 – санади заиф. Чунки Сулаймон ибн Хорижанинг ҳоли мажҳул. Қаранг: “Туҳфатул ашроф”, 3711-ҳадис; “Ал-

Муснадул жомеъ”, 3887-ҳадис. 
213 Ваҳий котиблари тўққиз нафар эди. Улар: Зайд ибн Собит, Усмон ибн Аффон, Али ибн Абу Толиб, Убай ибн Каъб, 

Муовия ибн Абу Суфён, Холид ибн Саид, Ҳанзала ибн Рабиъ, Алоъ ибн Ҳазрамий ва Абон ибн Саид розияллоҳу анҳум 

(Манба: Божурий. Ал-Мавоҳидул ладуния. – Б. 550.). 

Агар саҳобалар охиратни эслашса, Ҳабибимиз ҳам охиратни эслар, унга қизиқтирар, охират 

ҳақиқий, мангу диёр эканини, яхши амал қилувчилар учун охиратда улкан мукофотлар борлигини баён 

қилардилар. 

Агар улар таомни эслашса, Расулуллоҳ таомланиш одоби ва фойдаларини, айрим таомлар 

хусусиятини, овқатланиш билан боғлиқ ҳукмларни зикр қилардилар. 

 

ثَ نَا – ٣٤٤ ثَ نَا يوُنُسُ بْنُ بُكَيْ ، ،اقُ بْنُ مُوسَىإيسْحَ  حَدَّ اد ، عَنْ ، عَنْ زيياَدي بْني أَبِي زييَ بْني إيسْحَاقَ  دي عَنْ مَُُمَّ  حَدَّ
، عَنْ عَمْريو بْني الْ  هيهي وَحَدييثيهي عَلَى أَشَرِّ جْ لَيْهي وَسَلَّمَ يُ قْبيلُ بيوَ عَ صَلَّى الُل   اللي سُولُ عَاصي قاَلَ: كَانَ رَ مَُُمَّدي بْني كَعْب  الْقُرَظييِّ

رُ الْقَوْ  ظنََ نْتُ أَنِّ  حَتََّّ لَيَّ فَكَانَ يُ قْبيلُ بيوَجْهيهي وَحَدييثيهي عَ  ،الْقَوْمي يَ تَألََّفُهُمْ بيذَليكَ  ، فَ قُلْتُ  خَي ْ رٌ أَوْ أبَوُ : ياَ رَسُولَ اللي مي ، أنَاَ خَي ْ
رٌ أَوْ عُ ولَ اللي ، فَ قُلْتُ: ياَ رَسُ بَكْر ؟ قاَلَ: أبَوُ بَكْر   رٌ أوَْ عُثْمَانُ؟ ، أنََ لْتُ: ياَ رَسُولَ اللي ، فَ قُ لَ: عُمَرُ ؟ فَ قَامَرُ ، أنَاَ خَي ْ ا خَي ْ

 .تُهُ دْتُ أَنِّ لََْ أَكُنْ سَألَْ قَني فَ لَوَدي  فَصَدَ لَّمَ  صَلَّى اللُ عَلَيْهي وَسَ فَ لَمَّا سَألَْتُ رَسُولَ اللي  قَالَ: عُثْمَانُ،ف َ 
344 – Амр ибн Ос розияллоҳу анҳудан ривоят қилинади: “Расулуллоҳ соллаллоҳу алайҳи ва 

саллам юзлари ва сўзлари билан қавмнинг энг ёмонига (қалбни) ошно қилиш учун иқбол 

қилардилар. У зот менга юзлари ва сўзлари билан иқбол қилардилар. Ҳатто қавм ичида энг 

яхшиси ўзим бўлсам керак, деб ўйлаб қолардим. (Бир куни:) “Эй Расулуллоҳ, мен яхшиманми ёки 

Абу Бакрми?”, деб сўрадим. У зот: “Абу Бакр”, дедилар. Мен: “Эй Расулуллоҳ, мен яхшиманми ёки 

Умарми?” деб сўрадим. У зот: “Умар”, дедилар. Шунда: “Эй Расулуллоҳ, мен яхшиманми ёки 

Усмонми?” деб сўрадим. У зот: “Усмон” дедилар. Расулуллоҳдан (бу ҳақида) сўраганимда менга 

ростини айтганларида “Кошки у зотдан бу ҳақида сўрамаганимда эди”, деб қолдим214”. 

Шарҳ. “Иқбол қилиш” деганда “юзланиш”, “диққат-эътиборини қаратиш” каби маънолар кўзда 

тутилади. 

Расулуллоҳ соллаллоҳу алайҳи ва саллам гўзал хулқ соҳиби эдилар. Агар у зот мажлисларига қавм 

ичидаги энг ёмон, беадаб, қўпол кимса келиб қолса, уни очиқ чеҳра билан кутиб олар, ширин сўзлар 

айтиб, юзларини унга қаратар, сўзлари билан ҳам унга беэътибор эмасликларини билдирардилар. Бу 

билан унинг қалби Расулуллоҳга, у зот олиб келган динга мойил бўларди. 

Буюк саҳобалардан бири Амр ибн Ос розияллоҳу анҳу айтишича, Расулуллоҳ соллаллоҳу алайҳи 

ва саллам уни хурсандчилик билан қаршилар, чиройли сўзлар айтиб, кўнглини олар эдилар. Шунинг учун 

Амр: “Қавм ичида энг яхшиси ўзим бўлсам керак. Шунинг учун Расулуллоҳ менга шундай муомала 

қиляптилар”, деб ўйлаб қолди. Тахмини ростлигини текшириш учун у зотга шундай савол билан 

мурожаат қилди:  

– Эй Расулуллоҳ, мен яхшиманми ёки Абу Бакрми? 

– Абу Бакр. 

– Эй Расулуллоҳ, мен яхшиманми ёки Умарми? 

– Умар. 

– Эй Расулуллоҳ, мен яхшиманми ёки Усмонми? 

– Усмон. 

Шундан сўнг Амр ибн Ос розияллоҳу анҳу билдики, у саҳобалар ичида энг афзали эмас экан. 

Расулуллоҳ соллаллоҳу алайҳи ва саллам унинг саволига ростини айтиб жавоб бердилар. Амрнинг 

айтишича, у зотдан буни сўраб, билганидан кўра сўрамагани, ўзининг гумонида қолгани яхши эди. Чунки 

тахмини хато бўлиб чиқди. 

 

ثَ نَا – ٣٤٥ ، عَنْ أنََسي بْني مَاليك   أنَْ بَأنَاَ ،قُ تَ يْبَةُ بْنُ سَعييد   حَدَّ ، عَنْ ثاَبيت  يَ الُل عَنْهُ  جَعْفَرُ بْنُ سُلَيْمَانَ الضُّبَعييُّ  رَضي
نييَْ خَدَمْتُ رَسُولَ اللي قاَلَ:  َ صَنَ عْتَهُ  :ليشَيْء  صَنَ عْتُهُ  لِي  فَمَا قاَلَ لِي أُف  قَطُّ، وَمَا قاَلَ  ، صَلَّى اللُ عَلَيْهي وَسَلَّمَ عَشْرَ سي  ، وَلَ لَي

                                                 
214 344 – санади заиф. Чунки Муҳаммад ибн Исҳоқнинг анъанаси бор. Қолаверса, Зиёд ибн Абу Зиёд – Жассос заиф 

ровий. Қаранг: “Туҳфатул ашроф”, 10746-ҳадис; “Ал-Муснадул жомеъ”, 10767-ҳадис. 

َ ت َ  :ليشَيْء  تَ ركَْتُهُ   وَلَ  قَطُّ، حَرييراً سْتُ خَزًّا وَلَ  مَسي أَحْسَني النَّاسي خُلُقًا، وَلَ   صَلَّى الُل عَلَيْهي وَسَلَّمَ مينْ ركَْتَهُ، وكََانَ رَسُولُ اللي لَي
ِّ  ، وَلَ مْتُ ميسْكًا قَطُّ يُ شَمَ   عَلَيْهي وَسَلَّمَ، وَلَ ى اللُ  صَلَّ لْيََْ مينْ كَفِّ رَسُولي اللي شَيْئًا كَانَ أَ  عيطْراً كَانَ أَطْيَبَ مينْ عَرَقي النَّبِي

 .صَلَّى اللُ عَلَيْهي وَسَلَّمَ 
345 – Анас ибн Молик розияллоҳу анҳудан ривоят қилинади: “Мен Расулуллоҳ соллаллоҳу 

алайҳи ва салламга ўн йил хизмат қилдим. У зот менга бирон марта “Уф”, демаганлар. Бирон 

нарсани қилганим учун: “Нега буни қилдинг” ёки бирон нарсани тарк этганим учун: “Нега буни 

қилмадинг?” демаганлар. Расулуллоҳ соллаллоҳу алайҳи ва саллам одамлар ичида хулқи энг 

гўзали эдилар. Мен Расулуллоҳ соллаллоҳу алайҳи ва саллам кафтларидан юмшоқроқ шойини 

ҳам, ипакни ҳам, бирон нарсани ушламаганман. Мен Набий соллаллоҳу алайҳи ва саллам 

терларидан кўра хушбўйроқ бирон мушкни ҳам, атирни ҳам ҳидламаганман215”. 

Шарҳ. “Уф” сўзи норозиликни, нафратланишни ифодалайди. У “Сендан безорман” деган маънони 

билдиради. Шунинг учун ҳеч кимга, айниқса, ота-онага бу сўз ишлатилмайди. 

Машҳур саҳоба Анас ибн Молик розияллоҳу анҳу оз эмас, кўп эмас ўн йил Пайғамбаримиз 

алайҳиссалом хизматларида бўлган. Мана шу вақт ичида Расулуллоҳнинг хулқлари, одатлари, ўзларини 

тутишлари ҳақида етарли маълумотга эга бўлган. Анаснинг айтишича, Расулуллоҳ унга бирон марта “уф” 

демаганлар. Ўн йилда одамдан қанча хато-камчилик ўтади. Шундай бўлса-да, хулқи Қуръон бўлган зот 

оғзиларидан бирон марта “уф” деган сўз чиқмаган. Бу буюк одоб, сабр-тоқат самарасидир. 

Қолаверса, Ҳабибимиз Анасга қилган иши учун ҳаргиз: “Нега буни қилдинг?!”, қилмаган иши 

учун эса: “Нега буни қилмадинг?!” демаган эканлар. Албатта, бу ерда кундалик юмушлар кўзда тутилган. 

Шаръий вазифалар, тоат-ибодат борасида бундай дейилмайди. Чунки ибодатни узрсиз тарк этиш, унга 

беэътибор бўлиш яхши эмас. 

Бу ерда яна бир хулоса чиқади: Анас ибн Молик розияллоҳу анҳу ўн йил давомида Расулуллоҳ 

соллаллоҳу алайҳи ва салламга фидокорлик билан хизмат қилган, койишга арзийдиган айб иш қилмаган. 

Шунинг учун бўлса керак, Пайғамбаримиз уни тергамаганлар, унча-мунча камчилигини кечирганлар. 

Анас ибн Молик эътирофига кўра, Расулуллоҳ соллаллоҳу алайҳи ва саллам сўзларида, хатти-

ҳаракатларида, одобу муомалаларида энг яхши хулқли инсон эдилар. 

Анас ушлаган қўллар ичида энг майини, ипакдан ҳам юмшоғи Расулуллоҳнинг муборак кафтлари 

экан. 

Анас ҳидлаган ҳидлар ичида энг ёқимлиси, хушбўйи Расулуллоҳнинг муборак терлари ҳиди экан. 

Аллоҳ таоло у зотни мукаррам қилгани учун шундай бўлган. Аллоҳ Пайғамбаримиз алайҳиссаломни тана 

жиҳатидан ҳам, хулқ жиҳатидан ҳам комил қилиб яратган эди. 

 

ثَ نَا – ٣٤٦ دٌ اوَ  – لضَّبُِِّّ هُوَ ا – قُ تَ يْبَةُ بْنُ سَعييد  وَأَحَْْدُ بْنُ عَبْدَةَ  حَدَّ ثَ نَا حََّْادُ  قاَلَ لْمَعْنََّ وَاحي نُ زيَْد ، عَنْ بْ : حَدَّ
يَ الُل عَنْهُ  سَلْم  الْعَلَوييِّ، عَنْ أنََسي بْني مَاليك   ، نْدَهُ رَجُلٌ بيهي أثََ رُ صُفْرَة  أنََّهُ كَانَ عي  :هي وَسَلَّمَ ى الُل عَلَيْ  صَلَّ اللي  عَنْ رَسُولي  رَضي

: لَوْ قُ لْتُمْ لَهُ يَدعَُ هَذيهي هُهُ، فَ لَمَّا قاَمَ قاَلَ ليلْ شَيْء  يَكْرَ بي حَدًا أَ هُ اجي يكَادُ يُ وَ  يْهي وَسَلَّمَ لَ لَّى الُل عَلَ  صَ قاَلَ: وكََانَ رَسُولُ اللي  قَوْمي
 .الصُّفْرَةَ 

346 – Анас ибн Молик розияллоҳу анҳудан ривоят қилинишича, Расулуллоҳ соллаллоҳу алайҳи ва 

саллам ҳузурларида бир киши ўтирганди. Унда сариқ ранг изи бор эди. Расулуллоҳ соллаллоҳу 

алайҳи ва саллам ўзлари ёқтирмаган нарсани бирон кишининг юзига айтмасдилар. Ҳалиги киши 

туриб кетганидан кейин қавмга қараб: “Унга айтсангиз, ўша сариқ рангни тарк этса, (яхши 

бўларди)”, дедилар216. 

                                                 
215 345 – санади саҳиҳ. 

Бу ҳадисни Бухорий (6041) ва Муслим (2330) “Саҳиҳайн”да, Абу Довуд (4774), Термизий (2015) ва Доримий (63) 

“Сунан”да, Аҳмад “Муснад”да (3/95, 97, 227, 255) ривоят қилган. 
216 346 – санади заиф. Чунки Салм Алавий – Салм ибн Қайс заиф ровий. 

Шарҳ. Бадан ёки либосдаги сариқ ранг заъфарон ёки бошқа нарсалар сабабидан бўлади. Бу 

аёлларга хос иш саналиб, зийнат учун қилинади. 

Расулуллоҳ соллаллоҳу алайҳи ва саллам, одатда, кимдадир ёқимсиз нарсани кўрсалар юзига 

айтмасдилар. Аммо шароит тақозо этса, ўзига айтиб, хатони тўғрилардилар. Бу ривоятда айтилишича, 

бадани ёки кийимида сариқ ранг изи бор киши ўрнидан туриб, чиқиб кетганидан кейин унга танбеҳ 

беришни саҳобаларига тайинладилар, ўзлари айтишни лозим топмадилар. 

 

ثَ نَا – ٣٤٧ ثَ نَا مَُُمَّدُ بْنُ جَعْفَ  ،مَّدُ بْنُ بَشَّار  مَُُ  حَدَّ ِّ بْدي اللي عَ سْحَاقَ، عَنْ أَبِي  أَبِي إي شُعْبَةُ، عَنْ  ثَ نَاحَدَّ  ،ر  حَدَّ  ، الَْْدَلِي
هَا  عَنْ عَائيشَةَ  يَ الُل عَن ْ  صَخَّاباً في ، وَلَ شًامُتَ فَحِّ  ، وَلَ شًالَّمَ فاَحي  عَلَيْهي وَسَ ى اللُ  صَلَّ لََْ يَكُنْ رَسُولُ اللي أنَ َّهَا قاَلَتْ: رَضي

، وَلَ الَ   .صْفَحُ بيالسَّيِّئَةي السَّيِّئَةَ، وَلَكينْ يَ عْفُو وَيَ   يَُْزييسْوَاقي
347 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

табиатларида ахлоқсизлик йўқ эди. У зот ўзларини мажбурлаб ҳам ахлоқсизлик қилмасдилар, 

бозорларда бақирувчи эмасдилар, ёмонликни ёмонлик билан жазоламас, балки авф этар, кечириб 

юборар эдилар217”. 

Шарҳ. Таржимада “ахлоқсизлик” деб ифодаланган сўз арабча матнда “фаҳш” калимаси билан 

берилган. Бу сўз бизда “зино”, “бузуқлик” маъноларида қўлланади. Аслида фаҳш сўзда ва амалда 

номаъқул, одобга зид ишларни қилишдир. 

Бир хил кимсалар оғзидан боди кириб, шоди чиқади, сўкади, ҳақоратлайди, лаънатлайди, тилига 

эътиборсиз бўлади. Мана шу сўздаги (қавлда) фаҳшдир. 

Бузуқ ишлар қилиш, зино ва шу каби оғир маъсиятларга шўнғиш амалдаги фаҳш саналади. 

Пайғамбаримиз алайҳиссалом табиатларида бузуқ ишлар қилиш хусусияти йўқ эди. Ўзларини 

мажбурлаб ҳам ундай номаъқул ишлар содир этмасдилар. 

У зот бозорларда бақир-чақир қилмас эдилар. Агар бирон киши ёмонлик қилса, уни ёмонлик 

билан қайтармас, балки айбидан ўтар, кечириб юборардилар. Аслида ёмонликни ёмонлик билан жазолаш 

жоиз бўлса-да, юксак одоб соҳиби бўлган Пайғамбаримиз айнан шундай йўл тутардилар. Албатта, бу ўч 

олишга ожизликдан эмас, карами кенгликдан қилинарди. 

 

ثَ نَا – ٣٤٨ ُّ  حَدَّ ثَ نَا عَبْ  ،هَارُونُ بْنُ إيسْحَاقَ الْمَْدَاني يَ اللُ  ةَ ةَ، عَنْ أبَييهي، عَنْ عَائيشَ امي بْني عُرْوَ نْ هيشَ دَةُ، عَ حَدَّ رَضي
هَا  ضَرَبَ خَاديمًا  ، وَلَ يلي اللي أَنْ يَُُاهيدَ في سَبي  لَّ ، إي يْئًا قَطُّ ديهي شَ لَّمَ بييَ صَلَّى الُل عَلَيْهي وَسَ  مَا ضَرَبَ رَسُولُ اللي قاَلَتْ: أنَ َّهَا عَن ْ

 .أَوي امْرأَةًَ 
348 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

Аллоҳнинг йўлида жаҳд қилишдан ташқари қўллари билан бирон нарсани урмаганлар. У зот 

хизматкорни ҳам, аёлни ҳам урмаганлар218”. 

Шарҳ. Калтаклаш билан доим ҳам натижага эришиб бўлмайди. Расулуллоҳ соллаллоҳу алайҳи ва 

саллам Аллоҳ йўлида жидду жаҳд қилишдан бошқа ўринларда бирон кишини, хизматкорни ҳам, аёлни 

ҳам урмаганлар, балки саҳобаларни улуғ набавий дарслар билан тарбиялаганлар, уларнинг қалбига 

Ислом нурини олиб кирганлар. Қалбда имон чуқур жой олганидан кейин бир оғиз сўз билан одамларнинг 

ўзи яхшиликка ошиққан, ёмонликдан ҳайиққан. 

                                                                                                                                                             
Бу ҳадисни Абу Довуд “Сунан”да (4182, 4789), Аҳмад “Муснад”да (3/133, 153, 160), Бухорий “Ал-Адабул муфрад”да 

(437), Насоий “Амалул явми вал лайла”да (235), Абу Яъло “Мўъжам”да (4277) ривоят қилган. 
217 347 – санади саҳиҳ. 

Бу ҳадисни мусанниф “Жомеъ”да (2016), Аҳмад “Муснад”да (6/174, 236, 246), Ибн Абу Шайба “Мусаннаф”да (8/518), 

Ибн Ҳиббон “Саҳиҳ”да (6443), Таҳовий “Шарҳул мушкил”да (4433) ривоят қилган. 
218 348 – санади саҳиҳ. 

Бу ҳадисни Муслим “Саҳиҳ”да (2328), Абу Довуд (4786), Ибн Можа (1984) ва Доримий (2224) “Сунан”да, Аҳмад 

(6/31, 206, 229) ва Абд ибн Ҳумайд (1481) “Муснад”да ривоят қилган. 

Шуни ҳам айтиб ўтиш керак: Расулуллоҳ соллаллоҳу алайҳи ва саллам бирон нарсани 

ёқтирмасалар, юзлари ранги ўзгариб кетарди. Саҳобалар буни яхши пайқашарди. Сўздан кўра ҳолат 

билан тушунтириш қалбга кучлироқ таъсир қилади. Қолаверса, бирон нарсани хушласалар, юзлари 

ёришиб кетар, хурсандчиликлари билинарди. Набавий тарбия фақат сўз билан эмас, ҳолат билан ҳам 

олиб борилган. Бунда оила бошлиқлари, жамоат раҳбарлари ибрат олса арзийдиган жиҳатлар бисёр. 

 

ثَ نَا – ٣٤٩ ، عَ نُ عييَ بْ ثَ نَا فُضَيْلُ حَدَّ  ،أَحَْْدُ بْنُ عَبْدَةَ الضَّبُِِّّ  حَدَّ  ، عَنْ عَائيشَةَ ني الزُّهْرييِّ، عَنْ عُرْوَةَ عَ نْ مَنْصُور ، اض 
هَا  يَ الُل عَن ْ مينْ  يُ نْتَ هَكْ  مَا لََْ  ،طُّ قَ راً مينْ مَظْلَمَة  ظلُيمَهَا لَّمَ مُنْتَصي هي وَسَ  عَلَيْ  صَلَّى اللُ مَا رأَيَْتُ رَسُولَ اللي قاَلَتْ: أنَ َّهَا رَضي

اخْتَارَ أيَْسَرَهُُاَ مَا  أمَْرَيْني إيلَّ  خُي ِّرَ بَ يَْْ  غَضَبًا، وَمَا مْ في ذَليكَ شَدِّهي نْ أَ  شَيْءٌ كَانَ مي ا انْ تُهيكَ مينْ مََُاريمي اللي  شَيْءٌ، فإَيذَ مََُاريمي اللي 
 .لََْ يَكُنْ مَأْثَُاً

349 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва салламга 

ўзларининг ҳақларида зулм қилинганида ўч олганларини кўрмаганман. Магар Аллоҳ ҳаром 

қилган нарсалардан биронтаси топталиши бундан мустасно. Агар Аллоҳ ҳаром қилган 

нарсалардан биронтаси топталса, ундан қаттиқ ғазабланувчи эдилар. Агар у зотда икки ишдан 

бирини танлаш имкони бўлса, магар гуноҳга олиб бормаса, енгилини танлардилар219”. 

Шарҳ. Расулуллоҳ соллаллоҳу алайҳи ва саллам ҳар қандай хатони кечирганмилар, деган саволга 

мана шу ривоятдан жавоб оламиз. 

Пайғамбаримиз алайҳиссалом ўзлари учун ҳеч кимдан ўч олмаганлар, балки кечириб юборганлар. 

Қачон Аллоҳ белгилаб берган чегаралар поймол этилса, ғазабланар, жиноятчига жазо тайинлардилар. 

Агар у зотда икки ишдан бирини танлаш имкони бўлса, магар ўша иш гуноҳга сабаб бўлмаса, 

енгилини танлардилар. Агар гуноҳ бўлса, оғирроқ бўлса ҳам иккинчисини ихтиёр этардилар, гуноҳ-

маъсиятга восита нарсалардан ўзларини қаттиқ сақлардилар. 

 

ثَ نَا – ٣٥٠ ثَ نَا سُفْيَانُ، عَنْ مَُُمَّدي  ،ابْنُ أَبِي عُمَرَ  حَدَّ يَ اللُ  وَةَ، عَنْ عَائيشَةَ  عُرْ ديري، عَنْ مُنْكَ بْني الْ  حَدَّ هَا رَضي أنَ َّهَا  عَن ْ
يةَي نْدَهُ، فَ قَاأنَاَ عي مَ وَ  صَلَّى الُل عَلَيْهي وَسَلَّ ذَنَ رَجُلٌ عَلَى رَسُولي اللي : اسْتَأْ قاَلَتْ  يةَي  :وْ أَ لَ: بيئْسَ ابْنُ الْعَشي ، ثَُُّ أذَينَ أَخُو الْعَشي

فَ قَالَ: ياَ عَائيشَةُ، إينَّ  !.لَ؟ثَُُّ ألَنَْتَ لَهُ الْقَوْ  ،لْتَ مَا قُ لْتَ ، ق ُ ولَ اللي خَرجََ قُ لْتُ: ياَ رَسُ نَ لَهُ الْقَوْلَ، فَ لَمَّا لَ أَ لَهُ، فَ لَمَّا دَخَلَ 
 .هي حْشي فُ أَوْ وَدَعَهُ النَّاسُ ات ِّقَاءَ  ،مينْ شَرِّ النَّاسي مَنْ تَ ركََهُ النَّاسُ 

350 – Оиша розияллоҳу анҳодан ривоят қилинади: “Бир киши Расулуллоҳ соллаллоҳу алайҳи ва 

саллам ҳузурларига (кириш учун) изн сўради. Мен ўша ерда эдим. Шунда у зот: “(Бу киши) 

қавмининг нақадар ёмон ўғли ёки биродари”, дедилар. Кейин ҳалиги кишига рухсат бердилар. У 

кирганидан кейин мулойим сўз айтдилар. Чиқиб кетганидан кейин мен: “Эй Расулуллоҳ, сиз (у 

ҳақида) айтадиганингизни айтдингиз. Кейин унга юмшоқ муомала қилдингиз?!.” дедим. Шунда у 

зот: “Эй Оиша, одамлар ичидаги энг ёмонларидан (бири) ахлоқсизлигидан қўрқиб одамлар уни 

тарк этган ёки ташлаб қўйган кимсадир”, дедилар220”. 

Шарҳ. Бир киши келиб, Расулуллоҳ соллаллоҳу алайҳи ва саллам уйларига киришга рухсат 

сўради. Оиша розияллоҳу анҳо онамиз ўша ерда эдилар. Шунда Пайғамбаримиз қўполлигига ишора 

қилиб: “Бу қандай ҳам ёмон киши”, дедилар. Кейин киришга изн бердилар. Ҳалиги одам киргач, унга 

чиройли сўзлар айтдилар, мулойим муомала қилдилар. Бу ҳолат Оиша онамизга эриш туюлди. Шунинг 

                                                 
219 349 – санади саҳиҳ. 

Бу ҳадисни Бухорий (3560, 6126, 6786) ва Муслим (2327) “Саҳиҳайн”да, Абу Довуд “Сунан”да (4785), Аҳмад 

“Муснад”да (6/85, 114, 115) ривоят қилган. 
220 350 – санади саҳиҳ. 

Бу ҳадисни Бухорий (6032, 6131) ва Муслим (2591) “Саҳиҳайн”да, Абу Довуд (4791) ва Термизий (1996) “Сунан”да, 

Аҳмад “Муснад”да (6/38), Ибн Ҳиббон “Саҳиҳ”да (4538), Абдураззоқ “Мусаннаф”да (20144) ривоят қилган. 

учун ҳалиги киши чиқиб кетганидан кейин: “У ҳақида айтадиганингизни айтдингиз. Кейин юмшоқ 

муомала қилдингиз. Бунинг боиси нима?!” деб сўради. Шунда Расули акрам: “Эй Оиша, одамлар ичидаги 

энг ёмонларидан (бири) ахлоқсизлигидан қўрқиб одамлар уни тарк этган ёки ташлаб қўйган кимсадир”, 

дедилар. Яъни, одамлар қўполлиги, оғзи ёмонлиги учун уни тарк этадиган кимса қавмнинг энг ёмонидир. 

Агар шундай одамларга юмшоқ муомала қилинмаса, азият етказади. Шунинг учун улардан узоқ юрилади, 

юзма-юз келинганида яхши муомала қилинади. 

Расулуллоҳ соллаллоҳу алайҳи ва саллам сиёсат бобида ҳам моҳир етакчи эдилар. Одамлар 

қалбини очиқ чеҳра, гўзал муомала, кенг карам, меҳр-оқибат билан забт этар, ҳақ динга киришга мойил 

қилар эдилар. 

 

ثَ نَا – ٣٥١ ثَ نَا جُُيَْعُ بْنُ عُمَيي  ،سُفْيَانُ بْنُ وكَييع   حَدَّ بَني تَيَيم  مينْ وَلَدي نْ أنَْ بَأنَاَ رَجُلٌ مي  ،جْلييُّ حَْْني الْعي دي الرَّ بْني عَبْ  حَدَّ
يةَي ليي  قاَلَ: قاَلَ الُْسَيُْْ ني بْني عَ عَني الَْسَ  الَةَ،أَبِي هَ ، عَني ابْني يُكْنََّ أبَاَ عَبْدي اللي أَبِي هَالَةَ زَوْجي خَدييَُةَ  : سَألَْتُ أَبِي عَنْ سي

ِّ صَلَّى الُل عَلَيْهي وَسَلَّمَ في جُلَسَائيهي، فَ قَ  ، يْهي وَسَلَّمَ دَائيمَ الْبيشْ لَّى الُل عَلَ  صَ للي اولُ كَانَ رَسُ الَ:  النَّبِي َ الْْاَنيبي ، لَيِّْ ري، سَهْلَ الْْلُُقي
، وَلَ  وَلَ  ،ليَْسَ بيفَظ   ، وَلَ غَلييظ  ، وَلَ   سَخَّاب  يهي ؤْيي ي ُ   يَشْتَهيي، وَلَ  عَمَّا لَ ، يَ تَ غَافَلُ مُشَاح   لَ وَ  ،عَيَّاب   فَحَّاش  نْهُ راَجي  وَلَ  ،سُ مي

: الْميراَءي، وَالإي ، قَدْ تَ رَكَ نَ فْسَهُ مينْ ثَلَ فييهي  يُيُيبُ  : كَانَ كَ النَّاسَ مينْ ثَلَ يهي، وَتَ رَ عْني ي َ  لَ  مَا، وَ كْثاَري ث  ، يعَييبُهُ  ، وَلَ يَذُمُّ أَحَدًا  لَ ث 
اَ عَلَى رُ جُ مَ أَطْرَقَ ا تَكَلَّ إيذَ ا رَجَا ثَ وَابهَُ، وَ فييمَ   يَ تَكَلَّمُ إيلَّ تهَُ، وَلَ يَطْلُبُ عَوْرَ  وَلَ  رُ، فإَيذَا سَكَتَ تَكَلَّمُوالَسَاؤُهُ كَأَنََّّ هيمُ الطَّي ْ ، ءُوسي
مْ، يَضْحَكُ مِيَّا يَضْحَكُونَ وَّليي حَدييثُ أَ  :هُمْ عينْدَهُ فْرغَُ، حَدييث ُ تََّّ ي َ هُ حَ يَ تَ نَازَعُونَ عينْدَهُ الَْدييثَ، مَنْ تَكَلَّمَ عينْدَهُ أنَْصَتُوا لَ  لَ 

ُ ليلْغَرييبي عَ  نْهُ، وَيَصْبُي نْهُ، وَيَ تَ عَجَّبُ مِيَّا يَ تَ عَجَّبُونَ مي  ، كَانَ أَصْحَابهُُ ليََسْتَجْليبُونَ هُمْ حَتََّّ إينْ  ،قيهي وَمَسْألَتَيهي ةي في مَنْطي لَْْفْوَ لَى امي
لَى أَحَد  حَدييثَهُ حَتََّّ يَُُوزَ عَ يَ قْطَعُ  ، وَلَ نْ مُكَافيئ  مي  نَاءَ إيلَّ لُ الث َّ قْبَ  ي َ طْلبُُ هَا فَأَرْفيدُوهُ، وَلَ يَ  ة  وَيَ قُولُ: إيذَا رأَيَْ تُمْ طاَليبَ حَاجَ 

 .فَ يَ قْطعَُهُ بينَ هْي  أَوْ قييَام  
351 – Ҳасан ибн Али розияллоҳу анҳудан ривоят қилинади: “Ҳусайн: “Мен отамдан Набий 

соллаллоҳу алайҳи ва салламнинг ҳамнишинлари орасидаги одатлари ҳақида сўрадим. У: 

“Расулуллоҳ соллаллоҳу алайҳи ва саллам доим кулиб турувчи, юмшоқ табиатли, мулойим (инсон) 

эдилар. Қўпол ҳам, қўрс ҳам, бақириб-чақирадиган ҳам, ахлоқсиз ҳам, айбловчи ҳам, зиқна ҳам 

эмас эдилар. Ўзлари истамаган нарсага эътибор бермасдилар. У зотдан бирон нарса илинжида 

келганни ноумид қилмасдилар. (Агар ўзлари истамаган нарсани сўраб келса ёки ёқтирмайдиган 

таомларига чақирса,) унга ижобат қилмасдилар. Ўзларини уч нарсадан: жанжаллашиш, 

кўпайтириш ва бефойда ишлардан тийган эдилар. Одамларни ҳам уч жиҳатдан тарк этгандилар: 

ҳеч кимни ёмонламас, айбламас, бировнинг камчилигини қидирмасдилар. Фақат савоби умид 

қилинадиган сўзларни гапирардилар. Агар сўзласалар мажлисдагилар худди бошларига қуш 

қўнгандек жим ўтиришарди. Гапни тугатганларидагина гапиришарди. (Саҳобалар) у зот 

ҳузурларида гап талашишмасди. Агар бирон киши у зот олдиларида гапирса, то гапини 

тугатмагунича сукут сақлаб туришарди. У зот ҳузурларида аввалги келган биринчи сўз бошларди. 

У зот (саҳобалар) нимадан кулишса, ўшанда кулар, нимадан ажабланишса, ўшандан ажабланар 

эдилар. Бегонанинг сўз ва саволдаги дағаллигига сабр қилардилар. Ваҳоланки, асҳоблари уни 

(мажлисга) жалб қилишарди. У зот: “Агар ҳожатталабни кўрсангиз, унга ўша заҳоти ёрдам беринг”, 

деб айтардилар. Агар яхшилик қилмаган бўлсалар ҳеч кимдан мақтовни қабул қилмасдилар. У зот 

бирон кишининг гапини токи чегарадан чиқмагунича бўлмасдилар. (Агар ҳаддидан ошса,) уни 

манъ қилар ёки (ўринларидан) туриб кетардилар”, деб айтди”, деди221”. 

Шарҳ. Расулуллоҳ соллаллоҳу алайҳи ва саллам ўз мажлисларида ҳозир бўладиганларни 

хушчақчақлик билан қарши олардилар. У зотнинг табиатли юмшоқ, ўзлари мулойим, сабрли, бағрикенг, 

                                                 
221 351 – санади заиф. 8-ҳадис шарҳида унинг тажрижи ҳақида маълумот берилган. 

хушмуомала эдилар. Одамларга қўпол муносабатда бўлмасдилар. Овозларини баланд кўтармасдилар, 

бақир-чақир қилмасдилар, балки ўртача овозда гапирардилар. Адабсизлик у зотга ёт эди. Яхши ва ёқимли 

нарсаларни зинҳор ёмонламасдилар. Илло номаъқул ишни кўрсалар, уни қоралар, ундай ишдан 

қайтарардилар. 

У зот мол ва илм тарқатишда бахил бўлмаганлар. Бирон нарса сўраб келганни қуруқ қўл билан 

қайтармасдилар. Илмни ҳар кимга ўргатар, ҳеч нарсани яширмасдилар. У зот ҳар жиҳатдан қўли очиқ 

инсон эдилар. 

Пайғамбаримиз алайҳиссалом атрофда бўлаётган воқеа-ҳодисаларни зийраклик билан кузатиб 

борардилар, лекин ўзларига ёқмаган ёки фойдасиз ишларга парво қилмасдилар. 

Ҳузурларига бирон нарса истаб келган одамни ноумид қайтармасдилар, тилаган нарсасини топиб, 

ҳожатини раво қилар, ҳеч бўлмаса, унга кўмак бера оладиган одамга йўллаб қўяр ёки ширин сўз 

айтардилар, кўнглини чўктирмасдилар. 

У зот уч нарсадан узоқ юрардилар: 1. Одамлар билан талашиб-тортишиш, жанжал-тўполон қилиш. 

2. Мол-дунё ёки бефойда сўзларни кўпайтириш. 3. Дин ва дунёга фойдасиз нарсаларга қаттиқ киришиш. 

Одамларни уч жиҳатдан тарк этгандилар: 1. Ҳеч кимни ёмонламасдилар. Бошқаларни бу ишдан 

қайтарардилар. 2. Бирон одамнинг айб-камчиликларини қидириб, у ҳақида текшириб-суриштириб 

юрмасдилар. 3. Фақат фойдали сўзларни айтардилар ва бунинг учун Аллоҳдан савоб умид қилардилар. 

Бефойда, савоб берилмайдиган сўзлардан сақланардилар. 

Агар мажлисда ваъз-насиҳат қилсалар, динни таълим бериб, маъруза ўқисалар, саҳобалар 

бошларига қуш қўнгандек жим ўтириб эшитишарди. Маълумки, қуш тинч турган ерга қўнади. Бу ўринда 

саҳобалар Расулуллоҳнинг сўзларини нақадар эътибор ва қизиқиш билан эшитишларига ишора 

қилинмоқда. Пайғамбаримиз алайҳиссалом шундай маҳорат билан, балоғату фасоҳат билан гапирганлари 

боис одамлар бутун вужудлари билан гапга қулоқ солишарди. Бунда саҳобаларнинг юксак одоби ҳам 

кўзга ташланади. 

Расулуллоҳ гапларини тамомлаганларидан кейин саҳобалар гапиришарди. Улар Саййидул башар 

ҳузурларида гап талашиб, жанжаллашишмасди. Бу борада Расулуллоҳ уларга чиройли таълим 

бергандилар. Ёши улуғ ёки мажлисга биринчи келган одам биринчи гап бошларди. 

Агар мажлисда бирон киши гапирса, токи сўзини тамомламагунича одоб билан унга қулоқ 

солишарди, сўзини бўлишмасди. Биринчи келган сўзни биринчи бошларди. 

Расулуллоҳ соллаллоҳу алайҳи ва саллам саҳобалар билан ҳамжиҳат, қалблари, сўзлари уларники 

билан бир эди. Саҳобалар нима сабабдан кулишса, Пайғамбаримиз ҳам қўшилиб кулар, улар нимадан 

ажабланишса, у зот ҳам ўша нарсадан ажабланар эдилар. Бунда саҳобаларга нисбатан самимият ва 

дўстона муносабат кўринади. 

Агар қўпол муомалали бирон кимса келиб, Пайғамбаримиз алайҳиссаломга гапирса, савол берса, 

унга сабр қилардилар. Саҳобалар бўлса ана шундай саҳройи араб келиб, савол беришини хоҳлардилар. 

Чунки ўзлари Расулуллоҳга кўп савол бера олмасдилар. Бу ишга аъробий журъат этарди. Унинг 

орқасидан кўп манфаатли нарсаларни, ўзларини қизиқтирган масалалар жавобини билиб олишарди. 

Агар ҳожатманд кишини кўрсалар саҳобаларни унга ёрдам беришга чорлардилар. Бирон яхшилик 

қилмаган ҳолда биров мақтов айтса, уни қабул қилмас эдилар ёки кимдир у зотга яхшилик қилса, уни 

ортиғи билан қайтарар, уни берганидан яхшироқ нарса билан мукофотлардилар. 

Олдиларида биров гапирса, муродини айтгунича гапини бўлмасдилар, сабр қилиб кутиб 

турардилар. Магар у сўзлашда чегарадан чиқса, уни қайтарар ёки ўтирган жойларидан туриб, чиқиб 

кетардилар. 

 

ثَ نَا – ٣٥٢ ثَ نَا عَبْدُ الرَّحَْْني بْ  ،مَُُمَّدُ بْنُ بَشَّار   حَدَّ ثَ نَا سُفْ حَ  ،ديي  نُ مَهْ حَدَّ مُنْكَديري قاَلَ: يَانُ، عَنْ مَُُمَّدي بْني الْ دَّ
 .قَالَ: لَ ئًا قَطُّ ف َ وَسَلَّمَ شَيْ  لَيْهي  عَ  صَلَّى اللُ مَا سُئيلَ رَسُولُ اللي  يَ قُولُ: عْتُ جَابيرَ بْنَ عَبْدي اللي سْيَ 

352 – Жобир ибн Абдуллоҳ розияллоҳу анҳу айтади: “Расулуллоҳ соллаллоҳу алайҳи ва 

салламдан бирон нарса сўралганида зинҳор “Йўқ”, демаганлар222”. 

                                                 
222 352 – санади саҳиҳ. 

Шарҳ. Яъни, агар бирон киши Пайғамбаримиз алайҳиссаломдан ёрдам сўраб келса, кўмак 

беришни инкор этмасдилар, қўлларидан келганича ҳожатини раво қилардилар. Агар сўралган нарса 

ўзларида бўлмаса, бошқа одамга йўллардилар. Хуллас, ҳар бир ҳожатмандни рози қилишга, ишини 

битириб беришга интилардилар. 

 

ثَ نَا – ٣٥٣ يُّ بْدُ اللي عَ  حَدَّ مي الْقُرَشي ثَ ناَ إيب ْ حَ  ،يُّ  الْمَكِّ  بْنُ عيمْراَنَ أبَوُ الْقَاسي يمُ بْنُ سَعْد ، عَني ابْ دَّ ، عَنْ ني راَهي هَاب   شي
هُمَا  ، عَني ابْني عَبَّاس  عُبَ يْدي اللي  يَ الُل عَن ْ يْي بي  النَّاسي هي وَسَلَّمَ أَجْوَدَ ى الُل عَلَيْ  صَلَّ  اللي كَانَ رَسُولُ قاَلَ:  رَضي وكََانَ أَجْوَدَ مَا  ،الَْْ

بُْييلُ  ،يَكُونُ في شَهْري رَمَضَانَ، حَتََّّ يَ نْسَليخَ  بُْييلُ كَ يَ فإَيذَا لقَي  هي الْقُرْآنَ،عَلَيْ  ريضُ فَ يَ عْ  ،فَ يَأْتييهي جي  صَلَّى الُل عَلَيْهي انَ رَسُولُ اللي هُ جي
يْي مينَ ال  .رِّيحي الْمُرْسَلَةي وَسَلَّمَ أَجْوَدَ بيالَْْ

353 – Ибн Аббос розияллоҳу анҳумодан ривоят қилинади: “Расулуллоҳ соллаллоҳу алайҳи ва 

саллам яхшилик қилишда одамларнинг энг сахийси эдилар. Рамазонда – то ой якунлангунича – 

саховатлари янада ортиб кетарди. Шунда Жаброил Расулуллоҳ ҳузурларига келар, Қуръонни унга 

ёддан ўқиб берардилар. Агар Жаброил билан учрашсалар Расулуллоҳ соллаллоҳу алайҳи ва 

саллам яхшилик қилишда (фойдали ёмғирдан олдин) эсадиган шамолдан ҳам сахий бўлиб 

кетардилар223”. 

Шарҳ. Расулуллоҳ соллаллоҳу алайҳи ва саллам инсонлар ичида Аллоҳдан энг кўп қўрқувчи, У 

Зотни энг яхши билувчи, энг покдомон, хулқи энг гўзал ва энг карамли инсон эдилар. Рамазон ойида у 

зотнинг қўллари янада очиқ бўлиб кетарди. Чунки бу муборак ой яхшилик қилиш, хайр-саховат 

кўрсатиш, илм тарқатиш ойи, улкан ажр-мукофотлар ишланадиган ғанимат вақтдир. 

Расулуллоҳ соллаллоҳу алайҳи ва саллам ҳар йили рамазонда Жаброил алайҳиссаломга Қуръонни 

бир марта ёддан ўқиб берардилар. Демак, қорилар ўзлари мустақил хатм қилишлари билан бирга ҳар 

йили бир марта устозларига Қуръонни ўқиб бериб, ўтказиб олишлари яхши экан. 

Жаброил билан учрашсалар Ҳабибимиз саховатлари олдингидан бир неча баравар кўпайиб 

кетарди, худди ҳар тарафга эсган шамолдек бўларди. У зотнинг яхшиликларидан кўпчилик фойда оларди. 

Солиҳлар билан учрашиш киши имонига қувват бағишлайди, дилини очади, яхшиликларга 

иштиёқини оширади. Шунинг учун бўлса керак, ваҳий фариштаси Жаброил билан учрашганларида 

Пайғамбаримиз алайҳиссаломнинг саховатлари янада кўпайиб кетарди. 

 

ثَ نَا – ٣٥٤ ثَ نَا ،نُ سَعييد  قُ تَ يْبَةُ بْ  حَدَّ ، عَنْ أنََسي  ثاَبي مَانَ، عَنْ جَعْفَرُ بْنُ سُلَيْ  حَدَّ يَ الُل عَ   بْني مَاليك  ت  قاَلَ:   نْهُ رَضي
ُّ صَ  رُ شَيْئًا ليغَد   لَّى اللُ عَلَيْهي وَسَلَّمَ لَ كَانَ النَّبِي  .يَدَّخي

354 – Анас ибн Молик розияллоҳу анҳудан ривоят қилинади: “Набий соллаллоҳу алайҳи ва 

саллам эртанги кун учун ҳеч нарса захира қилиб олиб қўймасдилар224”. 

Шарҳ. Пайғамбаримиз алайҳиссаломнинг карамлари кенглиги, Аллоҳга бўлган ишончлари 

кучлилигидан ўзлари учун эртанги кунга ҳеч нарсани сақлаб қўймасдилар. Аммо, аҳллари ва 

фарзандлари учун захира қилиб қўярдилар. Умар ибн Хаттоб розияллоҳу анҳудан ривоят қилинишича, 

                                                                                                                                                             
Бу ҳадисни Бухорий (6034) ва Муслим (2311) “Саҳиҳайн”да Суфён Саврий йўли орқали ривоят қилган. 

Шунингдек, уни Муслим “Саҳиҳ”да (2311), Доримий “Сунан”да (71), Аҳмад (3/307) ва Абд ибн Ҳумайд (1087) 

“Муснад”да Суфён ибн Уяйна Муҳаммад ибн Мункадирдан йўли орқали ривоят қилган. 
223 353 – санади саҳиҳ. 

Бу ҳадисни Бухорий (1902, 4997) ва Муслим (2308) “Саҳиҳайн”да, Аҳмад “Муснад”да (1/363), Ибн Хузайма 

“Саҳиҳ”да (1889) ривоят қилган. 
224 354 – санади заиф. 

Бу ҳадисни Термизий “Сунан”да (2362), Ибн Ҳиббон “Саҳиҳ”да (6356), Ибн Адий “Комил”да (2/572), Хатиб Бағдодий 

“Тарих”да (7/98) ривоят қилган. 

Эслатма: Имом Термизий бу ҳадисни “Сунан”да мурсал тарзда ривоят қилган. Яъни, Набий соллаллоҳу алайҳи ва 

саллам билан тобеин Собит Буноний раҳматуллоҳи алайҳ ўртасида саҳоба – Анас ибн Молик розияллоҳу анҳу йўқ. 

Набий соллаллоҳу алайҳи ва саллам Бани Назир хурмоларини сотар, аҳллари учун бир йиллик озуқани 

ғамлаб қўярдилар (Бухорий ривояти225). 

Умар розияллоҳу анҳудан келтирилган ушбу ҳадис оиласи учун бирон нарса тўплаб қўйиш 

жоизлигини билдиради. Айрим тоифалар даъвосига кўра, ким эртанги кун учун нарса олиб қўйса, 

Аллоҳга ҳақиқий таваккул қилмаган бўлади. Бу гап нотўғрилигини мазкур ривоят исботлайди226. 

Ҳақиқатан, биз учун Расулуллоҳда гўзал ўрнак бор. 

 

ثَ نَا – ٣٥٥ ُّ هَارُونُ بْنُ مُوسَ  حَدَّ  أَسْلَمَ، عَنْ  بْني سَعْد ، عَنْ زَيْدي بْني ، عَنْ هيشَامي  أَبِي دَّثَني حَ  ،ى بْني أَبِي عَلْقَمَةَ الْمَدَني
طَّابي  يَ اللُ تَ عَالََ عَنْهُ  أبَييهي، عَنْ عُمَرَ بْني الَْْ ِّ اءَ إي جَ  لً أَنَّ رَجُ  :رَضي ُّ صَلَّى اللُ عَلَيْهي وَسَلَّ  لََ النَّبِي مَ فَسَألََهُ أَنْ يُ عْطييَهُ، فَ قَالَ النَّبِي

، هُ ، قَدْ أعَْطيَْتَ ولَ اللي رَسُ  قَالَ عُمَرُ: ياَف َ  ،ضَيْتُهُ قَ اءَني شَيْءٌ ذَا جَ ، فإَي وَلَكيني ابْ تَعْ عَلَيَّ  ،صَلَّى الُل عَلَيْهي وَسَلَّمَ: مَا عينْديي شَيْءٌ 
 ، أنَْفيقْ وَلَ اري: ياَ رَسُولَ اللي لٌ مينَ النَْصَ فَ قَالَ رَجُ  عُمَرَ، قَ وْلَ  سَلَّمَ هي وَ تَ قْديرُ عَلَيْهي، فَكَريهَ صَلَّى الُل عَلَيْ  ا لَ  مَ ا كَلَّفَكَ اللُ فَمَ 

ذََا  الَ ليقَوْلي  في وَجْهيهي الْبيشْرُ  مَ وَعُريفَ لَّ هي وَسَ لَيْ عَ  صَلَّى الُل ولُ اللي ، فَ تَبَسَّمَ رَسُ لً تَََفْ مينْ ذيي الْعَرْشي إيقْلَ  نْصَارييِّ، ثَُُّ قاَلَ: بِي
 .أمُيرْتُ 

355 – Умар ибн Хаттоб розияллоҳу анҳудан ривоят қилинишича, бир киши Набий соллаллоҳу 

алайҳи ва саллам ҳузурларига келиб, (бирон нарса) беришларини сўради. Шунда Набий соллаллоҳу 

алайҳи ва саллам: “(Ҳозир) олдимда ҳеч нарса йўқ эди. Лекин сен менинг зиммамга (ёздириб, 

керакли нарсаларингни) сотиб олавер. Агар менга бирон нарса келиб қолса, (қарзни) узаман”, 

дедилар. Шунда Умар: “Эй Расулуллоҳ, унга бердингиз. Аллоҳ сизни тоқатингиз етмайдиган 

нарсага буюрмаган”, деди. У зот соллаллоҳу алайҳи ва саллам Умарнинг гапини хушламадилар. 

Шу пайт ансорлардан бир киши: “Эй Расулуллоҳ, инфоқ қилинг, Арш Эгаси камайтиришидан 

қўрқманг”, деди. Расулуллоҳ соллаллоҳу алайҳи ва саллам табассум қилдилар. Ансорийнинг 

гапидан хурсанд бўлганлари юзларидан билинди. Кейин: “Мен мана шунга буюрилганман”, деб 

марҳамат қилдилар227. 

Шарҳ. Бир киши нарса сўраб Расулуллоҳ соллаллоҳу алайҳи ва саллам олдиларига келди. Аммо у 

зотда берадиган ҳеч вақо йўқ эди. Шунинг учун: “Ўзингга керак нарсаларни бозордан олиб, менинг 

зиммамга ёздириб қўй. Уни – Аллоҳ муяссар қилса – ўзим тўлайман”, дедилар. Шунда Умар ибн Хаттоб 

розияллоҳу анҳу: “Аввалги сафар бу одамга бергандингиз. Ҳозир эса беришга нарсангиз йўқ. Аллоҳ 

сизни тоқатингиздан ортиқ ишга буюрмаган”, деди. Пайғамбаримиз алайҳиссаломга Умарнинг гапи 

ёқмади. Шу пайт бир ансорий саҳоба: “Эй Расулуллоҳ, инфоқ қилинг, фақирликдан зинҳор қўрқманг. 

Зеро, Аллоҳнинг карами кенг”, деди. Унинг гапи Расулуллоҳга маъқул келганидан табассум қилдилар. 

Ансорийнинг гапидан рози бўлганлари муборак юзларидан билинди. Шунда: “Мен мана шундай қилишга 

буюрилганман”, деб айтдилар. Яъни, Умар айтганидек манъ қилишга эмас, ансорий айтганидек, 

фақирликдан қўрқмасдан инфоқ қилишга амр этилганман. 

 

ثَ نَا – ٣٥٦ وِّذي بْني عَفْراَءَ ، عَني الرُّبَ يِّعي بينْتي مُعَ  بْني عَقييل  مَّدي مَُُ  بْني أنَْ بَأنَاَ شَرييكٌ، عَنْ عَبْدي اللي  ،عَلييُّ بْنُ حُجْر   حَدَّ
َّ صَلَّى اللُ عَ  لْءَ كَفِّهي حُلييًّ فَأَ  ،ر  زُغْب  وَأَجْ  طَب  لَيْهي وَسَلَّمَ بيقينَاع  مينْ رُ قاَلَتْ: أتََ يْتُ النَّبِي  .ا وَذَهَبًاعْطاَني مي

                                                 
225 Бухорий. Саҳиҳ. – Ж. 7. – Б. 63. – Ҳ. 5357. 
226 Қаранг: Бадриддин Айний. Умдатул қорий. – Байрут: Дору иҳёит туросил арабий. – Ж. 21. – Б. 16. 
227 355 – санади заиф. Ҳорун ибн Мусо ибн Абу Алқаманинг ҳечқиси йўқ, аммо отасининг ҳоли мажҳул. Қаранг: 

“Туҳфатул ашроф”, 10402-ҳадис; “Ал-Муснадул жомеъ”, 10499-ҳадис. 

356 – Рубаййиъ бинти Муаввиз ибн Афро розияллоҳу анҳодан ривоят қилинади: “Мен Набий 

соллаллоҳу алайҳи ва саллам олдиларига бир товоқда янги узилган хурмо билан тукли таррак 

олиб бордим. Шунда у зот қўлларини тўлдириб, менга тақинчоқ ва тилло бердилар228”. 
Шарҳ. Бу ерда Пайғамбаримиз алайҳиссалом ўзларига қилинган яхшиликни ортиғи билан 

қайтарганларига урғу берилмоқда. Буни қуйидаги ривоят мисолида ҳам кўриш мумкин. 

 

ثَ نَا – ٣٥٧ ثَ نَ  حَدَّ د  قاَلُوا: حَدَّ رُ وَاحي يهي، عَنْ ، عَنْ أبَي شَامي بْني عُرْوَةَ ونُسَ، عَنْ هي يُ ى بْنُ ا عييسَ عَلييُّ بْنُ خَشْرَم  وَغَي ْ
َّ صَلَّى اللُ عَلَيْهي وَسَلَّمَ كَانَ يَ قْبَلُ الَْ عَائيشَةَ   .هَاي ْ يثُييبُ عَلَ يَّةَ وَ دي : أَنَّ النَّبِي

357 – Оиша розияллоҳу анҳодан ривоят қилинишича, Набий соллаллоҳу алайҳи ва саллам 

ҳадяни қабул қилар, уни мукофотлар эдилар229. 

Шарҳ. Пайғамбаримиз алайҳиссалом ўзларига берилган совға-саломларни мамнуният билан қабул 

қилар, уни муносиб тарзда тақдирлардилар. Бу совға қийматини ўзига қайтариш ёки кўпайтириб ҳадя 

бериш билан бўлади. Бир-бирига туҳфа улашиш дилларни ўзаро яқинлаштиради, орада дўстона 

муносабат пайдо қилади. Жамиятда тинчлик-тотувликни сақлашда бунинг ўрни беқиёс. 

 

49-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ ҲАЁЛАРИ 

ҲАҚИДА КЕЛГАН РИВОЯТЛАР 
(Унда 2 та ҳадис бор: 358-359) 

 

Шарҳ. Ҳаё улуғ хислатлардан биридир. Ҳаё фақат яхшилик келтиради. Бу фазилат инсонни эзгу 

амалларга ундайди, ёмон ишлардан, хунук одатлардан қайтаради. Ҳаёдан бебаҳра кимса гуноҳдан 

ҳайиқмайди, разолатдан тап тортмайди. 

Ҳаё динимизда мақталган фазилат саналади. Бу борада Расули акрам соллаллоҳу алайҳи ва саллам 

бизга ўрнак бўлганлар. Қуйида шу ҳақидаги иккита ривоятни кўриб чиқамиз. 

 

ثَ نَا – ٣٥٨ ثَ نَا أبَوُ دَاوُدَ  ،نَ لَ مَُْمُودُ بْنُ غَيْ  حَدَّ بْنَ أَبِي عُتْبَةَ   قاَلَ: سْيَعْتُ عَبْدَ اللي ةَ ، عَنْ قَ تَادَ عْبَةُ ثَ نَا شُ حَدَّ  ،حَدَّ
دْريهَا، دَّ حَيَاءً مي مَ أَشسَلَّ وَ يَُُدِّثُ عَنْ أَبِي سَعييد  الْْدُْرييِّ قاَلَ: كَانَ صَلَّى الُل عَلَيْهي   إيذَا كَريهَ شَيْئًا عُريفَ انَ كَ وَ نَ الْعَذراَءي في خي

 .في وَجْهيهي 
358 – Абу Саид Худрий розияллоҳу анҳудан ривоят қилинади: “Расулуллоҳ соллаллоҳу алайҳи ва 

саллам гўшангадаги бокира қиздан ҳам ҳаёлироқ эдилар. Агар у зот бирон нарсани хушламасалар 

юзларидан билинарди230”. 

Шарҳ. Парда ичидаги уятчан қизнинг зарбул масал қилиб келтирилишидан мақсад Расулуллоҳ 

соллаллоҳу алайҳи ва саллам ҳаёлари нақадар етук бўлганини ифодалашдир. 

Биз таржимада “бокира қиз” деб ўгирган бирикма арабча матнда “азроъ” шаклида келган. Бу сўз 

“турмуш қуриш ёшига яқинлашган бокира қиз” маъносини англатади. “Гўшанга” эса уйнинг бир 

бурчагига тортилган пардадир. 

Одатда, оила қурмаган қиз бола жуда тортинчоқ, уятчан бўлади. Ҳатто аёллар орасига ҳам 

киришга ийманади. Бу уларнинг фитратига (табиатига) хосдир. Ҳаёсизлик, уятсизлик инсон табиати 

бузилганини англатади. 

                                                 
228 356 – санади заиф. Чунки Шарик ибн Абдуллоҳ Нахаий ва унинг шайхи Абдуллоҳ ибн Муҳаммад ибн Ақил 

заифдир. Бу ҳақида 203-ҳадис тахрижида маълумот берилган. 
229 357 – мурсал ҳадис. 

Бу ҳадисни Бухорий “Саҳиҳ”да (2585), Абу Довуд (3536) ва Термизий (1953) “Сунан”да, Аҳмад “Муснад”да (6/90), 

Байҳақий “Ас-Сунанул кубро”да (6/180), Табароний “Авсат”да (8027) ривоят қилган. 
230 358 – санади саҳиҳ. 

Бу ҳадисни Бухорий (3562, 6119) ва Муслим (2320) “Саҳиҳайн”да, Ибн Можа “Сунан”да (4180), Аҳмад “Муснад”да 

(3/71, 79, 88, 91), Ибн Ҳиббон “Саҳиҳ”да (6306) ривоят қилган. 

Гўшангадаги бокира қиз қанчалик уятчан бўлишини тасаввур қилайлик. Пайғамбаримиз 

алайҳиссалом ана шу қиздан ҳам ҳаёлироқ бўлганлар. Агар бирон нарсани хушламасалар, очиқ 

айтмасдилар, балки юзларидан билинарди. У зот саҳобаларни шундай тарбиялагандилар. Юзлари 

ўзгариши билан бирон иш у зотга маъқул келмаганини билиб олишарди. Уришиш, койиш ёки маломат 

қилишга ҳожат қолмасди. Шунинг учун ҳам саҳобалар у зотнинг муборак юзларига қараб туришарди. 

Агар юзларида табассум кўришса, у ишнинг яхшилигини билишар, уни қилишар, агар норозиликни 

кўришса, унинг ёмонлигини билиб, ўша ишдан сақланишарди. 

 

ثَ نَا – ٣٥٩ ثَ نَا وكَييعٌ  ،نَ مَُْمُودُ بْنُ غَيْلَ  حَدَّ ثَ نَا  ،حَدَّ ني يزَييدَ  بْ بْني عَبْدي اللي  نْ مُوسَى، عَ  مَنْصُور  نُ، عَنْ فْيَاسُ حَدَّ
، عَنْ مَوْلًَ ليعَائيشَةَ قاَلَ: قاَلَتْ عَائيشَةُ: مَا نَظَ  طْمييِّ ا رأَيَْتُ فَ رجَْ أَوْ قاَلَتْ: مَ  ،لَّى اللُ عَلَيْهي وَسَلَّمَ صَ  رَسُولي اللي  فَ رجْي  لََ إي رْتُ الَْْ

 . صَلَّى اللُ عَلَيْهي وَسَلَّمَ قَطُّ رَسُولي اللي 
359 – Оиша розияллоҳу анҳо бундай деган: “Мен Расулуллоҳ соллаллоҳу алайҳи ва саллам 

фаржларига қарамаганман ёки Расулуллоҳ соллаллоҳу алайҳи ва саллам фаржларини бирон 

марта кўрмаганман231”. 

Шарҳ. Бу ривоятга кўра, Оиша розияллоҳу анҳо онамиз Набий соллаллоҳу алайҳи ва саллам 

жинсий аъзоларига назар солмаганлар ёки уни кўрмаганлар. 

Аслида эр-хотин бир-бирининг авратига қараши жоиз саналса-да, ҳаё кучлилигидан шундай 

бўлган, деб айтиш мумкин. 

 

50-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ ҚОН 

ОЛДИРИШЛАРИ ҲАҚИДА КЕЛГАН РИВОЯТЛАР 
(Унда 6 та ҳадис бор: 360-365) 

 

Шарҳ. Қон олдириш араб тилида “ҳижома”, қон олувчи “ҳожим” ёки “ҳажжом”, қон олиш асбоби 

эса “миҳжам” дейилади. 

Ҳижома даво усулларидан биридир. Набий соллаллоҳу алайҳи ва саллам бир неча марта қон 

олдирганлар, ҳажжомга хизмат ҳаққини берганлар. Шунингдек, у зот ҳижома фойдали эканини айтиб, 

умматларини қон олдиришга тарғиб этганлар. 

Ибн Аббос розияллоҳу анҳу Набий соллаллоҳу алайҳи ва салламдан ривоят қилади: “Шифо уч 

нарсада: Миҳжам билан терини тилишда, асал ичишда ва олов билан куйдиришда. Бироқ мен умматимни 

олов билан куйдиришдан қайтараман” (Бухорий ривояти232). 

Ҳижоманинг инсон танасига фойдаси жуда кўп. Турли касалликлар урчиган ҳозирги замонда 

набавий табобатнинг ўрни ниҳоятда муҳим. Шифокорлар бу борада халқ табобати асоси саналмиш 

набавий табобатдан унумли фойдаланишса, яхши натижаларга эришадилар. 

Шуни ҳам айтиб ўтиш лозим: қон олдириш ҳаммага бирдек фойдали ва жоиз саналмайди. Бу 

ишнинг устаси саналган мутахассисларга мурожаат қилинса, улар беморни текшириб, ундан қон олиш 

мумкин ёки мумкин эмаслигини айтишади. Касбини чала ўзлаштирган, пул топиш илинжидаги 

кимсаларга қон олдириш тавсия этилмайди. 

Усома ибн Шарик розияллоҳу анҳудан ривоят қилинишича, одамлар: “Эй Расулуллоҳ, даволансак 

(ёки даволанмасак) бизга гуноҳ бўладими?” деб сўрашди. Шунда у зот: “Эй Аллоҳнинг бандалари, 

даволанинглар! Албатта Аллоҳ субҳонаҳу (ва таоло) бирон дардни яратса, унинг давосини ҳам яратади. 

Фақат қарилик бундан мустасно”, дедилар (Ибн Можа саҳиҳ санад билан ривоят қилган233). 

                                                 
231 359 – санади заиф. Чунки Оиша розияллоҳу анҳо мавлосининг ҳоли мажҳул. 

Бу ҳадисни Ибн Можа “Сунан”да (662, 1922), Аҳмад “Муснад”да (6/63, 90) ривоят қилган. 
232 Бухорий. Саҳиҳ. – Ж. 7. – Б. 123. – Ҳ. 5681. 
233 Ибн Можа. Сунан. – Ж. 2. – Б. 1137. – Ҳ. 3436. 

Демак, шариатда касалликлардан даволанишга тарғиб қилинган. Шифо излаш, беморликдан 

соғайишга ҳаракат қилиш таваккулга зид эмас. Агар соғайиш учун сабабларни ишга солиш таваккулга 

тескари бўлганида Саййидул мурсалин бундай қилмасдилар. 

 

ثَ نَاحَ  – ٣٦٠ ثَ نَا إيسْْاَعييلُ بْنُ جَعْفَ  ،عَلييُّ بْنُ حُجْر   دَّ سْبي لَ أنََسُ بْنُ مَاليك  عَنْ كَ د  قاَلَ: سُئي حُْيَْ  ر ، عَنْ حَدَّ
، وكََلَّمَ أهَْلَهُ فَ وَضَعُوا  مينْ طَ أَمَرَ لَهُ بيصَاعَيْْي و طيَْبَةَ، فَ هُ أبَُ جَمَ حَ  ، صَلَّى الُل عَلَيْهي وَسَلَّمَ فَ قَالَ: احْتَجَمَ رَسُولُ اللي الَْجَّامي  عَام 

هي   .جَامَةَ اليْ  مَا تَدَاوَيْ تُمْ بيهي لي نْ أمَْثَ مي أَوْ إينَّ  امَةُ،مْ بيهي اليْجَ إينَّ أفَْضَلَ مَا تَدَاوَيْ تُ وَقاَلَ:  ،عَنْهُ مينْ خَراَجي
360 – Ҳумайддан ривоят қилинади: “Анас ибн Моликдан қон олувчи касби ҳақида сўралди. 

Шунда у: “Расулуллоҳ соллаллоҳу алайҳи ва саллам қон олдирганлар. У зотдан Абу Тайба қон 

олган. Кейин унга икки соъ таом беришни буюрганлар. Унинг аҳли билан гаплашиб, хирожидан 

камайтирганлар. У зот: “Сизлар даволанадиган энг афзал нарса ҳижомадир ёки сизлар 

даволанадиган энг намунали нарсалардан (бири) ҳижомадир”, деб айтганлар”, деди234”. 

Шарҳ. Анас ибн Молик розияллоҳу анҳудан қон олиш касби ҳақида сўралганида “ҳалол” ёки 

“ҳаром” демасдан ҳаётий воқеани айтиб берди. Унга кўра, Расулуллоҳ соллаллоҳу алайҳи ва саллам Абу 

Тайба куняли235 қулга қон олдирганлар. Кейин хизмат ҳаққи сифатида унга икки соъ хурмо беришни 

буюрганлар. Бундан чиқди, қон олиш билан шуғулланиш, қон олдириш, унга ҳақ тўлаш жоиз. Агар 

мумкин бўлмаганида Расулуллоҳ ундан сақланардилар. 

Абу Тайба касб-кор қилиб, топган пулидан ҳар куни хожасига бериб туришга келишиб олганди. 

Пайғамбаримиз алайҳиссалом Абу Тайбанинг хўжайини Бани Ҳориса қабиласидан бўлган Муҳаййиса 

ибн Масъуд билан гаплашиб, зиммасидаги кунлик солиқни уч соъдан икки соъга камайтирганлар. 

У зот алайҳиссалом: “Сизлар даволанадиган энг афзал нарса ҳижомадир ёки сизлар даволанадиган 

энг намунали нарсалардан (бири) ҳижомадир”, деганлар”. Демак, ҳижоманинг фойдаси жуда кўп. 

Набавий табобат ҳақидаги китобларни ўқиган киши бунга амин бўлади. 

 

ثَ نَا – ٣٦١ ثَ نَ  ،عَمْرُو بْنُ عَليي   حَدَّ ثَ نَا أبَوُ دَاوُدَ، حَدَّ يلَةَ، عَنْ  عْلَى، عَنْ أَبِي  عَبْدي الَ نُ عُمَرَ، عَنْ اءُ بْ ا وَرْقَ حَدَّ جُيَ
َّ صَلَّى اللُ عَلَيْهي وَسَلَّمَ احْتَجَمَ وَأمََرَني  : أَنَّ النَّبِي  . أَجْرَهُ تُ الَْجَّامَ أَعْطيَْ  فَ عَليي 

361 – Али ибн Абу Толиб розияллоҳу анҳудан ривоят қилинади: “Набий соллаллоҳу алайҳи ва 

саллам қон олдирдилар ва менга буюрдилар. Мен ҳажжомга ҳаққини бердим236”. 

Шарҳ. “Ҳажжом” ҳижома қилувчи, қон олувчи дегани. 

Ривоятга кўра, Набий соллаллоҳу алайҳи ва саллам қон олдирганларида ҳаққини у зотнинг 

амрлари билан Али розияллоҳу анҳу берган. 

 

ثَ نَا – ٣٦٢ ُّ  حَدَّ ثَ نَا عَبْ  ،هَارُونُ بْنُ إيسْحَاقَ الْمَْدَاني ِّ يِّ، عَنْ جَابير ، عَني الشَّ يَانَ الث َّوْري نْ سُفْ دَةُ، عَ حَدَّ ، عَني ابْني عْبِي
َّ صَلَّى الُل عَلَيْهي وَسَلَّمَ احْتَجَمَ  ، وَأعَْطَى الَْ  يْْي وَبَ يَْْ خْدَعَ ى الَ عَلَ عَبَّاس  قاَلَ: إينَّ النَّبِي وَلَوْ كَانَ حَراَمًا لََْ  ،جَّامَ أَجْرَهُ الْكَتيفَيْْي

 .يُ عْطيهي 

                                                 
234 360 – саҳиҳ ҳадис. 

Бу ҳадисни Бухорий (2102, 2210, 2281, 5696) ва Муслим (1577) “Саҳиҳайн”да, Абу Довуд (3424), Термизий (1278) ва 

Доримий (2625) “Сунан”да, Аҳмад “Муснад”да (3/100, 107, 182, 282) ривоят қилган. 
235 Саҳиҳ маълумотларга кўра, унинг исми “Нофеъ” эди (Манба: Божурий. Ал-Мавоҳибул ладуния. – Б. 580.). 
236 361 – санади заиф. Чунки Абдул Аъло Саълабий заиф ровий. 

Бу ҳадисни Ибн Можа “Сунан”да (2163), Аҳмад “Муснад”да (1/90), Таҳовий “Шарҳул маоний”да (4/130) ривоят 

қилган. 

362 – Ибн Аббос розияллоҳу анҳумодан ривоят қилинади: “Набий соллаллоҳу алайҳи ва саллам 

бўйинларидаги икки томирдан ва икки елкалари ўртасидан қон олдириб, ҳажжомга (хизмат) 

ҳаққини берганлар. Агар (бу иш) ҳаром бўлганида унга бермасдилар237”. 

Шарҳ. Бу ривоятда қон олиш касби ҳалол эканига Расулуллоҳ соллаллоҳу алайҳи ва саллам қон 

олдириб, хизмат ҳаққини берганлари далил қилиб келтирилмоқда. 

Шу ерда яна бир ривоятни келтириш ўринли, деб ҳисоблаймиз. Рофеъ ибн Хадиждан ривоят 

қилинишича, Расулуллоҳ соллаллоҳу алайҳи ва саллам: “Ҳажжомнинг касби хабисдир”, деганлар238. 

“Хабис” сўзи “хунук”, “ёмон”, “ҳаром”, “ёқимсиз” мазмунини ифодалайди. Тиббиётда мазкур сўз 

“хавфли” маъносига эга. 

Шундан келиб чиқиб, ҳадисдаги “хабис” сўзи “ҳаром” эмас, “ёқимсиз” маъносидадир, деб талқин 

қилинган. Яъни, қон олиш шарафли, мақталган касблардан эмас. Агар ҳижома қилиш ҳаром бўлганида 

Расулуллоҳ соллаллоҳу алайҳи ва саллам қон олдирмас, ҳажжомга пул тўламас эдилар. 

 

ثَ نَا – ٣٦٣ ثَ نَا عَبْدَةُ، عَني ابْني  حَدَّ َّ صَلَّى اللُ أَنَّ النَّ  :مَرَ ني ابْني عُ عَ ، عَنْ ناَفيع   ي ْلَى،أَبِي لَ  هَارُونُ بْنُ إيسْحَاقَ، حَدَّ بِي
، ف َ : ثَلَ قَالَ وَسَألََهُ: كَمْ خَراَجُكَ؟ ف َ  ،فَحَجَمَهُ  ،عَلَيْهي وَسَلَّمَ دَعَا حَجَّامًا  .اهُ أَجْرَهُ وَأعَْطَ  ،وَضَعَ عَنْهُ صَاعًاثةَُ آصُع 

363 – Ибн Умар розияллоҳу анҳудан ривоят қилинишича, Набий соллаллоҳу алайҳи ва саллам 

ҳажжомни чақирдилар. У қон олди. Расулуллоҳ: “Хирожинг қанча?” деб сўрадилар. Ҳажжом: “Уч 

соъ”, деб жавоб берди. Шунда унинг зиммасидан бир соъни камайтириб, унга ҳаққини бердилар239. 

Шарҳ. Юқорида айтилганидек, Абу Тайба куняли киши Расулуллоҳ соллаллоҳу алайҳи ва 

салламдан қон олган. У қул эди. Хўжайини билан шартнома тузганди. Пайғамбаримиз алайҳиссалом 

унинг зиммасидаги хирож уч соъ эканини билиб, хожаси билан гаплашганлар, солиқни икки соъга 

туширганлар. Кейин ўша миқдордаги хурмони хизмат ҳаққи сифатида Абу Тайбага берганлар. 

 

ثَ نَا – ٣٦٤ ثَ نَا هََُّامٌ مْرُو بْنُ عَ عَ ثَ نَا ، حَدَّ عَبْدُ الْقُدُّوسي بْنُ مَُُمَّد  الْعَطَّارُ الْبَصْرييُّ  حَدَّ ، حَدَّ م  رييرُ بْنُ حَازيم  وَجَ  اصي
ثَ نَا قَ تَادَةُ،قاَلَ  يَ اعَنْ أنََسي بْني مَاليك   : حَدَّ مُ في الَ هي وَسَلَّمَ يَُْ ى الُل عَلَيْ  صَلَّ ولُ اللي انَ رَسُ كَ :  لَ قاَ لُل عَنْهُ رَضي خْدَعَيْْي تَجي

مُ ليسَبْعَ عَشْرَةَ وَتيسْعَ عَشْرَةَ وَإيحْدَ  ، وكََانَ يَُْتَجي  .شْريينَ ى وَعي وَالْكَاهيلي
364 – Анас ибн Молик розияллоҳу анҳудан ривоят қилинади: “Расулуллоҳ соллаллоҳу алайҳи ва 

саллам бўйинларидаги икки томирдан ва икки елкаларидан қон олдирдилар. У зот (ҳижрий 

ойнинг) ўн еттинчи, ўн тўққизинчи ва йигирма биринчи (кунлари) қон олдирардилар240”. 

Шарҳ. Замонавий тиббий тадқиқотларда аниқланишича, белнинг юқори қисми – икки елка ораси 

қон олдириш учун энг яхши жой экан. Чунки, у ер бўғимлардан холи жой. Икки елка ораси танамизнинг 

энг турғун, кам ҳаракатланадиган қисми саналади. Капиляр қон-томирлар мана шу қисмда кўп миқдорда 

бўлиб, тармоқларга бўлинади. Қолаверса, қондаги чўкмалар шу ерда тўпланиб қолади. Шунинг учун 

икки елка орасидан қон олдириш соғлиқ учун фойдали саналади. 

                                                 
237 362 – санади заиф. Чунки Жобир Жўъфий заиф ровий. Аммо бу ҳадис бошқа йўл орқали саҳиҳдир. 

Мазкур ҳадисни Аҳмад “Муснад”да (1/234, 241, 316, 324, 362) Жобир Жўъфий Шаъбийдан йўли орқали ривоят 

қилган. 

Шунингдек, уни Муслим “Саҳиҳ”да (1202), Аҳмад “Муснад”да (1/365), Таҳовий “Шарҳул маоний”да (4/30) Осим 

Аҳвал Шаъбийдан йўли орқали ривоят қилган. Бу ҳадис мана шу йўл орқали саҳиҳ. 
238 Абу Довуд. Сунан. – Ж. 3. – Б. 266. – Ҳ. 3421; Термизий. Сунан. – Ж. 2. – Б. 565. – Ҳ. 1275; Доримий. Сунан. – Ж. 3. 

– Б. 1711. – Ҳ. 2663. Ҳадис санади саҳиҳ. 
239 363 – санади заиф. Муҳаммад ибн Абдураҳмон ибн Абу Лайло заиф ровий. 

Яна қаранг: “Туҳфатул ашроф”, 8430-ҳадис; “Ал-Муснадул жомеъ”, 7779-ҳадис. 
240 364 – санади ҳасан. 

Бу ҳадисни Абу Довуд (3860), Термизий (2051) ва Ибн Можа (3483) “Сунан”да, Аҳмад “Муснад”да (3/119, 192), 

Ҳоким “Мустадрак”да (4/210), Ибн Ҳиббон “Саҳиҳ”да (6077) ривоят қилган. 

Ҳижрий ойнинг 17-, 19-, 21-кунлари қон олдириш учун энг қулай вақтдир. Чунки унда қон 

кўпаяди. Бошқа пайтда ҳам ҳолатга қараб ҳижома қилдириш жоиз. Аммо Пайғамбаримиз алайҳиссалом 

айнан мазкур кунларда қон олдиришни тавсия этганлар. 

Ибн Можа – Абдуллоҳ ибн Умар розияллоҳу анҳудан – нақл қилган ҳадиси шарифда айтилишича, 

қон олдириш хотирани кучайтиради, ақлни чархлайди. Ҳафтанинг душанба, сешанба ва пайшанба 

кунлари қон олдириш тавсия этилади. Аммо чоршанба, жума, шанба ва якшанба кунлари қон 

олдирмаслик лозим241. 

 

ثَ نَا – ٣٦٥ : ةَ، عَنْ أنََسي بْني مَا، عَنْ قَ تَادَ عْمَر  ، عَنْ مَ أنَْ بَأنَاَ عَبْدُ الرَّزَّاقي  ،إيسْحَاقُ بْنُ مَنْصُور   حَدَّ  نَّ رَسُولَ اللي أَ ليك 
 .قَدَمي ري الْ صَلَّى اللُ عَلَيْهي وَسَلَّمَ احْتَجَمَ وَهُوَ مُُْريمٌ بَلََل  عَلَى ظَهْ 

365 – Анас ибн Молик розияллоҳу анҳудан ривоят қилинишича, Расулуллоҳ соллаллоҳу алайҳи ва 

саллам Малалда эҳромда турган ҳолда оёқлари кафти орқасидан қон олдирганлар242. 

Шарҳ. Малал – Макка билан Мадина орасидаги жой номи. У Маккага нисбатан Мадинага 

яқинроқ. 

Расулуллоҳ соллаллоҳу алайҳи ва саллам Малалда эҳромда турган вақтларида оёқлари оғриб 

қолган243. Шунинг учун оёқ кафтлари орқасидан қон олдирганлар. Бундан чиқди, эҳромдаги киши бадан 

тукини тўкмасдан ёки қирмасдан қон олдирса бўлади. Шунингдек, бу ҳадисдан ҳижома аъзолардаги 

оғриқни қолдирувчи хусусиятга эгалигини биламиз. 

 

51-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ ИСМЛАРИ 

ҲАҚИДА КЕЛГАН РИВОЯТЛАР 
(Унда 3 та ҳадис бор: 366-368) 

 

Шарҳ. Анбиёларнинг сўнгги вакили Ҳабибимиз соллаллоҳу алайҳи ва салламнинг бир қанча 

исмлари бор. Кўпчилигимиз у зотнинг “Муҳаммад” ва “Аҳмад” исмларини биламиз. Аммо бундан бошқа 

исмлари борлиги ҳақида эшитганлар кам бўлса керак. 

Жалолиддин Суютий раҳматуллоҳи алайҳ Пайғамбаримиз алайҳиссалом исмлари ҳақида “Ал-

Баҳжатус сания фил асмоин набавия” номли рисола ёзган. Унда Расули акрамга тегишли беш юзга яқин 

(!) исм ва сифатни келтирган. Исмлар кўплиги исмланувчининг шарафи юқорилигидан дарак беради. 

Қуйида Расулуллоҳ соллаллоҳу алайҳи ва саллам исмлари ҳақидаги баъзи ривоятлар шарҳини 

кўриб чиқамиз. 

 

ثَ نَا – ٣٦٦ د   سَعييدُ بْنُ عَبْدي الرَّحَْْني الْمَخْزُومييُّ وَغَي ْرُ  حَدَّ ثَ نَا قاَلُو  وَاحي نْ مَُُمَّدي بْني ني الزُّهْرييِّ، عَ فْيَانُ، عَ سُ ا: حَدَّ
، عَنْ أَ  ي الَّذيي  دُ، وَأنَاَوَأنَاَ أَحَْْ  أنَاَ مَُُمَّدٌ، ، أَسْْاَءً لَّمَ: إينَّ لِي هي وَسَ لَيْ عَ  صَلَّى اللُ بييهي قاَلَ: قاَلَ رَسُولُ اللي جُبَ يْي بْني مُطْعيم  الْمَاحي

َ الْكُفْرَ، وَأنَاَ الَْ يََْحُو اللُ  رُ الَّذيي يُُْشَرُ النَّاسُ عَ  بِي  .يْسَ بَ عْدَهُ نَبِي  وَالْعَاقيبُ الَّذيي لَ  ،قيبُ عَاوَأنَاَ الْ  دَميي،لَى قَ اشي
366 – Жубайр ибн Мутъим розияллоҳу анҳу Расулуллоҳ соллаллоҳу алайҳи ва салламдан ривоят 

қилади: “Менинг (кўп) исмларим бор. Мен Муҳаммадман. Мен Аҳмадман. Мен Моҳийман. Аллоҳ 

мен билан куфрни ўчиради. Мен Ҳоширман. Одамлар менинг изимдан ҳашр қилинади. Мен 

Оқибман”. (Зуҳрий айтди:) “Оқиб ундан кейин пайғамбар бўлмаган зотдир244”. 

                                                 
241 Қаранг: Ибн Можа. Сунан. – Ж. 2. – Б. 1154. – Ҳ. 3488. 
242 365 – санади саҳиҳ. 

Бу ҳадисни Абу Довуд (1837) ва Насоий (5/94) “Сунан”да, Аҳмад “Муснад”да (3/164), Ибн Хузайма “Саҳиҳ”да (2659) 

ривоят қилган. 
243 Аҳмад – Анас ибн Молик розияллоҳу анҳудан – қилган ривоятда қон олдиришга сабаб оёқ оғриғи бўлгани 

айтилган. Қаранг: Аҳмад. Муснад. – Ж. 20. – Б. 113-114. – Ҳ. 12682. Ривоят санади икки шайх шартига кўра саҳиҳ. 
244 366 – санади саҳиҳ. 

Шарҳ. “Муҳаммад” исми “тинимсиз мақталиб турувчи, дунё ва охиратда мақталувчи” маъносини 

билдиради. Шунингдек, бу исм “мақтовга лойиқ гўзал хулқлар, юксак фазилатлар соҳиби” мазмунига ҳам 

эга. 

Пайғамбаримиз соллаллоҳу алайҳи ва салламнинг оналари Омина у зотга ҳомиладорлик чоғларида 

туш кўрадилар. Унда туғилажак фарзандини “Муҳаммад” деб номлаш лозимлиги айтилади. Набий 

соллаллоҳу алайҳи ва салламнинг боболари Абдулмутталибнинг ҳам кўнглига туғилажак неварасини 

“Муҳаммад” деб номлаш илҳом қилинади. Пайғамбаримиз соллаллоҳу алайҳи ва саллам туғилганларида 

боболари у зотга “Муҳаммад” деб исм қўйганлар. Бундан олдин арабларда мазкур исм деярли учрамасди. 

Шунинг учун Қурайш қавми Абдулмутталибнинг ишидан ҳайрон қолди. Аммо, оламлар Рабби Ўз 

Ҳабибининг исми шундай бўлишини хоҳлаган экан, бунга ҳеч ким ва ҳеч нарса тўсқинлик қила олмасди. 

Қизиқ тарафи шундаки, Қурайш қабиласи аъзолари Пайғамбаримиз алайҳиссаломни ҳақоратлаб, 

сўкканида у зотнинг муборак исмларини тилга олмас, балки “Музаммам” (қораланган, койиш 

эшитадиган) деб чақирарди. 

Абу Ҳурайра розияллоҳу анҳу Расулуллоҳ соллаллоҳу алайҳи ва салламдан ривоят қилади: “Аллоҳ 

Қурайшнинг сўкиши ва лаънатлашини мендан қандай даф қилганидан ажабланмайсизларми?! Улар мени 

музаммам, деб сўкадилар, музаммам, деб лаънатлайдилар. Мен эса Муҳаммадман” (Бухорий ривояти245). 

Қурайш қавми жоҳиллари кучли адоватлари сабаб Пайғамбаримизни ўз исмлари билан 

чақирмасдилар, балки унинг аксини айтиб, “Музаммам”, дейишарди. Сўкканда ҳам, лаънатлаганда ҳам 

мана шу исмни ишлатишарди. Ваҳоланки, Расули акрам “Музаммам” деб танилмаган эдилар. У зотни 

барча “Муҳаммад” исми билан таниганди. Шу тарзда Аллоҳ душманлар ҳақоратларини Ўз Суюклисидан 

даф қилган. 

Аҳмад. Бу исм ҳам арабча “ҳамд” ўзагидан ясалган. У “махлуқотлар ичида Аллоҳга энг кўп ҳамд 

айтувчи” деган маънони англатади. Аввалги самовий китобларнинг баъзиларида Пайғамбаримиз 

соллаллоҳу алайҳи ва саллам исмлари айнан “Аҳмад” шаклида учрайди. Хусусан, Исо ибн Марям 

алайҳиссалом Бани Исроил қавмига ўзидан кейин келувчи “Аҳмад” исмли пайғамбар ҳақида хушхабар 

берган246. 

Моҳий. Мазкур исм “ўчириб ташловчи”, “йўқ қилувчи”, “барҳам берувчи” маъноларини 

билдиради. Юқорида келган ҳадисда Пайғамбаримиз соллаллоҳу алайҳи ва саллам “Моҳий” исмини 

шарҳлаб берганлар. Яъни, у “куфр, ширк ва бутпарастликни йўқ қилувчи, ҳаром ишларга чек қўювчи” 

мазмунига эга. Ҳақиқатан, Аллоҳ таоло Ўз Ҳабибини Пайғамбар қилиб юбориб, кўплаб бузуқ 

эътиқодларга, нопок ишларга чек қўйди. Инсоният ҳидоят топди. Сўқир кўзлар, ёпиқ диллар, кар 

қулоқлар очилди. 

Ҳошир. Мазкур сўз аслида “тўпловчи”, “жамловчи” мазмунини ифодалайди. Шарҳ китобларида 

эса ушбу исмнинг бир неча маъноларга эгалиги айтилган. Уларнинг биринчиси, “Қиёмат куни энг 

биринчи тирилтирилувчи”. Бу ҳақида кўплаб ривоятлар бор. Ўша ривоятларнинг бирида у зот: “Биринчи 

бўлиб менинг устимдан ер ёрилади”, деганлар. Иккинчи маъноси эса “Набий ва Расулларнинг охиргиси, 

бутун инсониятни ўз ҳидояти ва шариатида тўпловчи”дир. Ҳақиқатан ҳам, Пайғамбаримиз соллаллоҳу 

алайҳи ва саллам инсон ва жинларга юборилганлар. Улар Расулуллоҳга эргашишлари лозим. 

Оқиб. Ушбу сўзнинг икки хил маъноси бор: 1) Ҳар бир нарсанинг охири, ниҳояловчиси; 2) Бирон 

нарсанинг кетидан келувчи. Демак, Муҳаммад соллаллоҳу алайҳи ва саллам барча пайғамбарлар ортидан 

келувчи ҳамда анбиёларнинг энг охиргисидирлар. 

 

ثَ نَا – ٣٦٧ ُّ، حَدَّ  حَدَّ ، عَنْ عَاصي عَيَّا ري بْنُ ثَ نَا أبَوُ بَكْ مَُُمَّدُ بْنُ طرَييف  الْكُوفي ، عَنْ حُ ش  ، عَنْ أَبِي وَائيل  ذَيْ فَةَ قاَلَ: م 
َّ صَلَّى الُل عَلَيْهي وَسَلَّمَ في بَ عْضي طرُُقي الْمَديي ُّ نَ ، وَأنَاَ أَحَْْدُ، وَأنَاَ دٌ أنَاَ مَُُمَّ  قَالَ:ف َ نَةي لَقييتُ النَّبِي ُّ الرَّحَْْةي، وَنَبِي الت َّوْبةَي، وَأنَاَ  بِي

رُ  ُّ الْمَلَ الْمُقَفَّى، وَأنَاَ الْاَشي مي ، وَنَبِي  .حي

                                                                                                                                                             
Бу ҳадисни Бухорий (3532, 4896) ва Муслим (2354) “Саҳиҳайн”да, Термизий (2840) ва Доримий (2778) “Сунан”да, 

Аҳмад “Муснад”да (4/80, 84) ривоят қилган. 
245 Бухорий. Саҳиҳ. – Ж. 4. – Б. 185. – Ҳ. 3533. 
246 Қаранг: “Саф” сураси, 6-оят. 

367 – Ҳузайфа розияллоҳу анҳу ривоят қилади: “Набий соллаллоҳу алайҳи ва салламни Мадина 

кўчаларининг баъзисида учратиб қолдим. Шунда у зот: “Мен Муҳаммадман. Мен Аҳмадман. Мен 

Набийюр раҳматман. Мен Набийют тавбаман. Мен Муқаффоман. Мен Ҳоширман, Набийюл 

малоҳимман”, дедилар247”. 

Шарҳ. “Муҳаммад”, “Аҳмад”, “Ҳошир” исмлари маъносини юқорида кўриб чиқдик. Бу ҳадисда 

уларга қўшимча тарзда яна қуйидаги исмлар келтирилган: 

1. Набийюр раҳмат “раҳмат пайғамбари” дегани. Аллоҳ таоло айтади: “(Эй Муҳаммад,) Албатта 

Биз Сизни (барча) оламларга раҳмат (яъни, Аллоҳнинг раҳматига, У Зотнинг розилигига етакловчи) 

қилиб юбордик” (“Анбиё” сураси, 107-оят). 

2. Набийют тавба – “тавба пайғамбари”. Аллоҳ таоло Расулуллоҳ соллаллоҳу алайҳи ва саллам 

умматларига нафаслари кириб-чиқиб турар экан, тавба қилиб, барча гуноҳлардан покланиш, енгил йўл 

билан тавба қилиш имконини берган. Бунинг учун бандада кучли азму қарор бўлиши керак. Бошқа 

умматлардан тавба қабул бўлиши учун ўзини ўлдириш, яна турли қийин шартларни бажариш талаб 

этилган. 

Қолаверса, Расулуллоҳ соллаллоҳу алайҳи ва саллам бутун инсониятни тавбага – Аллоҳга 

қайтишга, Унга ҳақиқий банда бўлишга чақириш учун юборилганлар. 

3. Муқаффо – мазкур исм ҳам “охирги келувчи”, “кетидан келувчи” маъноларини ифодалайди. 

4. Набийюл малоҳим – Дин душманларига қарши курашувчи пайғамбар. Расулуллоҳ соллаллоҳу 

алайҳи ва саллам “Набийюл малҳама” сифатига эга бўлсалар-да, шу ҳолатда ҳам ўзларининг раҳмат 

пайғамбари эканларини кўрсатганлар. Мисол учун, йигирма йилдан зиёд вақт давомида Ислом ва 

мусулмонларга тиш-тирноғи билан қаршилик қилиб, Исломни Ер юзидан бутунлай йўқ қилиб 

ташламоқчи бўлган Қурайш мушрикларидан Макка фатҳи куни ўч олишлари мумкин эди. Лекин, у зот 

бундай қилмадилар, балки уларни авф этдилар. Бу ҳолдан мушрикларнинг ўзлари ҳам ҳайрон қолишган. 

Охир-оқибат уларнинг аксарияти мусулмон бўлган. 

 

ثَ نَا – ٣٦٨ ثَ نَا النَّضْرُ بْنُ شَُِ  ،إيسْحَاقُ بْنُ مَنْصُور   حَدَّ ، عَنْ نُ سَلَ ا حََّْادُ بْ نْ بَأنََ أَ  ،يْل  حَدَّ م  ، عَنْ مَةَ، عَنْ عَاصي  زير 
عَْنَ  ِّ صَلَّى اللُ عَلَيْهي وَسَلَّمَ نََْوَهُ بي  .اهُ حُذَيْ فَةَ، عَني النَّبِي

، عَنْ حُذَ  :هَكَذَا قاَلَ حََّْادُ بْنُ سَلَمَةَ  ، عَنْ زير  م  يَ  يْ فَةَ عَنْ عَاصي  . اللُ عَنْهُ رَضي
368 – Бизга Исҳоқ ибн Мансур ҳадис айтди, бизга Назр ибн Шумайл ҳадис айтди, бизга Ҳаммод 

ибн Салама Осимдан, у Зирдан, у Ҳузайфадан, у эса Набий соллаллоҳу алайҳи ва салламдан шунга яқин 

маънодаги (ҳадисни) етказди248. 

Шунингдек, Ҳаммод ибн Салама Осимдан, у Зирдан, у Ҳузайфа розияллоҳу анҳудан, деб ( ҳам 

ривоят қилган). 

Шарҳ. Бу ерда лафзда фарқли, аммо маъноси бир хил бошқа ривоят ҳам борлиги эслатилмоқда. 

 

52-БОБ. НАБИЙ СОЛЛАЛЛОҲУ АЛАЙҲИ ВА САЛЛАМ ТУРМУШ 

ТАРЗЛАРИ ҲАҚИДА КЕЛГАН РИВОЯТЛАР 
(Унда 9 та ҳадис бор: 369-377) 

 

Шарҳ. “Шамоили Муҳаммадия” китобининг 9-бобида Расулуллоҳ соллаллоҳу алайҳи ва саллам 

кам таом ейишлари, бошларидан кечирган қийинчиликлар ҳақидаги икки ҳадис келтирилганди. Бу ерда 

мазкур бобнинг узвий давоми сифатида тўққизта ҳадис нақл қилиниб, Пайғамбаримиз алайҳиссалом 

яшаш тарзлари қандай бўлгани баён этилган. 

 

                                                 
247 367 – санади ҳасан. 

Бу ҳадисни Аҳмад “Муснад”да (5/405) ривоят қилган. Яна қаранг: “Туҳфатул ашроф”, 3327-ҳадис; “Ал-Муснадул 

жомеъ”, 3348-ҳадис. 
248 368 – санади ҳасан. Бундан аввалги ҳадис тахрижига қаранг. 

ثَ نَا – ٣٦٩ ، عَ ثَ نَا أبَوُ الَ حَدَّ  ،قُ تَ يْبَةُ بْنُ سَعييد   حَدَّ اَحْوَصي ي  يَ قُولُ: ن ُّعْمَانَ بْنَ بَ سْيَعْتُ ال حَرْب  قَالَ: كي بْني نْ سْي شي
 ! بَطْنَهُ مَا يََْلُ  يُيَدُ مينَ الدَّقَلي مَ وَمَا لَيْهي وَسَلَّ للُ عَ اى كُمْ صَلَّ تُمْ؟ لَقَدْ رأَيَْتُ نبَييَّ ئْ ألََسْتُمْ في طعََام  وَشَراَب  مَا شي 

369 – Симок ибн Ҳарбдан ривоят қилинишича, у Нўъмон ибн Башир розияллоҳу анҳу шундай 

деганини эшитган экан: “Сизлар ўзларингиз истаган таом ва ичимлик ичида эмасмисиз? Шубҳасиз, 

мен Пайғамбарингиз соллаллоҳу алайҳи ва салламни (шундай ҳолатда) кўрганман, қоринларини 

тўлдириш учун сифатсиз хурмо ҳам топа олмасдилар249”. 
Шарҳ. Тобеинлар даврига келиб, ҳаёт бирмунча фаровонлашган, яшаш тарзи анча яхшиланган. 

Машҳур саҳоба Нўъмон ибн Башир розияллоҳу анҳу тобеинларнинг шу ҳолатини кўриб, саодат асрини 

эслаган, “Сизлар истаган овқатингизни еб, ичимлигингизни ичаяпсизлар. Набий соллаллоҳу алайҳи ва 

саллам шундай дамларни бошларидан кечирганлар. Ўша вақтларда қорин тўйдириш учун ҳатто сифатсиз 

хурмо мевасини ҳам топа олмасдилар”, деган. Демак, очликдан қутулиш учун сифати паст хурмо 

топилмаган бўлса, сифатли хурмо ҳақида гапирмаса ҳам бўлади. Расулуллоҳ соллаллоҳу алайҳи ва 

саллам билан саҳобалар маълум вақт шундай оғир кунларни кўришган. Шунинг учун Нўъмон розияллоҳу 

анҳу тобеинларга неъматларни қадрлаш, шукр қилиш, дунёга берилиб кетмаслик лозимлигини 

тайинламоқда. 

 

ثَ نَا – ٣٧٠ ُّ  هَارُونُ بْنُ إيسْحَاقَ  حَدَّ ثَ نَا عَبْ الْمَْدَاني ةَ قاَلَتْ: كُنَّا يهي، عَنْ عَائيشَ ةَ، عَنْ أبَي امي بْني عُرْوَ نْ هيشَ دَةُ، عَ ، حَدَّ
 .مَاءُ  وَالْ مْرُ التَّ  تَ وْقيدُ بينَار ، إينْ هُوَ إيلَّ كُثُ شَهْراً مَا نَسْ آلَ مَُُمَّد  نََّْ 

370 – Оиша розияллоҳу анҳодан ривоят қилинади: “Биз Муҳаммад (соллаллоҳу алайҳи ва саллам) 

оиласи (ўчоққа) бир ойлаб ўт ёқмасдик. (Еганимиз) фақат хурмо билан сув бўларди250”. 

Шарҳ. Эътибор беринг: нубувват соҳиби хонадонида ойлаб ўчоққа ўт ёқилмаса, иссиқ овқат ва 

нон ейилмаса, гўшт истеъмол қилинмаса! Фақат хурмо билан сув егулик бўлса! Дунё Аллоҳ наздида 

нақадар паст! Агар олий бўлганида уни суюкли Пайғамбари Муҳаммад Мустафо соллаллоҳу алайҳи ва 

салламга тўла-тўкис қилиб берарди, аҳли байт дастурхони доим тўкин-сочин бўларди, уйларидан сара 

неъматлар узилмасди. Йўқ, ундай бўлмади. Пайғамбаримиз алайҳиссалом ва аҳли байт оғир кунларни 

ҳам кўришган, қуруқ хурмо ва сув билан қорин тўқлаб кетаверишган. Шундай бўлса-да, сабр қилишган, 

Аллоҳ берган ризққа рози бўлиб яшашган. 

 

ثَ نَا – ٣٧١ ثَ نَا سَيَّارٌ، حَ عَبْدُ اللي  حَدَّ ثَ نَا بْنُ أَبِي زيياَد ، حَدَّ ، يزَييدَ بْني أَبِي مَنْ  ، عَنْ بْنُ أَسْلَمَ  سَهْلُ  دَّ صُور ، عَنْ أنََس 
  حَجَر ، فَ رَفَعَ رَسُولُ اللي جَر  عْنَا عَنْ بطُوُنينَا عَنْ حَ وَرَف َ  ،لُْْوعَ لَّمَ ا وَسَ  صَلَّى اللُ عَلَيْهي شَكَوْناَ إيلََ رَسُولي اللي عَنْ أَبِي طلَْحَةَ قاَلَ: 

 .هي عَنْ حَجَرَيْني صَلَّى اللُ عَلَيْهي وَسَلَّمَ عَنْ بَطْني 
 .ا الْوَجْهي مينْ هَذَ  لَّ فهُُ إي عْري ن َ   مينْ حَدييثي أَبِي طلَْحَةَ لَ قاَلَ أبَوُ عييسَى: هَذَا حَدييثٌ غَرييبٌ 

هْدي وَالضَّعْفي الَّذيي مينَ الَْْ   بَطْنيهي الَْجَرَ هُمْ يَشُدُّ في أَحَدُ  انَ كَ   قاَلَ: وَمَعْنََّ قَ وْليهي: وَرَفَ عْنَا عَنْ بطُوُنينَا عَنْ حَجَر  حَجَر  
 .بيهي مينَ الُْْوعي 

371 – Абу Талҳа розияллоҳу анҳудан ривоят қилинади: “Биз Расулуллоҳ соллаллоҳу алайҳи ва 

салламга очликдан шикоят қилдик ва қоринларимизга (боғлаб олганимиз) тошларни битта-

биттадан чиқардик. Шунда у зот қоринларига (боғлаб олганлари) иккита тошни чиқардилар251”. 

                                                 
249 369 – санади ҳасан. Бу ҳақида 152-ҳадис тахрижида маълумот берилган. 
250 370 – санади саҳиҳ. 

Бу ҳадисни Бухорий (6458) ва Муслим (2971) “Саҳиҳайн”да, Термизий “Сунан”да (2471), Аҳмад “Муснад”да (6/50), 

Абдураззоқ “Мусаннаф”да (20625), Ибн Ҳиббон “Саҳиҳ”да (729) ривоят қилган. 
251 371 – санади заиф. 

Абу Исо айтди: “Абу Талҳадан (нақл қилинган) бу ҳадис ғарибдир. Уни фақат мана шу 

жиҳатдан биламиз. 

“Қорнимизга (боғлаб олганимиз) тошларни битта-битта чиқардик” деганининг маъноси: 

Уларнинг ҳар бири очлик сабабидан келиб чиққан машаққат ва заифликдан қорнига тош боғлаб 

оларди”. 

Шарҳ. Саҳобалар очлик зўридан қоринларига кичикроқ тош боғлаб олишарди. Чунки, инсон 

қорни очганида қўли билан қорнини эзса, очлик ҳисси бироз камайгандек бўлади. Улар бирон егулик 

топа олмасдан очликни сал бўлса ҳам босиш ёки қорин билан белни маҳкам ушлаб туриши учун 

кичикроқ тошни қоринларига боғлашарди. Ҳолат жуда оғирлашса, Набий соллаллоҳу алайҳи ва саллам 

олдиларига шикоят қилиб боришарди. Бир сафар Абу Талҳа ва бир гуруҳ саҳобалар Пайғамбаримиз 

алайҳиссалом ҳузурларига бориб, ҳар бири кийимини кўтариб, қорнидаги тошни олиб кўрсатди. Шунда 

Расули акрам қоринларидан иккита тошни олдилар. Демак, у зотнинг ҳолатлари саҳобаларникидан 

оғирроқ бўлган. Чунки очлик кучли бўлса, қоринга боғланадиган тошлар сони кўпаяди. 

 

ثَ نَا – ٣٧٢ ثَ نَا آدَمُ بْنُ أَبِي  حَدَّ ثَ نَ ثَ نَا شَيْبَانُ ، حَدَّ إيياَس   مَُُمَّدُ بْنُ إيسْْاَعييلَ، حَدَّ ا عَبْدُ الْمَليكي بْنُ  أبَوُ مُعَاوييةََ، حَدَّ
 ، وَلَ يََْرجُُ فييهَا  في سَاعَة  لَ لَيْهي وَسَلَّمَ لَّى اللُ عَ صَ  لُ اللي و خَرجََ رَسُ  :الَ قَ ، عَنْ أَبِي هُرَيْ رَةَ ني عُمَيْ ، عَنْ أَبِي سَلَمَةَ بْني عَبْدي الرَّحَْْ 

وَأنَْظرُُ  ، عَلَيْهي وَسَلَّمَ ى اللُ  صَلَّ لْقَى رَسُولَ اللي أَ : خَرَجْتُ الَ قَ كْر ؟ بَ باَ يَ لْقَاهُ فييهَا أَحَدٌ، فَأتَاَهُ أبَوُ بَكْر  فَ قَالَ: مَا جَاءَ بيكَ ياَ أَ 
قاَلَ صَلَّى اللُ  !ولَ اللي الَ: الُْْوعُ ياَ رَسُ مَرُ؟ قَ كَ ياَ عُ مَا جَاءَ بي  الَ:فَ قَ  ،في وَجْهيهي، وَالتَّسْلييمَ عَلَيْهي، فَ لَمْ يَ لْبَثْ أَنْ جَاءَ عُمَرُ 

كَثييَ النَّخْلي   ، وكََانَ رَجُلً نْصَارييِّ ني الت َّي ِّهَاني الَ بْ  الْيَْثَمي  أَبِي لي نْزي مَ فاَنْطلََقُوا إيلََ  ،كَ عَلَيْهي وَسَلَّمَ: وَأنَاَ قَدْ وَجَدْتُ بَ عْضَ ذَلي 
؟ فَ قَ يْنَ صَ : أَ هي مْرأَتَي ، فَ لَمْ يُيَدُوهُ، فَ قَالُوا لإوَالشَّاءي، ولََْ يَكُنْ لَهُ خَدَمٌ  بُكي ا الْمَاءَ، فَ لَمْ يَ لْبَثُوا أَنْ نَ لَ : انْطلََقَ يَسْتَ عْذيبُ الَتْ احي

َّ صَلَّى ا النَّ تَزيمُ ثَُُّ جَاءَ يَ لْ  ،جَاءَ أبَوُ الْيَْثَمي بيقيرْبةَ  يَ زْعَبُ هَا، فَ وَضَعَهَا يهي بيأبَييهي وَأمُِّهي، ثَُُّ انْطلََقَ بِييمْ إيلََ وَيُ فَ  ،لُل عَلَيْهي وَسَلَّمَ بِي دِّ
ُّ صَلَّى اللُ عَ وَضَعَهُ، فَ قَ ف َ  ،نْو  بيقي  فَجَاءَ  ،بيسَاطاً، ثَُُّ انْطلََقَ إيلََ نََْلَة  فَ بَسَطَ لَمُْ  ،حَدييقَتيهي  نْ  أفََلَ لَيْهي وَسَلَّمَ: الَ النَّبِي تَ نَ قَّيْتَ لنََا مي

فَ قَالَ  ،ا مينْ ذَليكَ الْمَاءي سْريهي، فَأَكَلُوا وَشَريبوُ بيهي وَبُ نْ رُطَ مي  – رُواي َّ تَََ أَوْ  – ، إينِّ أرََدْتُ أَنْ تََْتَارُوافَ قَالَ: ياَ رَسُولَ اللي  رُطبَيهي؟
ي بييَديهي مينَ صَلَّى الُل عَلَيْهي وَسَلَّمَ: هَذَا  اريدٌ، وَرُطَبٌ طيَِّبٌ، وَمَاءٌ بَ ظيل   ،هُ يَ وْمَ الْقييَامَةي سْألَُونَ عَنْ تُ لَّذيي يمي االنَّعي  وَالَّذيي نَ فْسي

ُّ فَ قَالَ النَّ  ،لَقَ أبَوُ الْيَْثَمي لييَصْنَعَ لَمُْ طعََامًافاَنْطَ  ،باَريدٌ  ، فَذَبَحَ لَمُْ عَنَاقاً أوَْ  لنََا تَذْبَََنَّ  لَ يْهي وَسَلَّمَ: ى الُل عَلَ  صَلَّ بِي ذَاتَ دَر 
اَ ُّ  ،ا سَبٌِْ فأَْتينَاقاَلَ: فإَيذَا أتَاَنَ  ،: لَ قاَلَ   خَاديمٌ؟كَ لْ لَ مَ: هَ فَأَكَلُوا، فَ قَالَ صَلَّى الُل عَلَيْهي وَسَلَّ  ،جَدْياً، فأَتَاَهُمْ بِي َ النَّبِي فَأُتِي

، فَ قَ بوُ الَْ اهُ أَ صَلَّى الُل عَلَيْهي وَسَلَّمَ بيرأَْسَيْْي ليَْسَ مَعَهُمَا ثاَليثٌ، فَأتََ  ُّ صَلَّى الُل عَ يْثَمي هُمَاالَ النَّبِي ن ْ قاَلَ: ياَ  ،لَيْهي وَسَلَّمَ: اخْتَ رْ مي
ُّ صَلَّى الُل عَلَيْهي وَسَلَّمَ  ،، اخْتَ رْ لِي رَسُولَ اللي  أيَْ تُهُ يُصَلِّي، وَاسْتَ وْصي بيهي رَ ؤْتََنٌَ، خُذْ هَذَا فإَينِّ مُسْتَشَارَ مُ نَّ الْ : إي فَ قَالَ النَّبِي

قَالَتي امْرَأتَهُُ: مَا أنَْتَ بيبَاليغ  حَقَّ مَا الُل عَلَيْهي وَسَلَّمَ، ف َ   صَلَّىلي اللي  رَسُو وْلي ا بيقَ خْبَ رَهَ فاَنْطلََقَ أبَوُ الْيَْثَمي إيلََ امْرأَتَيهي، فَأَ  ،مَعْرُوفاً
ُّ صَلَّ  عَثْ نبَييًّا وَلَ  وَسَلَّمَ: ى الُل عَلَيْهي فَ قَالَ صَلَّ  هُوَ عَتييقٌ،الَ: ف َ قَ  ،عْتيقَهُ  بيأَنْ ت ُ ى الُل عَلَيْهي وَسَلَّمَ إيلَّ قاَلَ فييهي النَّبِي  إينَّ الَل لََْ يَ ب ْ

: بيطاَنةٌَ تأَْمُرهُُ بيالْمَعْرُوفي  خَلييفَةً إيلَّ  ، وَمَنْ يوُقَ بيطاَنةََ السُّوءي فَ قَدْ الً  تأَْلُوهُ خَبَ لَ  وَبيطاَنةٌَ  ني الْمُنْكَري،عَ اهُ ن ْهَ وَت َ  ،وَلهَُ بيطاَنَ تَاني
 .وُقييَ 

                                                                                                                                                             
Бу ҳадисни мусанниф “Жомеъ”да (2371), Миззий “Таҳзибул камол”да (12/171) ривоят қилган. Яна қаранг: “Туҳфатул 

ашроф”, 3773-ҳадис; “Ал-Муснадул жомеъ”, 3948-ҳадис. 

372 – Абу Ҳурайра розияллоҳу анҳудан ривоят қилинади: “Расулуллоҳ соллаллоҳу алайҳи ва 

саллам (одатда, бирон жойга) чиқмайдиган, унда биров билан учрашмайдиган вақтда (ташқарига) 

чиқдилар. Шунда (сафарда ҳам, муқимликда ҳам доим бирга бўладиган дўстлари) Абу Бакр у зот 

олдиларига келди. “Нима юмуш билан келдинг, эй Абу Бакр?” деб сўрадилар. У: “Расулуллоҳ 

соллаллоҳу алайҳи ва салламни учратаман, (муборак) юзларига қарайман, у зотга салом бераман, 

деб чиқдим”, деди. Ҳеч қанча вақт ўтмай Умар ҳам келди. Шунда Расулуллоҳ: “Нима юмуш билан 

келдинг, эй Умар?” деб сўрадилар. “Очлик (сабабидан), эй Расулуллоҳ”, деди. Шунда у зот 

соллаллоҳу алайҳи ва саллам: “Мен ҳам уни озроқ ҳис қилдим”, дедилар. Кейин Абул Ҳайсам ибн 

Таййиҳон Ансорийнинг уйига қараб кетишди. У кишининг хурмо ва қўй-эчкилари кўп эди. Аммо 

хизматкори йўқ эди. Улар боришса, Абул Ҳайсам (уйда) йўқ экан. Шунда аёлидан: “Соҳибингиз 

қаерда?” деб сўрашди. Аёли: “Биз учун чучук сув излаб кетганди”, деди. Орадан ҳеч қанча вақт 

ўтмасдан Абул Ҳайсам мешни тўлдириб келиб қолди. Уни қўйди. Кейин Набий соллаллоҳу алайҳи 

ва салламни (кўриб, хурсандлигидан у зотни) бағрига босиб, “Ота-онам Сизга фидо бўлсин, ё 

Расулуллоҳ!” деди. Сўнг уларни боғига олиб бориб, (ўтиришлари учун ерга) гилам тўшади. Кейин 

хурмо дарахти олдига борди. Бир бош хурмо олиб келиб, у зот олдиларига қўйди. Шунда Набий 

соллаллоҳу алайҳи ва саллам: “(Хурмони боши билан узиб келтиришинг шарт эмасди.) Биз учун янги 

пишган хурмоларни танлаб, келтирсанг бўлмасмиди?” дедилар. Абул Ҳайсам: “Эй Расулуллоҳ, 

пишганини ҳам, ғўрасини ҳам ўзларингиз танлаб ёки саралаб олишингизни истагандим”, деди. 

Улар (хурмодан) ейишди, ҳалиги (чучук) сувдан ичишди. Шунда Расулуллоҳ: “Жоним қўлида 

бўлган Зотга қасамки, бу салқин соя, мазали хурмо, муздек сув шундай неъматларданки, улар 

ҳақида қиёмат куни сўраласиз”, дедилар. Абул Ҳайсам уларга таом пишириш учун кетди. Шунда 

Набий соллаллоҳу алайҳи ва саллам: “Бизга соғиладиган (ҳайвонни) сўя кўрма. (Сутидан 

фойдаланиб турилади)”, дедилар. Абул Ҳайсам улар учун урғочи ёки эркак улоқни сўйиб, тезда 

(пишириб,) олдиларига келтирди. Улар (таомни) ейишди. Расулуллоҳ соллаллоҳу алайҳи ва саллам 

(унинг бу саховатини мукофотлаш учун): “Сенинг хизматкоринг борми?” деб сўрадилар. У: “Йўқ”, 

деди. “Агар бизга асир келса, олдимизга бор”, деб тайинладилар. Орадан кўп ўтмай Набий 

соллаллоҳу алайҳи ва саллам ҳузурларига икки бош (асир) олиб келинди. Уларнинг учинчиси йўқ 

эди. Шунда у зот ҳузурларига Абул Ҳайсам келди. Набий соллаллоҳу алайҳи ва саллам: 

“Иккисидан (хоҳлаганингни) танла”, дедилар. У: “Эй Расулуллоҳ, ўзингиз мен учун танлаб беринг”, 

деди. Шунда Набий соллаллоҳу алайҳи ва саллам: “Албатта, маслаҳат сўралган ишонилгандир 

(яъни, маслаҳат берувчи маслаҳат сўраган одамга холислик қилишига ишонилади). Бунисини ол. Чунки 

мен унинг намоз ўқиётганини кўрдим. Унга яхши муомалада бўл”, дедилар. Кейин Абул Ҳайсам 

аёлининг олдига бориб, (ўша хизматкорга қандай муносабатда бўлиш ҳақида маслаҳатлашиш учун) 

Расулуллоҳ соллаллоҳу алайҳи ва саллам айтган гапни унга етказди. Шунда аёли: “Сиз Набий 

соллаллоҳу алайҳи ва саллам у ҳақида айтган сўз (яъни, насиҳат) ҳақиқатига уни озод 

қилмагунингизча ета олмайсиз”, деди. Абул Ҳайсам (ўйланиб ўтирмасдан) ўша заҳоти: “У озоддир”, 

деди. Набий соллаллоҳу алайҳи ва саллам: “Аллоҳ бирон пайғамбар ва ўринбосар юборса, албатта, 

унинг икки маслаҳатчиси бўлади. Бири уни яхшиликка чақириб, ёмонликдан қайтаради. Яна бири 

унга зарар етишига бепарво (яъни, масъулиятсиз) бўлади. Ким ёмон маслаҳатчидан сақланса, 

ҳақиқатан, (дунё ва охиратда барча кўнгилсизликлардан) сақланибди”, дедилар252”. 

Шарҳ. Бу ривоятда Расулуллоҳ соллаллоҳу алайҳи ва саллам, Абу Бакр ва Умар розияллоҳу 

анҳумо ўзига тўқ, бадавлат саҳоба Абул Ҳайсамнинг уйида меҳмон бўлишгани, уларга иззат-икром 

кўрсатилгани баён этилган. 

Ривоятда Абул Ҳайсамнинг завжаси яхши маслаҳатчи бўлганига ҳам алоҳида урғу берилган. 

Чунки у Расули акрам тавсияларини тўкис бажариш учун – гарчи нафсга оғирроқ бўлса ҳам – эрига тўғри 

йўл кўрсатган. 

 

                                                 
252 372 – санади саҳиҳ. 

Бу ҳадисни Абу Довуд (5128), Термизий (2369), Насоий (7/158) ва Ибн Можа (3745) “Сунан”да, Аҳмад “Муснад”да 

(2/237, 289), Ҳоким “Мустадрак”да (4/131) ривоят қилган. 



104 

 

ثَ نَا – ٣٧٣ ، دَّثَني عُمَرُ بْنُ إيسْْاَعييلَ بْني مَُُاليدي بْني سَعييد ، حَ  حَدَّ : قاَلَ  بِي حَازيم  أَ ، عَنْ قَ يْسي بْني ني بيشْر   بْ عَنْ بَ يَاني  أَبِي
رَمَى بيسَهْم  في سَبييلي جُل  وَّلُ رَ وَجَلَّ، وَإينِّ لَ   عَزَّ يلي اللي  سَبي في مًا دَ هْرَاقَ وَّلُ رَجُل  أَ إينِّ لَ سْيَعْتُ سَعْدَ بْنَ أَبِي وَقَّاص  يَ قُولُ: 

لَةي وَرَقَ  مُ مَا نأَْكُلُ إيلَّ ةُ وَالسَّلَ لَ هي الصَّ لَيْ حَابي مَُُمَّد  عَ بةَي مينْ أَصْ ، لَقَدْ رأَيَْ تُني أَغْزُو في الْعيصَااللي  حَتََّّ تَ قَرَّحَتْ  ، الشَّجَري وَالْبُ ْ
رْتُ إيذًا وَضَلَّ لَقَ  !الدِّيني  ني في نَ رُو عَزِّ نُو أَسَد  ي ُ ب َ بَحَتْ أَصْ وَ أَشْدَاقُ نَا، وَإينَّ أَحَدَناَ ليََضَعُ كَمَا تَضَعُ الشَّاةُ وَالْبَعييُ،  بْتُ وَخَسي دْ خي

 .عَمَليي
373 – Саъд ибн Абу Ваққос розияллоҳу анҳудан ривоят қилинади: “Албатта, мен Аллоҳ азза ва 

жалла йўлида қон тўккан биринчи кишиман. Албатта, мен Аллоҳ йўлида ўқ отган биринчи 

кишиман. Ўзимни Муҳаммад соллаллоҳу алайҳи ва саллам саҳобаларидан бир гуруҳда душманга 

қарши курашаётганимни кўрганман. Ўшанда биз дарахт ва ток баргларидан бўлак ҳеч нарса 

емасдик. Ҳатто оғизларимиз чети яра бўлиб кетган. Ҳар биримиз худди қўй ва туя каби ҳожат 

чиқарарди. Бани Асад мени динда маломат қила бошлади! (Агар улар айтаётган гап рост бўлса,) у 

ҳолда мен (яхшиликдан) аниқ маҳрум бўлибман, зиён кўрибман, амалим бекор кетибди253”. 

Шарҳ. Буюк саҳоба Саъд ибн Абу Ваққос розияллоҳу анҳу Аллоҳ йўлида ғаним билан курашиб 

биринчи қон тўккан, душманларга қарши камондан биринчи ўқ отган кишидир. Саъд бу гапни мақтаниш, 

фахрланиш учун эмас, ўз шаънини ҳимоя қилиш мақсадида айтган. 

Улар Расулуллоҳ соллаллоҳу алайҳи ва саллам томонларидан юборилган жангчи гуруҳда рақиблар 

билан курашиб, оғир кунларни бошдан ўтказишган. Ҳатто ейишга ҳеч вақо топа олишмаган. 

Иложсизликдан дарахт ва ток баргларини ейишган. Барг оғизлари четини қийиб юборгани учун яра-чақа 

бўлиб кетган. Чорва ҳайвонлари ейдиган нарса еганлари учун худди қўй, эчки ва туяникига ўхшаш ахлат 

чиқаришарди. 

Бани Асад қабиласи Басра амири Саъд ибн Абу Ваққос устидан шикоят қилган, у намозни яхши 

ўқимаётганини айтган. Жобир ибн Самура розияллоҳу анҳудан бундай ривоят қилинади: “Куфа аҳли 

Саъд устидан Умар розияллоҳу анҳуга шикоят қилди. Умар ўша заҳоти уни мансабидан олиб, уларга 

Амморни закот йиғувчи қилиб тайинлади. Улар шикоят қилишди. Ҳатто (Саъд) намозни чиройли 

ўқимаётганини зикр қилишди. Умар Саъдга мактуб йўллаб, “Эй Абу Исҳоқ, булар айтишича, сен намозни 

чиройли ўқимаётган экансан?” деди. Шунда Абу Исҳоқ (яъни, Саъд ибн Абу Ваққос): “Менга келсак, 

Аллоҳга қасамки, мен улар билан Расулуллоҳ соллаллоҳу алайҳи ва саллам намозларини ўқир эдим, 

ундан бирон нарсани камайтирмасдим. Хуфтон намозини ўқисам аввалги икки ракатини узунроқ, 

кейинги икки ракатини қисқароқ қилардим”, деди. Шунда Умар: “Эй Абу Исҳоқ, сен ҳақингда гумон 

шундай эди”, деб айтди...” (Бухорий ривояти254). 

Саъд ибн Абу Ваққос Бани Асад шикоятига муносабат билдириб: “У ҳолда мен (яхшиликдан) аниқ 

маҳрум бўлибман, зиён кўрибман, амалим бекор кетибди”, деган. Яъни, агар улар айтаётганидек, 

Диннинг устуни бўлмиш намозни чиройли адо этмаётган бўлсам, зарар кўрибман, қилган амалларим 

бекор кетибди. 

Аслида Саъд ибн Абу Ваққос розияллоҳу анҳу ҳақ бўлган, айримлар ёлғон ва туҳмат тарқатиб, 

одил етакчи устидан амирул мўмининга шикоят қилишган. Жамиятда бундай кимсалар исталганча 

топилади. Улар эътиборли, илмли, салоҳиятли инсонлар номини булғаш учун ёлғон маълумотлар 

тарқатишади, устидан шикоятлар қилиб, зарар етказмоқчи бўлишади. Бу мусибат кўпроқ илм аҳллари, 

ҳақ йўлдаги, жонкуяр кишилар бошига тушади. 

 

                                                 
253 373 – санади саҳиҳ. 

Бу ҳадисни Бухорий (3828, 5413, 6453) ва Муслим (2966) “Саҳиҳайн”да, Термизий (2365), Ибн Можа (131) ва 

Доримий (2420) “Сунан”да, Аҳмад “Муснад”да (1/174, 181, 186) ривоят қилган. 
254 Бухорий. Саҳиҳ. – Ж. 1. – Б. 151. – Ҳ. 755. 

ثَ نَا – ٣٧٤ ثَ نَا صَفْوَانُ بْنُ عييسَ  ،مَُُمَّدُ بْنُ بَشَّار   حَدَّ : سْيَعْتُ قاَلَ  ى أبَوُ نَ عَامَةَ الْعَدَوييُّ بْنُ عييسَ  مَرُ ثَ نَا عُ حَدَّ ى، حَدَّ
إيذَا كُنْتُمْ  نْتَ وَمَنْ مَعَكَ حَتََّّ أَ غَزْوَانَ وَقاَلَ: انْطلَيقْ  عُتْبَةَ بْنَ  طَّابي الَْْ  : بَ عَثَ عُمَرُ بْنُ قاَلَ  قاَدي ا أبَاَ الرُّ وَيْسً خَاليدَ بْنَ عُمَيْ  وَشُ 

، فَ قَالُوا: مَا هَذيهي؟ قاَلُوا: هَذيهي ذَّانَ جَدُوا هَذَا الْكَ وَ  ،بَدي نوُا بيالْميرْ ذَا كَا إي فَأقَْبيلُوا، حَتََّّ  ،دي الْعَجَمي وَأَدْنََ بيلَ  دي الْعَرَبي في أقَْصَى بيلَ 
يَالَ الْيْسْري الصَّغييي، فَ قَالُو  ،الْبَصْرَةُ  رْتُْ، فَ ن َ أُ اهُنَا ا: هَ فَسَارُوا حَتََّّ بَ لَغُوا حي قاَلَ: فَ قَالَ عُتْبَةُ بْنُ  بيطوُليهي. ذكََرُوا الَْدييثَ فَ  زلَُوا،مي

عَة  مَعَ رَسُولي اللي لَقَدْ رأَيَْ تُني وَإينِّ لَسَاغَزْوَانَ:  حَتََّّ تَ قَرَّحَتْ  ،الشَّجَري  قُ وَرَ  مَ مَا لنََا طعََامٌ إيلَّ وَسَلَّ لَيْهي عَ الُل  لَّى صَ بيعُ سَب ْ
عَةي أَحَدٌ إيلَّ ئيكَ الولَ نْ أَ نَّا مي ا مي أَشْدَاقُ نَا، فاَلْتَ قَطْتُ بُ رْدَةً قَسَمْتُ هَا بَ يْني وَبَ يَْْ سَعْد ، فَمَ  ، مْصَاري أمَييُ ميصْر  مينَ الَ   وَهُوَ سَّب ْ

 .مَراَءَ بَ عْدَناَوَسَتُجَرِّبوُنَ الُ 
374 – Холид ибн Умайр ва Шувайс Абу Руқод айтдилар: “Умар ибн Хаттоб розияллоҳу анҳу 

Утба ибн Ғазвонни юборди ва: “Сен ва сен билан бирга бўлганлар боринглар. Араблар юртининг 

энг узоқ, ажамлар юрти(нинг бизга) энг яқин (чегарасига) етиб борсангиз, (буюрилган томонга қараб) 

юринг”, деди. Улар мирбадда (яъни, ўша вақтда ҳали қурилмаган Басра шарҳининг қўй ва туя 

сақланадиган ёки янги пишган хурмолар қуритиладиган жойида) бўлишганида бу жилвиртошни (оқ, 

нозик, ғовак тошни) топишди. Шунда улар: “Бу нима?” деб сўрашди. Улар: “Бу басра255 (яъни, оққа 

мойил, юмшоқ тош)”, дедилар. Улар юриб бориб (Дажла дарёси устига қурилган) кичик кўприк 

рўпарасига етишганида: “Мана шу ерда (туриб, юртни ҳимоя қилишга) буюрилгансиз”, дедилар ва 

тезда (ўша жойга) ўрнашишди”. Улар (яъни, Холид билан Шувайс) ҳадисни охиригача зикр 

қилишди. Утба ибн Ғазвон айтди: “Мен ўзимни (шундай ҳолатда) кўрганман. Албатта, мен 

Расулуллоҳ соллаллоҳу алайҳи ва саллам билан етти кишининг еттинчиси эдим. Бизда дарахт 

баргидан бўлак егулик йўқ эди. Ҳатто оғизларимиз чети яра бўлиб кетган. Шунда мен бир йўл-йўл 

чопон (топиб) олиб, (чорасизликдан) ўзим билан Саъд ўртасида иккига тақсимладим. Мана шу етти 

кишидан ҳар биримиз шаҳарларнинг бирига амир эди. Биздан кейин амирларни синаб 

кўрасизлар256”. 

Шарҳ. Бу ривоятда айтилишича, Умар ибн Хаттоб розияллоҳу анҳу халифалигининг сўнгги 

йилларида Утба ибн Ғазвон розияллоҳу анҳуни Ислом диёри черагасига юбориб, у ерда муробитлик – 

қўриқчилик қилишга буюрган. Утба ибн Ғазвон розияллоҳу анҳу илк Ислом даврида Расулуллоҳ 

соллаллоҳу алайҳи ва саллам ва олти нафар саҳоба билан оғир кунларни кечирган. Ўша дамларда ейишга 

овқат топилмаган. Мажбур бўлиб, дарахт баргларини ейишган. Барг еяверганларидан оғизлари чети 

қийилиб, яра бўлиб кетган. Либос масаласида ҳам қийинчилик кўришган. Утба ерда ётган бир йўл-йўл 

чопонни кўриб, уни биродари Саъд ибн Молик билан бўлишган: ярми ўзига, ярми Саъдга! Машаққат 

давридаги меҳр-оқибатни қаранг! 

Ўша етти нафар саҳобанинг ҳар бири шаҳар амири саналишган. Улар сабр-тоқатда, дунёдан юз 

ўгиришда зарбул масал бўлишди. Улардан кейинги амирлар эса шоҳона саройлар, фаровон ҳаёт, тўкин-

сочин дастурхонга эришишди. Аввалгилар ўтди-кетди. Кейингилар улардек бўла олишмайди. 

 

ثَ نَا – ٣٧٥ ثَ نَا رَوْحُ عَبْدُ اللي  حَدَّ ثَ نَا حََّْابوُ حَاتي  الَمَ أَ نُ أَسْ بْ  بْنُ عَبْدي الرَّحَْْني، حَدَّ  أنَْ بَأنَاَدُ بْنُ سَلَمَةَ، لْبَصْرييُّ، حَدَّ
وَمَا  ،دْ أوُذييتُ في اللي دٌ، وَلَقَ افُ أَحَ ، وَمَا يََُ فْتُ في اللي قَدْ أُخي لَ مَ: عَلَيْهي وَسَلَّ  صَلَّى اللُ نَس  قاَلَ: قاَلَ رَسُولُ اللي ثاَبيتٌ، عَنْ أَ 

 .ل  رييهي إيبيطُ بيلَ  شَيْءٌ يُ وَالَّ إي امٌ يأَْكُلُهُ ذُو كَبيد  عَ ل  طَ  وَليبيلَ مَا لِي م  وَ لَة  وَيَ وْ ثوُنَ مينْ بَ يْْي ليَ ْ لَ يُ ؤْذَى أَحَدٌ، وَلَقَدْ أتََتْ عَلَيَّ ثَ 
                                                 

255 Бу ердаги “басра”дан мурод машҳур шаҳар эмас. Чунки ўша вақтда ҳали Басра шаҳри мавжуд эмас эди. Ривоятда 

“басра” деганда “юмшоқ, оқ, ғовак тош” маъноси кўзда тутилган. 
256 374 – санади заиф. Чунки Холид ибн Умайр ва Шувайс Абу Руқоднинг ҳоли мажҳул. Лекин бу ҳадис бошқа лафз ва 

фарқли санад билан саҳиҳ. Уни Муслим “Саҳиҳ”да (2967), Аҳмад “Муснад”да (4/174, 5/61) Ҳумайд ибн Ҳилол Адавий Холид 

ибн Умайрдан йўли орқали ривоят қилган. 

375 – Анас ибн Молик розияллоҳу анҳудан ривоят қилинади: “Мен Аллоҳ йўлида қўрқитилдим. 

(Ўша вақтда) бирон киши қўрқитилмасди. Мен Аллоҳ йўлида азият чекдим. Бирон киши азият 

чекмасди. Ҳақиқатан, бошимдан шундай ўттиз кун ва тун ўтдики, менда ҳам, Билолда ҳам бирон 

жонивор ейдиган таом йўқ эди. Магар Билол қўлтиғи билан ёпиб қўядиган (жуда оз) нарса ундан 

мустасно257”. 

Шарҳ. Анас ибн Молик розияллоҳу анҳуга Аллоҳнинг динига чақириш, ҳақ йўлда бардавом 

туриш вақтида мушриклар томонидан кўплаб таҳдидлар бўлган. У киши Аллоҳ йўлида кўп азият чеккан. 

Ўша вақтда Анас муаззин Билол розияллоҳу анҳумо билан қалин дўст эди. Ҳолат оғирлигидан жонивор 

еса бўладиган нарса топилмасди. Илло киши қўлтиғи билан беркитиб қўя оладиган жуда кам егулик 

бундан мустасно эди. Ўша пайтларда саҳобалар қорин тўқлашга ҳеч нарса топа олишмаган, ойлаб 

қийинчиликда кун кўришган. Аммо улар дин устун бўлгунича, мусулмонлар фаровон ҳаётга 

етишгунларича сабр қилдилар, матонат кўрсатдилар. 

 

ثَ نَا – ٣٧٦ ثَ نَا عَفَّانُ  ، عَبْدي الرَّحَْْني  بْنُ عَبْدُ اللي  حَدَّ ثَ نَا أَ سْليم  مُ  بْنُ حَدَّ ثَ نَا قَ تَادَةُ، عَنْ باَنُ بْنُ يزَييدَ الْعَطَّارُ ، حَدَّ ، حَدَّ
َّ صَلَّى اللُ عَلَيْهي وَسَلَّمَ لََْ  : أَنَّ النَّبِي  .عَلَى ضَفَف   م  إيلَّ  وَلَْ شَاءٌ مينْ خُبْز  عَ  لَ دَهُ غَدَاءٌ وَ عْ عينْ تَمي يَُْ أنََسي بْني مَاليك 

 .يْدييضُهُمْ: هُوَ كَثْ رَةُ الَ : قاَلَ بَ عْ قاَلَ عَبْدُ اللي 
376 – Анас ибн Молик розияллоҳу анҳудан ривоят қилинишича, Набий соллаллоҳу алайҳи ва 

саллам ҳузурларида нон ва гўштдан иборат нонушта ва кечки овқат жамланмаган. Магар 

тиқилинч ҳолатда258 (бўлган). 

(Термизийнинг шайхи) Абдуллоҳ (ибн Абдураҳмон) айтди: “Айрим (муҳаддислар ва 

луғатшунослар) айтишича, (тиқилинч ҳолатдан мурод таомга узатиладиган) қўллар кўплигидир”. 

Шарҳ. Пайғамбаримиз алайҳиссалом бир кунда икки маҳал нон ва гўштга қоринлари тўймаган. 

Фақат меҳмондорчилик бўлса, овқатга узатиладиган қўллар кўп бўлса, кунда икки марта нон ва гўштдан 

тановул қилганлар. 

 

ثَ نَا – ٣٧٧ ثَ نَا مَُُمَّدُ بْنُ إيسْْاَعي  حَدَّ ، حَ   أَبِي يلَ بْني عَبْدُ بْنُ حُْيَْد ، حَدَّ ، عَ دَّ فُدَيْك  نْ مُسْليمي بْني ثَ نَا ابْنُ أَبِي ذيئْب 
ِّ قاَلَ: كَانَ عَبْدُ الرَّحَْْ َُ جُنْدُ  ، عَنْ نَ وْفَلي بْني إيياَس  الْذَُلِي يسُ، وَإينَّهُ انْ قَلَبَ بينَا ذَاتَ لييسًا، وكََانَ نيعْمَ الْْلَي وْف  لنََا جَ بْنُ عَ  ني ب 
عَ خُ حْفَة  فييهَا ا بيصَ نَ تيي، وَأُ  دَخَلَ فاَغْتَسَلَ، ثَُُّ خَرجََ حَتََّّ إيذَا دَخَلْنَا بَ يْتَهُ  ،يَ وْم   زٌ وَلَْمٌ، فَ لَمَّا وُضي : ، فَ قُلْتُ تْ بَكَى عَبْدُ الرَّحَْْني ب ْ

راَناَ  أُ ، فَلَ هي مينْ خُبْزي الشَّعييي وَأهَْلُ بَ يْتي يَشْبَعْ هُوَ  ولََْ  ،سَلَّمَ يْهي وَ  عَلَ  صَلَّى اللُ كَ رَسُولُ اللي هَلَ ياَ أبَاَ مَُُمَّد ، مَا يُ بْكييكَ؟ فَ قَالَ: 
رٌ لنََا رْناَ ليمَا هُوَ خَي ْ  .أُخِّ

377 – Навфал ибн Иёс Ҳузалийдан ривоят қилинади: “Абдураҳмон ибн Авф бизнинг 

ҳамнишинимиз эди. У қандай яхши ҳамнишин эди?! Кунларнинг бирида биз билан (бир жойдан) 

қайтди. Унинг уйига кирганимизда Абдураҳмон кириб, ғусл қилди. Кейин чиқди. Олдимизга 

(хизматкор томонидан) нон ва гўшт солинган лаган олиб келинди. (Лаган дастурхонга) қўйилганида 

Абдураҳмон йиғлаб юборди. Шунда мен: “Эй Абу Муҳаммад, нимага йиғлаяпсан?” деб сўрадим. У: 

“Расулуллоҳ соллаллоҳу алайҳи ва саллам дунёдан ўтиб кетдилар. У зот ва оила аъзолари қорни 

                                                 
257 375 – санади заиф. Чунки Равҳ ибн Аслам заиф ровий. Лекин мазкур ҳадис бундан бошқа йўл орқали саҳиҳ. Уни 

Вакиъ ибн Жарроҳ Аҳмад (3/120) ва Ибн Можада (151), Абдусамад ибн Абдулворис Аҳмадда (3/120), Аффон ибн Муслим 

Аҳмадда (3/286), Муҳаммад ибн Фазл Абд ибн Ҳумайдда (1317) ривоят қилган. Уларнинг барчаси Ҳаммоддан ривоят 

қилишган. 

Юқоридаги (яъни, 375-) ҳадисни мусанниф “Жомеъ”да (2372), Ибн Ҳиббон “Саҳиҳ”да (6560), Абу Нуайм “Ҳилятул 

авлиё”да (1/150) ривоят қилган. 
258 376 – санади саҳиҳ. 

Бу ҳадисни Аҳмад “Муснад”да (3/270) ривоят қилган. Яна қаранг: “Туҳфатул ашроф”, 1139-ҳадис; “Ал-Муснадул 

жомеъ”, 1577-ҳадис. 

арпа нонга ҳам тўймади. Бу (фаровон ҳолат) бизга яхши бўлгани учун тезлаштириб берилди, деб 

ўйламайман”, деди259”. 

Шарҳ. Абдураҳмон ибн Авф розияллоҳу анҳу бой саҳобалардан эди. У бир куни дўстларини 

меҳмонга чақирди. Дастурхонга нон билан гўшт солинган лаган қўйилди. Шунда Абдураҳмоннинг кўзига 

ёш келди. Меҳмонлар нега йиғлаётганини сўрашганида Абдураҳмон Расулуллоҳ соллаллоҳу алайҳи ва 

саллам қоринлари арпа нонга ҳам тўймай дунёдан ўтганларини эслади. Унинг хаёлига “Бизга неъматлар 

фақат шу дунёда берилиб, охират насибасидан қуруқ қолмасмиканмиз?!” деган ҳадик келганди. 

 

53-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ ЁШЛАРИ 

ҲАҚИДА КЕЛГАН РИВОЯТЛАР 
(Унда 7 та ҳадис бор: 378-384) 

 

Шарҳ. Мазкур бобда Расулуллоҳ соллаллоҳу алайҳи ва саллам неча йил яшаганлари, неча ёшда 

вафот этганлари ҳақидаги ривоятлар келтирилган. Мазкур масалада турлича ҳадислар нақл қилинган. Бир 

ривоятга кўра, у зот алайҳиссалом олтмиш, бир ривоятга кўра, олтмиш уч, яна бошқа ривоятга кўра эса 

олтмиш беш ёшларида вафот этганлар. Бу ерда ривоятлар ичидан қайси бири машҳурроқ ва саҳиҳроқ 

эканига ишора қилинган. 

 

ثَ نَا – ٣٧٨ ثَ نَا رَوْحُ بْنُ عُبَادَةَ، حَدَّ ، حَدَّ ثَ نَا زَ  أَحَْْدُ بْنُ مَنييع  ثَ نَا عَمْرُو بْ ا بْنُ إيسْ رييَّ كَ حَدَّ نُ ديينَار ، عَني ابْني حَاقَ، حَدَّ
ُّ صَلَّى الُل عَ  كََّةَ ثَ عَبَّاس  قاَلَ: مَكَثَ النَّبِي ث  ا، وَتُ وُفَِّ وَهُوَ ابْنُ ثَلَ عَشْرً  حَى إيليَْهي، وَبيالْمَديينَةي ةَ سَنَةً يوُ  عَشْرَ ثَ لَ لَيْهي وَسَلَّمَ بي

تِّيَْ   .وَسي
378 – Ибн Аббос розияллоҳу анҳудан ривоят қилинади: “Набий соллаллоҳу алайҳи ва саллам у 

зотга ваҳий қилинган ҳолда Маккада ўн уч йил, Мадинада ўн йил турдилар. Олтмиш уч ёшларида 

вафот этдилар260”. 

Шарҳ. Бу ривоятда Расулуллоҳ соллаллоҳу алайҳи ва саллам ҳаётлари босқичи баён этилмоқда. У 

зот алайҳиссалом қирқ ёшларида пайғамбар бўлдилар. Яъни, пайғамбар бўлишларидан олдин қирқ йил 

Маккада яшадилар. Ҳижратдан сўнг Мадинада ўн йил умргузаронлик қилдилар. Бу борада аҳли илмлар 

орасида ихтилоф йўқ. Аммо Маккада қанча турганлари хусусида ихтилоф қилинган. Кўпчилик 

уламоларга кўра, Муҳаммад Мустафо алайҳиссалом пайғамбар бўлганларидан сўнг Маккада ўн уч йил 

яшаганлар. Шунда олтмиш уч ёшларида вафот этган бўладилар. Юқоридаги ривоятда Ибн Аббос 

розияллоҳу анҳу томонидан мана шу нарса таъкидлаб ўтилган. 

 

ثَ نَا – ٣٧٩ ثَ نَا مَُُمَّدُ بْنُ جَعْفَ  حَدَّ سَعْد ، عَنْ   إيسْحَاقَ، عَنْ عَاميري بْني ةَ، عَنْ أَبِي  شُعْبَ ر ، عَنْ مَُُمَّدُ بْنُ بَشَّار ، حَدَّ
عَهُ يََْطُبُ قَا ر  وَعُمَرُ، وَأبَوُ بَكْ  ،تِّيَْ ث  وَسي ثَلَ لَّمَ وَهُوَ ابْنُ  عَلَيْهي وَسَ ى اللُ صَلَّ  مَاتَ رَسُولُ اللي لَ: جَريير ، عَنْ مُعَاوييةََ أنََّهُ سْيَ

تِّيَْ وَأنَاَ ابْنُ ثَلَ   .ث  وَسي
379 – Жарир ибн Абдуллоҳ розияллоҳу анҳудан ривоят қилинишича, у Муовия (ибн Абу Суфён 

розияллоҳу анҳу) бундай хутба қилганини эшитган экан: “Расулуллоҳ соллаллоҳу алайҳи ва саллам 

олтмиш уч ёшларида вафот этдилар. Абу Бакр ва Умар ҳам (олтмиш уч ёшида вафот этган). Мен ҳам 

(ҳозир) олтмиш уч ёшдаман261”. 

                                                 
259 377 – санади заиф. Сабаби Навфал ибн Иёснинг ҳоли мажҳул. Қаранг: “Туҳфатул ашроф”, 9727-ҳадис; “Ал-

Муснадул жомеъ”, 9574-ҳадис. 
260 378 – санади саҳиҳ. 

Бу ҳадисни Бухорий (3903) ва Муслим (2351) “Саҳиҳайн”да, Термизий “Сунан”да (3652), Аҳмад “Муснад”да (1/371), 

Ибн Саъд “Табақот”да (2/309) ривоят қилган. 
261 379 – санади саҳиҳ. 



108 

 

Шарҳ. Муовия ибн Абу Суфён розияллоҳу анҳу бир куни минбарда хутба қилиб, Набий 

соллаллоҳу алайҳи ва саллам, у кишининг икки содиқ саҳобалари Абу Бакр Сиддиқ ва Умар ибн Хаттоб 

розияллоҳу анҳумо олтмиш уч ёшда вафот этганларини айтган. Ўша вақтда Муовиянинг ўзи ҳам олтмиш 

уч ёшда бўлган. Балки бу гапни айтиш билан уларга ўхшаб олтмиш учда вафот этишни орзулагандир. 

Аммо Муовия тахминан саксон йилча умр кўрган. 

 

ثَ نَا – ٣٨٠ ثَ نَا عَبْدُ  حَدَّ ، عَني لرَّزَّااحُسَيُْْ بْنُ مَهْديي  الْبَصْرييُّ، حَدَّ ، عَني الزُّهْرييِّ، عَنْ عُ  ابْني جُريَْ قي رْوَةَ، عَنْ ج 
َّ صَلَّى اللُ عَلَيْهي وَ عَائيشَةَ:   .تِّيَْ سَنَةً ث  وَسي  ثَلَ سَلَّمَ مَاتَ وَهُوَ ابْنُ أَنَّ النَّبِي

380 – Оиша розияллоҳу анҳодан ривоят қилинишича, Набий соллаллоҳу алайҳи ва саллам 

олтмиш уч ёшларида вафот этганлар262. 

Шарҳ. Бу ривоят маъноси Абдуллоҳ ибн Аббос ва Муовия ибн Абу Суфён розияллоҳу анҳумо 

ривоятиники билан бир хил. Қуйида бу борадаги бошқа ривоятлар нақл қилинади. 

 

ثَ نَا – ٣٨١ يمَ الدَّ  حَدَّ ، وَيَ عْقُوبُ بْنُ إيبْ راَهي ثَ نَالَ قاَ يُّ وْرَقي أَحَْْدُ بْنُ مَنييع  الَْذَّاءي،  نْ خَاليد  عَ  إيسْْاَعييلُ بْنُ عُلَيَّةَ، : حَدَّ
م  قاَلَ: سْيَعْتُ ابْنَ عَبَّاس  يَ قُ  تِّيَْ  صَلَّى اللُ عَلَيْهي وَسَلَّ ولُ اللي سُ تُ وُفَِّ رَ  ولُ:أنَْ بَأنَاَ عَمَّارٌ مَوْلََ بَني هَاشي  .مَ وَهُوَ ابْنُ خََْس  وَسي

381 – Ибн Аббос розияллоҳу анҳу айтади: “Расулуллоҳ соллаллоҳу алайҳи ва саллам олтмиш 

беш ёшларида вафот этганлар263”. 

Шарҳ. Ибн Аббос розияллоҳу анҳунинг бу ривояти аввалгисига зид. Уламолар таъкидлашича, 

мўътамад (ишончли) ривоят у киши томонидан “олтмиш уч ёшларида вафот этганлар” деб айтилганидир. 

Ибн Аббоснинг бу ривояти шоз ва муаввал. Бу нима дегани? 

“Шоз” сўзи “ажралиб чиққан”, “кам учрайдиган” маъноларини англатади. Ўзидан кучлироқ саҳиҳ 

ҳадисга зид бошқа бир саҳиҳ ҳадис шоз саналади. Шунинг учун 381-ҳадис шоздир. Сабаби у Ибн 

Аббосдан бу ҳақида қилинган аввалги ривоятга тескари. Аввалги ривоят бунисидан саҳиҳроқ 

ҳисобланади. 

“Муаввал” сўзи “таъвил қилинган”, “изоҳланган”, “йўйилган” мазмунига эга. Яъни, Ибн Аббос 

розияллоҳу анҳунинг юқоридаги ривоятида нима учун олтмиш беш ёшда, деб келтирилгани изоҳланган, 

аслида олтмиш уч экани, унга икки йил нега қўшилгани тушунтириб берилган. Шарҳ китобларида 

келтирилишича, олтмиш учга у зот туғилган ва вафот этган йил қўшилса, олтмиш беш бўлади. 

 

ثَ نَا – ٣٨٢ ، عَنْ ق َ عَاذُ بْنُ هيشَ ثَ نَا مُ حَدَّ : ُ  قاَلَ مَُُمَّدُ بْنُ بَشَّار ، وَمَُُمَّدُ بْنُ أبَاَنَ  حَدَّ ، حَدَّثَني أَبِي تَادَةَ، عَني ام 
َّ صَلَّى اللُ عَلَيْ  تِّيَْ  قبُيضَ وَهُوَ سَلَّمَ هي وَ الَْسَني، عَنْ دَغْفَلي بْني حَنْظلََةَ: أَنَّ النَّبِي  . ابْنُ خََْس  وَسي

ِّ نَ عْريفُ لَهُ سَْاَ قاَلَ أبَوُ عييسَى: وَدَغْفَلٌ لَ  ِّ صَلَّىوكََانَ في زَمَني النَّ  ،لَّمَ  عَلَيْهي وَسَ ى اللُ صَلَّ  عًا مينَ النَّبِي اللُ عَلَيْهي وَسَلَّمَ  بِي
 .رَجُلً 

382 – Дағфал ибн Ҳанзаладан ривоят қилинишича, Набий соллаллоҳу алайҳи ва саллам олтмиш 

беш ёшларида вафот этганлар264. 

                                                                                                                                                             
Бу ҳадисни Муслим “Саҳиҳ”да (2352), Термизий “Сунан”да (3653), Аҳмад “Муснад”да (4/96, 97, 100), Таҳовий 

“Шарҳул мушкил”да (1950, 1951), Ибн Саъд “Табақот”да (2/309) ривоят қилган. 
262 380 – саҳиҳ ҳадис. 

Бу ҳадисни Бухорий (3536, 4466) ва Муслим (2349) “Саҳиҳайн”да, Аҳмад “Муснад”да (6/93), Ибн Ҳиббон “Саҳиҳ”да 

(6388), Таҳовий “Шарҳул мушкил”да (1947, 1948), Ибн Саъд “Табақот”да (2/309) ривоят қилган. 
263 381 – санади саҳиҳ. 

Бу ҳадисни Муслим “Саҳиҳ”да (2353), Термизий “Сунан”да (3650), Аҳмад “Муснад”да (1/223, 266, 279), Таҳовий 

“Шарҳул мушкил”да (1944), Ибн Саъд “Табақот”да (2/310) ривоят қилган. 
264 382 – санади заиф. Чунки у мурсалдир. 

Абу Исо (Термизий) айтди: “Дағфал Набий соллаллоҳу алайҳи ва салламдан (ҳадис) 

эшитганини билмаймиз. У Набий соллаллоҳу алайҳи ва саллам замонларида киши эди”. 

Шарҳ. Бу ривоят ҳам саҳиҳ ва машҳур ривоятларга зид. Имом Термизий айтишича, ҳадис ровийси 

Дағфал ибн Ҳанзала Расулуллоҳ соллаллоҳу алайҳи ва саллам вақтларида ёши катта киши бўлса ҳам, 

Пайғамбаримиздан ҳадис эшитганини тасдиқловчи далил йўқ. 

Демак, Пайғамбаримиз алайҳиссалом олтмиш беш ёшларида оламдан ўтганлар, деган маънодаги 

ривоятлар шоз ёки мурсал бўлиб чиқмоқда. Улар “Набий соллаллоҳу алайҳи ва саллам олтмиш уч 

ёшларида вафот этганлар” деган маънодаги аксар ривоятлар олдида кучсиздир. 

 

ثَ نَا – ٣٨٣ ثَ نَا مَعْنٌ،إيسْحَاقُ بْنُ مُوسَى الَ  حَدَّ ثَ نَا  نْصَارييُّ، حَدَّ ، عَنْ رَبييعَةَ بْني ليكُ بْنُ أنََ امَ حَدَّ بْدي الرَّحَْْني،  أَبِي عَ س 
، أنََّهُ سْيَعَهُ يَ قُولُ:   يي، وَلَ  بيالْقَ وَلَ  سَ بيالطَّوييلي الْبَائيني،يْ لَ هي وَسَلَّمَ  عَلَيْ اللُ   صَلَّىكَانَ رَسُولُ اللي عَنْ أنََسي بْني مَاليك   بيالبَْ يَضي صي

، وَلَ  ، وَلَ بيالآدَمي ، وَلَ يُ بيالَْْعْدي الْقَطَ  الَمْهَقي ، طي نييَْ، لَى رأَْسي أرَْبعَييَْ سَنَةً  تَ عَالََ عَ بَ عَثهَُ اللُ  بيالسَّبْطي كََّةَ عَشْرَ سي ، فَأقَاَمَ بي
نييَْ، وَتَ وَفَّاهُ اللُ وَبيالْمَديينَةي عَ  تِّيَْ سَنَ شْرَ سي هي  ليَْسَ وَ  ،ةً  عَلَى رأَْسي سي  .يْضَاءَ ب َ  ليْيَتيهي عيشْرُونَ شَعْرَةً وَ في رأَْسي

383 – Анас ибн Молик розияллоҳу анҳудан ривоят қилинади: “Расулуллоҳ соллаллоҳу алайҳи ва 

саллам жуда новча ҳам, пакана ҳам, ўта оппоқ ҳам, буғдойранг ҳам эмас эдилар. (Сочлари) жуда 

жингалак ҳам, ўта силлиқ ҳам эмасди. Қирқ ёшга етганларида Аллоҳ таоло у зотни пайғамбар 

қилиб юборди. Кейин Маккада ўн йил, Мадинада ўн йил турдилар. Аллоҳ таоло у зотни олтмиш 

ёшлари аввалида вафот эттирди. Ўшанда соч-соқолларида йигирмата ҳам оқ тола йўқ эди265”. 
Шарҳ. Бу ҳадисни китоб аввалида кўриб чиққан эдик. “Аллоҳ таоло у зотни олтмиш ёшлари 

аввалида вафот эттирди” жумласи эътиборидан бу ерда такрор келтирилган. 

Шуни эслатиб ўтиш лозим: Анас ибн Молик розияллоҳу анҳу ҳадисда каср сонни ташлаб кетган. 

Яъни, олтмиш уч эмас, олтмиш, деган. Сўзимизни имом Муслим – Анас ибн Молик розияллоҳу анҳудан 

– келтирган ривоят тасдиқлайди. Унга кўра, Расулуллоҳ соллаллоҳу алайҳи ва саллам олтмиш уч 

ёшларида вафот этганлар266. 

 

ثَ نَا – ٣٨٤ ، عَنْ  حَدَّ ، نََْوَهُ حَْْني، عَنْ أنََسي بْني مَ رَّ بِي عَبْدي البْني أَ  بييعَةَ رَ قُ تَ يْبَةُ بْنُ سَعييد ، عَنْ مَاليكي بْني أنََس   .اليك 
384 – Бизга Қутайба ибн Саид Молик ибн Анасдан, у Рабийъа ибн Абу Абдураҳмондан, у Анас ибн 

Моликдан шунга яқин (маънода) ҳадис айтди267. 

Шарҳ. Яъни, аввалги ҳадис маъносида ҳадис айтди. Лафзлари ҳам деярли бир хил. Фақат “фа” ва 

“ва”да фарқ қилади. Бир ривоятнинг арабча матнида “фатаваффааҳу” дейилган бўлса, бошқасида 

“ватаваффааҳу” тарзида келтирилган. 

 

54-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ 

ВАФОТЛАРИ ҲАҚИДА КЕЛГАН РИВОЯТЛАР 
(Унда 14 та ҳадис бор: 385-398) 

 

Шарҳ. Имом Термизий Набий соллаллоҳу алайҳи ва саллам шамоилларига оид маълумотлар 

сўнгида у зот алайҳиссаломнинг вафотлари ҳақидаги айрим ривоятларни келтирган. 

Расулуллоҳ соллаллоҳу алайҳи ва саллам вафотлари улкан мусибат, катта айрилиқдир. Ҳабибимиз 

соллаллоҳу алайҳи ва саллам оламни тарк этганларида у зот суҳбатларидан баҳра олиб юрган, ҳар куни 

кўришга ўрганиб қолган саҳобалар машъум хабарни эшитиб, нима қилишларини била олмадилар. Ҳатто 

баъзилар бу хабар ростлигига шубҳа билан қаради. Умар ибн Хаттоб розияллоҳу анҳу бўлса: “Ким Набий 

соллаллоҳу алайҳи ва саллам вафот этдилар, деб айтса, мана шу қиличим билан ураман!” деб таъкидлади. 

                                                 
265 383 – санади саҳиҳ. Бу ҳақида 1-ҳадис тахрижида маълумот берилган. 
266 Қаранг: Муслим. Саҳиҳ. – Ж. 4. – Б. 1825. – Ҳ. 2348. 
267 384 – санади саҳиҳ. Аввалги ҳадис тахрижига қаранг. 



110 

 

Кейин мўминлар амири, Расулуллоҳнинг халифалари, яқин дўстлари Абу Бакр Сиддиқ розияллоҳу анҳу 

келиб, одамларга улуғ мавъиза қилди. Бу билан мўминлар қалби тинчланди, орадаги мавҳум ҳолат 

барҳам топди. 

Абу Бакр Сиддиқ одамлар саросимага тушган вақтда Аллоҳ таолонинг “(Эй Муҳаммад,) шак-

шубҳасиз, Сиз ҳам ўлувчисиз. Улар ҳам ўлувчидирлар” оятини268, кейин “Муҳаммад фақат бир 

Пайғамбардир, холос. Ундан илгари ҳам пайғамбарлар ўтган. Бас, агар у (яъни, Муҳаммад) вафот қилса 

ёки ўлдирилса, ортингизга қайтиб кетасизларми?!.” оятини269 охиригача ўқиди. Кейин машҳур сўзини 

айтди: “Ким Аллоҳга ибодат қилса, Аллоҳ (доим) Тирикдир, (зинҳор) ўлмайди. Ким Муҳаммадга ибодат 

қилса, албатта, Муҳаммад ўлди”. Одамлар Абу Бакрнинг гапидан кейингина ҳақиқатни англадилар, 

бошларига йирик мусибат тушганини тушуниб етдилар. 

Қуйида мана шу улкан воқеа билан боғлиқ айрим ривоятлар келтирилади. 

 

ثَ نَا – ٣٨٥ د  قَ د  وَغَ نُ سَعييأبَوُ عَمَّار  الُْسَيُْْ بْنُ حُرَيْث  وَقُ تَ يْبَةُ بْ  حَدَّ رُ وَاحي ثَ نَا سُفْيَانُ بْ ي ْ نَةَ، عَني الوُا: حَدَّ نُ عُيَ ي ْ
رُ نَظْرةَ   ثْ نَ يْْي، ارَةي يَ وْمَ الإي لسِّتَ كَشْفُ ا  :يْهي وَسَلَّمَ  عَلَ  صَلَّى اللُ ولي اللي  رَسُ نَظرَْتُ هَا إيلََ  الزُّهْرييِّ، عَنْ أنََسي بْني مَاليك  قاَلَ: آخي

لََ النَّاسي أَني اثْ بتُُوا، وَأبَوُ فَأَشَارَ إي  أَنْ يَضْطرَيبوُا، كَادَ النَّاسُ فَ  ر ، بَكْ وَالنَّاسُ خَلْفَ أَبِي  ،فَ نَظرَْتُ إيلََ وَجْهيهي كَأنََّهُ وَرقََةُ مُصْحَف  
ري ذَليكَ الْيَ وْمي آسَلَّمَ مينْ وَ لَيْهي  عَ  صَلَّى اللُ جْفَ، وَتُ وُفَِّ رَسُولُ اللي قَى السِّ وَألَْ  ،بَكْر  يَ ؤُمُّهُمْ   .خي

385 – Анас ибн Молик розияллоҳу анҳудан ривоят қилинади: “Расулуллоҳ соллаллоҳу алайҳи ва 

салламга сўнгги марта душанба куни пардани кўтарганларида қарагандим. Шунда мен у зотнинг 

юзларига назар солдим. У (чиройда, ярқираб туришда) худди мусҳаф варағига ўхшарди. Одамлар 

Абу Бакр ортида (иқтидо қилаётган) эдилар. Шунда улар ҳаракатга тушиб қолишди. У зот 

“Қимирламанглар!” (дегандек) қўллари билан ишора қилдилар. Абу Бакр уларга имомлик 

қиларди. У зот пардани туширдилар. Расулуллоҳ соллаллоҳу алайҳи ва саллам ўша куни кечга 

бориб вафот этдилар270”. 

Шарҳ. Набий соллаллоҳу алайҳи ва саллам душанба куни чошгоҳ пайтида вафот этганлар. Ўша 

куни одамлар бомдод намозини Абу Бакр Сиддиқ розияллоҳу анҳу ортида ўқишган. Пайғамбаримиз 

алайҳиссалом ҳоллари анча оғирлашиб қолганди. Шунинг учун жамоат билан намоз ўқишга чиқа 

олмаганлар, балки ҳужраи саодат пардасини кўтариб, саҳобалар текис саф тортганларини, Аллоҳга 

бўйсунган ҳолда хушуъ билан турганларини кўриб, табассум қилганлар. Расули акрамни кўрганлар “У 

зот тузалиб қолибдилар. Намоз ўқиш учун масжидга чиқарканлар”, деб ҳаракатга тушиб қолишган. 

Шунда “Ўрнингиздан қимирламанг”, деган маънода қўллари билан ишора қилганлар. Абу Бакр намоз 

ўқишда давом этган. Кейин Набий алайҳиссалом саҳобалар ҳолидан рози бўлиб пардани туширганлар. 

Ўша куни чошгоҳ вақтида вафот этганлар. 

Савол: Ривоятда нима учун Расулуллоҳ соллаллоҳу алайҳи ва саллам душанба куни кечга яқин 

вафот этганлар, дейилмоқда? 

Жавоб: Эҳтимол, бу ўринда у зот вафот этганлари аниқ бўлган вақт кўзда тутилгандир. Чунки, 

Расулуллоҳ чошгоҳ вақтида оламдан ўтган бўлсалар, орада иккиланиш, хабарни инкор этиш ва ҳоказолар 

бўлган. Охири Абу Бакр Сиддиқ розияллоҳу анҳу келиб, ваъз қилганидан сўнг одамлар бу иш ҳақиқатан 

рўй берганига ишонишган. 

 

                                                 
268 “Зумар” сурасининг 30-ояти. 
269 “Оли Имрон” сурасининг 144-ояти. 
270 385 – санади саҳиҳ. 

Бу ҳадисни Бухорий (680, 754, 1205, 4448) ва Муслим (419) “Саҳиҳайн”да, Насоий “Сунан”да (4/7), Аҳмад 

“Муснад”да (3/110, 163, 196), Ибн Хузайма “Саҳиҳ”да (867, 1650) ривоят қилган. 

ثَ نَا – ٣٨٦ ثَ نَا سُلَيْ  حَدَّ ، عَنْ وْ ، عَني ابْني عَ خْضَرَ أَ مُ بْنُ حُْيَْدُ بْنُ مَسْعَدَةَ الْبَصْرييُّ، حَدَّ يمَ، عَني  ن  سْوَدي، عَنْ الَ  إيبْ راَهي
َّ صَلَّى اللُ عَلَيْهي وَسَلَّ عَائيشَةَ قاَلَتْ: كُنْتُ مُسْنيدَ  جْريي،أوَْ قاَلَ  ،رييلََ صَدْ مَ إي ةً النَّبِي الَ سْت  لييَبُولَ فييهي، ثَُُّ بَ طَ فَدَعَا بي  تْ: إيلََ حي

 .فَمَاتَ 
386 – Оиша розияллоҳу анҳодан ривоят қилинади: “Мен Набий соллаллоҳу алайҳи ва салламни 

кўксимга ёки бағримга суянтириб қўйгандим. Шунда у зот бавл қилиш учун тоғора олиб келишни 

буюрдилар. Сўнг бавл қилдилар ва вафот этдилар271”. 

Шарҳ. Расулуллоҳ соллаллоҳу алайҳи ва саллам вафотларидан бир ҳафта олдин душанба куни 

ҳолатлари оғирлашган. У зот жуфти ҳалоллари Оиша розияллоҳу анҳо уйида бўлишларига изн беришган. 

Расулуллоҳ икки кишига суянган ҳолда чиққанлар. Қадамларини яхши боса олмаганларидан юрган 

жойларида оёқлари изи қолган. Шундай ҳолатда ҳам одамлар билан намоз ўқиганлар. Жума куни 

масжидда жамоат билан охирги намозни адо этганлар. Кейин имомликни Абу Бакр Сиддиқ розияллоҳу 

анҳуга топширганлар. Абу Бакр одамлар билан жумадан то душанба куни бомдодгача намоз ўқиди. 

Кейин Расули акрам соллаллоҳу алайҳи ва саллам оламдан ўтдилар. 

Пайғамбаримиз алайҳиссалом касалликлари оғирлашган вақтда тик туришга имкон топилмагани 

учун бир тоғора олиб келишни буюрганлар. Унга бавл қилганлар. Бу иш беморларга жоиз саналади. 

 

ثَ نَا – ٣٨٧ ثَ نَا اللَّيْثُ، عَني ابْني الْاَدي، عَ  حَدَّ مي بْني مَُُمَّد ،ني الْ ، عَ ُ  سَ َُ سَرجْي  ى بْني نْ مُوسَ قُ تَ يْبَةُ، حَدَّ ةَ عَنْ عَائيشَ  قَاسي
لُ يدََهُ في الْقَدَحي دَحٌ فييهي مَاءٌ، وَهُوَ يدُْ قَ وَعينْدَهُ  ،تي الْمَوْ وَ بي  صَلَّى اللُ عَلَيْهي وَسَلَّمَ وَهُ قاَلَتْ: رأَيَْتُ رَسُولَ اللي  أنَ َّهَا ثَُُّ يََْسَحُ  ،خي

 .الْمَوْتي  كَراَتي : عَلَى سَ قاَلَ  أَوْ  ،وْتي الْمَ  هُمَّ أعَينِّ عَلَى مُنْكَراَتي وَجْهَهُ بيالْمَاءي، ثَُُّ يَ قُولُ: اللَّ 
387 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва салламни 

ўлим арафасида кўрдим. Олдиларида идишда сув бор эди. Ўша идишга қўлларини тиқиб, сувни 

юзларига суртардилар. Кейин: “Аллоҳумма, аъинний ъалаа мункаротил мавт” ёки “сакаротил 

мавт”, деб айтардилар272”. 

Шарҳ. Ҳадисда келган дуо маъноси: “Эй Аллоҳ, ўлим машаққатида ёки аламида менга ёрдам 

бер!” 

Расулуллоҳ соллаллоҳу алайҳи ва саллам вафотлари яқинлашганида Оиша розияллоҳу анҳо 

онамиз ўз уйларида у зотга қараб турганлар. Ўша ҳолатда Пайғамбаримиз олдиларида идишда сув бор 

эди. У зот қўлларини идишга тиқиб, юзларига ишқалаганлар. Кейин ўлим машаққатини273 енгил 

қилишини сўраб Аллоҳ таолога дуо қилганлар. 

Бошқа ривоятда келтирилишича, сувли қўлларини юзларига суртгач, “Лаа илааҳа иллаллоҳ. 

Албатта, ўлимнинг қийинчилиги бор”, деб қўлларини тик қилиб, руҳлари таналарини тарк этиб, қўллари 

пастга тушиб қолгунича “(Эй Раббим,) Рафийқул аълода”, деб дуо қилганлар274. 

 

ثَ نَا – ٣٨٨ ثَ ناَ مُبَشِّرُ الَْسَنُ بْنُ صَبَّاح  الْبَ زَّارُ  حَدَّ ، عَنْ أبَييهي، عَني ابْني ءي دي الرَّحَْْني بْني الْعَلَ عَبْ  يلَ، عَنْ سْْاَعي إي  بْنُ ، حَدَّ
دَّةي تُ مي رأَيَْ  يلَّذي أغَْبيطُ أَحَدًا بَ هَوْني مَوْت  بَ عْدَ ا لَ : قاَلَتْ  عُمَرَ، عَنْ عَائيشَةَ   .للُ عَلَيْهي وَسَلَّمَ  صَلَّى امَوْتي رَسُولي اللي  نْ شي

                                                 
271 386 – санади саҳиҳ. 

Бу ҳадисни Бухорий (741, 4459) ва Муслим (1636) “Саҳиҳайн”да, Насоий (1/32; 6/240, 241) ва Ибн Можа (1626) 

“Сунан”да, Аҳмад “Муснад”да (6/32), Ибн Ҳиббон “Саҳиҳ”да (6603) ривоят қилган. 
272 387 – санади заиф. Чунки Мусо ибн Саржиснинг ҳоли номаълум. 

Бу ҳадисни Термизий (978) ва Ибн Можа (1623) “Сунан”да, Аҳмад “Муснад”да (6/64, 70, 77, 151), Насоий “Амалул 

явми вал-лайла”да (1093), Табароний “Авсат”да (3268) ривоят қилган. 
273 Шу маънодаги бирикма арабча матнларда уч хил шаклда келган: 1. Сакаротул мавт (ўлим машаққатлари). 2. 

Мункаротул мавт (ўлим қийинчиликлари). 3. Ғамаротул мавт (ўлим шиддатлари). 
274 Қаранг: Бухорий. Саҳиҳ. – Ж. 6. – Б. 13. – Ҳ. 4449. 

لرَّحَْْني بْنُ الْعَلَءي بْني هَذَا؟ فَ قَالَ: هُوَ عَبْدُ ا نُ الْعَلَءي ني بْ لرَّحَْْ قاَلَ أبَوُ عييسَى: سَألَْتُ أبَاَ زُرْعَةَ، فَ قُلْتُ لَهُ: مَنْ عَبْدُ ا
.  اللَّجْلَجي

388 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

ўлимлари шиддатини кўрганимдан бери бирон кишига енгил ўлим борасида ҳавас қилмайман275”. 

Абу Исо (Термизий) айтди: “Мен Абу Зуръадан “Бу Абдураҳмон ибн Алоъ ким?” деб сўрадим. 

Шунда у: “Абдураҳмон ибн Алоъ ибн Лажлож”, деди”. 

Шарҳ. Яъни, Оиша розияллоҳу анҳога кўра, агар у бирон киши осон ўлим топганини, 

қийналмасдан вафот этганини эшитса, унга ҳавас қилмайди. Чунки осон ўлим маййитнинг оқибати 

яхшилигини, қийин ўлим ёмонлигини билдирмайди. 

Расулуллоҳ соллаллоҳу алайҳи ва саллам беморликлари ва ўлимлари оғир кечгани сабаби 

шундаки, у зот бошқалардан фарқли равишда қийин мусибатларга учраганлар. Шунга яраша у зотга икки 

ҳисса кўп ажр берилади. Уламолар айтишича, ўлим чоғидаги машаққат гуноҳларга каффорат бўлади, 

охиратдаги мартабани кўтаради276. 

 

ثَ نَا – ٣٨٩ ثَ نَا أبَُ كُرَيْب  مَُُمَّدُ بْنُ الْعَلَ   أبَوُ حَدَّ  هُوَ ابْنُ الْمُلَيْكييِّ وَ  – رَّحَْْني بْني أَبِي بَكْر  ال عَنْ عَبْدي  وييةََ،و مُعَاءي، حَدَّ
ر : فْنيهي، فَ قَالَ أبَوُ بَكْ هي وَسَلَّمَ اخْتَ لَفُوا في دَ ى الُل عَلَيْ  صَلَّ اللي  تْ: لَمَّا قبُيضَ رَسُولُ كَةَ، عَنْ عَائيشَةَ قاَلَ ، عَني ابْني أَبِي مُلَيْ –

يسْيَعْتُ مينْ رَسُولي اللي  عي الَّذيي يُيُبُّ أَنْ يدُْفَنَ فييهي في الْمَوْ  لَّ  نبَييًّا إي بَضَ اللُ مَا ق َ قاَلَ:  ،تُهُ  صَلَّى اللُ عَلَيْهي وَسَلَّمَ شَيْئًا مَا نَسي  ،ضي
هي  عي فيراَشي  .ادْفينُوهُ في مَوْضي

389 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

вафот этганларида у зотни дафн этиш борасида ихтилоф қилишди. Шунда Абу Бакр: “Мен 

Расулуллоҳ соллаллоҳу алайҳи ва салламдан бир нарса эшитганман. Уни унутганим йўқ. У зот: 

“Аллоҳ бирон пайғамбар жонини у дафн қилинишни истаган ерда олади”, деганлар. Шундай экан, 

у зотни ўз ётоқлари ўрнига дафн қилинглар”, деди277”. 

Шарҳ. Пайғамбаримиз алайҳиссалом вафот этганларида у зотни дафн қилиш борасида икки 

жиҳатга кўра ихтилоф қилинган: 

1. У зот дафн қилинадиларми-йўқми? 

2. Агар дафн қилинсалар, қаерга қўйиладилар? Бақийъдаги саҳобалари олдигами, ўзлари туғилиб 

ўсган Макка шаҳригами ёки Шомдаги катта боболари Иброҳим алайҳиссалом қабри олдигами? 

Саҳобалар мана шу масалада иккиланганларида Абу Бакр Сиддиқ розияллоҳу анҳу бир ҳадис 

айтиб, масалага нуқта қўйган. Унга кўра, Аллоҳ таоло бирон пайғамбарни қайси жойга кўмилишини 

истаса, унинг жонини ўша ерда олади. Расулуллоҳ соллаллоҳу алайҳи ва саллам Оиша розияллоҳу анҳо 

онамиз ҳужраларида, ўз ётоқларида вафот этганлари боис муборак жасадлари ўша ерга кўмилган. Қабрни 

Абу Талҳа розияллоҳу анҳу тўшаклари остидан кавлаган. 

 

                                                 
275 388 – санади заиф. Чунки Абдураҳмон ибн Алоънинг ҳоли мажҳул. 

Бу ҳадисни Термизий “Сунан”да (979), Миззий “Таҳзибул камол”да (22/538) ривоят қилган. Яна қаранг: “Туҳфатул 

ашроф”, 16274-ҳадис; “Ал-Муснадул жомеъ”, 16410-ҳадис. 
276 Манба: Абдураззоқ Абдулмуҳсин. Шарҳу шамоилин Набий соллаллоҳу алайҳи ва саллам. – Риёз, 1435 ҳ. – Б. 427-

428. 
277 389 – санади заиф. Чунки Абдураҳмон ибн Абу Бакр Мулайкий заиф ровий. 

Бу ҳадисни мусанниф “Жомеъ”да (1018), Бағавий “Шарҳус сунна”да (3832), Абу Яъло “Мўъжам”да (45, 136) ривоят 

қилган. 

ثَ نَا – ٣٩٠ ث َ ، وَغَ دي اللي نُ عَبْ ارُ بْ سَوَّ دُ بْنُ بَشَّار ، وَعَبَّاسٌ الْعَنْبَُييُّ، وَ مَُُمَّ  حَدَّ د  قاَلُوا: حَدَّ رُ وَاحي نَا يَُْيَ بْنُ سَعييد ، ي ْ
َّ أَ  :وَعَائيشَةَ ابْني عَبَّاس   ، عَني دي اللي ني عَبْ بْ للي ا عَائيشَةَ، عَنْ عُبَ يْدي عَنْ سُفْيَانَ الث َّوْرييِّ، عَنْ مُوسَى بْني أَبِي  نَّ أبَاَ بَكْر  قَ بَّلَ النَّبِي

 .صَلَّى اللُ عَلَيْهي وَسَلَّمَ بَ عْدَ مَا مَاتَ 
390 – Ибн Аббос ва Оиша розияллоҳу анҳумодан ривоят қилинишича, Абу Бакр Набий 

соллаллоҳу алайҳи ва саллам вафотларидан кейин у зотни ўпган278. 

Шарҳ. Расулуллоҳ соллаллоҳу алайҳи ва саллам вафот этганларида Абу Бакр Сиддиқ розияллоҳу 

анҳу Олиядаги279 уйида эди. Шунда унга одам юбориб, чақиртиришган. Абу Бакр келганида одамлар 

Оиша розияллоҳу анҳо онамиз уйлари атрофини ўраб олишганди. Шунда Абу Бакр йўл очишларини 

сўраган. Кейин Набий соллаллоҳу алайҳи ва саллам олдиларига кириб, у зот ўраб қўйилган матони очиб, 

вафот этганларини билган ва суюкли биродари пешонасидан ўпган. Бу ўпиш ҳабиби билан видолашиш 

маъносида эди. Қолаверса, Расули акрам алайҳиссалом Усмон ибн Мазъун розияллоҳу анҳуни вафотидан 

кейин ўпганларини кўриб, у зот суннатларига мувофиқ шундай қилган. 

Бу ривоятга кўра, инсон вафот этган кишининг, жумладан, ота-онаси, яқин одами ёки олимнинг 

пешонасидан хайрлашиш маъносида ўпиши жоиз. 

 

ثَ نَ  – ٣٩١ ثَ نَا مَرْحُومُ  احَدَّ ، حَدَّ ِّ، عَنْ يزَييدَ أَبِي عيمْراَنَ ا طَّارُ، عَنْ عَزييزي الْعَ دي الْ بْ بْنُ عَ  نَصْرُ بْنُ عَليي  الَْْهْضَمييُّ لَْْوْني
ِّ صَ  :بْني باَبَ نُوسَ، عَنْ عَائيشَةَ  نَ يْهي فَ فَ وَضَعَ  ، وَفاَتيهي مَ بَ عْدَ لَيْهي وَسَلَّ عَ الُل  لَّىأَنَّ أبَاَ بَكْر  دَخَلَ عَلَى النَّبِي وَوَضَعَ يَدَيْهي  ،مَهُ بَ يَْْ عَي ْ

 !هُ وَاخَلييلَ  !وَاصَفييَّاهُ  !اهُ عَلَى سَاعيدَيْهي، وَقاَلَ: وَانبَييَّ 
391 – Оиша розияллоҳу анҳодан ривоят қилинишича, Абу Бакр Набий соллаллоҳу алайҳи ва 

саллам вафотларидан кейин у зот ҳузурларига кириб, оғзини икки кўзлари ўртасига қўйган, икки 

қўлини икки билакларига қўйиб, “Эҳ, Пайғамбар! Эҳ, покиза зот! Эҳ, дўстим!” деган280. 

Шарҳ. Ҳадисда айтилишича, Абу Бакр розияллоҳу анҳу Расулуллоҳ соллаллоҳу алайҳи ва саллам 

вафотларидан кейин у зот олдиларига кириб, икки кўзлари ўртасидан ўпган, икки қўлини икки 

билакларига қўйиб, у зотни бағрига босган. Кейин айрилиқ аламидан: “Эҳ, Пайғамбар! Эҳ, покиза (ёки 

танлаб олинган) зот! Эҳ, (қадрдон) дўстим!” деб айтган. 

Бошқа ривоятда келтирилишича, Абу Бакр розияллоҳу анҳу ўшанда: “Ота-онам сизга фидо 

бўлсин! Сиз тириклигингизда ҳам, ўлганингизда ҳам покдирсиз”, деган. 

 

ثَ نَا – ٣٩٢ ثَ نَابيشْرُ بْنُ هيلَ  حَدَّ ، عَنْ أنََس  قاَلَ عَ سُلَيْمَانَ،  رُ بْنُ جَعْفَ  ل  الصَّوَّافُ الْبَصْرييُّ، حَدَّ لَمَّا كَانَ : نْ ثاَبيت 
هَاأَ ينَةَ لْمَدي ا صَلَّى الُل عَلَيْهي وَسَلَّمَ ذيي دَخَلَ فييهي رَسُولُ اللي الْيَ وْمُ الَّ  ن ْ أَظْلَمَ  ،لْيَ وْمُ الَّذيي مَاتَ فييهي اكُلُّ شَيْء ، فَ لَمَّا كَانَ   ضَاءَ مي

هَا كُلُّ شَيْء ، وَمَا نَ فَضْنَا أيَْدييَ نَا مينَ الت ُّراَبي وَ  ن ْ  .ناَ قُ لُوبَ نَاكَرْ حَتََّّ أنَْ  ،فْنيهي ي دَ إيناَ لَفي مي
392 – Анас ибн Молик розияллоҳу анҳудан ривоят қилинади: “Расулуллоҳ соллаллоҳу алайҳи ва 

саллам Мадинага кирган кунларида ундаги барча нарса ёришиб кетган. У зот вафот этган 

кунларида эса (Мадинадаги) ҳамма нарса зулматга чўмган. Биз у зотни дафн этаётиб 

қўлларимиздан тупроқни қоқмасимиздан қалбимизни танимай қолдик281”. 

                                                 
278 390 – санади саҳиҳ. 

Бу ҳадисни Бухорий “Саҳиҳ”да (4451, 5709), Насоий (4/11) ва Ибн Можа (1457) “Сунан”да, Аҳмад “Муснад”да (6/55), 

Ибн Ҳиббон “Саҳиҳ”да (3029) ривоят қилган. 
279 Олия – Нажднинг юқори қисмидан Тиҳомагача ва Маккаи мукарраманинг орқа тарафигача бўлган ҳудуд. Мазкур 

сўз луғатда “баланд”, “юксак”, найза учи”, “устидан сув оқиб тушадиган баланд водий” маъноларини англатади. 
280 391 – санади заиф. Язид ибн Бобанус мутобаъат қилинганида мақбул ровий, акс ҳолда заифдир. Унга мутобаъат 

қилинмаган. 

Бу ҳадисни Абу Довуд (2137) ва Доримий (1057) “Сунан”да, Аҳмад “Муснад”да (6/31, 187, 219) ривоят қилган. 
281 392 – санади саҳиҳ. 

Шарҳ. Анас ибн Молик розияллоҳу анҳу бу ҳадисда Набий соллаллоҳу алайҳи ва саллам 

вафотлари сабаб саҳобалар бошига тушган кулфат нақадар оғир, унинг қалбларга таъсири кучли 

бўлганини тасвирламоқда. Анас айтишича, Расули акрам Мадинаи мунавварага ташриф буюрганларида 

гўё ҳамма ёқ ёришиб, маънавий-ҳиссий нурга тўлган. У зот келишлари билан “Ясриб” деб атаб келинган 

шаҳар “Мадинатун набий”, “Ал-Мадинатул мунаввара” номлари билан шарафланган. Ҳа, Пайғамбаримиз 

алайҳиссалом муборак қадамлари билан оддий шаҳар нурли Мадинага айланган. Чунки Расулуллоҳ 

ҳидоят нури эдилар. У зот дунёни тарк этганларида эса саҳобалар кўзига ёруғ олам қоронғи кўриниб 

кетган, ҳамма нарсани зулмат қоплагандек туюлган. Қалблар суюклисидан айрилиб изтироб чекса, 

диллар аламда ёнса, теварак атрофдаги нарсалар кўзга салбий қиёфада намоён бўлади. 

Саҳобалар ҳали Набий соллаллоҳу алайҳи ва салламни кўмиб, қўлларидаги тупроқни қоқиб 

улгурмаслариданоқ қалбларидаги ўзгаришни сезишган. Бу ўзгариш имондан қайтиш ёки шубҳаланиш 

эмас, балки севимли раҳнамодан, файзли суҳбатдан айрилиш натижасида шундай бўлган. 

 

ثَ نَا – ٣٩٣ ، حَدَّ رُ بْنُ صَاليح  ثَ نَا عَامي ، حَدَّ فَِّ لَتْ: تُ وُ نْ أبَييهي، عَنْ عَائيشَةَ قاَني عُرْوَةَ عَ بْ  نْ هيشَامي عَ  مَُُمَّدُ بْنُ حَاتي 
 .ثْ نَ يْْي  عَلَيْهي وَسَلَّمَ يَ وْمَ ال صَلَّى اللُ رَسُولُ اللي 

393 – Оиша розияллоҳу анҳодан ривоят қилинади: “Расулуллоҳ соллаллоҳу алайҳи ва саллам 

душанба куни вафот этганлар282”. 

Шарҳ. Набий соллаллоҳу алайҳи ва саллам душанба куни туғилиб, душанба куни вафот этганлар. 

Бу ҳақида уламолар якдил фикрдалар, ихтилоф қилишмаган. 

 

ثَ نَا – ٣٩٤ ثَ نَا سُفْيَانُ بْنُ عُ  حَدَّ نَةَ مَُُمَّدُ بْنُ أَبِي عُمَرَ، حَدَّ  قبُيضَ رَسُولُ اللي : مَّد ، عَنْ أبَييهي قاَلَ مَُُ  جَعْفَري بْني  ، عَنْ يَ ي ْ
لَةَ وَلَ  كَ الْيَ وْمَ فَمَكَثَ ذَلي  ،ثْ نَ يْْي لَيْهي وَسَلَّمَ يَ وْمَ الصَلَّى اللُ عَ   .دُفينَ مينَ اللَّيْلي ثاَءي، وَ لثُّلَ اي ْ

ي مينْ آخي   .لَّيْلي ري الوَقاَلَ سُفْيَانُ: وَقاَلَ غَي ْرهُُ: يُسْمَعُ صَوْتُ الْمَسَاحي
394 – Муҳаммад Боқир раҳматуллоҳи алайҳдан ривоят қилинади: “Расулуллоҳ соллаллоҳу 

алайҳи ва саллам (жонлари) душанба куни олинди. У зот ўша куни ва сешанба туни ҳам турдилар. 

Кечаси дафн қилиндилар283”. 

Суфён айтди: “Ундан бошқаси айтишича, тун охирида белкураклар овози эшитиларди”. 

Шарҳ. Пайғамбаримиз алайҳиссалом душанба куни чошгоҳ вақтида вафот этганлар. Ўша куни ва 

сешанбада ҳам дафн этилмай турганлар. Чоршанба тунида қабрга қўйилганлар. У зотни кўмишаётганида 

белкураклар овози эшитилган. 

Бу – мурсал ҳадис. Яъни, тобеиндан ривоят қилинган. Бироқ имом Аҳмад “Муснад”да Оиша 

розияллоҳу анҳодан шу маънода ривоят қилган: “Биз чоршанба туни охирида белкураклар овози 

эшитилмагунича Расулуллоҳ соллаллоҳу алайҳи ва саллам дафн этилганларини билмаганмиз284”. 

Савол: Расулуллоҳ соллаллоҳу алайҳи ва салламни дафн этиш нима сабабдан чўзилиб кетган? 

Жавоб: Айрим аҳли илмларга кўра, одамлар у зотга жаноза намозини ўқишга улгуришлари учун 

шундай қилинган. Улар гуруҳ-гуруҳ бўлиб Оиша розияллоҳу анҳо ҳужраларига кириб, намоз ўқишган. 

Маълумки, ҳужраи саодат жуда оз сонли кишиларни сиғдира олган. Улар навбатма-навбат кириб, жаноза 

ўқигунларича орада анча вақт ўтган. Қолаверса, у зотни қаерга дафн этиш, мусулмонларни бошқарувчи 

имом – раҳбар тайинлаш каби ишлар ҳам дафн кечикишига сабаб бўлган. 

                                                                                                                                                             
Бу ҳадисни Термизий (3618), Ибн Можа (1631) ва Доримий (89) “Сунан”да, Аҳмад “Муснад”да (3/221, 240, 268), Ибн 

Ҳиббон “Саҳиҳ”да (6634), Ибн Абу Шайба “Мусаннаф”да (11/516) ривоят қилган. 
282 393 – санади саҳиҳ. 

Бу ҳадисни Бухорий (1264, 1271, 1387) ва Муслим (941) “Саҳиҳайн”да, Абу Довуд (3151), Термизий (996), Насоий 

(4/35) ва Ибн Можа (1469) “Сунан”да, Аҳмад “Муснад”да (6/40, 45, 118) ривоят қилган. 
283 394 – мурсал ҳадис. Ҳадис ровийси Муҳаммад Боқир ибн Али Зайнулобидин ибн Ҳусайн улуғ тобеинлардан. 

Қаранг: “Туҳфатул ашроф”, 19327-ҳадис. 
284 Қаранг: Аҳмад. Муснад. – Ж. 40. – Б. 390-391. – Ҳ. 24333. 

ثَ نَا – ٣٩٥ ثَ نَا عَبْدُ الْعَزييزي بْ  ،قُ تَ يْبَةُ بْنُ سَعييد   حَدَّ ر ، عَنْ أَبِي سَلَمَةَ  بْني أَبِي نَّيَ ني عَبْدي اللي نْ شَرييكي بْ ، عَ د  نُ مَُُمَّ حَدَّ
 .ثاَءي ثُّلَ ال ثْ نَ يْْي، وَدُفينَ يَ وْمَ  السَلَّمَ يَ وْمَ يْهي وَ  عَلَ ى اللُ  صَلَّ تُ وُفَِّ رَسُولُ اللي بْني عَبْدي الرَّحَْْني بْني عَوْف  قاَلَ: 

 .قاَلَ أبَوُ عييسَى: هَذَا حَدييثٌ غَرييبٌ 
395 – Абу Салама ибн Абдураҳмон ибн Авф раҳматуллоҳи алайҳдан ривоят қилинади: 

“Расулуллоҳ соллаллоҳу алайҳи ва саллам душанба куни вафот этдилар, сешанба куни дафн 

қилиндилар285”. 

Абу Исо айтди: “Бу ҳадис ғарибдир”. 

Шарҳ. Бу ҳадис санад ва матн жиҳатидан заиф: 

1. Санад жиҳатидан заифлигига келсак, ҳадис ровийси Абу Салама ибн Абдураҳмон ибн Авф 

тобеин, Расулуллоҳ соллаллоҳу алайҳи ва саллам замонларини кўрмаган, у зот вафотларига шоҳид 

бўлмаган. 

2. Матн жиҳатидан заифлигига тўхталадиган бўлсак, бу ҳадис Набий соллаллоҳу алайҳи ва саллам 

чоршанба тунида дафн этилганлари ҳақидаги саҳиҳ ҳадисларга зид. 

 

ثَ نَا – ٣٩٦ ثَ نَا عَبْدُ اللي  ،هْضَمييُّ نَصْرُ بْنُ عَليي  الَْْ  حَدَّ ، ، بْنُ دَاوُدَ حَدَّ ثَ نَا سَلَمَةُ بْنُ نُ بَ يْط  نْاَ حَدَّ عَنْ نُ عَيْمي بْني  أُخْبُي
، عَنْ سَالَيي بْني عُبَ يْد   نْدَ، عَنْ نُ بَ يْطي بْني شَرييط  ى الُل عَلَيْهي  صَلَّ : أغُْمييَ عَلَى رَسُولي اللي قاَلَ  – انَتْ لهَُ صُحْبَةٌ كَ   وَ  – أَبِي هي

هي  فَ لْيُ ؤَذِّنْ، وَمُرُوا أبَاَ بَكْر  أَنْ يُصَلِّيَ للنَّاسي  لً مُرُوا بيلَ ةُ؟ فَ قَالُوا: نَ عَمْ. فَ قَالَ: حَضَرَتي الصَّلَ فَأفَاَقَ، فَ قَالَ:  ،وَسَلَّمَ في مَرَضي
فَ لْيُ ؤَذِّنْ، وَمُرُوا أبَاَ  لً مُرُوا بيلَ فَ قَالَ:  ،ةُ؟ فَ قَالُوا: نَ عَمْ حَضَرَتي الصَّلَ قَالَ: قاَلَ: ثَُُّ أغُْمييَ عَلَيْهي، فَأفَاَقَ، ف َ  ،أَوْ قاَلَ: بيالنَّاسي 

يفٌ، إيذَا قاَمَ ذَليكَ الْمَقَامَ بَكَى ، فَ قَالَتْ عَائيشَةُ: إينَّ أَبِي رَجُلٌ أَسي رَهُ يَسْتَطييعُ، فَ لَوْ أمََرْتَ غَ  ، فَلَ بَكْر  فَ لْيُصَلِّ بيالنَّاسي قاَلَ:  ،ي ْ
بَاتُ يوُسُفَ  لً مُرُوا بيلَ فَ قَالَ:  ،فَأفَاَقَ  ،ثَُُّ أغُْمييَ عَلَيْهي  بُ أَوْ صَوَاحي ، فإَينَّكُنَّ صَوَاحي ، فَ لْيُ ؤَذِّنْ، وَمُرُوا أبَاَ بَكْر  فَ لْيُصَلِّ بيالنَّاسي
، ثَُُّ إينَّ رَسُولَ اللي لنَّ لٌ فَأَذَّنَ، وَأمُيرَ أبَوُ بَكْر  فَصَلَّى بياقاَلَ: فَأمُيرَ بيلَ  فَّةً، فَ قَالَ: اسي انْظرُُوا لِي  صَلَّى الُل عَلَيْهي وَسَلَّمَ وَجَدَ خي

،  أَنْ يَ ثْبُتَ مَكَانهَُ فَأَوْمَأَ إيليَْهي  ،صَ ذَهَبَ ليينْكي  ،فَ لَمَّا رَآهُ أبَوُ بَكْر   ،عَلَيْهي، فَجَاءَتْ برَييرَةُ وَرَجُلٌ آخَرُ، فاَتَّكَأَ عَلَيْهيمَا مَنْ أتََّكيئُ 
دًا يَذْكُرُ أَنَّ رَسُولَ أَسَْْعُ أَحَ  فَ قَالَ عُمَرُ: وَاللي لَ   صَلَّى الُل عَلَيْهي وَسَلَّمَ قبُيضَ،تهَُ، ثَُُّ إينَّ رَسُولَ اللي حَتََّّ قَضَى أبَوُ بَكْر  صَلَ 

لَهُ، فَأَمْسَكَ النَّاسُ،  !تُهُ بيسَيْفيي هَذَاضَرَب ْ  إيلَّ   صَلَّى الُل عَلَيْهي وَسَلَّمَ قبُيضَ اللي  قاَلَ: وكََانَ النَّاسُ أمُِّيِّيَْ لََْ يَكُنْ فييهيمْ نَبِي  قَ ب ْ
ُ، انْطَ  بي رَسُولي اللي فَ قَالُوا: ياَ سَالَي دي فاَدْعُهُ، فَأتََ يْتُ أبَاَ بَكْر  وَهُوَ في  ، صَلَّى الُل عَلَيْهي وَسَلَّمَ ليقْ إيلََ صَاحي فَأتََ يْتُهُ  ، الْمَسْجي

دًا يَذْكُرُ أنََّ أَسَْْعُ أَحَ  لْتُ: إينَّ عُمَرَ يَ قُولُ: لَ ق ُ  ! صَلَّى الُل عَلَيْهي وَسَلَّمَ؟: أقَبُيضَ رَسُولُ اللي لِي  أبَْكيي دَهيشًا، فَ لَمَّا رَآني قاَلَ 
: انْطلَيقْ، فاَنْطلََقْتُ مَعَهُ، فَجَاءَ  !رَبْ تُهُ بيسَيْفيي هَذَاضَ   عَلَيْهي وَسَلَّمَ قبُيضَ إيلَّ  صَلَّى اللُ رَسُولَ اللي  قَدْ دَخَلُوا وَالنَّاسُ  ،فَ قَالَ لِي

، فَأفَ ْرَجُوا لَهُ  ، صَلَّى الُل عَلَيْهي وَسَلَّمَ عَلَى رَسُولي اللي  هي وَمَسَّهُ، فَ قَالَ: فَجَاءَ حَتََّّ أَكَبَّ عَلَيْ  ،فَ قَالَ: ياَ أيَ ُّهَا النَّاسُ، أفَْريجُوا لِي
بَ رَسُولي اللي ثَُُّ قَ  ﴾إينَّكَ مَيِّتٌ وَإين َّهُمْ مَيِّتُونَ ﴿ قاَلَ: نَ عَمْ، فَ عَليمُوا  ! صَلَّى الُل عَلَيْهي وَسَلَّمَ؟، أقَبُيضَ رَسُولُ اللي الُوا: ياَ صَاحي

بَ رَسُولي اللي، أيَُصَلَّى عَ أَنْ قَدْ صَدَقَ، قَ  ؟ قاَلَ: نَ عَمْ، قاَلُوا: وكََيْفَ؟ قاَلَ: صَلَّى الُل عَلَيْهي وَسَلَّمَ  لَى رَسُولي اللي الُوا: ياَ صَاحي

                                                 
285 395 – санади заиф. Чунки у мурсал. 

حَتََّّ وَيَدْعُونَ، ثَُُّ يََْرُجُونَ،  ،وَيُصَلُّونَ  ،فَ يُكَب ِّرُونَ  ،وَيَدْعُونَ، ثَُُّ يََْرُجُونَ، ثَُُّ يدَْخُلُ قَ وْمٌ  ،وَيُصَلُّونَ  ،فَ يُكَب ِّرُونَ  ،يَدْخُلُ قَ وْمٌ 
بَ رَسُولي اللي قَ  .يَدْخُلَ النَّاسُ    صَلَّى الُل عَلَيْهي وَسَلَّمَ؟ قاَلَ: نَ عَمْ، قاَلُوا: أيَنَ؟ قاَلَ: في ، أيَدُْفَنُ رَسُولُ اللي الُوا: ياَ صَاحي

لَهُ قَ، ثَُُّ أمََرَهُمْ أَنْ يُ غَسِّ فَ عَليمُوا أَنْ قَدْ صَدَ  ،كَان  طيَِّب  في مَ   فييهي رُوحَهُ، فإَينَّ الَل لََْ يَ قْبيضْ رُوحَهُ إيلَّ الْمكَاني الَّذيي قَ بَضَ اللُ 
رُونَ يَ تَشَاوَرُونَ، فَ قَالُوا: انْطلَيقْ  .بَ نُو أبَييهي  لْهُمْ مَعَنَا في هَذَا الَمْري، فَ قَالَتي نْصَاري بينَا إيلََ إيخْوانينَا مينَ الَ وَاجْتَمَعَ الْمُهَاجي ، ندُْخي

:الَ  طَّابي نْكُمْ أمَييٌ، فَ قَالَ عُمَرُ بْنُ الَْْ نَّا أمَييٌ وَمي ثْلُ هَذيهي الثَّلثَةَي  نْصَارُ: مي َ اثْ نَ يْْي إيذْ هُُاَ في الْغَ ﴿ مَنْ لهَُ مي اري إيذْ يَ قُولُ ثاَني
بيهي لَ  يلَةً  ،فَ بَايَ عَهُ  ،قاَلَ: ثَُُّ بَسَطَ يَدَهُ  !مَنْ هُُاَ؟ ،﴾ مَعَنَا تََْزَنْ إينَّ اللَ ليصَاحي عَةً حَسَنَةً جُيَ  .وَباَيَ عَهُ النَّاسُ بَ ي ْ

396 – Солим ибн Убайддан (у Расулуллоҳ соллаллоҳу алайҳи ва саллам билан суҳбатлашган эди) 

ривоят қилинади: “Расулуллоҳ соллаллоҳу алайҳи ва саллам касалликларида (оғриқ кучлилиги ёки 

тана заифлиги сабаб) ҳушдан кетдилар. Кейин ўзларига келиб, “(Хуфтон) намози вақти бўлдими?” 

деб сўрадилар286. Улар: “Ҳа”, деб жавоб беришди. Шунда у зот: “Билолга буюринглар азон айтсин. 

Абу Бакрга буюринглар одамлар учун ёки одамлар билан (имом бўлиб) намоз ўқисин”, дедилар. 

Сўнг ҳушларидан кетдилар. Бир оз ўтиб ўзларига келдилар. “Намоз вақти бўлдими?” деб 

сўрадилар. Улар: “Ҳа”, деб жавоб беришди. “Билолга буюринглар азон айтсин. Абу Бакрга 

буюринглар одамлар билан намоз ўқисин”, дедилар. Шунда Оиша: “Албатта, отам (раҳмдил,) 

кўнгилчан киши. Агар бу ерда турса, йиғлаб юборади, (сизнинг жойингизда туриб намоз ўқишга) 

қодир бўлмайди. Бошқасига амр қилсангиз (яхши бўларди)...” деди287. Кейин у зот ҳушларидан 

кетиб, ўзларига келдилар ва: “Билолга буюринглар азон айтсин. Абу Бакрга буюринглар одамлар 

билан намоз ўқисин. Албатта, сиз аёллар Юсуфнинг соҳибаларисиз”, дедилар. Ўша заҳоти Билолга 

буюрилди. У азон айтди. Абу Бакрга буюрилди. У одамлар билан намоз ўқиди288. Кейин Расулуллоҳ 

соллаллоҳу алайҳи ва саллам (ўзларида) енгиллик (тетиклик) ҳис қилдилар. У зот (масжидда намоз 

ўқиш учун чиқмоқчи бўлиб): “Суянишимга бирон (кишини) топинглар” дедилар. Шунда (Оишанинг 

мавлоси) Барира ва (“Навба” исмли) бошқа бир киши келди. У зот иккисига суяндилар289. Абу Бакр 

у зотни кўриб, (ортга) тисланиш учун юрди. Расулуллоҳ у жойида қимирламасдан туришини ишора 

қилиб (тушунтирдилар). Абу Бакр шу тарзда намозни тугаллади290. Кейин Расулуллоҳ соллаллоҳу 

алайҳи ва саллам вафот этдилар291. Шунда Умар: “Аллоҳга қасамки, кимда-ким Расулуллоҳ 

соллаллоҳу алайҳи ва саллам (жонлари) олинди, деб айтганини эшитсам, мана шу қиличим билан 

ураман!” деди (Чунки, у Расулуллоҳ соллаллоҳу алайҳи ва саллам ҳушларидан кетганлар. Сал туриб 

ўзларига келадилар, деб ўйлаганди). Одамлар (ўқиш-ёзишни билмайдиган) уммий эдилар. Уларда 

                                                 
286 Расулуллоҳ соллаллоҳу алайҳи ва саллам ҳушларидан кетиб, ўзларига келгач, айнан намоз вақти кирдими, деб 

сўрашлари намоз Ислом динида нақадар улуғ мақомдалиги, намозга жиддий аҳамият бериш лозимлиги англашилади. 
287 Айрим ривоятларда келишича, Оиша розияллоҳу анҳо: “Умарга айтинг, одамлар билан намоз ўқисин”, деган. Ҳатто 

уммул мўминин Ҳафса билан гаплашиб, Набий соллаллоҳу алайҳи ва саллам Умарни имомликка тайинлашларига 

кўндиришни сўраган. Иккиси Абу Бакр раҳмдил, таъсирчан киши эканини айтиб, ўрнига бошқасини тайинлашни сўрашганида 

Расулуллоҳ соллаллоҳу алайҳи ва саллам аввалги сўзларини қайтарганлар – Билол азон айтишини, Абу Бакр имомлик 

қилишини таъкидлаганлар. Сўнг: “Сизлар Юсуфнинг соҳибаларисиз”, деганлар. Бу ўринда бир гапни айтиб, унинг ортида 

бошқа мақсадни кўзлаш бор. Шунинг учун Оиша ва Ҳафса розияллоҳу анҳумо онамиз Юсуф алайҳиссаломнинг соҳибаларига 

(яъни, Зулайҳо ва унинг меҳмонларига) ўхшатилмоқда. 
288 Абу Бакр розияллоҳу анҳу жума куни хуфтон намозидан душанба куни бомдодгача – ўн етти маҳал намозда 

масжидда имомлик қилди. Душанба куни чошгоҳ вақтида Пайғамбаримиз алайҳиссалом оламдан ўтдилар. 
289 “Саҳиҳайн”да келтирилишича, у зот амакилари Аббос ибн Абдулмутталиб ва Али ибн Абу Толиб розияллоҳу 

анҳумога суянганлар. Бошқа ривоятда Аббос ва ўғли Фазлга, яна бошқа ривоятда Аббос билан Усомага, яна бир ривоятда 

Усома билан Фазлга суянганлари айтилган. Барча ривоятлар жамланиб, у зот эшик олдигача Навба билан Барирага суяниб 

борганлар. Сўнг Аббос ва Али розияллоҳу анҳумо ёрдамида масжиддаги жойларига етиб олганлар, дейилади. Эҳтимол бу каби 

воқеалар бир неча марта содир бўлиб, ҳар сафар ҳар хил инсонлар Пайғамбаримиз алайҳиссаломни суяб боришгандир. 
290 Баъзи аҳли илмларга кўра, ўшанда Расулуллоҳ соллаллоҳу алайҳи ва саллам Абу Бакр розияллоҳу анҳунинг чап 

тарафига ўтказиб қўйилганлар. Яъни, у зот Абу Бакрга, Абу Бакр эса одамларга имомлик қилган. 
291 Расулуллоҳ соллаллоҳу алайҳи ва саллам ўша намоздан кейин эмас, бир неча кун ўтиб, аниқроғи, душанба куни 

чошгоҳ вақтида вафот этганлар. Абу Бакр у зот тирикликларида ўн етти маҳал намозни масжидда одамлар билан имом бўлиб 

ўқиган. 

олдин пайғамбар бўлмаганди (Шунинг учун Расулуллоҳ вафот этганларида нима қилишни билмай 

ҳайрон қолишди. Умар юқоридаги гапни айтганидан кейин) одамлар (тилларини) тийиб туришди, 

(бирон нарса дея олишмади). Шунда улар: “Эй Солим, сен Расулуллоҳ соллаллоҳу алайҳи ва саллам 

соҳиблари олдига бориб, уни чақириб кел”, дейишди. Мен тезда Абу Бакр олдига бордим. У 

масжидда экан. Унинг олдига даҳшатга тушган ҳолда йиғлаб бордим. Абу Бакр мени кўриб, 

“Расулуллоҳ соллаллоҳу алайҳи ва саллам вафот этдиларми?!.” деб сўради (Чунки, ўша вақтда 

Расули акрам дардлари оғирлашганини билганди). Мен: “Албатта Умар: “Кимда-ким Расулуллоҳ 

соллаллоҳу алайҳи ва саллам (жонлари) олинди, деб айтганини эшитсам, мана шу қиличим билан 

ураман!” деб айтди”, дедим. Абу Бакр: “Юр”, деди. Мен у билан бордим. У келди. Одамлар 

Расулуллоҳ соллаллоҳу алайҳи ва саллам олдиларига кириб олишганди. Шунда Абу Бакр: “Эй 

одамлар, менга (йўл) очинг”, деди. (Одамлар) унга (йўл) очишди. Абу Бакр келиб, у зотга энгашди, 

(муборак таналарини) ушлади ва: “Албатта, Сиз ўлувчисиз. Улар ҳам ўлувчидирлар292”, деди. Кейин 

(одамлар): “Эй Расулуллоҳнинг соҳиби, Расулуллоҳ соллаллоҳу алайҳи ва саллам вафот 

этдиларми?” деб сўрашди. У: “Ҳа”, деб жавоб берди. Шунда улар (Абу Бакр) рост гапирганини 

билишди293. (Одамлар:) “Эй Расулуллоҳ соҳиби, Расулуллоҳ соллаллоҳу алайҳи ва салламга намоз 

ўқиладими?” деб сўрашди294. У: “Ҳа”, деб жавоб берди. “Қандай (ўқилади)?” деб сўрашди. Абу 

Бакр: “Бир қавм киради, такбир айтади, намоз ўқийди, дуо қилади. Кейин чиқади. Сўнг (бошқа) 

қавм кириб, такбир айтади, намоз ўқийди, дуо қилади. Кейин чиқади. Ҳатто (барча) одамлар 

киради. Улар: “Эй Расулуллоҳнинг соҳиби, Расулуллоҳ соллаллоҳу алайҳи ва саллам дафн 

этиладиларми?” деб сўрашди. Абу Бакр: “Ҳа”, деб жавоб берди. “Қаерга?” деб сўрашди. Абу Бакр: 

“Аллоҳ у зот жонларини олган ерга. Зеро, Аллоҳ у зот жонларини фақат покиза ерда олди”, деб 

айтди. Шунда рост гапирганини билишди. Кейин (Расулуллоҳ соллаллоҳу алайҳи ва саллам) 

оталарининг болалари (яъни, ота тарафдан яқин қариндошлари) у зотни ювишларини амр қилди. 

Муҳожирлар (Расулуллоҳ соллаллоҳу алайҳи ва саллам вафотларидан сўнг, дафнларидан олдин халифа 

тайинлаш борасида) машварат қилиш учун тўпландилар. (Улар Абу Бакр Сиддиққа:) “Юринг, ансор 

биродарларимиз олдига борамиз, уларни ўзимиз билан бу ишга дохил қиламиз”, дейишди. (Улар 

Мадинадаги Бани Соида уруғининг усти ёпиқ гузарида, яъни сақийфада йиғилишди). Шунда ансорлар 

(Ҳаббоб ибн Мунзир розияллоҳу анҳу тилидан): “Биздан бир амир, сиздан бир амир (бўлсин)”, 

дейишди. (Лекин бу мусулмонлар ораси бўлинишига олиб келарди. Чунки улар икки гуруҳга ажралиб, 

бири бошқасига қулоқ солмасди). Шунда Умар ибн Хаттоб (Аллоҳнинг тавфиқи ва илҳоми билан): 

“Кимда мана бу учта ( улуғ фазилатга295) ўхшаши бор: “Уни кофирлар икки кишининг бири бўлган 

ҳолида (Маккадан) ҳайдаб чиқарганларида унга Аллоҳ ёрдам берди-ку. Ўшанда икковлон ғорда 

бўлган пайтларида соҳибига: “Ғамгин бўлма! Албатта, Аллоҳ биз билан бирга”, деди296. (Бу оятда 

зикр қилинган) икки (киши) ким? Кейин (Умар ибн Хаттоб) қўлини чўзиб, (Абу Бакрга) байъат қилди. 

Одамлар ҳам унга яхши ва чиройли байъат қилдилар297”. 

Шарҳ. Ҳадис ровийси Солим ибн Убайд розияллоҳу анҳу Набий соллаллоҳу алайҳи ва саллам 

суҳбатларида бўлган. У Суффа аҳлидан саналади. Унинг ҳадисида Набий соллаллоҳу алайҳи ва саллам 

вафотлари билан боғлиқ маълумот батафсил келтирилган. 

                                                 
292 “Зумар” сураси, 30-оят. 
293 Шундан сўнг Абу Бакр розияллоҳу анҳу масжидга чиқди. Одамлар унинг атрофига йиғилишди. Абу Бакр Сиддиқ 

уларга улуғ мавъиза қилди, ҳолатни тўғри тушунтирди. Бу билан мусибат оқибатида саросимада қолганлар кўнгли таскин 

топди, орадаги шубҳа-гумонлар ариди. 
294 Чунки, улар Расулуллоҳ соллаллоҳу алайҳи ва салламнинг барча гуноҳлари кечирилган, у зот ҳақларига бошқа 

маййитларга қилинганидек дуо қилишга ҳожат йўқ, деб ўйлашганди. 
295 Учта улуғ фазилат, деганда қуйидагилар кўзда тутилади: 

1. Ғорда Расулуллоҳ соллаллоҳу алайҳи ва саллам билан турли машаққатларни бошидан кечириш. 

2. Қуръонда Расулуллоҳнинг соҳиби – ҳамроҳи дея зикр қилиниш. 

3. Аллоҳнинг Набий соллаллоҳу алайҳи ва саллам ҳамда Абу Бакр билан бирга экани. 

Мана шу уч хислатнинг барчаси саҳобалар ичидан ёлғиз Абу Бакр Сиддиқ розияллоҳу анҳуда бор эди. 
296 “Тавба” сураси, 40-оят. 
297 396 – санади саҳиҳ. 

Бу ҳадисни Ибн Можа “Сунан”да (1234), Ибн Хузайма “Саҳиҳ”да (1541, 1624), Абд ибн Ҳумайд “Муснад”да (365), 

Насоий “Фазоилус саҳоба”да (8) ривоят қилган. 

ثَ نَا – ٣٩٧ ،  حَدَّ ثَ نَا عَبْدُ اللي نَصْرُ بْنُ عَليي  ثَ نَا ثاَبي – بَصْريي   هيليي  قَدييمٌ باَ يْخٌ شَ  – يْي  بْنُ الزُّب َ حَدَّ ُّ، عَنْ ، حَدَّ تٌ الْبُ ناَني
يَ الُل تَ عَالََ  ةُ تي مَا وَجَدَ، قاَلَتْ فاَطيمَ بي الْمَوْ كَرْ   مَ مينْ سَلَّ وَ الُل عَلَيْهي  صَلَّى ولُ اللي أنََسي بْني مَاليك  قاَلَ: لَمَّا وَجَدَ رَسُ  رَضي

هَا ُّ صَلَّى الُل عَلَيْهي وَسَلَّمَ:  !: وَاكَرْباَهُ عَن ْ ، إينَّهُ قَدْ حَضَ ى أبَييكي بَ عْ بَ عَلَ كَرْ   لَ فَ قَالَ النَّبِي نْهُ رَ مي دَ الْيَ وْمي نْ أبَييكي مَا ليَْسَ بيتَاريك  مي
 .الْمُوافاَةُ يَ وْمَ الْقييَامَةي  ،أَحَدًا

397 – Анас ибн Молик розияллоҳу анҳудан ривоят қилинади: “Расулуллоҳ соллаллоҳу алайҳи ва 

саллам ўлим машаққатини тортаётганларида Фотима розияллоҳу анҳо: “Эҳ, қандай мусибат!” 

деди. Шунда Набий соллаллоҳу алайҳи ва саллам: “Бугундан кейин отангга ғам-ташвиш йўқ. 

Албатта, отангга бирон кишини қолдирмай (олиб кетадиган) нарса келди. Дийдор қиёматдадир”, 

деб айтдилар298”. 

Шарҳ. Расулуллоҳ соллаллоҳу алайҳи ва саллам ҳаётларининг сўнгги дақиқасида ўлим 

қийинчилигини бошдан кечираётганларини, муборак жисмлари қийналаётганини кўрган қизлари Фотима 

у зотга ачиниб, куюнчаклик билан: “Бу қандай мусибат?!” деди. Шунда Расули акрам: “Бугундан кейин 

отангга ғам-алам йўқ. Албатта, менга бирон кишини қолдирмасдан олиб кетадиган ўлим келди. Қиёматда 

дийдор кўришамиз”, дея қизларига тасалли бердилар. Ҳақиқатан, Аллоҳнинг валий бандалари бошидаги 

ғам-ташвиш бу дунё тугаши билан поёнига етади. Охиратда чин мўминларга ҳеч қандай хавф-хатар ва 

хавотир бўлмайди. Мўминлар учун дунё ташвишлари ўткинчи, охират неъматлари абадийдир. 

 

ثَ نَا – ٣٩٨ طَّابي زيياَدُ بْنُ يَُْيَ الْبَصْرييُّ وَنَ  حَدَّ اريق  الْنََفييُّ قاَلَ: ثَ نَا عَبْدُ رَبِّهي بْنُ بَ : حَدَّ قاَلَ   عَليي  صْرُ بْنُ أبَوُ الَْْ
اَكَ بْنَ الْوَلييدي يَُُدِّثُ  سْيَعْتُ جَدِّي يَ اللُ  اس  نَ عَبَّ  ابْ أنََّهُ سْيَعَ  :أبَاَ أمُِّي سْي هُمَارَضي  صَلَّى : أنََّهُ سْيَعَ رَسُولَ اللي يَُُدِّثُ   تَ عَالََ عَن ْ

 .مَا الْْنََّةَ  بِيي  تَ عَالََ هُ اللُ خَلَ ، أدَْ اللُ عَلَيْهي وَسَلَّمَ يَ قُولُ: مَنْ كَانَ لَهُ فَ رَطاَني مينْ أمَُّتَي 
هَا فَ قَالَتْ عَائيشَةُ  يَ الُل عَن ْ قاَلَتْ: فَمَنْ لََْ  ،ةُ ياَ مُوَف َّقَ  ،انَ لهَُ فَ رَطٌ الَ: وَمَنْ كَ كَ؟ قَ مَّتي : فَمَنْ كَانَ لهَُ فَ رَطٌ مينْ أُ رَضي

، لَنْ يُصَ فَأنَاَ فَ رَطٌ لُ يَكُنْ لَهُ فَ رَطٌ مينْ أمَُّتيكَ؟ قَالَ:   .يثْلي بيي وا ابُ مَّتَي
398 – Ибн Аббос розияллоҳу анҳумодан ривоят қилинишича, у Расулуллоҳ соллаллоҳу алайҳи ва 

саллам: “Умматимдан кимнинг икки фарзанди (гўдаклигида) ўлса, Аллоҳ таоло иккиси сабабидан 

уни жаннатга киритади”, деганларини эшитган экан. Шунда Оиша розияллоҳу анҳо: “Агар 

умматингиздан биронтасининг битта фарзанди ўлган бўлса-чи?” деб сўради. “Битта фарзанди 

ўлган бўлса ҳам, эй тавфиқ берилган (ёки бахтли) аёл”, дедилар. Оиша: “Умматингиздан биронта 

ҳам фарзанди (ёшлигида) ўлмаган бўлса-чи?” деб сўради. Шунда Расулуллоҳ: “У ҳолда мен 

умматим учун олдин борувчиман. Улар менинг (мусибатимчалик) мусибатга ҳаргиз учрамайдилар”, 

дедилар299. 

Шарҳ. Ҳадис маъносига кўра, қайси бир мусулмон банданинг балоғатга етмаган икки нафар 

фарзанди вафот этса ва Аллоҳдан савоб умидида сабр қилса, Аллоҳ ўша бандани жигарбанди сабабидан 

жаннатга киритади. Агар битта фарзанди ўлганида сабр қилиб, тақдирдан нолимаса ҳам шундай 

мукофотни қўлга киритади. 

Агар бирон кишининг битта ҳам фарзанди ёшлигида вафот этмаган бўлса, унинг учун Расулуллоҳ 

соллаллоҳу алайҳи ва саллам вафотлари мусибат саналади. Зеро, Пайғамбаримиз алайҳиссаломдан 

айрилиш инсон фарзанди, ота-онаси ёки яқинларидан жудо бўлишдан кўра улканроқ кўргиликдир. 

                                                 
298 397 – санади саҳиҳ. 

Бу ҳадисни Ибн Можа “Сунан”да (1629), Аҳмад “Муснад”да (3/341), Абу Яъло “Мўъжам”да (3441) ривоят қилган. 
299 398 – санади заиф. Чунки Абдураббиҳ ибн Бориқ Ҳанафий тафаррудда заифдир. 

Бу ҳадисни Термизий “Сунан”да (1062), Аҳмад “Муснад”да (1/334), Табароний “Кабир”да (12880), Хатиб Бағдодий 

“Тарих”да (12/208) ривоят қилган. 

Шунинг учун ким яқинларини йўқотса, Набий соллаллоҳу алайҳи ва саллам вафотларини эсласин. Шунда 

бошига тушган синов енгилроқ эканини билади. 

 

55-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМ 

МЕРОСЛАРИ ҲАҚИДА КЕЛГАН РИВОЯТЛАР 
(Унда 7 та ҳадис бор: 399-405) 

 

Шарҳ. Бу бобда Набий соллаллоҳу алайҳи ва салламдан қолган нарсалар, у зот ва бошқа 

пайғамбарлар алайҳимуссалом қолдирган мол-мулк садақа экани ҳақидаги ривоятлар келтирилган. 

Ҳақиқатан, анбиёлар дирҳам ёки динор эмас, илмни мерос қилиб қолдирганлар. Улардан моддий ашёлар 

мерос бўлиб қолмаган. 

 

ثَ نَا – ٣٩٩ ثَ نَا حُسَيُْْ بْنُ مَُُمَّد  أَ  حَدَّ ، حَدَّ  ريو بْني الْاَريثي نْ أَبِي إيسْحَاقَ، عَنْ عَمْ سْراَئييلُ، عَ ثَ نَا إي ، حَدَّ حَْْدُ بْنُ مَنييع 
ي جُوَيْرييَ   .ضًا جَعَلَهَا صَدَقَةً وَأرَْ  ،غْلَتَهُ وَب َ  ،حَهُ لَ  سي لَّمَ إيلَّ هي وَسَ  عَلَيْ ى اللُ  صَلَّ مَا تَ رَكَ رَسُولُ اللي  :قاَلَ  – صُحْبَةٌ  لهَُ  – ةَ أَخي

399 – Жувайриянинг биродари Амр ибн Ҳорис – у Расулуллоҳ соллаллоҳу алайҳи ва саллам 

суҳбатларида бўлган – айтади: “Расулуллоҳ соллаллоҳу алайҳи ва саллам фақат қуролларини, 

хачирларини, ўзлари садақа қилган ерни қолдириб кетганлар300”. 

Шарҳ. Набий соллаллоҳу алайҳи ва салламдан жуда оз нарса қолган. Яъни, у зот жангда қўллаган 

қилич, совут, дубулға ва бошқа уруш анжомлари, “Дулдул” исмли оқ хачирлари, яна ер қолган. Ўша ерни 

тириклик чоғларида аҳлларига, завжаларига, хизматкорларига, камбағал мусулмонларга бўлиб берганлар. 

Мол-дунё, моддий бойликлар Аллоҳ наздида қандай қадрсиз бўлса, У Зотнинг суюкли Пайғамбари 

алайҳиссалом наздларида ҳам шундай қийматсиз эди. Пайғамбаримиз алайҳиссалом дунё йиғишга, уни 

ўзларидан кейин мерос қолдиришга қизиқмаганлар. Бундай майда ишлар у зотнинг вазифалари бўлмаган. 

Шунинг учун ҳам ўткинчи ҳаётга, ундаги нарсаларга кўп ҳам эътибор қаратмаганлар. 

 

ثَ نَا – ٤٠٠ ثَ نَا أبَوُ الْوَلييدي، ،مَُُمَّدُ بْنُ الْمُثَ نََّّ  حَدَّ ثَ نَا  حَدَّ ر و، عَنْ أَبِي سَلَمَةَ، مَةَ، عَنْ مَُُمَّدي بْني عَمْ ادُ بْنُ سَلَ حََّْ حَدَّ
يَ الُل عَنْهُ  عَنْ أَبِي هُرَيْ رَةَ   . فَ قَالَتْ: مَا لِي لَ لَدييريثُكَ؟ فَ قَالَ: أَهْليي وَوَ الَتْ: مَنْ يَ ر  فَ قَ  بَكْ قاَلَ: جَاءَتْ فاَطيمَةُ إيلََ أَبِي  رَضي

؟ فَ قَالَ أَ   صَلَّى كَانَ رَسُولُ اللي   أعَُولُ مَنْ ورَثُ، وَلَكينِّ نُ  لَ  يَ قُولُ: سَلَّمَ هي وَ  صَلَّى الُل عَلَيْ و بَكْر : سْيَعْتُ رَسُولَ اللي بُ أرَيثُ أَبِي
 .قُ عَلَيْهي لَّمَ يُ نْفي عَلَيْهي وَسَ  ى اللُ لَّ صَ   عَلَى مَنْ كَانَ رَسُولُ اللي اللُ عَلَيْهي وَسَلَّمَ يَ عُولهُُ، وَأنُْفيقُ 

400 – Абу Ҳурайра розияллоҳу анҳудан ривоят қилинади: “Фотима Абу Бакр олдига келиб, 

“Сиздан қолган меросни ким олади?” деб сўради. У: “Аҳлим ва фарзандларим”, деди. Шунда 

Фотима: “Унда нега мен отамдан қолган нарсаларни олмайман?” деди. Шунда Абу Бакр: “Мен 

Расулуллоҳ соллаллоҳу алайҳи ва саллам: “Биздан мерос олинмайди”, деганларини эшитганман. 

Аммо Расулуллоҳ соллаллоҳу алайҳи ва саллам кимни боққан (яъни, озиқ-овқат, кийим-кечак, уй-

жой билан таъминлаган) бўлсалар  мен ҳам уни боқаман. Расулуллоҳ соллаллоҳу алайҳи ва саллам 

кимга инфоқ қилиб келган бўлсалар мен ҳам унга инфоқ қиламан”, деди301”. 

Шарҳ. Пайғамбаримиз алайҳиссалом қизлари Фотима розияллоҳу анҳо оталари вафотидан кейин 

амирул мўминин, Расулуллоҳ соллаллоҳу алайҳи ва саллам халифалари Абу Бакр Сиддиқ розияллоҳу 

анҳу олдига келиб, меросдан улушини талаб қилди. Эҳтимол, Фотима розияллоҳу анҳо бунгача Набий 

соллаллоҳу алайҳи ва салламнинг: “Биздан мерос олинмайди”, деган гапларини эшитмагандир. Фотима 

Абу Бакр Сиддиққа: “Сиздан кимлар мерос олади?” деб мурожаат қилди. Мўминлар амири бу саволга: 

                                                 
300 399 – санади саҳиҳ. 

Бу ҳадисни Бухорий “Саҳиҳ”да (2739, 2873, 2912, 3098, 4461), Насоий “Сунан”да (6/229) ривоят қилган.  
301 400 – санади ҳасан. 

Бу ҳадисни Термизий “Сунан”да (1608), Аҳмад (1/13; 2/253) ва Баззор (25, 26) “Муснад”да ривоят қилган. 

“Аҳлим ва фарзандларим”, деб жавоб берди. “Унда нега мен отамдан мерос ололмайман?!” деди. Шунда 

Абу Бакр Фотимага Набий соллаллоҳу алайҳи ва салламнинг: “Биздан мерос олинмайди”, деган 

ҳадисларини етказди. Шунинг учун у зотдан қолган мерос яқинлари, жуфти ҳалоллари орасида 

тақсимланмаган. 

Фотима розияллоҳу анҳо Абу Бакр розияллоҳу анҳудан юқоридаги ҳадисни эшитгач, индамади. 

Бундан чиқди, у аввал ўша ҳадисни эшитмаган. Акс ҳолда Абу Бакр олдига меросини талаб қилиб 

келмасди. 

Абу Бакр Пайғамбаримиз алайҳиссаломдан мерос олинмаслиги ҳақидаги ҳадисни айтгач, Расули 

акрам кимни озиқ-овқат, либос, тураржой билан таъминлаб, кимга инфоқ-эҳсон қилиб келган бўлсалар у 

ўша ишни бажаришини маълум қилди. Зеро, Абу Бакр бу борада Пайғамбаримиз ўринбосарлари, 

мусулмонлар манфаатини кўзловчи, ҳожатмандлар эҳтиёжини қондирувчи инсон эди. 

 

ثَ نَا – ٤٠١ ثَ نَا يَُْيَ بْنُ كَثي  ،مَُُمَّدُ بْنُ الْمُثَ نََّّ  حَدَّ ثَ نَا شُعْبَةُ يُّ أبَوُ غَسَّ نْبَُي ي  الْعَ حَدَّ عَمْريو بْني مُرَّةَ، عَنْ  ، عَنْ انَ، حَدَّ
مَ يََْتَ  ،أَنَّ الْعَبَّاسَ وَعَلييًّا جَاءَا إيلََ عُمَرَ  :أَبِي الْبَخْتَييِّ  بيهي: أَ قُولُ كُلُّ وَ ي َ  ،اني صي هُمَا ليصَاحي ن ْ د  مي فَ قَالَ  .نْتَ كَذَا، أنَْتَ كَذَااحي

، وَسَعْد  عُمَرُ ليطلَْحَةَ، وَالزُّبَ يْي، وَعَبْدي الرَّحَْْني  يَ رَ   بْني عَوْف   صَلَّى اللُ عَلَيْهي عْتُمْ رَسُولَ اللي : أنَْشُدكُُمْ بياللي أَسْيَ هُمْ تَ عَالََ عَن ْ   اللُ ضي
 .ثي قيصَّةٌ دييوَفي الَْ  ،ورَثُ نُ  لَ   مَا أَطْعَمَهُ، إينَّاإيلَّ  وَسَلَّمَ يَ قُولُ: كُلُّ مَالي نَبِي  صَدَقَةٌ 

401 – Абул Бахтарийдан ривоят қилинишича, Аббос ва Али (иккиси) Умар олдига 

жанжаллашиб келишди. Улардан ҳар бири ҳамроҳига: “Сен ундайсан, сен бундайсан!” деб 

айтарди. Шунда Умар Талҳа, Зубайр, Абдураҳмон ибн Авф ва Саъдга (Аллоҳ улардан рози 

бўлсин!): “Аллоҳ (номи) билан сўрайман, Расулуллоҳ соллаллоҳу алайҳи ва саллам: 

“Пайғамбарнинг ҳамма моли садақадир. Магар у (аҳлига) едиргани бундан мустасно. Албатта, 

биздан мерос олинмайди”, деб айтганларини эшитганмисизлар?” деди302. Бу ҳадис борасида қисса 

бор. 

Шарҳ. Умар ибн Хаттоб розияллоҳу анҳу халифалиги даврида Расулуллоҳ соллаллоҳу алайҳи ва 

саллам амакилари Аббос ва амакиваччалари Али ибн Абу Толиб унинг ҳузурига келишган. Улар Расули 

акрам қолдирган, Умар иккисига топширган Бани Назир ери борасида келиша олишмаганди. Гўё улар ер 

тақсимланишини исташарди, лекин ер тақсимлаб берилса, меросга ўхшаб қоларди. Шунинг учун Умар 

ибн Хаттоб розияллоҳу анҳу масаланинг моҳиятига эътибор қаратиб, пайғамбарлардан мерос 

олинмаслигини улуғ саҳобалар гувоҳлигида таъкидлаб айтган. Жаннат башорати берилган тўрт нафар 

саҳоба Умарнинг гапини маъқуллашган. 

 

ثَ نَا – ٤٠٢ ث َ  ،مَُُمَّدُ بْنُ الْمُثَ نََّّ  حَدَّ رْوَةَ، عَنْ د ، عَني الزُّهْرييِّ، عَنْ عُ امَةَ بْني زَيْ أُسَ  نْ يسَى، عَ نَا صَفْوَانُ بْنُ عي حَدَّ
هَا عَائيشَةَ  يَ اللُ تَ عَالََ عَن ْ  .دَقَةٌ مَا تَ ركَْنَا فَ هُوَ صَ  ،ورَثُ نُ  لَ  قاَلَ: سَلَّمَ وَ يْهي  صَلَّى اللُ عَلَ نَّ رَسُولَ اللي أَ  :رَضي

402 – Оиша розияллоҳу анҳодан ривоят қилинишича, Расулуллоҳ соллаллоҳу алайҳи ва саллам: 

“Биздан мерос қолмайди. Биз қолдирганимиз садақадир”, деб айтганлар303. 

Шарҳ. Бу ҳадисни ким ривоят қилаётганига эътибор беринг! Ҳа, мўминлар онаси, Расулуллоҳнинг 

жуфти ҳалоллари Оиша розияллоҳу анҳо! Ҳадисга кўра, Пайғамбаримиз алайҳиссалом мерос 

қолдирмаганлар. У зотдан қолган ҳамма нарса садақадир. Оиша Расулуллоҳ соллаллоҳу алайҳи ва 

салламнинг меросхўрларидан эканини ҳисобга олсак, унинг нақадар омонатдор, диёнатли, инсофли, 

ростгўй эканига яна бир бор гувоҳ бўламиз. 

 

                                                 
302 401 – санади заиф. Чунки узилиб қолган. Абул Бахтарий – Саид ибн Файруз Аббосдан ҳам, Алидан ҳам (Аллоҳ 

иккисидан рози бўлсин!) ҳадис эшитмаган. Қаранг: “Ал-Муснадул жомеъ”, 10542-ҳадис. 
303 402 – санади саҳиҳ. 

Бу ҳадисни Бухорий (4035, 6727, 6730) ва Муслим (1758) “Саҳиҳайн”да, Абу Довуд “Сунан”да (2976, 2977), Аҳмад 

“Муснад”да (6/145, 262) ривоят қилган. 

ثَ نَا – ٤٠٣ ثَ نَا عَبْدُ الرَّحَْْني بْ  ،مَُُمَّدُ بْنُ بَشَّار   حَدَّ ثَ نَا سُ حَ  ،ديي  نُ مَهْ حَدَّ ، عَنْ ني الَ عَ عَنْ أَبِي الزِّناَدي،  انُ،فْيَ دَّ عْرجَي
يَ الُل عَنْهُ  أَبِي هُرَيْ رَةَ  ِّ صَلَّى الُل عَلَيْهي وَ  رَضي مُ  لَ : مَ قاَلَ سَلَّ عَني النَّبِي هَُاً، مَا تَ ركَْتُ بَ عْدَ نَ فَقَةي نيسَائيي ديرْ  ديينَاراً وَلَ  وَرَثَتَي  يَ قْسي

 .فَ هُوَ صَدَقَةٌ  ،وَمُؤْنةَي عَاميليي
403 – Абу Ҳурайра розияллоҳу анҳу Набий соллаллоҳу алайҳи ва салламдан ривоят қилади: 

“Меросхўрларим бир динорни ҳам, бир дирҳамни ҳам бўлиб олишмайди. Аёлларим нафақаси ва 

омилларим таъминотидан бўлак қолдирганларим (барчаси) садақадир304”. 

Шарҳ. Бу ҳадис юқорида шарҳланганди. Яъни, Набий соллаллоҳу алайҳи ва саллам мерос 

қолдирмайдилар, меросхўрларга бир динор ҳам, бир дирҳам ҳам бўлиб бермайдилар. Илло аёллари 

нафақаси ва омиллари (яъни, маълум вазифада хизмат қиладиган ишчилари) таъминоти бундан мустасно. 

Уларнинг харажати у зот қолдирган нарсалардан олинади. Ортгани садақадир. 

 

ثَ نَا – ٤٠٤ لَّ  حَدَّ ثَ نَا بيشْرُ بْ الَْسَنُ بْنُ عَليي  الَْْ عْتُ مَ رَ قاَلَ نُ عُمَ لُ، حَدَّ ، عَني الزُّهْ : سْيَ رييِّ، عَنْ مَاليكي اليكَ بْنَ أنََس 
اءَ عَليي  وَالْعَبَّاسُ وْف  وَطلَْحَةُ وَسَعْدٌ، وَجَ حَْْني بْنُ عَ دُ الرَّ عَبْ  فَدَخَلَ عَلَيْهي  ،دَخَلْتُ عَلَى عُمَرَ  بْني الَْدَثاَني قاَلَ: أَوْسي  بْني 

، فَ قَالَ لَمُْ عُمَرُ: أنَْشُدكُُمْ بيالَّذيي بيإيذْنيهي تَ قُو  مَاني  صَلَّى الُل عَلَيْهي وَسَلَّمَ قاَلَ: عْلَمُونَ أَنَّ رَسُولَ اللي ت َ رْضُ، أَ  وَالَ سَّمَاءُ  المُ يََْتَصي
 .ةٌ طَوييلَةٌ يثي قيصَّ دي وَفي الَْ  .فَ قَالُوا: اللَّهُمَّ نَ عَمْ  ،نوُرَثُ، مَا تَ ركَْنَاهُ صَدَقَةٌ  لَ 

404 – Молик ибн Авс ибн Ҳадасондан ривоят қилинади: “Мен Умар ҳузурига кирдим. Шунда 

унинг олдига Абдураҳмон ибн Авф, Талҳа ва Саъд ҳам кирди. Али билан Аббос тортишган ҳолда 

келиб қолишди. Шунда Умар уларга: “Унинг изни билан осмон ва ер (жойида мустаҳкам) турадиган 

Зот номи билан қасам ичиб сўрайман, сизлар Расулуллоҳ соллаллоҳу алайҳи ва саллам: “Биздан 

мерос қолмайди. Қолдирган нарсаларимиз садақадир”, деб айтганларини эшитганмисиз?” деди. 

Улар: “Эй Аллоҳ, ҳа, (эшитганмиз)”, дейишди305. Бу ҳадис борасида узун қисса бор. 

Шарҳ. Расулуллоҳ соллаллоҳу алайҳи ва саллам қолдирган ерларни Абу Бакр ўзи тасарруф 

қилган. Умар ибн Хаттоб халифалиги бошида ерлар билан боғлиқ ишларни ўзи юритган. Кейин Аббос 

билан Али розияллоҳу анҳумога ерлар назоратини топширган. Улар ўртасида шу масалада можаро 

чиққан. Шунда иккиси Умар розияллоҳу анҳу ҳузурига келишган. Бу ҳақида юқорида тўхталиб ўтдик. 

Мазкур воқеа бошқа ҳадис китобларида, жумладан, имом Бухорийнинг “Саҳиҳ” тўпламида 

батафсил келтирилган306. 

 

ثَ نَا – ٤٠٥ ثَ نَا عَبْدُ الرَّحَْْني بْ  ،مَُُمَّدُ بْنُ بَشَّار   حَدَّ ثَ نَا سُفْ حَ  ،ديي  نُ مَهْ حَدَّ مي ابْني بَ هْ يَادَّ دَلَةَ، عَنْ زيرِّ بْني نُ، عَنْ عَاصي
، عَنْ عَائيشَةَ  هَا حُبَ يْش  يَ الُل عَن ْ قاَلَ:  .بعَيياً اةً وَلَ شَ  ا وَلَ  ديرْهًَُ لَّمَ ديينَاراً وَلَ لَيْهي وَسَ  عَ ى اللُ  صَلَّ مَا تَ رَكَ رَسُولُ اللي قاَلَتْ:  رَضي
 .ةي مَ وَأَشُكُّ في الْعَبْدي وَالَ 

405 – Зир ибн Ҳубайш Оиша розияллоҳу анҳодан ривоят қилади: “Расулуллоҳ соллаллоҳу алайҳи 

ва саллам динор ҳам, дирҳам ҳам, қўй-эчки ҳам, туя ҳам қолдирмаганлар”. (Зир ибн Ҳубайш): “Мен 

(Оиша) қул ва чўри(ни зикр қилгани борасида) шубҳаланаман”, деган307. 

                                                 
304 403 – санади саҳиҳ. 

Бу ҳадисни Бухорий (2776, 3096, 6729) ва Муслим (1760) “Саҳиҳайн”да, Абу Довуд “Сунан”да (2974), Аҳмад 

“Муснад”да (2/242, 376, 463, 464) ривоят қилган. 
305 404 – санади саҳиҳ. 

Бу ҳадисни Бухорий (3094, 4033, 5358) ва Муслим (1757) “Саҳиҳайн”да, Абу Довуд (2963, 2964), Термизий (1610) ва 

Насоий (7/135) “Сунан”да, Аҳмад “Муснад”да (1/25, 47, 48), Ибн Ҳиббон “Саҳиҳ”да (6608) ривоят қилган. 
306 Қаранг: Бухорий. Саҳиҳ. – Ж. 5. – Б. 89. – Ҳ. 4033. 
307 405 – санади ҳасан. 

Шарҳ. Юқорида айтилганидек, Пайғамбаримиз алайҳиссалом дунё молидан ҳеч нарса 

қолдирмаганлар. У зот дунё тўплашга, бойлик орттиришга қизиқмаганлар. Чунки вазифалари Аллоҳнинг 

динини одамларга тушунтириш, уларни ҳидоятга чақириш эди. У зот ўзларидан илмни – моддиятдан 

минг марта афзал улуғ неъматни мерос қолдирганлар. Ким ундан улушини олса, бахт-саодатга эришади. 

Бу бобда яна бир ажойиб ривоят келтирилган. Ривоят қилинишича, Абу Ҳурайра розияллоҳу анҳу 

Мадина бозоридан ўтди. У ерда бир оз турди. Кейин: “Эй, бозор аҳли! (Ўз улушингизни олишдан) нега 

ожиз қолдингиз?” деб мурожаат қилди. Одамлар: “Эй Абу Ҳурайра, у нима экан?” деб сўрашди. Абу 

Ҳурайра: “Расулуллоҳ соллаллоҳу алайҳи ва саллам мерослари тарқатиляпти. Сизлар эса бу ердасиз. 

Бориб ўз улушингизни олмайсизми?” деди. Одамлар: “Қаерда у?” дейишди. “Масжидда”, деб жавоб 

берди Абу Ҳурайра. Шунда бозор аҳли шошилганча масжид томон кетишди. Улар қайтиб келгунларича 

Абу Ҳурайра розияллоҳу анҳу кутиб турди. Келганларидан сўнг: “Сизларга нима бўлди?” деб савол 

берди. “Эй Абу Ҳурайра! Бориб масжид ичига кирдик, лекин бирон нарса тарқатилаётганини кўрмадик”, 

дейишди. Абу Ҳурайра сўради: “Масжидда ҳеч кимни кўрмадингизми?” Улар: “Йўқ (кўрдик), намоз 

ўқиётган, Қуръон тиловат қилаётган, ҳалол-ҳаромни зикр этаётган қавмни кўрдик”, дейишди. Шунда Абу 

Ҳурайра розияллоҳу анҳу: “Эҳ, сизларни қаранглар! Ана ўша Муҳаммад соллаллоҳу алайҳи ва саллам 

мерослари бўлади”, деди (Табароний “Авсат”да ҳасан санад ривоят қилган308). 

 

56-БОБ. РАСУЛУЛЛОҲ СОЛЛАЛЛОҲУ АЛАЙҲИ ВА САЛЛАМНИ ТУШДА 

КЎРИШ ҲАҚИДА КЕЛГАН РИВОЯТЛАР 
(Унда 10 та ҳадис бор: 406-415) 

 

Шарҳ. Имом Термизий “Шамоил” китобини Расулуллоҳ соллаллоҳу алайҳи ва салламни тушда 

кўриш ҳақида келган ривоятлар билан якунлаган. Зеро, шамоилни билиш ва Пайғамбаримиз 

алайҳиссаломни тушда кўриш орасида боғлиқлик бор. Кимда-ким Расулуллоҳнинг ташқи 

кўринишларини яхши билса, тушда кўргани у зотми ёки бошқасими, ажрата олади. Шу ўринда шаръий 

илмлар, жумладан, сийрат ва шамоил илмини билиш нечоғлиқ аҳамиятли экани ойдинлашади. Зеро, 

“Шамоили Муҳаммадия” ва шу каби китобларни ўқиб-ўзлаштирган киши билимли бўлади, турли шубҳа-

гумонлардан, шайтон васвасасидан, бидъат-хурофотлардан йироқ юради. 

 

ثَ نَا – ٤٠٦ ثَ نَا عَبْدُ الرَّحَْْني بْ  ،مَُُمَّدُ بْنُ بَشَّار   حَدَّ ث َ  ،نُ مَهْديي  حَدَّ بِي أَ سْحَاقَ، عَنْ أَبِي إي  عَنْ  يَانُ،نَا سُفْ حَدَّ
، عَنْ عَبْدي اللي  ِّ صَلَّى الُل عَلَ الَحْوَصي  ، فإَينَّ الشَّيْطاَنَ لَ رَآني  فَ قَدْ  ، رَآني في الْمَنَامي مَ قاَلَ: مَنْ وَسَلَّ  يْهي  بْني مَسْعُود  عَني النَّبِي

 .يَ تَمَثَّلُ بِي 
406 – Абдуллоҳ ибн Масъуд розияллоҳу анҳу Набий соллаллоҳу алайҳи ва салламдан ривоят қилади: 

“Ким мени тушда кўрса, ҳақиқатан мени кўрибди. Чунки шайтон менинг қиёфамда кўрина 

олмайди309”. 

Шарҳ. Қайси бир мусулмон банда Расулуллоҳ соллаллоҳу алайҳи ва салламни маълум ва машҳур 

сифатлари билан тушида кўрса, аниқ у зотни кўрибди. Чунки иблис Пайғамбаримиз алайҳиссалом 

шаклларига кира олмайди. 

Шайтон Расулуллоҳга хос бўлмаган бошқа сифатлар билан келиб, бу Расулуллоҳ, деб васваса 

қилиши мумкин, бироқ шайтон у зотнинг ўз сифатларида намоён бўла олмайди, қиёфаларига кира 

олмайди. Буни ажратиш учун шамоил илмини билиш зарур. 

“Ҳақиқатан мени кўрибди” деганда “менинг ҳақиқий қиёфамни кўрибди” маъноси кўзда тутилади. 

 

                                                                                                                                                             
Бу ҳадисни Аҳмад “Муснад”да (6/136, 185, 187) ривоят қилган. Яна қаранг: “Туҳфатул ашроф”, 16085-ҳадис; “Ал-

Муснадул жомеъ”, 17282-ҳадис. 
308 Қаранг: Табароний. Авсат. – Ж. 2. – Б. 114. – Ҳ. 1429. 
309 406 – санади саҳиҳ. 

Бу ҳадисни Термизий (2276), Ибн Можа (3900) ва Доримий (2145) “Сунан”да, Аҳмад “Муснад”да (1/375, 400, 440, 

450), Абу Яъло “Мўъжам”да (5250) ривоят қилган. 

ثَ نَا – ٤٠٧ ثَ نَا شُعْبَةُ  جَعْفَر ، حَ مَُُمَّدُ بْنُ  ثَ نَادَّ : حَ قاَلَ  مَُُمَّدُ بْنُ بَشَّار  وَمَُُمَّدُ بْنُ الْمُثَ نََّّ  حَدَّ يْ ، عَنْ ، عَنْ أَبِي حَصي دَّ
، عَنْ أَبِي هُرَيْ رَةَ  يَ الُل عَنْهُ  أَبِي صَاليح  ، فإَينَّ لْمَنَامي فَ قَدْ رَآني اهي وَسَلَّمَ: مَنْ رَآني في ى الُل عَلَيْ  صَلَّ اللي  قاَلَ: قاَلَ رَسُولُ  رَضي

 .يَ تَشَبَّهُ بِي  لَ يَ تَصَوَّرُ أَوْ قاَلَ:  انَ لَ الشَّيْطَ 
407 – Абу Ҳурайра розияллоҳу анҳу Расулуллоҳ соллаллоҳу алайҳи ва салламдан ривоят қилади: 

“Ким мени тушда кўрса, шубҳасиз, мени кўрибди. Зеро, шайтон менинг суратимга кира олмайди 

ёки менга ўхшай олмайди310”. 

Шарҳ. Бу ҳадисда ҳам юқоридаги маъно таъкидланмоқда. 

 

ثَ نَا – ٤٠٨ ثَ نَا خَلَفُ بْنُ خَ سَعييد   نُ بْ  قُ تَ يْبَةُ  حَدَّ ، عَنْ أبَييشْجَعي اليك  الَ بِي مَ أَ ، عَنْ لييفَةَ ، حَدَّ  لَ رَسُولُ اللي هي قاَلَ: قاَيِّ
 . الْمَنَامي فَ قَدْ رَآني صَلَّى اللُ عَلَيْهي وَسَلَّمَ: مَنْ رَآني في 

 .مَ شْيَ قاَلَ أبَوُ عييسَى: وَأبَوُ مَاليك  هَذَا هُوَ سَعْدُ بْنُ طاَريقي بْني أَ 
ِّ صَلَّى اللُ عَلَيْ  ِّ صَلَّى اللُ وَقَدْ رَوَ  ،سَلَّمَ هي وَ وَطاَريقُ بْنُ أَشْيَمَ هُوَ مينْ أَصْحَابي النَّبِي  .مَ أَحَادييثَ عَلَيْهي وَسَلَّ  ى عَني النَّبِي

بَ النَّ مْرَ رأَيَْتُ عَ  يفَةَ:نُ خَلي سْيَعْتُ عَلييَّ بْنَ حُجْر  يَ قُولُ: قاَلَ خَلَفُ بْ  :قاَلَ أبَوُ عييسَى ِّ صَلَّى و بْنَ حُرَيْث  صَاحي بِي
 .مٌ صَغييٌ وَأنَاَ غُلَ اللُ عَلَيْهي وَسَلَّمَ 

408 – Абу Молик Ашжаъий отасидан ривоят қилади: “Расулуллоҳ соллаллоҳу алайҳи ва саллам: 

“Ким мени тушда кўрса, ҳақиқатан, мени кўрибди”, деганлар311”. 

Абу Исо айтди: “Бу Абу Молик Саъд ибн Ториқ ибн Ашямдир. 

Ториқ ибн Ашям Набий соллаллоҳу алайҳи ва саллам саҳобаларидандир. У Набий 

соллаллоҳу алайҳи ва салламдан (бир қанча) ҳадис ривоят қилган”. 

Абу Исо айтди: “Мен Али ибн Ҳужр шундай деганини эшитганман: “Халаф ибн Халифа: 

“Мен Набий соллаллоҳу алайҳи ва саллам саҳобалари Амр ибн Ҳурайсни ёшлигимда кўрганман”, 

деб айтган”. 

Шарҳ. Бу ҳадис шарҳини юқорида кўриб чиқдик. Бу ерда имом Термизий ҳадис ровийларидан 

айримлари ҳақида маълумот берган. Эҳтимол, имом Термизий бу билан табаа тобеинларни кўрганига 

ишора қилгандир. Зеро, Абу Исо Термизий Али ибн Ҳужрни кўрган. Али ибн Ҳужр Халаф ибн Халифани 

кўрган. Халаф ибн Халифа эса ёшлигида саҳоба Амр ибн Ҳурайс розияллоҳу анҳуни кўрган. Шунда 

имом Термизий билан саҳоба орасида икки восита бўляпти312. 

 

ثَ نَا – ٤٠٩ دي بْ قُ تَ يْبَةُ  حَدَّ ثَ نَا عَبْدُ الْوَاحي مي بْني   ، عَنْ نُ زيياَد  بْنُ سَعييد ، حَدَّ عَ أبَاَ  :حَدَّثَني أَبِي  :الَ قَ  لَيْب  كُ عَاصي أنََّهُ سْيَ
:  .يَ تَمَث َّلُني   لَ ، فإَينَّ الشَّيْطاَنَ دْ رَآني لْمَنَامي فَ قَ ا في رَآني   صَلَّى الُل عَلَيْهي وَسَلَّمَ: مَنْ ةَ يَ قُولُ: قاَلَ رَسُولُ اللي هُرَيْ رَ  قاَلَ أَبِي

، فَ قُلْتُ: قَدْ  ثْتُ بيهي ابْنَ عَبَّاس  : إينَّهُ كَانَ يُشْبيهُهُ بيهي، فَ قَالَ ابْ  شَب َّهْتُهُ  فَ قُلْتُ: ،ي  نَ عَلي نَ بْ  رأَيَْ تُهُ، فَذكََرْتُ الَْسَ فَحَدَّ  .نُ عَبَّاس 
409 – Осим ибн Кулайбдан ривоят қилинади: “Менга отам Абу Ҳурайра розияллоҳу анҳудан 

ривоят қилишича, Расулуллоҳ соллаллоҳу алайҳи ва саллам: “Ким мени тушда кўрса, шубҳасиз, 

                                                 
310 407 – санади саҳиҳ. 

Бу ҳадисни Бухорий (100, 6197) ва Муслим (1/7, китоб муқаддимасида) “Саҳиҳайн”да, Аҳмад “Муснад”да (1/400, 410, 

463) ривоят қилган. 
311 408 – саҳиҳ ҳадис. 

Бу ҳадисни Аҳмад “Муснад”да (3/472; 6/394), Ибн Абу Шайба “Мусаннаф”да (11/55), Табароний “Кабир”да (8180) 

ривоят қилган. 
312 Қаранг: Божурий. Ал-Мавоҳибул ладуния. – Б. 655. 

мени кўрибди. Зеро, шайтон менинг қиёфамга кира олмайди”, деганлар313. Отам (Кулайб): “Мен бу 

ҳадисни Ибн Аббосга айтдим ва: “У зотни кўрдим”, дедим. Кейин Ҳасан ибн Алини зикр қилдим. 

“Мен у зотни (Ҳасанга) ўхшатдим”, дедим. Ибн Аббос: “Албатта, (Расулуллоҳ соллаллоҳу алайҳи ва 

саллам) унга ўхшар эдилар”, деди”. 

Шарҳ. Осимнинг отаси Кулайб Абу Ҳурайра розияллоҳу анҳудан “Ким мени тушда кўрса, 

шубҳасиз, мени кўрибди. Зеро, шайтон менинг қиёфамга кира олмайди” ҳадисини эшитган. Кейин мазкур 

ҳадисни Ибн Аббос розияллоҳу анҳуга айтиб, Расулуллоҳни тушида кўрганини, у зотнинг ташқи 

кўринишларини Али ибн Абу Толибнинг ўғли Ҳасанга (Аллоҳ барчаларидан рози бўлсин!) ўхшатганини 

айтган. Шунда Ибн Аббос Набий соллаллоҳу алайҳи ва саллам ҳақиқатан Ҳасан ибн Алига ўхшашларини 

тасдиқлаган. 

 

ثَ نَا – ٤١٠ ثَ نَا ابْنُ أَبِي عَديي   حَدَّ ثَ نَا عَوْفُ بْنُ أَبِي قاَلَ  جَعْفَر   دُ بْنُ مَُُمَّ وَ مَُُمَّدُ بْنُ بَشَّار ، حَدَّ يلَةَ، عَنْ يزَييدَ : حَدَّ  جُيَ
يِّ  فَ وكََانَ يَكْتُ  –الْفَاريسي َّ صَ  –بُ الْمَصَاحي بْني فَ قُلْتُ ل ،اس   الْمَنَامي زَمَنَ ابْني عَبَّ في هي وَسَلَّمَ  عَلَيْ لَّى اللُ قاَلَ: رأَيَْتُ النَّبِي

، ف َ لن َّوْ  صَلَّى الُل عَلَيْهي وَسَلَّمَ في ا: إينِّ رأَيَْتُ رَسُولَ اللي عَبَّاس   : إينَّ رَسُولَ نُ عَبَّ قَالَ ابْ مي كَانَ   ى الُل عَلَيْهي وَسَلَّمَ صَلَّ  اللي اس 
، فَمَنْ رَآني  إينَّ الشَّيْطاَنَ لَ يَ قُولُ:  ، هَلْ تَسْتَطييعُ أَنْ ت َ فَ قَدْ رَآ ،مي الن َّوْ   في يَسْتَطييعُ أَنْ يَ تَشَبَّهَ بِي عَتَ هَذَا الرَّجُلَ الَّذيي رأَيَْ تَهُ ني ن ْ

؟ قاَ سْ  تُ لَكَ رَجُلً لَ: نَ عَمْ، أنَْ عَ في الن َّوْمي ، أَكْحَلُ الْعَ إي مُهُ أَسَْْرُ وَلَْ  مُهُ بَ يَْْ الرَّجُلَيْْي، جي ، لََ الْبَ يَاضي كي نَ يْْي، حَسَنُ الضَّحي ي ْ
مَا كَانَ مَعَ هَذَا الن َّعْتي  أدَْريي عَوْفٌ: وَلَ  قَالَ  – تْ نََْرَهُ لَ مَ ، قَدْ ذيهي هَ  هَذيهي إيلََ تْ ليْيَتُهُ مَا بَ يَْْ مَلَ  قَدْ  يلُ دَوَائيري الْوَجْهي،جُيَ 
: لَوْ رأَيَْ تَهُ في الْيَ قَظةَي مَا اسْتَطعَْتَ أَنْ  –  .وْقَ هَذَاف َ عَتَهُ  تَ ن ْ فَ قَالَ ابْنُ عَبَّاس 

يُّ هُوَ  يِّ مُ مينْ يزَييدَ أقَْدَ  هُوَ وَ يزَييدُ بْنُ هُرْمُزَ،  :قاَلَ أبَوُ عييسَى: وَيزَييدُ الْفَاريسي يُّ عَني ابْني ، وَرَوَى يزَيي الرَّقاَشي دُ الْفَاريسي
يُّ لََْ يدُْريكي ابْنَ عَبَّاس   ، وَهُوَ يَ رْويي عَ نُ أبَاَنَ البْ زييدُ يَ وَ وَهُ  ،عَبَّاس  أَحَادييثَ، وَيزَييدُ الرَّقاَشي يُّ ، وَيزَييدُ رَّقاَشي نْ أنََسي بْني مَاليك 

يُّ  يُّ: كي الْفَاريسي يلَ  فُ بْنُ عَوْ وَ  .هُُاَ مينْ أهَْلي الْبَصْرَةي لَ ، وَيزَييدُ الرَّقاَشي ُّ ةَ هُوَ: عَوْفٌ الَ أَبِي جُيَ  .عْراَبِي
410 – Язид Форисийдан – у Мусҳафларни ёзар эди – ривоят қилинади: “Мен Ибн Аббос замонида 

(яъни, тириклик вақтида) тушда Набий соллаллоҳу алайҳи ва салламни кўрдим. Шунда Ибн 

Аббосга: “Тушимда Расулуллоҳ соллаллоҳу алайҳи ва салламни кўрдим”, деб айтдим. Ибн Аббос: 

“Албатта, Расулуллоҳ соллаллоҳу алайҳи ва саллам: “Шайтон менга ўхшай олмайди. Шундай 

экан, ким мени тушда кўрса, ҳақиқатан, мени кўрибди”, деб айтардилар. Сен тушда кўрган ўша 

кишининг сифатларини айтиб бера оласанми?” деди. Мен: “Ҳа, сенга жисми ва гўшти мўътадил 

кишини васф қилиб бераман. (У зотнинг ранглари) оқ-қизғиш (яъни, оппоқ эмас, бир оз қизил 

аралашган оқ рангли), икки кўзларига сурма қўйилган (яъни, сурма қўймаган вақтларида ҳам кўзлари 

сурма қўйилгандек кўринарди), чиройли кулувчи, юзларининг атрофи гўзал эди. Соқоллари 

(қалинлигидан) мана бу билан мана бунинг (яъни, ўнг қулоқлари билан чап қулоқлари) орасини 

тўлдирган ва кўкракларини ёпган эди314”, дедим. – Авф айтди: “Мен бу сифат билан (яна қандай 

сифат) борлигини билмайман”, деган315 – . Шунда Ибн Аббос: “Агар у зотни ўнгингда кўрганингда 

бундан ортиқ сифатлай олмасдинг316”, деди317. 

                                                 
313 409 – санади ҳасан. 

Бу ҳадисни Аҳмад “Муснад”да (2/232, 342) ривоят қилган. Қаранг: “Туҳфатул ашроф”, 14298-ҳадис; “Ал-Муснадул 

жомеъ”, 14448-ҳадис. 
314 Расулуллоҳ соллаллоҳу алайҳи ва саллам соқоллари қалин эди. Махфий қироат қилинадиган намозларда саҳобалар 

у зот Қуръон ўқиганларини соқоллари қимирлашидан билиб олишарди. 
315 Яъни, тушда кўрилган киши сифатларидан яна бошқа сифатлар зикр қилинганини билмайман, деб айтган. Эҳтимол, 

ўша сифатлардан фақат ҳадисда айтилганларини ёдлаб олгандир, бошқаси хотирасида қолмагандир. 
316 Ибн Аббос розияллоҳу анҳу бу билан: “Сен айтган сифатларнинг ҳаммаси Расулуллоҳ соллаллоҳу алайҳи ва 

салламга хос. Ҳақиқатан, тушингда у зотни кўрибсан”, демоқчи. 

Абу Исо (Термизий бундай) деган: “Язид Форисий у: Язид ибн Ҳурмуздир. Унинг ёши Язид 

Рақошийникидан катта. Язид Форисий Ибн Аббосдан бир нечта ҳадис ривоят қилган. Язид 

Рақоший Ибн Аббос (замонини) кўрмаган. У Язид ибн Абон Рақошийдир. У Анас ибн Моликдан 

ривоят қилади. Язид Форисий ва Язид Рақоший иккиси Басра аҳлидандир. Авф ибн Абу Жамила 

у: Авф Аъробийдир”. 

Шарҳ. Тобеин Язид Форисий раҳматуллоҳи алайҳ тушида Расулуллоҳ соллаллоҳу алайҳи ва 

салламни кўриб, буни Абдуллоҳ ибн Аббос розияллоҳу анҳуга айтганида Қуръон муфассири тушда 

ҳақиқатан Расулуллоҳ кўрилганмилар-йўқми, шуни аниқлаштириш учун Язиддан ўша кишини васф 

қилиб беришни сўраган. Язид уни таърифлаганидан сўнг Ибн Аббос ҳақиқатан Расулуллоҳ соллаллоҳу 

алайҳи ва салламни кўрганига амин бўлган. “Агар у зотни ўнгингда кўрганингда бундан ортиқ сифатлай 

олмасдинг”, деган сўзи шунга далолат қилади. 

 

ثَ ناَ – ٤١١ يُّ، حَدَّ  حَدَّ ُّ قاَلَ: قاَلَ عَوْفٌ الَ  شُِيَْل   بْنُ لنَّضْرُ ثَ نَا اأبَوُ دَاوُدَ سُلَيْمَانُ بْنُ سَلْم  الْبَ لْخي : أنَاَ أَكْبَ رُ مينْ عْراَبِي
 .قَ تَادَةَ 

411 – Авф Аъробий бундай деган: “Мен Қатодадан каттароқман318”. 

Шарҳ. Бу ерда аввалги ҳадис ровийларидан бири Авф ибн Абу Жамиланинг ёши Қатоданикидан 

улуғ экани айтилмоқда. 

Ибн Ҳиббон “Сиқот” китобида Авф ибн Абу Жамила Аъробий Абдий ҳақида бундай деган: “У 

(ҳижрий) 59-йилда туғилиб, 146-йилда вафот этган. Қатодадан икки ёш катта эди319”. 

 

ثَ نَا – ٤١٢ ثَ نَا يَ عْقُوبُ بْ للي عَبْدُ ا حَدَّ ي ابْني شي حَ بْني سَعْد ،  اهييمَ نُ إيبْ رَ  بْنُ أَبِي زيياَد ، حَدَّ ثَ نَا ابْنُ أَخي هَاب  الزُّهْرييُّ، دَّ
 فَ قَدْ  –في الن َّوْمي  :ني يَ عْ  – هي وَسَلَّمَ: مَنْ رَآني ى الُل عَلَيْ  صَلَّ اللي  رَسُولُ و قَ تَادَةَ: قاَلَ عَنْ عَمِّهي قاَلَ: قاَلَ أبَوُ سَلَمَةَ: قاَلَ أبَُ 

 .رأََى الَْقَّ 
412 – Абу Қатода розияллоҳу анҳу Расулуллоҳ соллаллоҳу алайҳи ва салламдан ривоят қилади: 

“Ким мени (тушда) кўрса, шубҳасиз, ҳақни кўрибди320”. 

Шарҳ. Яъни, ким тушида Расулуллоҳ соллаллоҳу алайҳи ва салламни у зотга хос сифатлар билан 

кўрса, ҳақиқатни кўрибди. Унинг туши ёлғон эмас. 

 

ثَ نَا – ٤١٣ ثَ نَا عَبْدُ حَ بْنُ أَسَد ،  عَلَّىثَ نَا مُ حَدَّ  ، بْنُ عَبْدي الرَّحَْْني الدَّاريمييُّ عَبْدُ اللي  حَدَّ ثَ نَا الْعَزييزي بْ دَّ نُ الْمُخْتَاري، حَدَّ
: أَنَّ رَسُولَ اللي ثاَبيتٌ،  ، فإَينَّ الشَّ  امي فَ قَدْ  في الْمَنَ نْ رَآني لَ: مَ  صَلَّى الُل عَلَيْهي وَسَلَّمَ قاَعَنْ أنََس  . يَ تَخَيَّلُ بِي  يْطاَنَ لَ رَآني

تَّة    .بُ وَّةي النُّ  وَأرَْبعَييَْ جُزْءًا مينَ  وَقاَلَ: وَرُؤْياَ الْمُؤْميني جُزْءٌ مينْ سي

                                                                                                                                                             
317 410 – санади заиф. Чунки Язид Форисий заиф ровий. 

Бу ҳадисни Аҳмад “Муснад”да (1/361), Ибн Абу Шайба “Мусаннаф”да (10/417; 11/56) ривоят қилган. Қаранг: 

“Туҳфатул ашроф”, 6558-ҳадис; “Ал-Муснадул жомеъ”, 6973-ҳадис. 
318 411 – санади саҳиҳ. 
319 Қаранг: Ибн Ҳиббон. Сиқот. – Ж. 7. – Б. 296. 
320 412 – санади саҳиҳ. Абдуллоҳ ибн Абу Зиёд ишончли ровий. Зуҳрий биродарининг ўғли Муҳаммад ибн 

Абдуллоҳдир. У ростгўй, ҳадиси ҳасан. Унга мутобаъат қилинган. 

Бу ҳадисни Муслим “Саҳиҳ”да (2267), Аҳмад “Муснад”да (5/306) Зуҳрийнинг биродари ўғли йўли орқали ривоят 

қилган. 

Имом Муслим “Саҳиҳ”да (2267) бу ҳадисни Юнус Зуҳрийдан йўли орқали ҳам ривоят қилган. 

Шунингдек, уни Бухорий “Саҳиҳ”да (6996), Доримий “Сунан”да (2146) Зубайдий Зуҳрийдан йўли орқали ривоят 

қилган. 

413 – Анас ибн Молик розияллоҳу анҳудан ривоят қилинишича, Расулуллоҳ соллаллоҳу алайҳи ва 

саллам: “Ким мени тушда кўрса, ҳақиқатан мени кўрибди. Чунки шайтон қиёфамга кира 

олмайди”, деганлар. У айтди: “Мўминнинг туши нубувватнинг қирқ олтидан бир бўлагидир321”. 

Шарҳ. Юқоридаги ҳадисларда келтирилган “менга ўхшай олмайди”, “менинг суратимга кира 

олмайди”, “менинг қиёфамда кўрина олмайди” жумлалари бир маънони англатади. 

“Мўминнинг туши нубувватнинг (яъни, пайғамбарлик илмининг) қирқ олтидан бир бўлагидир” 

деганда Аллоҳ солиҳ бандасига икром қилиб кўрсатадиган солиҳ туш кўзда тутилган. У орқали мўмин 

кишига башорат берилади. Аммо бу доим ҳам бўлавермайди. Аксар ёки айрим ҳолларда бўлади. Солиҳ 

мўмин киши алоқ-чалоқ тушлар кўриши ҳам мумкин. 

Имом Термизий Расулуллоҳ соллаллоҳу алайҳи ва салламни тушда кўриш ҳақидаги ҳадисларни 

келтиргач, китоб сўнгида салафлардан икки ривоятни нақл қилган. Мусанниф бобга тааллуқли бўлмаган 

икки ривоятни бу ерда келтириш билан мўмин киши дини саломатлиги, эътиқоди ва ибодати тўғри 

бўлиши учун асарга (асар нима экани қуйида айтилади) боғланиш лозимлигига урғу берган бўлса, ажаб 

эмас. Зеро, Набий соллаллоҳу алайҳи ва саллам олиб келган дин, шариат кўрсатмалари машҳур ҳадис 

китобларида санадлари билан ривоят қилинган. 

 

ثَ نَا – ٤١٤ : إيذَا ابْ تلُييتَ بيالْقَضَ نُ الْمُبَارَ بْ  اللي  الَ عَبْدُ بِي يَ قُولُ: قَ سْيَعْتُ أَ قاَلَ: مَُُمَّدُ بْنُ عَليي   حَدَّ ، فَ عَلَيْكَ اءي كي
 .ثرَي بيالَ 

414 – Абдуллоҳ ибн Муборак айтади: “Агар сен ҳукм билан синалган бўлсанг, асарни маҳкам 

тут322”. 
Шарҳ. “Асар” сўзи “из”, “белги”, “нишона”, “қолдиқ”; “таъсир”, “ёзилган (илмий, адабий ва 

ҳоказо) иш”, “сабаб”, “натижа”, “таассурот”, “аҳамият” каби маъноларни англатади. Истилоҳда “асар” 

деганда Расулуллоҳ соллаллоҳу алайҳи ва салламдан ривоят қилинган ҳадиси шарифлар, саҳобаларнинг 

қавллари (яъни, айтган сўзлари) кўзда тутилади323. Бу ўринда “асар” сўзини “ҳадис”, “суннат”, “нақл”, 

“ривоят” деб ифодаласа ҳам бўлади324. 

Демак, бирон киши одамлар ўртасида ҳукм чиқармоқчи бўлса, ўз раъйига, ҳавойи нафсига эмас, 

Набий соллаллоҳу алайҳи ва салламдан ривоят қилинган ҳадисларга, саҳобалар қавлларига биноан иш 

тутади. Шунда тўғри ва адолатли ҳукм чиқаради. Ўз билганича иш тутган кимса адашади. 

 

ثَ نَا – ٤١٥ ، حَدَّ  حَدَّ ، ثَ نَا النَّضْرُ بْنُ شُِيَْ مَُُمَّدُ بْنُ عَليي  ، عَ ابَأنَاَ أنَ ْ ل  ييينَ قاَلَ بْنُ عَوْن  الَْدييثُ ديينٌ،  : هَذَاني ابْني سي
 .فاَنْظرُُوا عَمَّنْ تأََخُذُونَ ديينَكُمْ 

415 – Ибн Сийрин раҳматуллоҳи алайҳдан ривоят қилинади: “Бу ҳадис диндир. Шундай экан, 

динингизни кимдан олаётганингизга қаранг325”. 

Шарҳ. Яъни, Набий соллаллоҳу алайҳи ва салламга нисбат берилган, санади у зотга етиб 

борадиган бу ҳадислар диндир. Ана ўша ҳадислар орқали биз динни ўрганамиз. Шунинг учун ҳадисларни 

кимдан қабул қилаётганингизга эътибор беринг. 

                                                 
321 413 – санади саҳиҳ. 

Бу ҳадисни Бухорий “Саҳиҳ”да (6994), Аҳмад “Муснад”да (3/269), Ибн Абу Шайба “Мусаннаф”да (11/56), Абу Нуайм 

“Ҳилятул авлиё”да (2/330), Абу Яъло “Мўъжам”да (3285) ривоят қилган. 
322 414 – санади саҳиҳ. 

Бу қавлни олти муҳаддис ичидан ёлғиз имом Термизий нақл қилган. 
323 Марфуъ асар – Набий соллаллоҳу алайҳи ва салламга нисбат бериладиган ҳадиси шариф. Мавқуф асар – саҳобага 

нисбат бериладиган қавл. 
324 Манба: Ал-Қомус/ Арабча-ўзбекча қомусий луғат. – Ж. 1. – Б. 26. 
325 415 – санади саҳиҳ. 

Буни Муслим “Саҳиҳ” китоби муқаддимасида (1/11) Ҳишом ва Айюб Ибн Сийриндан йўли орқали ривоят қилган. 

Шунингдек, уни Доримий “Сунан”да (1/112, 113, 114), Абу Нуайм “Ҳилятул авлиё”да (2/278), Ибн Адий “Комил”да 

(1/155) Ибн Сийриндан бир нечта йўллар орқали ривоят қилишган. 

Абдуллоҳ ибн Муборак раҳматуллоҳи алайҳ: “Санад диндандир. Агар санад бўлмаганида дуч 

келган кимса хоҳлаганини гапирарди”, деган326. Шунинг учун ҳадис айтган ҳар кимнинг ривояти қабул 

қилинавермайди. Аввал унинг адолати, ростгўйлиги, забти, яъни, ҳадисни аниқлик билан айтиши, пишиқ 

ёдлагани текширилади. Уламолар қадимдан ва ҳозир ҳам Набий соллаллоҳу алайҳи ва саллам 

ҳадисларига катта эътибор билан қараб келишади. Бу борада юзлаб, минглаб китоблар ёзилган ва 

ёзилмоқда. 

Абдуллоҳ ибн Умар розияллоҳу анҳудан марфуъ тарзда ривоят қилинади: “(Шаръий) илм диндир. 

Намоз диндир. Шундай экан, ушбу илмни кимдан олаётганингизга, намозни қандай ўқиётганингизга 

қаранг. Зеро, қиёмат куни (шу ҳақида) ҳисоб берасизлар” (Дайламий ривояти). 

Шариат илмлари дуч келган одамдан олинмайди. Аввал унинг илми етуклигига, адолатига, 

диёнатига қаралади. Зеро, ноинсоф, ёлғончи, бидъатчи кимсалардан илм ўрганилса, зиёни катта бўлади. 

Мусанниф имом Абу Исо Муҳаммад Термизий (Аллоҳ таоло у кишидан рози бўлсин, улуғ ажр-

савоблар билан мукофотласин!) “Шамоил” китобини мана шу икки ривоят билан якунлашни лозим 

топган. Чунки, сийрат, шамоил ёки дин илмларини ўрганишда мусулмон инсон фақат ишончли, санади 

Набий соллаллоҳу алайҳи ва салламга етиб борадиган, саҳобаи киромлардан нақл қилинган қавлларга 

суяниши лозим. 

Алҳамдулиллаҳ, “Шамоили Муҳаммадия” китоби шарҳи ниҳоясига етди. Сиз азизлар билан 

оламлар Парвардигорининг суюкли бандаси, анбиёлар имоми Муҳаммад соллаллоҳу алайҳи ва 

салламнинг ташқи кўринишлари, гўзал хулқлари ҳақидаги ривоятлар таржимаси ва шарҳини ўқидик. 

Ўйлайманки, бу билан шамоил бобидаги илмингизга илм қўшилди, хотирадан кўтарилган айрим 

маълумотлар ёдга олинди. Аллоҳ таолодан ожизлик билан қилинган бу ишни кенг раҳмати ва карами 

билан чиройли қабул этишини, манфаатини қиёматга қадар давомли қилишини сўрайман! 

Сўзим охирида оламлар Рабби Аллоҳ таолога чексиз ҳамду санолар айтаман, Ҳабибимиз, 

Шафоитчимиз Муҳаммад Мустафога, у зотнинг саҳобаларига, оила аъзоларига салавотлар ва саломлар 

йўллайман! 

 

Тошкент, 2020 

 

                                                 
326 Муслим “Саҳиҳ” китоби муқаддимасида (32) ривоят қилган. 


